
رووداو - هەولێر
لە هەولێر دوو بەرپرســی پۆلیس لە چەند دۆســیەیەكی گەندەڵی وەك وەرگرتنی بەرتیل و راییكردنی مامەڵە بە نایاســایی، 

تێوەدەگلێن. وەزارەتی ناوخۆش لیژنەیەكی لەسەر پێكهێناون.
هەریەك لە رائید )س.ك. ئەحمەد(، بەڕێوەبەری پۆلیسی یەكێك لە قەزاكانی هەولێر و رائید )ش.س( بەڕێوەبەری بنكەی 
پۆلیســی یەكێك لە ناحیەكانی هەولێر لە كارەكانیان دوورخرانەوە. بەپێی زانیارییەكان دوو بەرپرســەكەی پۆلیس بەهۆی 
گەندەڵی، لەوانەش وەرگرتنی بەرتیل و راییكردنی مامەڵەی نایاســایی بۆ خەڵكی ســنووری كاركردنیان لە پۆستەكانیان 

دوورخراونەتەوە و گواستراونەتەوە بۆ بەڕێوەبەرایەتیی بەرگری شارستانی هەولێر.
بەگوتــەی ســەرچاوەیەكی ئــاگادار، دوای ئــەوەی وەزارەتی ناوخۆ لە دۆســیەكە ئاگادار دەكرێنــەوە، فەرمانێك 
دەردەچێت و هەردوو بەرپرسەكەی پۆلیس دەستگیر دەكرێن. پاشان لیژنەیەكی لێكۆڵینەوەیان لەسەر پێكدەهێنرێ. 

ئەو دوو بەرپرسە شایەتی نهێنییان لەسەر هەبووە و گەندەڵی و كارە نایاساییەكانیان رووبەڕوو كراوەتەوە.
لیــوا بەختیــار بابان، بەڕێوەبەری گشــتی پۆلیســی هەرێمی كوردســتان بــە )رووداو(ی راگەیاند: "لە 
نووســینگەی وەزیری ناوخۆوە زانیاریمان بەدەستگەیشــت كە ئەو بەرپرســانەی پۆلیس هەندێك كاری 
نایاساییان كردووە و بەرتیلیان وەرگرتووە". گوتیشی: "لیژنەیەك پێكهێنرا بۆ لێكۆڵینەوە لەگەڵ 
ئەو دوو بەرپرسەی پۆلیس. وتەكانیان وەرگرتوون، دۆسیەكەشیان بۆ دەستەی دەستپاكی 

ناردووە بۆ ئەوەی لێكۆڵینەوەی تێدا بكەن".

مەجید نیزامەدین گلی :

بۆچی رقیان لێمانە؟

دوو بەرپرسی پۆلیس لە هەولێر لە 
گەندەڵییەوە تێوەدەگلێن

تەیب جەبار بۆ )رووداو(:

بە نابەدڵی پۆستی پارێزگاری 
كەركووكم قبوڵ كرد

بکوژانی ئەحمەدی هەشت ساڵان:

کە دڵنیابووینەوە مردووە، 
دەستدرێژیمان كردە سەری

 تەندروستیی هەولێر:

لە سلێمانی بەدەر لە 
رێنمایی گورچیلە 

بۆ ئوردنی و كوێتی 
دەچێنن

سێ شێواز بۆ بەڕێوەبردنی 
یەكێتی دەبرێتە نێو كۆنگرە

ژمارە )567(   دووشەممە 2019/8/26 - 4ی گەلاوێژ  2719   )750( دینار

ئافرەتێكی غانایی لە 
هەولێر ئەشكەنجە 

دەدرێ

بەرهەمی برنجی 
خۆماڵی 55 % زیاد 

بووە

رووداو - سلێمانی 

بەپێــی قســەی جێگری ســكرتێری گشــتی 
یەكێتی نیشــتیمانی كوردســتان، ئــەم هەفتەیە 
بــۆ  یەكێتــی  ســەركردایەتی  ئەنجوومەنــی 
جێگیركردنی وادەی بەستنی كۆنگرەی چوارەمی 
یەكێتــی كۆدەبێتــەوە. ئەندامێكــی مەكتەبــی 
سیاســی یەكێتیــش دەڵێــت ســێ شــێواز بــۆ 

بەڕێوەبردنی یەكێتی دەبرێتە كۆنگرە.
دەبــوو لــە مانگــی ئــاداری 2013، یەكێتی 
چوارەمین كۆنگرەی خۆی ببەستێ‌، بەڵام لەبری 
كۆنگــرە رۆژی 2013/10/10 پلینیۆمی بەســت 
و دواتــر رۆژی 2018/3/7 ی بۆ كۆنگرە دیاری 
كرد‌، بەڵام بەهۆی كێشە ناوخۆییەكانی یەكێتی، 
كۆنگــرە نەكــرا. ئەنجوومەنــی بــاڵای مەكتەبی 
رێكخستنی یەكێتی، لە ماوەی رابردوو پێشنیازی 
كــرد رۆژی 11/21ی ئەمســاڵ كــە بــە رۆژی 
شــەهیدانی یەكێتی ناسراوە، یەكێتی چوارەمین 

كۆنگرەی خۆی ببەستێت‌.
ئەندامێكی مەكتەبی سیاسی یەكێتی دڵنیایە 
لــەوەی پێش كۆتایی 2019 كۆنگرە دەبەســتن 
"ئەگەر لەسەر ئەمساڵیش پێكنەهاتین، بێگومان 

سەرەتای بەهاری 2020 كۆنگرە دەبەستین".

ئــەو ئەندامــەی مەكتەبــی سیاســی یەكێتی 
كە نەیویســت ناوی بڵاوبكرێتەوە دەڵێت: "ســێ 
شــێواز بۆ بەڕێوەبردنی یەكێتی زۆرترین قسەی 
لەبارەوە دەكرێــت. بۆچوونێكیان لەگەڵ ئەوەیە 
فۆرمی ســەركردایەتی وەك ئێســتا بمێنێتەوە و 

دوو جێگر و مەكتەبی سیاســی و سەركردایەتی 
و ئەنجوومەنی ناوەنــدی بمێننەوە. بۆچوونێكی 
دیكــە وای بــە گونجــاو دەزانــێ ســەرۆكێك بۆ 
یەكێتــی دابنــرێ و چەنــد جێگرێكــی هەبێت و 
پێكەوە بڕیــارە گرنگەكانی یەكێتی بدەن، بەڵام 

بۆچوونــی ســێیەم لەگــەڵ ئەوەیــە ســەرۆك و 
دەستەی بەڕێوەبردن هەبێت، نەك جێگر، لەگەڵ 
دەســتكاریكردنی شــێوازی پێكهاتەی مەكتەبی 
سیاســی و سەركردایەتی لە رووی ناو و ژمارەی 

ئەندامانەوە".

ئێســتا یەكێتی بەســەر دوو بــەرەدا دابەش 
بــووە، بەرەیەك كە بەرەی كۆســرەت رەســوڵە 
داوا دەكات كــە پێــش كۆنگــرە تەوافوق بكرێ، 
بــەڵام بــەرەی دووەم )ماڵباتــی تاڵەبانی( دژی 

تەوافوقن.
مســتەفا چــاوڕەش، ئەندامی ســەركردایەتی 
یەكێتی، داوا دەكات كۆنگرەیەك ببەســتن، دڵی 
دەنگــدەر و ئەندامان و لایەنگران و كەســوكاری 
شــەهیدانی حیزبەكەیــان و خەڵكی كوردســتان 
بە گشــتی خۆشــبكات. ســەبارەت بە تەوافوقی 
پێــش كۆنگــرەش گوتــی "كۆنگــرەی تەوافوق 
و رێككەوتنــی پێشــوەختە خراپــە و نابێت بەو 
شــێوەیە بێت. ئەوانەش كــە حەزیان لەو جۆرە 
كۆنگرەیەیە رەنگە لە داهاتووی خۆیان بترسن ".
لــە  )رووداو(  زانیارییانــەی  ئــەو  بەپێــی   
چەند ســەرچاوەیەكی یەكێتی دەســتیكەوتوون. 
هــەردوو ئەگەرەكــەی كۆنگــرەی تەوافوق و بێ 
تەوافــوق لەبەرچاوگیــراون لــە نێــوان هــەردوو 
باڵە ســەرەكییەكەی كۆســرەت رەســوڵ و بافڵ 

تاڵەبانی.

لە بەریتانیا
چیرۆكی کوشتنی 
بەناز دەكرێتە دراما

لە دوو ساڵی رابردوودا

رووداو – هەولێر

لە ســنووری پارێزگای هەولێر بۆڕییەكی 
نــەوت لەلایــەن چەنــد كەســێكەوە كــون 
دەكرێت. بە بۆڕی نەوتی خاوی نێو بۆڕییەكە 
دەگوازنەوە بۆ نێو بەنزینخانەیەك. ئاسایش 
چوار كەسی لەسەر ئەوە دەستگیر كردووە.
ســەرچاوەیەكی ئــاگادار كــە نەیویســت 
ئاشــكرا بكرێــت، بــە )رووداو(ی راگەیاند: 
"بۆڕییەكی گواســتنەوەی نــەوت دەكەوێتە 
نزیــك گوندی پیرداودی ســەر بــە ناحیەی 

شەمامك، بەنزینخانەیەكیش لە نزیك بۆڕییە 
نەوتەكەیە. لە ســەرەتای ئەم مانگە بۆڕییە 
نەوتەكەیان كون كردووە، بە بۆڕییەكی دیكە 
نەوتی خاوی نێو بۆڕییەكەیان گواستووەتەوە 
بۆ نێو بەنزینخانەكە و دواتر فرۆشتوویانە".

بە گوتــەی ئەو ســەرچاوەیە "ئەو باندە 
ماوەی 10 بۆ 15 رۆژ ئەو كارەیان كردووە، 
بەڵام دواتر هەر لەلایەن ئەندامانی باندەكەوە 
زانیاری لەبارەی كونكردن و دزینی نەوتەكەی 
بــە هێــزە ئەمنییــەكان دراوە. نزیكەی دوو 
هەفتە لەمەوبەریش ئاسایش دەستی بەسەر 

بەنزینخانەكــەدا گرتووە، چوار كەســی نێو 
كەســی   5 دەســتگیركردوون،  باندەكــەی 
دیكەش بەرەو شوێنێكی نادیار هەڵاتوون".

ئاسایشــی  بــە  پەیوەنــدی  )رووداو( 
گشــتییەوە كرد، بەڵام ئەوان ئامادە نەبوون 
و  دۆســیەكە  لەبــارەی  زانیارییــەك  هیــچ 
دەســتگیركردنی ئــەو باندە ئاشــكرا بكەن. 
ســەرچاوەیەك لەنێو ئاسایشی گشتی تەنیا 
ئەوەنــدەی گوت كە ئەو كەســانە بە بڕیاری 

دادوەر دەستگیركراون.

رووداو - دهۆك

لــە  گۆڕانــكاری  ژمارەیــەك  بڕیــارە  وا 
پۆســتی پارێزگاری دهۆك و پێنج قایمقامی 
پارێزگاكە و زۆربەی بەڕێوەبەری ناحیەكان و 

بەڕێوەبەرە گشتییەكاندا بكرێ.
سەرچاوەیەك كە ئاگاداری گۆڕانكارییەكانە 
بە )رووداو(ی گوت: "گۆڕانكاری لە پۆســتی 
و  قائیمقــام  پێنــج  دهــۆك،  پارێــزگاری 
زۆربــەی بەڕێوەبــەری ناحیەكان و بەشــێك 
لــە بەڕێوەبــەر و بەڕێوەبــەرە گشــتیەكاندا 

دەكــرێ. زۆربەی ئەو پۆســتانەش یەكلایی 
كراونەتەوە كــە گۆڕانكارییان تێدا دەكرێ". 
ئەو ســەرچاوەیە كە نەیویســت نــاوی بڵاو 
بكرێتــەوە، زانیــاری زیاتــری ئاشــكرا كرد 
و گوتــی: "لە كــۆی حەوت قائیمقــام تەنیا 
دوویــان لە شــوێنی خۆیــان دەمێننەوە، لە 
كــۆی 22 بەڕێوەبــەری ناحیــەش تەنیــا 
دوویان لە پۆستەكانیان دەمێننەوە. بەشێك 
لــە بەڕێوەبەرە گشــتیەكانیش دەگۆڕدرێن". 
ســەبارەت بە بەربژێری پۆســتەكانیش، ئەو 
ســەرچاوەیە گوتــی: "هەر یەك لــە حەمید 

عەلــی، سەربەســت لەزگین و عەلــی تەتەر 
كاندیــدن بۆ پۆســتی پارێــزگار، بەڵام ناوی 

قائیمقامەكان هێشتا دیار نییە".
ئیدریــس هەركی، ئەندامــی لێژنەی ئەمنی 
لە ئەنجوومەنی پارێزگای دهۆك سەبارەت بەو 
گۆڕانكارییانە بە )رووداو(ی راگەیاند: "بڕیارە 
گۆڕانــكاری گەورە لە پۆســتەكانی ســنووری 
پارێــزگای دهۆك بكرێ، زۆربــەی قائیمقام و 
بەڕێوەبەری ناحیەكان و بەشێك لە بەڕێوەبەرە 

گشتییەكان دەگۆڕدرێن".

لە هەولێر بۆڕیی
نەوتی كوردستان كون دەكرێ

پارێزگاری دهۆك و
پێنج قائیمقام دەگۆڕدرێن

رووداو - سلێمانی 

ئەندامێكــی پەرلەمانی كوردســتان دەڵێت 
خاڵــی ناكۆك لە نێــوان رێككەوتنی هەولێر و 
بەغدا، قەرزەكانی ســەر هەرێمی كوردســتانن 
و دەڵێــت رەنگــە بەغــدا رازی ببــێ نیــوەی 

قەرزەكانی هەرێمی كوردستان بداتەوە.
جوتیار عادل، گوتەبێژی حكومەتی هەرێمی 
كوردستان بە )رووداو(ی راگەیاند "لیژنەكانمان 
لــە كاری خۆیــان بەردەوامــن و بەپێــی ئــەو 
رەشنووســەی ئامادە دەكــرێ، گفتوگۆ لەگەڵ 
بەغــدا دەكرێــت. ئێمە ئامادەین بۆ ســەردانی 

بەغدا و چاوەڕوانی وەڵامی ئەوانین".
ئاگادارەكانــەوە  بەرپرســە  لــە  )رووداو( 
هەرێمــی  حكومەتــی  شــاندی  زانیویەتــی، 
كوردســتان دەیەوێــت گەرەنتــی لــە بەغداوە 
دەســتبكەوێت لە بارەی چەند داواكارییەكەوە 
كــە تایبەتن بــە پرســی هەناردەكردنی 250 
هــەزار بەرمیل نــەوت بۆ كۆمپانیای ســۆمۆ، 
هێشــتا بەغدا قســەیەكی دڵنیاكەرەوەی نییە 

لەوبارەیەوە.
)رووداو(ی  بــە  ئــاگادار  ســەرچاوەیەكی 
راگەیانــد: "هەرێمی كوردســتان لاری نییە لە 
رادەســتكردنی 250 هەزار بەرمیــل نەوتەكە، 
بــەڵام دەبێت بەغدا قەرزەكانی ســەر هەرێمی 
كوردســتان لەبەرچــاو بگرێت كە لە ســاڵانی 
قەیرانــی دارایــی بەهــۆی بڕینــی بودجەكەی 
هاتووەتە ســەر شــانی، چونكە تاوەكو ئێستا 

بەغدا بەڵێنی بژاردنی ئەو قەرزانەی نەداوە". 
مانگی رابردوو سەرۆكی هەرێمی كوردستان 
و سەرۆكی حكومەت سەردانی بەغدایان كرد و 
گفتوگۆ لەگەڵ بەغدا بۆ چارەسەری كێشەكان 
دەســتیپێكرد. شــاندێكی بەغداش ســەردانی 
هەولێری كرد و لەگەڵ سەرۆكوەزیرانی هەرێمی 

كوردستان كۆبوونەوە. 
ئەندامێكی لیژنەی ســامانە سروشتییەكان 
لە پەرلەمانی كوردســتان، دەڵێ ئەوەی ئێمە 
لــە لیژنەكەمــان لەگــەڵ حكومەت قســەمان 
لەبارەیەوە كردووە و تێگەیشتووین، حكومەتی 
هەرێمی كوردســتان "تاوەكــو 20 رۆژی دیكە 
250 هەزار بەرمیلەكە رادەستی بەغدا دەكات، 
بــەڵام دەبێــت رێككەوتنی نووســراو لە نێوان 
هــەردوولا هەبێت بــۆ ئــەوەی پەرلەمانتارانی 
بەغــدا لەكاتــی ئامادەكردن و پەســەندكردنی 
بودجــەی 2020 ، كێشــە و گرفت بۆ بەشــە 

بودجەی هەرێمی كوردستان دروستنەكەن".
ســەركۆ ئــازاد، هەروەها دەڵــێ حكومەتی 
عێراق داوای داتایەكی گشــتی قەرزەكانی سەر 
هەرێمــی كوردســتانی كردووە "بــەڵام تاوەكو 
ئێســتا رازی نەبــووە بە دانــەوەی قەرزەكان، 
گوتووشــیانە ئەوە قابیلی ئەوەیە لە گفتوگۆدا 
بمێنێتــەوە، لەوانەیە لە كۆتاییــدا بەغدا رازی 
ببێ نیــوەی قــەرزەكان بداتــەوە و نیوەكەی 
دیكە حكومەتی هەرێمی كوردستان لەو نەوتە 
بیداتــەوە كــە بەدەســتییەوە دەمێنێتەوە بۆ 

فرۆشتن".

قەرزەكەی كوردستان 
خاڵی ناكۆكیی نێوان 

هەولێر و بەغدایە

ئەوقاف سنوور بۆ بانگدان دادەنێت راپۆرتە هەواڵ
رووداو - سلێمانی

وەزارەتی ئەوقاف و كاروباری ئایینی هەرێمی كوردستان، سنوور بۆ دەنگی بڵندگۆی مزگەوتەكان دادەنێت، هاووڵاتیان ئاگاداردەكاتەوە لەوەی هەر مزگەوتێك بڵندگۆكەی 
بووە هۆی بێزاركردن، ئاگاداریان بكاتەوە. نەبەز ئیسماعیل، گوتەبێژی وەزارەتی ئەوقاف و كاروباری ئایینیی، بە )رووداو(ی راگەیاند "ئاستی دەنگی بڵندگۆی مزگەوت و شوێنە 

ئایینییەكان بە سیستەم رێكخراوە و دیاریكراوە، گشتاندنی پێكراوە بۆ هەموو مزگەوتەكان، دەبێت پابەندبن پێوەی و نابێت ببنە هۆی بێزاركردنی هاووڵاتیان و دەنگی بڵندگۆكان 
لەو ئاستە بەرزتر بێت كە دیاریكراوە". گوتیشی: "هەر هاووڵاتییەك بەرزی دەنگی بڵندگۆی مزگەوتەكان بێزاری بكات، دەتوانێت ئاگادارمان بكاتەوە بۆ ئەوەی رێوشوێنی پێویست 

بگرینەبەر".

رووداو – هەولێر

لە ســنووری پارێــزگای هەولێر بۆڕییەكی 
كــون  لەلایــەن چەنــد كەســێكەوە  نــەوت 
دەكرێت. بە بۆڕی نەوتی خاوی نێو بۆڕییەكە 
دەگوازنەوە بۆ نێو بەنزینخانەیەك. ئاسایش 
چوار كەسی لەســەر ئەوە دەستگیر كردووە 
و چەند كەســێكی دیكەش هەڵاتوون و هێزە 

ئەمنییەكان بەدوایاندا دەگەڕێن.
ســەرچاوەیەكی ئــاگادار كــە نەیویســت 
ئاشــكرا بكرێــت، بــە )رووداو(ی راگەیاند: 

"بۆڕییەكــی گواســتنەوەی نــەوت دەكەوێتە 
نزیــك گونــدی پیرداودی ســەر بــە ناحیەی 
شەمامك، بەنزینخانەیەكیش لە نزیك بۆڕییە 
نەوتەكەیــە. لە ســەرەتای ئەم مانگە بۆڕییە 
نەوتەكەیان كون كردووە، بە بۆڕییەكی دیكە 
نەوتی خاوی نێو بۆڕییەكەیان گواستووەتەوە 
بۆ نێو بەنزینخانەكە و دواتر فرۆشتوویانە".

بــە گوتەی ئەو ســەرچاوەیە "ئــەو باندە 
مــاوەی 10 بۆ 15 رۆژ ئەو كارەیان كردووە، 
بەڵام دواتر هەر لەلایەن ئەندامانی باندەكەوە 
زانیاری لەبارەی كونكردن و دزینی نەوتەكەی 

بــە هێــزە ئەمنییــەكان دراوە. نزیكەی دوو 
هەفتە لەمەوبەریش ئاســایش دەستی بەسەر 
بەنزینخانەكــەدا گرتــووە، چوار كەســی نێو 
كەســی   5 دەســتگیركردوون،  باندەكــەی 
دیكەش بەرەو شــوێنێكی نادیار هەڵاتوون و 

هێشتا دەستگیر نەكراون".
هێشــتا روون نەبووەتــەوە كــە بۆرییەكە 
كارمەندانــی  و  خــاوەن  لەلایــەن  تەنیــا 
كەســی  یــان  كونكــراوە،  بەنزینخانەكــەوە 
دیكەشــیان لەگــەڵ بــووە. ئاســایش تەنیا 
چوار كەســی دەســتگیركردووە كە دەستیان 

لــە كونكردنــی بۆرییەكــەدا هەبــووە، بەڵام 
خەڵكــی دیكەش ماون بگیرێن كە دەســتیان 

لە كارەكەدا هەبووە.
بانــدە،  ئــەو  لەبــارەی دەســتگیركردنی 
)رووداو( پەیوەنــدی بە بەڕێوەبەری ناحیەی 
شەمامك و پۆلیســی ناحیەكەوە كرد، بەڵام 

ئەوان گوتیان ئاگاداری دۆسیەكە نین.
ئەوە جاری یەكەم نییە لەو سنوورە بۆریی 
نەوتی كوردستان كون دەكرێ. حاجی باوەڕ، 
بەڕێوەبەری ناحیەی شەمامك بە )رووداو(ی 
راگەیاند: "ساڵی رابردوو لە مەفرەقی دیبەگە 

كە ســەر بــە ناحیەی دیبەگەیــە، بۆڕییەكی 
نــەوت كون كــرا، نەوتەكــە دەگوازرایەوە بۆ 
نێو بەنزینخانەیەك بەناوی )ریاز(، دواتر ئەو 
كەسانەی دزییەكەیان كردبوو ئاشكرا بوون و 
لەلایەن هێزەكانی ئاسایشەوە دەستگیركران 

و رووبەڕووی یاسا كرانەوە".
ئاسایشــی  بــە  پەیوەنــدی  )رووداو(   
گشــتییەوە كرد، بەڵام ئەوان ئامادە نەبوون 
و  دۆســیەكە  لەبــارەی  زانیارییــەك  هیــچ 
دەســتگیركردنی ئــەو باندە ئاشــكرا بكەن. 
ســەرچاوەیەك لەنێو ئاسایشی گشتی تەنیا 

ئەوەنــدەی گوت كە ئەو كەســانە بە بڕیاری 
دادوەر دەستگیركراون.

لــە مانگــی ئۆكتۆبەری ســاڵی رابردووش 
لەســەر  ئاســایش  ئەفســەری  ژمارەیــەك 
كوردســتان  نەوتــی  بــۆڕی  كونكردنــی 
دەســتگیركران. ســەفین دزەیی كە ئەوكات 
گوتەبێــژی حكومــەت بــوو، هەواڵەكەی بۆ 
كەناڵەكانی راگەیاندن پشتڕاســت كردەوە و 
رایگەیانــد "بەهۆی هەندێك‌ راپۆرت لەســەر 
ژمارەیــەك بەرپرســی ئەمنــی، دەســت بە 

لێكۆڵینەوە كراوە".

چوار كەس دەستگیركراون

لە هەولێر بۆڕیی نەوتی كوردستان 
كون دەكرێ

ناسر عەلی
رووداو - دهۆك

وا بڕیــارە ژمارەیــەك گۆڕانــكاری لە پۆســتی 
پارێــزگاری دهۆك و پێنــج قایمقامی پارێزگاكە و 
زۆربــەی بەڕێوەبــەری ناحیــەكان و بەڕێوەبــەرە 
گشــتییەكانی ســنووری پارێزگای دهۆكدا بكرێ. 
دوای دەســتبەكاربوونی كابینەی نوێی حكومەتی 
هەرێمــی كوردســتان، گۆڕانــكاری لــە پۆســتە 

ئیدارییەكانی سنووری پارێزگای دهۆك، یەكێك لە 
مژارە گەرمەكانە.

سەرچاوەیەك كە ئاگاداری گۆڕانكارییەكانە بە 
)رووداو(ی گوت: "گۆڕانكاری لە پۆستی پارێزگاری 
دهــۆك، پێنــج قائیمقــام و زۆربــەی بەڕێوەبەری 
ناحیەكان و بەشــێك لە بەڕێوەبــەر و بەڕێوەبەرە 
گشــتیەكاندا دەكــرێ. زۆربــەی ئەو پۆســتانەش 
یەكلایی كراونەتەوە كە گۆڕانكارییان تێدا دەكرێ".
ئــەو ســەرچاوەیە كــە نەیویســت نــاوی بڵاو 

بكرێتــەوە، زانیاری زیاتری ئاشــكرا كرد و گوتی: 
"لە كۆی حەوت قائیمقام تەنیا دوویان لە شــوێنی 
خۆیــان دەمێننــەوە، لــە كــۆی 22 بەڕێوەبــەری 
ناحیەش تەنیا دوویان لە پۆستەكانیان دەمێننەوە. 
بەشێك لە بەڕێوەبەرە گشتیەكانیش دەگۆڕدرێن".

ســەبارەت بە بەربژێــری پۆســتەكانیش، ئەو 
ســەرچاوەیە گوتی: "هەر یــەك لە حەمید عەلی، 
سەربەســت لەزگیــن و عەلــی تەتــەر كاندیدن بۆ 
پۆستی پارێزگار، بەڵام ناوی قائیمقامەكان هێشتا 

دیار نییە".
ئیدریــس هەركــی، ئەندامــی لێژنــەی ئەمنی 
لــە ئەنجوومەنــی پارێزگای دهۆك ســەبارەت بەو 
گۆڕانكارییانە بە )رووداو(ی راگەیاند: "ئێستا وەكو 
بەشی پارتی سەرجەم ئامادەكارییەكان تەواو بوون 
و سیڤییەكان وەرگیراون. بڕیارە گۆڕانكاری گەورە 
لە پۆســتەكانی ســنووری پارێزگای دهۆك بكرێ، 
زۆربەی قائیمقام و بەڕێوەبەری ناحیەكان و بەشێك 

لە بەڕێوەبەرە گشتییەكان دەگۆڕدرێن".

ســەبارەت بە پۆســتی پارێزگاریــش، ئیدیس 
هەركــی دەڵێــت: "لــە مــاوەی رابردوودا یاســای 
ئەنجوومەنی پارێزگاكان هەموار كرایەوە، بەشێكی 
پەیوەندی بە گۆڕینی پارێزگارەكانەوە بوو، تاوەكو 
بتوانرێ كەسێك لە دەرەوەی ئەنجوومەنی پارێزگا 
بكــرێ بە پارێزگار. بۆیە گۆڕانكاری لە هەر ســێ 
پۆستەكانی پارێزگاری دهۆك، هەولێر و سلێمانیدا 

دەكرێت".
لە كابینەی رابردوودا بەپێی ئەو رێككەوتنەی لە 

نێوان پارتی دیموكراتی كوردســتان و یەكگرتووی 
ئیسلامی كوردستان كرابوو، 25 پۆست لە سنووری 

پارێزگای دهۆك دران بە یەكگرتووی ئیسلامی.
ســەبارەت بــە گۆڕانــكاری لــە پۆســتەكانی 
یەكگرتوو لە دهۆك، ئیدریس هەركی گوتی: "پارتی 
هیــچ بڕیارێكی بــۆ گۆڕانكاری یــان وەرگرتنەوەی 
ئــەو پۆســتانە لە یەكگرتــوو نییە، بــەڵام رەنگە 
یەكگرتــووش خۆیــان گۆڕانكاری لەو پۆســتانەدا 

بكەن".

پارێزگاری دهۆك و پێنج قائیمقام دەگۆڕدرێن

شكار ئەحمەد
رووداو – هەولێر

دوای هەفتەیــەك لە كوشــتنی كەســێك و 
هەڵاتنی بۆ ســووریا، پۆلیسی هەولێر توانییان 
تۆمەتبارێــك ناچــار بكەن خۆی بەدەســتەوە 
بدات و لە ســووریاوە بیگەڕێننەوە بۆ هەولێر. 
گوتەبێژی پۆلیسی هەولێر دەڵێ ئێستا بەپێی 
ماددەی 24 لە یاساكانی هاتوچۆ تۆمەتبارەكە 

دەستگیركراوە.
درەنگانــی شــەوی 2019/8/18 لــە نزیك 
بەنزینخانەی ئاكار لەسەر شەقامی سەت مەتری 
لە شاری هەولێر، ئۆتۆمبێلێك لە كارمەندێكی 
وەزارەتــی مافــی مرۆڤی عێــراق بەناوی فەهد 
حەیدەر دەدات و دەیكوژێت، بەڵام شــوفێرەكە 

قوربانییەكە بەجێدەهێڵێت و هەڵدێت.
مــولازم ئەیاد ئەكرەم، كارمەندی پۆلیســی 
فریاكەوتــن كــە فەهــد كــوڕی خاڵیەتــی، بە 
)رووداو(ی راگەیانــد: "شــەوی 2019/8/18 
ئۆتۆمبێلێكــی جــۆری BMW لە فەهــدی دا، 
دواتریــش بەجێیهێشــتووە، كــوڕە خاڵەكــەم 
هەر لەوێ مێشــكی تەقیبوو، دوای رووداوەكە 
بەدواداچوونمــان كــرد و لەڕێگــەی كامێــراوە 
زانیمان كە ئۆتۆمبێلی بووكگواســتنەوە بووە، 
چووینە هۆڵەكانی ئاهەنگگێڕان و لە یەكێك لە 
هۆڵەكان ژمارەی ئۆتۆمبێلەكە و ژمارە مۆبایلی 
باوكــی زاواكەمــان دەســتكەوت كــە خەڵكی 

حەسەكەی رۆژئاوای كوردستان بوون".
دەزگا ئەمنییــەكان لەڕێگــەی باوكــی زاوا 
ئۆتۆمبێلەكە دەدۆزنەوە، ئەیاد ئەكرەم گوتی: 
"ژمارەكەمان دایە بەشی پەنابەرانی سووری لە 
ئاسایش، باوكی زاوامان بانگ كرد و هەر هەمان 
رۆژ زاواكە بەناوی هوبار حەسەن دەستگیركرا. 
ئەویــش دانــی بــەوەدا نــا كــە شــوفێرەكە 
بــرای بووكەكــە بــووە. دەســتمان بەســەر 
ئۆتۆمبێلەكەشدا گرت كە بەهۆی رووداوەكەوە 

لایتێكی شكابوو، بەڵام شوفێرەكە هەڵاتبوو".
ئەیاد ئەكرەم گوتیشی: "دوای بەدواداچوون 
شــوفێری  رووداوەكــە  دوای  هــەر  زانیمــان 
ئۆتۆمبێلەكە بەناوی خالید حوســێن لەڕێگەی 
كەفیلێكەوە بەرەو سووریا هەڵاتووە، لەڕێگەی 
پۆلیسی هەولێر و پۆلیسی فریاكەوتن توانیمان 
گوشار بخەینە سەر بنەماڵەكەی و تۆمەتبارەكە 
لــە ســووریا بگەڕێنینەوە دەروازەی ســنووری 

خابــوور و لەوێشــەوە هێنرایــەوە هەولێــر و 
رۆژی 2019/8/24 رادەســتی بنكەی پۆلیسی 

ئیسكان كرا".
فەهــد تاقانەی چوار خوشــك بووە و دایك 
و باوكی نەماوە. فەرمانبــەری وەزارەتی مافی 
مرۆڤی عێراق و قوتابی ماســتەر بوو لە بەشی 

كارگێڕیی كار.
بنەماڵەكەشــیان،  هەڵوێســتی  لەبــارەی 
جیهانگیــر نامیق كــە ئامــۆزا و زاوای فەهدە، 
بــە )رووداو(ی گــوت: "راســتە ئامۆزاكەم بە 
رووداوی هاتوچــۆ گیانــی لەدەســتداوە، بەڵام 
دوای رووداوەكە شــوفێرەكە بەجێیهێشــتووە. 
لــەوەش خراپتر هەڵاتووە بــۆ وڵاتێكی دیكە، 
كەسوكارەكەشی دەیانویســت دەربازی بكەن، 
ماڵــی زاواكەش تاوەكو كوڕەكەیان دەســتگیر 
نەكــرا، هیــچ هەڵوێســتێكیان نەبــوو، بــەڵام 
پۆلیســی فریاكەوتــن و پۆلیســی هەولێــر و 
ئاســایش زۆر بەجددی كاریان بۆ گەڕاندنەوە و 

دەستگیركردنی تۆمەتبارەكە كرد، بۆیە ئێستا 
دەمانەوێت یاسا سەروەر بێت و تۆمەتبارەكە بە 

سزای خۆی بگات".
رائیــد هۆگــر عەزیــز، گوتەبێژی پۆلیســی 
هەولێر بــە )رووداو(ی راگەیاند: "دوای ئەوەی 
كەسوكاری فەهد سكاڵایان لەدژی تۆمەتبارەكە 
تۆمار كرد، ســەرەتا زاواكەمان دەستگیر كرد، 
دواتر بە هاوكاری لەگەڵ پۆلیسی فریاكەوتن و 
دەزگا ئەمنییەكان توانیمان لەڕێگەی خابوورەوە 
تۆمەتبارەكە بگەڕێنینەوە هەرێمی كوردستان و 
دەستگیری بكەین، ئێستا بەپێی ماددەی 24 لە 
یاسای هاتوچۆ و بە بڕیاری دادوەر بەندكراوە".
لەبارەی زاواكەش، گوتەبێژی پۆلیسی هەولێر 
گوتــی: "دوای دەســتگیركردنی، تۆمەتبــاری 
ســەرەكی دانی بەوەدا نا كــە بە ئۆتۆمبێل لە 
فەهدی داوە، دوای رووداوەكەش ترســاوە بۆیە 
هەڵاتــووە بۆ ســووریا. دوای دەســتگیركردنی 

خالید حوسێن، زاواكەمان ئازاد كرد".

ناسر عەلی
رووداو - دهۆك

كارمەندێكــی  مانگــە  دوو  لــە  زیاتــر 
بەڕێوەبەرایەتــی پۆلیســی زاخــۆ دەســتگیر 
كراوە. پۆلیســی دهۆك دەڵێت لەســەر خراپ 
دەســتگیركراوە.  ئینتەرنێــت  بەكارهێنانــی 
پارێزەری پۆلیســەكەش دەڵێت ســەرجەم ئەو 
كەســانەی ســكاڵایان لەســەر تۆمار كــردووە 

كارمەندی ئاسایشن.
هــارون رەشــید كە كۆمیســەری پۆلیســە 
لــە بەڕێوەبەرایەتی پۆلیســی زاخــۆ، لە رۆژی 
2019/6/21 لەلایەن پۆلیسەوە دەستگیركراوە. 
تاوەكــو ئێســتا چەنــد جارێك هەوڵــدراوە بە 
كەفالــەت ئازاد بكــرێ، بەڵام تا ئێســتا ئازاد 

نەكراوە.
خەتــاب عومــەر كە پارێزەری خۆبەخشــی 
پۆلیســەكەیە، بە )رووداو(ی گــوت كە هارون 
پۆلیسێكی زۆر چالاك بووە و هیچ كێشەیەكی 
لەگــەڵ كــەس نەبــووە. ئێــوارەی رۆژی 21ی 
حوزەیرانــی 2019 لــە كاتی دەوامــی فەرمی 
لە زاخــۆ دەســتگیركراوە، دوای بەدواداچوون 
بۆ دۆسیەكەی، پۆلیســی زاخۆ پێیڕاگەیاندین 
كە لەســەر خراپ بەكارهێنانی سۆشــیاڵمیدیا 

دەستگیركراوە.
بــە گوتــەی خەتــاب عومــەر، تۆمەتەكەی 
هــارون ئەوەیە كە لە پەیجێــك بەناوی )زاخۆ 
دلــێ منــە( چەند پۆســتێكی كــردووە، لەوێ 
رەخنــەی لــە حكومەت گرتووە، لەســەر ئەوە 
چەند كارمەندێكی ئاسایشــی زاخۆ ســكاڵایان 
لەسەر تۆمار كردووە. گوتیشی "تاوەكو ئێستا 
چەند جارێك هەوڵمانداوە ئازادی بكەین، بەڵام 

بە كەفالەتیش ئازادی ناكەن". 
خەتاب تا ئێستا چەند جارێك موەكیلەكەی 
لــە زیندان بینیــوە، موەكیلەكــەی هەموو ئەو 
تۆمەتانەی رەتكردووەتەوە كە دراونەتە پاڵی. 
خەتاب دەڵێت: "ئەو پۆلیســێكی زۆر دڵســۆز 
و خەمخــۆر بــووە، بۆیە لەبــارەی گرتنەكەی 
یاداشــتمان داوەتە سەرۆكی هەرێم و سەرۆكی 
حكومەتی هەرێمی كوردستان و رێكخراوەكانی 

مافی مرۆڤ، بۆ ئەوەی بێنە سەر خەت".
ئەمــە یەكەمجار نییە خەڵــك و چالاكڤانان 
بەهۆی رەخنەگرتن لە تۆڕە كۆمەڵایەتییەكانەوە، 

لە سنووری پارێزگای دهۆك دەستگیر دەكرێن، 
بەڵام دوای ماوەیەكی كەم ئازادكراون. 

تاوەكــو ئێســتا دوو جار دانیشــتنی دادگا 
لەبــارەی دۆســیەكەی هــارون بەڕێوەچــووە. 
پارێزەرەكەی دەڵێت ئەو لەســەر سكاڵای 10 
كارمەندی ئاسایش دەســتگیركراوە، گوایە لە 
فەیســبووك پۆســتی لە دژی ئــەوان كردووە، 
بــەڵام هارون ئــەو تۆمەتانــەی دراونەتە پاڵی 

رەتدەكاتەوە.
خەتــاب لــە رێگــەی )رووداو(

لــە چالاكڤانــان و  ـــەوە داوا 
رێكخراوەكانــی مافی مرۆڤ 
مەدەنــی  كۆمەڵگــەی  و 
دەكات بێنە ســەرخەت، 
چونكــە پێیوایــە ئەو 
دراوەتــە  تۆمەتــەی 
گەورە  هێندە  پاڵی، 
نییــە كــە تەنانەت 
بە كەفالەتیش ئازاد 

نەكرێ.
سلێمان،  هێمن 
گوتەبێژی پۆلیسی 
دهــۆك ســەبارەت 
دەستگیركردنی  بە 
ئــەو پۆلیســە بــە 
گــوت:  )رووداو(ی 
لەســەر  "هــارون 
خــراپ بەكارهێنانــی 
ئامێرەكانی پەیوەندی 

لەسەر سكاڵای 10 كەس دەستگیركراوە". 
گوتیشــی: "راســتە ئــەو پۆلیســە، بەڵام 
هەر كەســێك هەڵە بكات، دەبێ بەپێی یاســا 

مامەڵەی لەگەڵ بكرێ".
هەر ســەبارەت بەو دۆســیە، سەرچاوەیەك 
لــە ئاسایشــی دهــۆك كــە نەیویســت نــاوی 
بڵاوبكرێتەوە، گوتی "ئەو پۆلیسە بەشێوەیەكی 
یاســایی لەســەر ســكاڵای چەنــد كەســێك 
دەستگیركراوە. دۆسیەكەشی كە لەلای پۆلیسی 
دهۆكە، بەشێوەیەكی یاسایی مامەڵەی لەگەڵ 

دەكرێ".

تۆمەتبارێك لە سووریاوە 
دەگەڕێنرێتەوە هەولێر

پۆلیسێك لەسەر پۆستی 
فەیسبووك دەستگیر دەكرێ

زیاتر لە 10 كەس سكاڵایان لەسەر تۆمار كردووەدوای هەفتەیەك لە هەڵاتنی

فەهد حەیدەر

پارێزەرەكەی

ئەوانەی سكاڵایان 
لەسەر تۆمار 
كردووە كارمەندی 
ئاسایشن

هارون رەشید

راپۆرت

نەوزاد مەحموود
رووداو - سلێمانی 

بەپێی قسەی جێگری سكرتێری گشتی یەكێتی 
نیشــتیمانی كوردســتان، ئەم هەفتەیە ئەنجوومەنی 
ســەركردایەتی یەكێتــی بــۆ جێگیركردنــی وادەی 
بەســتنی كۆنگرەی چوارەمی یەكێتی كۆدەبێتەوە، 
بەڵام سەختبوونی ئەو بڕیارە ئەوەندەی گرێدراوە بە 
كێشەی بەڕێوەبردنی حزبەكە لە چوار ساڵی ئایندە، 
هێندە وابەستە نییە بە رەتكردنەوەی كۆنگرە لەلایەن 
هەندێك لە ســەركردەكانیەوە. ئەندامێكی مەكتەبی 
سیاســی یەكێتی دەڵێ كێشە لە ئامادەكاری نییە و 
بە كەمتــر لە مانگێكیش دەكرێت "بەڵكو دەمانەوێ 
كۆنگرەیەك بێت یەكێتی بەهێزتر بكات نەك لاوازی 

بكات، هەربۆیە بەردەوام دواكەوتووە".
كۆنگــرەی حیزبــەكان لــە كوردســتان بووەتــە 
چیرۆكی هەزار و یەك شــەوە. بەڵام ئێستا بەشێك 
لە سەركردەكانی یەكێتی گەیشتوونەتە ئەو بڕوایەی، 
هیــچ پاســاوێك بــۆ نەبەســتنی نەمــاوە و ناچارن 
ئەمساڵ كۆنگرەی چوارەم ببەستن. ئەو گوشارەشی 
كە كۆمســیۆنی باڵای ســەربەخۆی هەڵبژاردنەكانی 
عێراق دروستیكردووە لەســەر ئەو حیزبانەی وادەی 
بەســتنی كۆنگرەیان بەســەرچووە و شــەرعییەتی 
ســەركردایەتییەكەیان كەوتووەتە ژێر پرســیارەوە، 
یەكێتی هێندەی دیكە هانداوە بۆ بەستنی كۆنگرە لە 
2019دا. چونكە بەپێی ئەو هۆشدارییەی كۆمیسیۆن 
بــێ، ئــەو حیزبانــەی وادەی بەســتنی كۆنگرەیان 
بەســەرچووە، ناتوانــن بەشــداری لــە هەڵبژاردنــی 
ئەنجوومەنــی پارێزگاكانی عێراق بكەن كە بڕیارە لە 

نیسانی 2020 بەڕێوەبچێ.
وەستا رەســوڵ، ئەندامی سەركردایەتی یەكێتی 

دەڵێــت حیزبەكــەی زۆر لە وادەی یاســایی كۆنگرە 
دووركەوتووەتــەوە. بەڵام شــەڕی داعش و قەیرانی 
دارایی و شپرزەبوونی دۆخی سایسی و سەقامگیریی 
ناوچەكــە بــە هــۆكار دەزانــێ و توخنــی ململانێ 
نێوخۆییەكانــی حیزبەكــەی ناكەوێــت. ئــەو دەڵێ 
"بۆ نوێكردنەوەی بەرنامە و ســتراتیژ و بەخشــینی 
روخســارێكی دیكەی سیاســی بــە یەكێتی كۆنگرە 
دەبەستین. نامانەوێ بێ بەدیهێنانی ئەو ئامانجە لە 

كۆنگرەی چوارەم بێینە دەرەوە".
دەبوو لە مانگی ئاداری 2013، یەكێتی چوارەمین 
كۆنگرەی خۆی ببەستێ‌، بەڵام لەبری كۆنگرە رۆژی 
2013/10/10 پلینیۆمــی بەســت و دواتــر رۆژی 
2018/3/7 ی بــۆ كۆنگرە دیاری كرد‌، بەڵام بەهۆی 
كێشە ناوخۆییەكانی یەكێتی، كۆنگرە نەكرا. گوشار 
و رەخنــەكان هەروا زۆرتر دەبوون و ســەركردایەتی 
ئەو حیزبە بەردەوام دووچاری سەرزەنشت دەبووەوە 
لەلایــەن كادر و ئەندامانیــەوە. ئەنجوومەنــی باڵای 
مەكتەبــی رێكخســتنی یەكێتی، لە مــاوەی رابردوو 
پێشــنیازی كــرد رۆژی 11/21ی ئەمســاڵ كــە بە 
رۆژی شەهیدانی یەكێتی ناسراوە، یەكێتی چوارەمین 

كۆنگرەی خۆی ببەستێت‌ "ئەوەش وەك وەفایەك بۆ 
خوێنی شەهیدان" كە لە راگەیێندراوی كۆبوونەوەكەدا 

هاتبوو.
ئەندامێكــی مەكتەبی سیاســی یەكێتی دڵنیایە 
لەوەی پێش كۆتایی 2019 كۆنگرە دەبەستن "ئەگەر 
لەسەر ئەمساڵیش پێكنەهاتین، بێگومان سەرەتای 
بەهــاری 2020 كۆنگرە دەبەســتین"، بــەڵام ئەوەی 
بووەتە مایەی مشتومڕ و بابەتی گەرمی وتوێژ، ئەو 
وردەكارییانەن كە ئایندەی بەڕێوەبردنی حیزبەكەی 
پــێ دروســتدەكرێتەوە. هــەر بۆیە ئــەو ئەندامەی 
مەكتەبی سیاسی یەكێتی سەرباری ئەو جیاوازییانەی 
لە بۆچوونەكاندا هەیە گەشــبینە "ســێ شــێواز بۆ 
بەڕێوەبردنــی یەكێتــی زۆرترین قســەی لەبــارەوە 
دەكرێــت. بۆچوونێكیــان لەگــەڵ ئەوەیــە فۆرمــی 
ســەركردایەتی وەك ئێســتا بمێنێتەوە و دوو جێگر 
و مەكتەبی سیاســی و سەركردایەتی و ئەنجوومەنی 
ناوەندی بمێننەوە. بۆچوونێكی دیكە وای بە گونجاو 
دەزانــێ ســەرۆكێك بــۆ یەكێتــی دابنــرێ و چەند 
جێگرێكی هەبێت و پێكەوە بڕیارە گرنگەكانی یەكێتی 
بدەن، بەڵام بۆچوونی سێیەم لەگەڵ ئەوەیە سەرۆك 

و دەســتەی بەڕێوەبردن هەبێت، نەك جێگر، لەگەڵ 
دەستكاریكردنی شێوازی پێكهاتەی مەكتەبی سیاسی 
و سەركردایەتی لە رووی ناو و ژمارەی ئەندامانەوە".
ئەوەی كە تاوەكو ئێستا یەكلایی بووەتەوە، هێرۆ 
ئیبراهیم ئەحمەد خۆی بەربژێر ناكاتەوە. كۆســرەت 
رەسوڵ عەلیش، ئامادەیە خۆی بەربژێر نەكات ئەگەر 
لەسەر میكانیزمی كۆنگرەیەكی تەوافوقی رێكبكەون 
و یەكێك لە كوڕەكانی بكرێتە یەكێك لە بڕیاردەرانی 
نێــو یەكێتی. بەڵام پێداگری ماڵی تاڵەبانی لەســەر 
ئەوەی كۆنگرەیەكی بــێ تەوافوق بكەن، وایكردووە 
لە كۆنگرە رۆژنامەڤانییەكەی ســێ رۆژ لەمەوبەردا، 
كۆسرەت رەسوڵ ئەو دوودڵییەی خۆی نەشارێتەوە و 

بڵێ "لەوبارەوە بڕیار دەدەم".
مســتەفا چــاوڕەش، ئەندامــی ســەركردایەتی 
یەكێتــی، داوا دەكات كۆنگرەیــەك ببەســتن، دڵی 
دەنگــدەر و ئەندامــان و لایەنگــران و كەســوكاری 
شــەهیدانی حیزبەكەیــان و خەڵكی كوردســتان بە 
گشتی خۆشبكات و بە رووسووری لە كۆنگرەكە بێنە 
دەرەوە نەك بە كێشــە و لێكترازان و دڵشــكانەوە 
"نابێت كۆنگرە بۆ ملشــكاندن بێــت. ئەوانەی دێنە 

نێــو هۆڵی كۆنگرە، دەبێــت بەوەفابن بۆ حیزبەكە 
و دەســتیان لەســەر دڵیــان بێــت و تەنیــا بیر لە 

بەرژەوەندی یەكێتی بكەنەوە".
ئــەو ئەندامەی ســەركردایەتی یەكێتی هەروەها 
دەڵێ: "كۆنگرەی تەوافوق و رێككەوتنی پێشوەختە 
خراپــە و نابێــت بەو شــێوەیە بێــت. ئەوانەش كە 
حەزیان لــەو جۆرە كۆنگرەیەیە رەنگە لە داهاتووی 
خۆیان بترسن. من لەناو ئەندام و لایەنگری یەكێتیم 
و دەزانــم ئــەوان كۆنگرەیەكیان دەوێــت ئەندامانی 
كۆنگرە بە دڵێكی ئاســوودە بڕیار بدەن و قســەی 

تێدا بكەن".
 حاكم قادر حەمەجان، ئەندامی دەستەی كارگێڕی 
مەكتەبی سیاســی یەكێتی بە )رووداو(ی راگەیاند، 
یەكێتی بــە كۆنگرەیەكــی ســەركەوتووانە دەگاتە 
دڵنیایی و كەنــاری ئارامی "دەمانەوێت كۆنگرەیەك 
بێت لەپێناو پاراستنی یەكێتی، هەروەها كاربكات بۆ 
بوژاندنەوە و گەڕانەوە بۆ ســەرەتا و پرەنسیپەكانی 
یەكێتی، كۆنگرەكەش هەڤاڵانە و دوور لە شكاندن و 

وەلانانی هەڤاڵە دڵسۆزەكان بێت".
بەپێــی ئــەو زانیارییانــەی )رووداو( لــە چەند 

ســەرچاوەیەكی یەكێتی دەســتیكەوتوون. هەردوو 
ئەگەرەكــەی كۆنگــرەی تەوافــوق و بــێ تەوافوق 
لەبەرچاوگیراون لە نێوان هەردوو باڵە سەرەكییەكەی 
كۆســرەت رەســوڵ و بافڵ تاڵەبانی. هەر بۆیە هەر 
یەكێكیان پرۆژەكەی ئەوی دیكە بە دیواری بەردەم 
ئامانجە دوور و نزیكەكانی خۆی دەزانێ. وەك كادر و 
بەرپرسانی یەكێتی باسی دەكەن، نیوەی دیمەنەكە 
هەر لەئێستاوە روونە كە هەریەكە لە بافڵ تاڵەبانی، 
لاهور شێخ جەنگی، شاناز ئیبراهیم ئەحمەد دەچنە 
نێــو ئۆرگانــە باڵاكانی یەكێتی و ئــەوەش بەمانای 
ئەوە دێت جلوبەرگی داهاتووی یەكێتی بەو شێوەیە 
دەبێــت كە ماڵی تاڵەبانــی حەزدەكەن بە درووینی 
بدەن. بەتایبەتی كە لەم ماوەیە لەنێو بەشــێك لە 
جەمــاوەری ئەو حیزبــەدا وەك كاپتن و ئەندازیاری 
هەســتاندنەوەی حیزبەكە ســەیری كــوڕە گەورەی 
تاڵەبانــی دەكرێــت، بەڵام لە ئەگــەری دووەمدا كە 
كۆنگرەی بە تەوافوقە، پشكی باڵ و جەمسەرەكان 
دیاریكراو دەبێت وەك ئەو پشكەی حكومەت كە بە 

رێككەوتن بەربژێریان بۆ دیاریكردن.
لــەو ئەندامانــەی  وەســتا رەســوڵ، یەكێكــە 
ســەركردایەتی یەكێتــی كە كۆنگرەی بــە تەوافوق 
رەتدەكاتەوە و پێیوایە لەگەڵ ئەو پرۆژە و خەونانە 
یەكناگرێتــەوە كە ئەوان بۆ پێشخســتنی حیزبەكە 
هەیانــە "كۆنگــرەی تەوافوق و دیموكراســی كوجا 
مەرحەبا". ئەو گوتیشی: "لە هەموو حاڵەتێكدا لەم 
كۆنگرەیەدا وشــەی سكرتێری گشتی لەناو یەكێتی 
كۆتایی دێت و ئەوە ناوێك بوو وەك یادەوەریی مام 
جەلال دەمێنێتەوە. كەســی یەكەمی یەكێتی ناوی 
سكرتێر نابێت و هەرچۆن بێت، گرنگ ئەوەیە كاری 

خۆی بكات".

دوای كۆنگرەش كەس نابێتە سكرتێری یەكێتی

سێ شێواز بۆ بەڕێوەبردنی یەكێتی 
دەبرێتە نێو كۆنگرە

نەوزاد مەحموود
رووداو - سلێمانی 

هەرێمی كوردستان و حكومەتی بەغدا پێداگریی 
دەكەن لەسەر ئەوەی بە رێككەوتنێكی نوێ بگەن 
لەبــارەی ئابووری و نەوت و كێشــەی ســنوور و 
ناوچە كوردســتانییەكان و پــێ بنێنە قۆناغێكی 
نوێــوە لــە پەیوەنــدی، بــەڵام وردەكارییەكانی 
رادەســتكردنی 250 هــەزار بەرمیــل نــەوت لــە 
رۆژێكــدا بە كۆمپانیای ســۆمۆ، چوونی شــاندی 

هەرێمی كوردستانی بۆ بەغدا دواخستووە.
گوتەبێــژی حكومەتــی هەرێمــی كوردســتان 
رەتیدەكاتــەوە گفتوگۆی نێــوان بەغدا و هەرێمی 
كوردســتان لەبارەی دۆزینــەوەی دەرچەیەك بۆ 
رێككەوتن راوەســتابێ و دەڵــێ "لیژنەكانمان لە 
كاری خۆیان بەردەوامن و بەپێی ئەو رەشنووسەی 
ئامــادە دەكرێ، گفتوگۆ لەگــەڵ بەغدا دەكرێت. 
ئێمە ئامادەین بۆ ســەردانی بەغــدا و چاوەڕوانی 

وەڵامی ئەوانین".
هەرچەندە بەرپرســانی هــەردوو حكومەتەكە 
بەشــێوەیەك قســە دەكــەن كــە خەڵــك بــە 
ئومێدەوە ســەیری پەیوەندییــەكان بكەن و وەك 
ئەگەرێكــی نزیــك چاوەڕوانــی رێككەوتن بكەن، 
بــەڵام )رووداو( لــە بەرپرســە ئاگادارەكانــەوە 
زانیویەتی، شاندی حكومەتی هەرێمی كوردستان 
دەیەوێــت گەرەنتــی لــە بەغداوە دەســتبكەوێت 
لە بــارەی چەند داواكارییەكەوە كــە تایبەتن بە 
پرســی هەناردەكردنی 250 هــەزار بەرمیل نەوت 
بۆ كۆمپانیای ســۆمۆ، هێشــتا بەغدا قســەیەكی 

دڵنیاكەرەوەی نییە لەوبارەیەوە.

سەرچاوەیەكی ئاگادار بە )رووداو(ی راگەیاند: 
"هەرێمی كوردســتان لاری نییە لە رادەستكردنی 
250 هــەزار بەرمیل نەوتەكە، بەڵام دەبێت بەغدا 
قەرزەكانــی ســەر هەرێمی كوردســتان لەبەرچاو 
بگرێــت كــە لە ســاڵانی قەیرانی دارایــی بەهۆی 
بڕینی بودجەكەی هاتووەتە ســەر شانی، چونكە 
تاوەكو ئێستا بەغدا بەڵێنی بژاردنی ئەو قەرزانەی 

نەداوە". 
"حكومەتــی  گوتیشــی:  ســەرچاوەیە  ئــەو 
هەرێمی كوردســتان، لاریی نییە لە رادەستكردنی 
ئــەو نەوتە، ئەگــەر بەغــدا مووچــەی تەواوەتی 
فەرمانبەران و بەشــێك لــە بودجەی وەبەرهێنان 
و پــرۆژەكان بنێرێــت، لە بەرامبــەردا حكومەتی 
هەرێمــی كوردســتان گرفتــی ئەوتــۆی نابێت لە 
دابینكردنی خەرجیی كۆمپانیاكانی نەوت لەو بڕە 

نەوتەی بەدەستییەوە دەمێنێتەوە".
مانگی رابردوو ســەرۆكی هەرێمی كوردســتان 
و ســەرۆكی حكومەت ســەردانی بەغدایان كرد و 
گفتوگۆ لەگەڵ بەغدا بۆ چارەســەری كێشــەكان 
ســەردانی  بەغــداش  شــاندێكی  دەســتیپێكرد. 
هەولێــری كرد و لەگەڵ ســەرۆكوەزیرانی هەرێمی 
كوردســتان كۆبوونــەوە. لە دواییــن كۆبوونەوەی 
هەولێــر و بەغــدا كــە 2019/7/25 لــە هەولێــر 
بەڕێوەچوو، شــاندی باڵای هاوبەشــی حكومەتی 
ناوەندی و حكومەتی هەرێمی كوردستان بڕیاریاندا 
چەند لیژنەیەك بۆ چارەسەركردنی دۆسیەی نەوت 

و دارایی پێكبهێنن.
ئەندامێكی لیژنەی ســامانە سروشتییەكان لە 
پەرلەمانــی كوردســتان، دەڵــێ ئــەوەی ئێمە لە 
لیژنەكەمان لەگەڵ حكومەت قســەمان لەبارەیەوە 

كــردووە و تێگەیشــتووین، حكومەتــی هەرێمــی 
كوردســتان "تاوەكو 20 رۆژی دیكــە 250 هەزار 
بەرمیلەكە رادەســتی بەغدا دەكات، بەڵام دەبێت 
رێككەوتنی نووسراو لە نێوان هەردوولا هەبێت بۆ 
ئەوەی پەرلەمانتارانی بەغدا لەكاتی ئامادەكردن و 
پەسەندكردنی بودجەی 2020 ، كێشە و گرفت بۆ 
بەشە بودجەی هەرێمی كوردستان دروستنەكەن".
ســەركۆ ئــازاد، گوتیشــی: "ئێســتا رەوشــی 
بەرهەمهێنانــی نــەوت لــە هەرێمــی كوردســتان 
پێشــكەوتنی بەرچــاوی بــە خۆیــەوە بینیــوە و 
پێشــبینی دەكرێــت تاوەكو كۆتایی ئەمســاڵ بۆ 
475 هەزار بەرمیل لە رۆژێكدا بەرز ببێتەوە. ئەو 
پێشــكەوتنەش وادەكات ئەگەر ناچاری و گوشارە 
زۆرەكانــی ســەر عــادل عەبدولمەهــدی نەبێــت، 
هەرێمی كوردستان ئێستا حەزی بە رادەستكردنی 
نەوتەكــەی نییە، بەڵام گرفتەكــەی ئەوەیە كاتی 
ئامادەكردنی بودجەی عێراقە بۆ ساڵی داهاتوو".

سامر غەزبان، وەزیری نەوتی عێراق پێشتر لە 
لێدوانێكدا سەبارەت بە نەوتی هەرێم و كاریگەری 
لەســەر رێككەوتنەكەی ئۆپێك بۆ كەمكردنەوەی 
ئاســتی بەرهەمهێنان بە )رووداو(ی راگەیاندبوو: 
"رادەســتكردنی نەوتــی كوردســتان بــە ســۆمۆ 
كاریگــەری هەیــە، نــەك بــە تەنیــا 250 هەزار، 
بەڵكو هەموو بەرهەمهێنانەكە و هەروەها ئاســتی 
هەناردەكردنەكە لە هەرێمی كوردســتان بەشێكە 
لە پشــكی عێراق، بۆیە ئەمە دوو جار كاریگەری 
نەرێنی لەســەر عێراق هەیە، چونكە ئێمە دەبێت 
پابەنــدی رێككەوتنەكــەی )ئۆپێــك( بیــن كــە 
بەرهەمهێنانی چوار ملیۆن و 500 هەزار بەرمیلە لە 
رۆژێكدا، بەڵام ئێستا زیاتر لە 500 هەزار بەرمیل 

نەوت لەلایەن هەرێمی كوردستانەوە بەرهەمدێت لە 
رۆژێكدا، كەچی ئێمە یەك دۆلاریشــمان پێناگات، 
دەبێت ئاستی بەرهەمهێنانی خۆمان كەمبكەینەوە 

تاوەكو پابەندبین بە رێككەوتنەكەی ئۆپێك".
قســەكانی غەزبــان، ئاماژەن بۆ كێشــەیەكی 
دیكــەی هونــەری لــە نێــوان بەغــدا و هەرێمی 
لەســەر  رێككەوتــن  ئەگــەری  لــە  كوردســتان 
وەرگرتنــی 250 هــەزار بەرمیلەكــە، بەو پێیەی 
ئۆپیك رێژەی هەناردەكردنی نەوتی بۆ ئەندامانی 

خــۆی دیــاری كردووە و عێراقیــش بە وەرگرتنی 
نەوتی كوردســتان، هەنــاردەی نەوتەكەی زۆرتر 

دەبێت.
بــەڵام ئەندامێكــی دیكــەی لیژنەی ســامانە 
سروشــتییەكان لــە پەرلەمانــی كوردســتان كە 
داوای كــرد نــاوی بڵاونەكرێتــەوە، دەڵێت كورد 
ترســی ئــەوەی هەیــە رەوشــی ئێســتای عێراق 
بگۆڕێ. ئێســتا گەمارۆدان و فشارخســتنە سەر 
عادل عەبدولمەهدی چڕتر و زۆرتر بووە "ئەوەش 

شــێواوییەكی دروســتكردووە لــە تێگەیشــتنی 
هــەردوولا بۆ رێككەوتنــی نێوانیان". گوتیشــی 
"كورد گەرەنتی نووسراوی دەوێ" گەرەنتییەكەش 
رێككەوتنەكــە،  دوای  نــەوەك   " ئەوەیــە  بــۆ 
فراكسیۆنە شیعەكانی بەغدا عادل عەبدولمەهدی، 
ناچاری دەستلەكاركێشانەوە بكەن و دواتر گرفت 

بۆ رێككەوتنەكە دروستبكرێت".
حكومەتــی هەرێمی كوردســتان مانگانە 880 
ملیــار دینار دەداتە مووچەی فەرمانبەرانی، ئەمە 
جگــە لەو بودجەیەی پێویســتە دابینی بكات بۆ 
بەڕێوەبردنــی حكومەت و فەرمانگەكانی و پرۆژە 
خزمەتگوزارییــەكان، بــەڵام ئــەو پارەیەی بەغدا 
رەوانــەی دەكات، نیوەی مووچەی مووچەخۆرانە 

كە بڕی 450 ملیار دینارە.
ســەركۆ ئازاد، دەڵێ حكومەتــی عێراق داوای 
داتایەكــی گشــتی قەرزەكانــی ســەر هەرێمــی 
كوردســتانی كردووە "بەڵام تاوەكو ئێســتا رازی 
نەبووە بە دانەوەی قەرزەكان، گوتووشیانە ئەوە 
قابیلــی ئەوەیە لە گفتوگۆدا بمێنێتەوە، لەوانەیە 
لــە كۆتاییدا بەغــدا رازی ببێ نیــوەی قەرزەكان 
بداتــەوە و نیوەكــەی دیكە حكومەتــی هەرێمی 
كوردســتان لەو نەوتە بیداتەوە كە بەدەستییەوە 

دەمێنێتەوە بۆ فرۆشتن".
ســەرچاوەیەك لــە ئەنجوومەنــی وەزیرانەوە 
دەڵــێ: "چەنــد لیژنەیەك بــەردەوام ســەرقاڵی 
نێــوان  گفتوگــۆی  بابەتەكانــی  داڕشــتنەوەی 
هەردوولان، مەسەلەكە تەنیا نەوت نییە و هەموو 
پرســە ناكۆكەكانــی نێــوان هــەردوولا دەكرێتە 
رەشنووسی دانوســتاندن، بەڵام چاوەڕێین بەغدا 
ئامادەیی خۆی بۆ سەردانەكەی ئێمە دەرببڕێ".

كورد گەرەنتی دەوێت و بەغداش هێشتا قسەی دڵنیاكەرەوەی پێ نییە

قەرزەكەی كوردستان خاڵی ناكۆكیی نێوان 
هەولێر و بەغدایە

وەستا رەسوڵ

دیموكراسی و 
كۆنگرەی تەوافوق 
كوجا مەرحەبا

مستەفا چاوڕەش

نابێ كۆنگرە 
بۆ ملشكاندنی 
یەكدی بێ

ئەندامێكی پەرلەمانی كوردستان:

تا 20 رۆژی دیكە هەرێمی كوردستان 
250 هەزار بەرمیل نەوتەكە رادەستی 
بەغدا دەكات

رەنگە بەغدا رازی ببێ نیوەی قەرزەكانی 
هەرێمی كوردستان بداتەوە

 )فۆتۆ: رووداو(كۆنگرەی سێیەمی یەکێتی لە تەلاری هونەر لە سلێمانی، 2010/6/1

 )فۆتۆ: رووداو(

راپۆرت

لە ساڵی 
1979وە وازم لە 
حیزبایەتی هێناوە

نەوزاد مەحموود
رووداو - سلێمانی

كوردســتان  پەرلەمانــی  فراكســیۆنەكانی 
هاوڕان لەسەر هەمواركردنی یاسای وەبەرهێنان 
و دەڵێــن دەبێ یاســاكە زۆرتر لە بەرژەوەندی 
وەبەرهێنــەری خۆماڵــی بــێ نــەك بیانــی. 
پەرلەمانتارێكیش دەڵێت "دەبێ یاساكە رێگە 
لە خێرا دەوڵەمەندبوونی وەبەرهێنەران بگرێ".
هــاوڕێ مــەلا ســتار، ســەرۆكی لیژنــەی 
وەبەرهێنان لە پەرلەمانی كوردستان، پێیوایە 
هەندێك خاڵ و بڕگەی نێو یاساكە "وەك ئەوە 
وایە وەبەرهێن نووســیبێتی". هەر بۆیە گۆڕین 
و هەمواركردنــەوەی بووەتە بابەتێكی حەتمی 
لای هەندێك لــە فراكســیۆنەكانی پەرلەمانی 
كوردستان و هەر لەسەرەتای دەستبەكاربوونی 
بــۆ  خولــی پێنجەمــەوە، پــرۆژە یاســایان 
هەمواركردنەوەی پێشــكەش بە سەرۆكایەتی 

پەرلەمان كردووە.
رزگار محەممــەد، ئەندامــی لیژنەكە دەڵێ 
لەگەڵ شــارەوانییەكان و خــودی وەبەرهێنان 
قســەیان كردووە و تێبینی هەموو ناوچەكانی 
هەرێمی كوردســتان لەســەر ئەو یاسایە وەكو 
یەكــە "خەڵك و لایەنە پێوەندیدارەكان، زۆرتر 
لە رووی نیشتەجێكردنەوە رەخنەیان لە یاساكە 
هەیە، چونكە چەندین پرۆژەی نیشتەجێكردن 
جیاوازەكانــەوە  توێــژە  و  چیــن  بەنــاوی 
دروستكراون، بەڵام نرخەكانیان ئەوەندە زۆرە 

بەو چین و توێژانە ناكڕدرێن".
چواری تەمووزی ســاڵی 2006 پەرلەمانی 
كوردستان یاسای ژمارە چواری وەبەرهێنانی لە 

هەرێمی كوردستان دەركرد. بەبڕوای شارەزایان 
یاساكە پتر لە قازانجی وەبەرهێنەرانی بیانییە، 
چونكە بۆ ماوەی 10 ساڵ لە باج دەبەخشرێن 
و رێگەشیان پێدەدات لەگەڵ خۆیان كرێكاری 
بیانــی بهێنــن و قازانــج و سەرمایەكەشــیان 
بگوازنەوە وڵاتی خۆیان. ئەوە جگە لەو زەوییە 
زۆرەی لــە بەرامبەر نرخێكــی زۆر كەم پێیان 
دەدرا و دواتریــش دەبوونە خاوەنی زەوییەكە. 
هەروەهــا ئازادیــان دەكات لەوەی هاوبەشــی 
نێوخۆیی )نیشتیمانی( بۆ كارەكانیان وەربگرن 

یان رەتیبكەنەوە .
بەرپرسێكی دەستەی وەبەرهێنان ئاشكرای 
دەكات لــە كابینــەی پێشــووش، حكومــەت 
گەیشتبووە ئەو بڕوایەی كە یاساكە پێویستی 
بــە هەمواركردنــە "هــەر بۆیــە پرۆژەكانــی 
نیشــتەجێبوونی راگــرت، چونكــە دەیزانــی 
دەرفەتی هەمواركردنەوەی یاساكە نییە. ئینجا 
وەبەرهێنەرانــی ناوخۆیی گلەیــی و گازاندەی 
زۆریان هەبوو، بۆیە هەمواركردنەوەی یاســاكە 

پێویستی و گرنگە".
رزگار محەممــەد، دڵنیایــە لەوەی یاســای 
نوێی وەبەرهێنان "زیاتر بە دڵی وەبەرهێنەرانی 
نێوخۆیی دەبێت". هەروەها گومانیشــی نییە 
لەوەی بەشێوەیەك دادەڕێژرێتەوە "لە پرۆژەكانی 
نیشتەجێكردندا، رێگا لە دەوڵەمەندبوونی خێرا 
بگرێــت یان خاوی بكاتــەوە، ئەوەش بەمانای 
ئەوە دێت كە سەردەمێكی دیكەی وەبەرهێنان 

دەستپێبكات".
رزگار كــە پێش ئــەوەی ببێتە پەرلەمانتار 
ســاڵانێك بەڵێندەر بووە، دەڵێت: "لەو چەند 
ســاڵەدا رووبەرێكــی زۆر زەوی لــە هەرێمــی 

كوردســتان لە دەســت حكومەت چووە بەبێ 
ئــەوەی كێشــەی نیشــتەجێبوون چارەســەر 

بكات".
لە ماوەی 8 ســاڵی رابردوودا بەو یاسایەی 

ئێستا بە بەهای 42 ملیار دۆلار مۆڵەت بە 820 
پرۆژەی وەبەرهێنان دراوە. پرۆژەكانیش لەسەر 
رووبەری 60 هەزار و 787 دۆنم دروســتكراون. 
لەو رووبەرەش 24 هەزار دۆنمیان لە باشــترین 

و گرنگترین زەوییەكانی نێو شارەكانی هەرێمی 
كوردستان بوون كە هاوكات زەوی كشتوكاڵی 
بــوون و لــە شــوێنیان یەكــە و باڵەخانــەی 

نیشتەجێبوون دروستكران.
لیژنــەی  ئەندامــی  ئەحمــەد،  ســەرچنار 
وەبەرهێنــان، خاڵی هاوبەشــی نێــو زۆربەی 
پرۆژە یاساكان كە بۆ هەمواركردنەوەی یاسای 
وەبەرهێنــان پێشكەشــكراون، لــەوەدا كورت 
دەكاتەوە كە "ئەفزەڵییەت بداتە وەبەرهێنەری 
ناوخۆیی. بەخشــینی بیانییــەكان لە باجدان 
لە 10 ســاڵەوە كەم بكاتەوە بۆ ســاڵێك یان 
دووان. هەروەها بەشــێكی تایبــەت بكرێتەوە 

بــۆ چاودێریكردنی كۆمپانیــاكان و پرۆژەكانی 
نیشتەجێبوون".

ئەو پەرلەمانتارە دەڵێ، كاتێك لەوبارەیەوە 
لەگەڵ دەستەی سەرۆكایەتی پەرلەمان قسەیان 
كردووە، پێشوازی لە داواكارییەكە كراوە، بەڵام 
"پێیانگوتین حكومەتیش دەیەوێت لای خۆیەوە 
پرۆژەیەك ئامادە بكات بۆ هەمواركردنەكە، هەر 
بۆیە پرۆژەی هەموو فراكســیۆنەكان و ئەوەی 
حكومــەت تێكــەڵ دەكرێــت و دەكرێنە یەك 

پرۆژەی پوخت و دەوڵەمەند".
حكومەتــی هەرێمی كوردســتان لە مانگی 
ئەیلولی 2014 بە بڕیــاری ئەنجوومەنی باڵای 
وەبەرهێنان كۆمپانیاكانی ئــاگادار كردەوە لە 
راگرتنی مۆڵــەت بە یەكەی نیشــتەجێبوون. 
ئــەوەش دوای ئــەوەی ژمارەیــەك كۆمپانیای 
بیانی و نێوخۆیی خســتە لیستی رەشەوە كە 
پرۆژەكانیان بە نیوەچڵی جێهێشــت، یان زۆر 
دوایانخســت. رۆژی 12ی كانوونــی دووەمــی 
ســاڵی 2015 بــە واژۆی 15 ئەندامــی خولی 
پێشووی پەرلەمانی كوردستان، پرۆژەیەك بۆ 
هەمواری یاسای وەبەرهێنان رادەستی دەستەی 
ســەرۆكایەتی پەرلەمــان كرا، بــەڵام ئەوكات 
پەرلەمان بە كێشــەی یاســای ســەرۆكایەتی 
هەرێم و ناكۆكییە سیاســییەكانەوە ســەرقاڵ 
كرابوو، هەربۆیە پرۆژە یاساكە نە خوێندنەوەی 
یەكەمی بۆ كرا و نە خرایە بەرنامەی كارەوە.

سەرچنار ئەحمەد دەڵێ، لە سەرەتای مانگی 
ئەیلوولەوە كار لەســەر پرۆژە یاسای هەمواری 
یاســای وەبەرهێنــان دەكــەن و هەوڵــدەدەن 
پرۆژەكەیان لەگەڵ ئەو پرۆژەیە تێكەڵ بكرێت 

كە حكومەت دەینێرێ.

یاسای وەبەرهێنان هەموار دەكرێ
دەبێ یاساكە رێ لە خێرا دەوڵەمەندبوونی وەبەرهێنەران بگرێ

یاسا نوێیەكە زیاتر بە دڵی 
وەبەرهێنەرانی نێوخۆیی دەبێت

ئەندامێكی لیژنەی وەبەرهێنان لە پەرلەمانی كوردستان:

كاوە ئەمین
رووداو - سلێمانی

بــەردەوام بــە كڵاوەوە دەردەكــەوێ، رەنگــە 
زۆر كــەس پێیوابێ، ئەمە شــتێكی تەقلیدیی نێو 
نووسەران و شاعیرانی كوردە كە ئەو جۆرە كڵاوە 
دەكەنە سەریان، بەڵام ئەو دەڵێت ماوەی سێ چوار 
ســاڵە تووشــی حاڵەتێك بووە ئەگــەر كڵاوەكەی 

دابنێ، سەری هەست بە سەرما دەكات و دوای نیو 
سەعاتێك تووشی ژانەسەر دەبێ.

تەیــب جەبــار، كاندیــدی هاوبەشــی پارتی و 
یەكێتی بۆ پۆستی پارێزگاری كەركووك، لە گوندی 
تەپەلوو لەدایكبووە و لە ساڵی 1963 جێیهێشتووە. 
گوندەكەی ئێستا چۆڵە. لە هەڤپەیڤینێكدا لەگەڵ 
)رووداو( باسی چەند لایەنێكی ژیانی خۆی دەكات.
 ئــەو دوای ئــەوەی چووەتــە كەركــووك، ئەو 

كاتانەی لە قوتابخانە نەبووە، لە چایخانەی دوو برا 
گەورەكەی )تاهیــر و زاهیر( كاری كردووە. تەیب 
جەبار لەبیریەتــی كە دووكاندارەكانــی دەروبەری 
چایخانەكــە كــورد و توركمان و ئاســووری بوون، 
تەنیا یــەك دووكانداری عەرەبــی لێبووە، ئەویش 

خەڵكی كەركووك نەبووە. 
 دوای بەیاننامــەی 11ی ئاداری 1970 دەبێتە 
ئەندامی یەكێتی قوتابیان، بەڵام نەبووەتە ئەندامی 
پارتی. دواتریش تێكەڵ بە حەڵقە رۆشنبیرییەكانی 
كۆمەڵەی ماركسی لینینی كوردستان بووە. دواتر 
بووەتە ئەندامی كۆمەڵە، بەڵام وەك خۆی دەڵێت، 
لەبەر هەندێك هۆكاری فیكری و ململانێ، لە كۆتایی 
1979 وازی لە كۆمەڵەش هێنا و دەڵێت "لەوكاتەوە 

تاوەكو ئێستا وازم لە حیزبایەتی هێناوە".

 بــەڵام نایشــارێتەوە كــە یەكێتییــە و دەڵێت 
"پەیوەندیــم لەگــەڵ یەكێتی هەیە، بەڵام ئیشــی 
حیزبی ناكەم، هاتوچۆم دەكەن، هاتوچۆیان دەكەم 
و راوێژم پێدەكەن. چونكە من پێنج ساڵ لە پشكی 
یەكێتی بریكاری وەزیر بووم. مرۆڤ ناكرێ بێوەفا 
بێ. هەروەها من 19 ساڵ كۆمپانیایەكی ئەندازیاریی 

سكرتاریەتی مام جەلالم بەڕێوەبردووە".
تەیــب جەبار كــە ئەندازیارە، دەڵێــت تاوەكو 
ئێســتا چەندین كۆڕ و كۆبوونەوەی كردووە لەسەر 
مەســەلەی شــار، ئەندازیاری و پرۆژە. كتێبی لەو 
بوارەشــدا هەیــە، یەكێكیشــە لــە دامەزرێنەرانی 
یەكێتی ئەندازیارانی كوردستان و دوو ساڵ سەرۆكی 
یەكێتییەكە بووە. هەر ئەمەش كردوویەتییە ناوێكی 

دیار و ناسراو.
دوای دانوســتاندنێكی زۆری پارتی و یەكێتی و 
رەتكردنەوەی چەندین ناو كە یەكێتی بۆ پۆســتی 
پارێزگاری كەركووك پێشكەشــی پارتی كردبوون، 
دواجــار پارتی بــە كاندیدكردنی تەیــب جەبار بۆ 

پۆستی پارێزگاری كەركووك رازی بوو.
تەیب جەبار دەڵێــت پەیوەندی لەگەڵ زۆربەی 
ســەركردەكانی یەكێتی هەیە، ئەوان پێشتر چەند 
جارێــك داوایــان لێكــردووە كە ببێ بە ســەرۆكی 
شــارەوانیی كەركــووك، بەڵام قبوڵــی نەكردووە. 
ســەبارەت بە كاندیدكردنی بۆ پۆســتی پارێزگاری 
كەركووكیش دەڵێت: "برادەران گوشارێكی زۆریان 
لێكردم. تەكلیفەكە لەلایەن حیزبەوە بوو، پاساوی 

زۆریان هێنایەوە، گوتیان بارودۆخەكە ناســكە، تۆ 
كوردیت و خەڵكی كەركووكی. پێویســتمان پێتە. 
مــن ئیحراج بووم، ئەگینــا حەزم لێ نییە، تاوەكو 
كاتــی هەڵبــژاردن وەعدم داوە". ئــەو دەڵێت "بە 

نابەدڵی ئەو داواكارییەم قبوڵ كرد".
یەكێك لەو كارانەی جێی پەنجەی تەیب جەباری 
پێوە دیارە، شــەقامی بازنەیی مەلیك مەحموودە 
لە ســلێمانی كە لە ساڵی 1979 دروستكراوە. ئەو 
دەڵێت رژێم مەبەســتی لەو شەقامە دروستكردنی 
تەوقێكــی ئەمنــی بوو بــە دەوری شــارەكەدا. لە 
دروستكردنی زۆربەی رێگا سەرەكییەكانی دەرەوەی 
شاری سلێمانی و كەركووكیش كاری كردووە. تەیب 
جەبار دەڵێت "چەند لە شیعر شارەزام، هێندەش لە 

ئەندازیاری شارەزام".
لەدوای راپەڕینیش بەشداری لە چەند پرۆژەیەكدا 
هەبــووە و دەڵێــت: "ســكرتاریەتی مــام جــەلال 

كۆمپانیایەكی ئەندازیاری هەبوو، كۆمپانیایەكە بە 
ناوی منەوە بوو، 19 ســاڵ كارم لەو كۆمپانیایەدا 
كــرد. زۆر پرۆژەمــان هەبوو. وەكو دروســتكردنی 
خانــوو بــۆ دێهاتــەكان، بــارەگا حیزبییــەكان، 
میوانخانەكانــی مام جەلال لە دەباشــان، دووكان، 
قەڵاچــوالان، باڵەخانەی كوردســات". ئەو دەڵێت 
بەهــۆی ئەوەی مــام جەلال زۆر مەشــغوڵ بوو بە 
سیاســەتەوە، بۆ پــرۆژەكان زۆرتــر پەیوەندی بە 

هیرۆخانەوە هەبووە.

*بینەری هەڤپەیڤینێكی ئەندازیار تەیب جەبار 
بــن، كــە شــەوی چوارشــەممە 2019/8/28 لــە 

شاشەی كەناڵی رووداو بڵاودەكرێتەوە.

تەیب جەبار، كاندیدی یەكێتی بۆ پۆستی پارێزگاری كەركووك بۆ )رووداو(:

بە نابەدڵی پۆستی پارێزگاری كەركووكم قبوڵ كرد

رووداو - هەولێر

لــە هەولێــر دوو بەرپرســی پۆلیــس لــە چەند 
دۆســیەیەكی گەندەڵــی وەك وەرگرتنــی بەرتیــل 
و راییكردنــی مامەڵە بــە نایاســایی، تێوەدەگلێن. 
وەزارەتــی ناوخۆش لیژنەیەكی لەســەر پێكهێناون. 
بەڕێوەبەری گشــتی پۆلیســی هەرێمی كوردســتان 
دەڵێــت: "ئــەو دوو بەڕێوەبــەرە لە پۆســتەكانیان 
دوورخراونەتــەوە و وەزارەتی ناوخۆش دۆســیەكەی 

ناردوون بۆ دەستەی دەستپاكی".
هەریەك لە رائید )س.ك. ئەحمەد(، بەڕێوەبەری 
پۆلیســی یەكێــك لــە قەزاكانــی هەولێــر و رائیــد 
)ش.س( بەڕێوەبــەری بنكەی پۆلیســی یەكێك لە 
ناحیەكانــی هەولێــر لــە كارەكانیــان دوورخرانەوە. 
بەپێی زانیارییەكان دوو بەرپرسەكەی پۆلیس بەهۆی 

گەندەڵی، لەوانــەش وەرگرتنی بەرتیل و راییكردنی 
مامەڵەی نایاســایی بۆ خەڵكی سنووری كاركردنیان 
لە پۆستەكانیان دوورخراونەتەوە و گواستراونەتەوە 

بۆ شوێنی دیكە.
ســەرچاوەیەكی ئــاگادار كــە نەیویســت نــاوی 
بڵاوبكرێتەوە، لەبارەی دوورخستنەوەی بەڕێوەبەری 
پۆلیسی قەزاكە بە )رووداو(ی گوت: "دوای ئەوەی لە 
گوندێكی نزیك قەزاكە كەسێك هۆڵێكی بەشێوەیەكی 
زێدەڕۆیی لەســەر زەوییەك دروســتكردووە، لیژنەی 
هەولێــر  قایمقامیەتــی  و  زێدەڕۆیــی  نەهێشــتنی 
دەیانەوێــت هۆڵەكە بڕووخێنن، بــەڵام خاوەنەكەی 
پێشیان پێدەگرێت و دەڵێت من شەش هەزار دۆلارم 
داوە بــۆ ئــەوەی رێگەم پێبدرێت هۆڵەكە دروســت 

بكەم".
ئــەوەی  "دوای  گوتیشــی:  ســەرچاوەیە  ئــەو 

لێكۆڵینەوە لەگەڵ خاوەنی هۆڵەكە كرا، گوتوویەتی 
پــارەی داوە بــە كەســێك بەناوی )هـــ( و ئەویش 
پارەكــەی داوە بە رائیــد )س(. )ه( بەبێ ئاگاداری 
خــۆی دەنگی تۆمار دەكرێت كە بــاس لەوە دەكات 
رائید )س( لە چەندین شوێن كاری نایاسایی كردووە 
و بەرتیلی وەرگرتووە، دواتر ئەو دەنگە لە پەیجێكی 
تۆڕە كۆمەڵایەتییەكان بڵاودەكرێتەوە، بەڵام هەر زوو 

لادەبرێت و پەیجەكە دادەخرێت".
بەپێی قســەی ئــەو ســەرچاوەیە، دوای ئەوەی 
وەزارەتی ناوخۆ لە دۆســیەكە ئــاگادار دەكرێنەوە، 
فەرمانێك دەردەچێت و هەردوو بەرپرسەكەی پۆلیس 
دەســتگیر دەكرێن. پاشان بە سەرۆكایەتی د.سامی 
جەلال، بەڕێوەبەری گشتی دیوان لە وەزارەتی ناوخۆ 
لیژنەیەكی لێكۆڵینەوەیان لەسەر پێكدەهێنرێ. ئەو 
دوو بەرپرســە شایەتی نهێنییان لەســەر هەبووە و 

گەندەڵی و كارە نایاساییەكانیان رووبەڕوو كراوەتەوە، 
بەڵام تاوەكو ئێستا دانیان بە تاوانەكەدا نەناوە، بۆیە 
بەكەفالــەت ئازادكــراون و دۆسیەكەشــیان رەوانەی 
دەســتەی دەستپاكی هەرێمی كوردســتان كراوە بۆ 

لێكۆڵینەوە.
لەبارەی ســەروەت و سامانی ئەو دوو بەرپرسەی 
پۆلیسیش، ئەو سەرچاوەیە دەڵێ: "هەموو سەروەت 
و سامانەكەیان ئاشكرا كراوە، لەگەڵ ئەو مووچەیەی 
وەریدەگــرن یەكناگرێتــەوە، بەتایبــەت رائید )س( 
بەمدواییــە خانووێكــی بە بڕی 350 هــەزار دۆلار لە 
گەڕەكێكی نێو شاری هەولێر كڕیوە، بێجگە لەوەش 
مەزرەعە، كارگە، دووكان، ئۆتۆمبێلی مۆدێل بەرز و 
زێڕێكی زۆریشی هەیە كە بە بەراورد بەو مووچەیەی 

وەریدەگرێ زۆر زۆرە".
لیوا بەختیار بابان، بەڕێوەبەری گشتی پۆلیسی 

هەرێمی كوردستان زانیارییەكانی ئەو سەرچاوەیەی 
راگەیانــد:  )رووداو(ی  بــە  و  پشتڕاســتكردەوە 
"لــە نووســینگەی وەزیــری ناوخــۆوە زانیاریمــان 
بەدەستگەیشت كە ئەو بەرپرسانەی پۆلیس هەندێك 

كاری نایاساییان كردووە و بەرتیلیان وەرگرتووە".
بەڕێوەبەری گشــتی پۆلیســی هەرێم گوتیشــی: 
"لە دیوانــی وەزارەتی ناوخۆ لیژنەیەك پێكهێنرا بۆ 
لێكۆڵینــەوە لەگەڵ ئــەو دوو بەرپرســەی پۆلیس. 
وتەكانیان وەرگرتوون، دۆسیەكەشــیان بۆ دەستەی 
دەســتپاكی نــاردووە بۆ ئەوەی لێكۆڵینــەوەی تێدا 

بكەن".
هێشــتا دۆســیەی ئەو دوو بەڕێوەبەرەی پۆلیس 
یەكلایــی نەكراوەتــەوە. لیوا بەختیــار بابان دەڵێ: 
"تەنیا ناوی ئەو دوو كەســە لە دۆسیەكەدا هاتووە. 
ئەوان هێشــتا تۆمەتبــارن نەك تاوانبــار، چاوەڕێی 

وەزارەتی ناوخۆ لیژنەی لەسەر پێكهێناون

دوو بەرپرسی پۆلیس لە هەولێر 
لە گەندەڵییەوە تێوەدەگلێن

لەبەر ژانەسەر 
كڵاوەكەم دانانێم

19 ساڵ 
بەڕێوەبەری 
كۆمپانیایەكی 
ئەندازیاری بووم

دەستەی دەستپاكین بۆ ئەوەی بزانین چ بڕیارێكیان 
لەبارەوە دەدەن".

ئێستا ئەو دوو بەرپرسەی پۆلیس گواستراونەوە 
بــۆ فەرمانگەیەكــی دیكــە و لــەوێ دەوام دەكەن. 
بەڕێوەبەری گشتی پۆلیسی هەرێمی كوردستان دەڵێ: 
"ئەو دوو كەســە لە پۆســتەكانیان دوورخراونەتەوە 
و تاوەكــو یەكلابوونەوەی دۆســیەكان لەو شــوێنە 
دەوامــی خۆیان دەكەن. ئەگــەر دەركەوت تاوانبارن 
و پۆستەكەی خۆیان بۆ كاری نایاسایی بەكارهێناوە 
ســزا دەدرێن. ئەگەر تۆمەتەكەشــیان بەسەردا ساغ 

نەبووەوە دەگەڕێندرێنەوە شوێنی خۆیان".
د.ئەحمەد ئەنوەر، سەرۆكی دەستەی دەستپاكی 
هەرێمی كوردســتان، ئەوەی پشتڕاســت كردەوە كە 
دۆســیەی ئەو دوو بەرپرســە لە دەستەكەیانە و بە 
)رووداو(ی راگەیاند: "وەزارەتی ناوخۆ دۆســیەكەی 
بۆ ئێمە ناردووە و ئێســتا خەریكی لێكۆڵینەوەین". 
گوتیشــی: "دۆســیەكە جارێكی دیكــە ناگەڕێتەوە 
بــۆ وەزارەتی ناوخۆ، بەڵكو دوای ئــەوەی دادوەری 
لێكۆڵینــەوە بەڵگــەی هەبــوو كە ئەو دوو كەســە 
گەندەڵییان كردووە، دۆسیەكەیان دەنێرێت بۆ دادگا، 
بەڵام ئەگەر هیچ بەڵگەیەكیان لەسەر نەبێت دادوەری 

لێكۆڵینەوە بۆی هەیە دۆسیەكە دابخات".
)رووداو( چەنــد جارێــك پەیوەنــدی بــەو دوو 
بەرپرســەی پۆلیســەوە كرد، بــەڵام مۆبایلەكانیان 

داخرابوو. 

تەیب جەبار )فۆتۆ: رووداو(

داو(
روو

ۆ: 
فۆت

( 

راپۆرت

نامۆ عەبدوڵڵا
رووداو - واشنتن

نێردەی ئەمریكا بۆ كاروباری ئێران دەڵێت 
لــە رێگەی ئەو ســزایانەی بەســەر كەرتی 
نەوتــی ئێرانــدا ســەپاندوویانە، توانیویانە 
50 ملیــار دۆلار لــە داهاتی ســاڵانەی كەم 
بكەنەوە. ئەم سزایانە وای لە ئێران كردووە 
ســەرقاڵی نێوخۆ بێت، نەك هێرشكردن لە 

رۆژهەڵاتی ناوەڕاست.
سزاكانی ئەمریكا بۆ سەر ئێران، تەنگی 
بە تانكــەری نەوتیی ئێران )ئەدریان دەریا 
وەن( هەڵچنیوە. كەشتییەكە چەند رۆژێكە 
بە دەریای ناوەڕاستدا دەسووڕێتەوە و هیچ 
وڵاتێك لە ترسی سزادانی لەلایەن ئەمریكاوە 
ناوێــری خۆی لێ بــدات، ئامانجی ئێرانیش 
ئەوەیە كەشتییە نەوتییەكە بگاتە سووریا. 
برایــان هووك كە نێــردەی ئەمریكایە بۆ 
كاروباری ئێــران، لە هەڤپەیڤینێكدا لەگەڵ 
)رووداو( دەڵێــت: "ئێمــە هەموو شــتێك 
دەكەین كــە لە تواناماندابێــت تاوەكو ئەو 
كەشــتییە نــەوت نەباتە ســووریا. چونكە 
ئێــران داهاتــی ئــەو نەوتــە دەبــات و لە 
ئۆپەراســیۆنەكانی لــە ســووریا خەرجــی 
دەكات. ئێمــە پێمانوایــە كەشــتییەكە بە 

كرێدراوە بە سوپای پاسدارانی ئێران".
هووك دەڵێت لەگەڵ وڵاتانی ناوچەكە لە 
پەیوەندیدان تاوەكو بۆیان روون بكەنەوە كە 
ئەو نەوتە لە بنچینەدا "نەوتی تیرۆریستییە".

ئێستا ئەمریكا سیاسەتی زۆرترین گوشار 
لەســەر ئێران پەیڕەو دەكات كە بە گوتەی 
بەرپرســانی ئەمریكا ئامانجی سیاسەتەكە 
گۆڕینــی رژێمی ئێران نییە، بەڵكو گۆڕینی 

هەڵسوكەوتی رژێمەكەیە.
برایان هــووك پێیوایە سیاســەتەكەیان 
كاریگــەری زۆری لەســەر داهاتــی ئێــران 
هەبووە و دەڵێــت: "یەكێك لەو هۆكارانەی 
كە دەتوانێ كاریگەری هەبێ لەسەر گۆڕینی 
رەفتارەكان، بریتییە لە رێگری لە گەیشتنی 
ئــەو پارەیە كە ئەوان پێویســتیان پێیەتی 
بــۆ ئەنجامدانی ئــەو بازرگانییەی پێشــتر 
دەیانكــرد. ئێمە تەنیا لە رێگەی ســزاكانی 
سەر كەرتی نەوتی ئێران توانیومانە داهاتی 
ســاڵانەی بە بڕی زیاتر لــە 50 ملیار دۆلار 

كەمتر بكەینەوە".
 هەروەهــا دەڵێت: "ئێمــە بووینە هۆی 
ئــەوەی وەبەرهێنانــی ئەوروپــا لــە ئێران 
نەمێنــێ و دەبینین ئابووریــی ئێران چۆن 
تووشی لاوازی بووە. ئێران ئێستا سەری بە 
سزاكانییەوە سەرقاڵە و ئەو توانایەی نەماوە 
وەك جاران هێرشــی هێــزە هاوتەریبەكانی 
لــە رۆژهەڵاتی نێوەڕاســت بەڕێوەببات. بە 
بــەراورد لەگەڵ دوو ســاڵ و نیــو لەمەوبەر 
ئێران زۆر لاوازترە، هێزە هاوتەریبەكانیشی 
لاواز بــوون، بۆیــە تەنانــەت ئەگــەر ئێران 
خۆیشــی رەفتارەكانی نەگۆڕێت، ئەوا ئێمە 
ناچــاری دەكەین بیگۆڕێــت، چونكە پارەی 

نییە".
یەكێك لە دراوسێیەكانی ئێران كە بەهۆی 
گەمارۆكانی ئێرانەوە زۆر زیانی بەركەوتووە 
عێراقــە، چونكــە جگە لــە كاڵا، وزەش لە 

ئێران هاوردە دەكات.
برایــان هــووك، ســەبارەت بە ئاســتی 
پابەندبوونی عێراق بە سزاكان لەسەر ئێران 
دەڵێت: "پێموایە هەموو كەسێك دەزانێ كە 
رژێمی ئێران، شاری بەغدا وەك تارانی رۆژئاوا 
تەماشــا دەكات و، دەیــەوێ عێــراق بكاتە 
پاشكۆی خۆی. روانگەی ئێران بۆ ناوچەی 
رۆژهەڵاتی نێوەڕاست بریتییە لە سەپاندنی 
باڵادەستیی خۆی بەسەر ناوچەكەدا، ئەوان 
كە بە سوودی گەلەكەی خۆیان كار ناكەن، 
بۆچی دەبێ ئێمە چاوەڕێی ئەوە بكەین كە 

كار بۆ سوودی گەلی عێراق بكەن".

لەگــەڵ  قســەكردن  بــە  ســەبارەت 
هێزەكانی ئۆپۆزیســیۆنی ئێــران، لەوانەش 
هێــزە كوردییــەكان. برایان هــووك دەڵێت 
"مــن لەسەرانســەری جیهانــدا چــاوم بــە 
ئێرانییەكانی تاراوگە كەوتووەو، یەك شــت 
هەیە كە جێگەی ســەرنجی منــە، ئەویش 
ئەوەیە ئێرانییــەكان لــەڕووی ئابوورییەوە 
جگــە لەنێــو وڵاتەكەی خۆیانــدا، لەهەموو 
وڵاتانی دیكەی جیهاندا گەشە دەكەن. بۆیە 
ئەوەی ئێمە كردوومانە بریتییە لە هەوڵدان 
بــۆ تێكەڵكردنــی كۆمەڵگــەی ئێرانــی و 
ئێرانییەكانی تاراوگە بە ئایندەی وڵاتەكەیان 
هەرچەندە ناكۆكی زۆریان لەنێواندایە، بەڵام 
ســەرئەنجام ئــەوان هەموویان هــاوڕان كە 
ئــەم رژێمە خزمەتگوزارییەكــی زۆر خراپی 

پێشكێشی گەلی ئێران كردووە".

برایان هووك، نێردەی ئەمریكا بۆ كاروباری ئێران:

توانیومانە 50 ملیار دۆلار 
لە داهاتی ساڵانەی ئێران كەمبكەینەوە

رووداو - هەولێر

لە ســاڵانی هەشــتاكاندا ئێران و ئیسرائیل وەك 
ســەرچاوەی هەڕەشــە لە عێراقیــان دەڕوانی، هەر 
ئــەوەش پاڵنەری هاوكارییە ســەربازییەكانی نێوان 
ئیسرائیل و ئێران بوو لە كاتی شەڕی هەشت ساڵەدا. 
هێرشــەكانی چەند هەفتەی رابردوو بۆ سەر بنكە و 
جبەخانەكانی حەشــدی شــەعبی كە ئەمریكییەكان 
بــە كاری ئیســرائیلی دەزانــن، دەریدەخــات عێراق 
خەریكــە جارێكی دیكە ئێران و ئیســرائیل بە یەك 
دەگەیەنێتــەوە، بەڵام ئەمجارەیان وەك دوو دوژمنی 

ستراتیژی.

فراوانبوونەوەی بەرەكانی 
جەنگ بۆ عێراق

لــە رۆژی 19ی ئایــاری ئەمســاڵ، بەرپرســانی 
هەرەباڵای سیاســی و ســەربازیی عێــراق روویان لە 
كۆشكی سەرۆكایەتیی كۆماری عێراق كرد، بەگوێرەی 
راپۆرتێكی رۆژنامەی )فاینەنشــڵ تایمز(، ئامانج لە 
كۆبوونەوەكــە یەك شــت بــوو: "دوورخســتنەوەی 

ململانێی ئێران و ئەمریكا لە خاكی عێراق".
د.بەرهەم ساڵح، سەرۆككۆماری عێراق، لەبارەی 
ئەگەری روودانی ململانێیەكی ناوچەیی لە عێراق بە 
رۆژنامە بەریتانییەكە دەڵێ: "ئێمە نە هێزی ئەوەمان 
بــە بــەرەوە ماوە، نــە وزە و ســەرچاوەی ئەوەمان 
هەیە و نە دەشــمانەوێ ببینە قوربانیی شەڕێكی بە 

وەكالەتی دیكە، بەشی خۆمان شەڕمان بینیوە".
هۆشــیار زێبــاری، وەزیــری دەرەوە و دارایــی 
پێشــووی عێراقیش پێیوایــە "هەندێكجار جەنگ بە 
ئەنقەســت روونــادات، بەڵكو بە هــۆی هەڵەیەكەوە 
هەڵدەگیرســێ". بــەڵام رووداوەكانــی یــەك مانگی 
رابــردوو دەریدەخــەن دۆخەكە ئاڵۆزتــرە لەوەی بە 

"هەڵە" ناوببرێ.
بەرپرسێكی باڵای هەواڵگریی وڵاتێكی رۆژهەڵاتی 
ئەمریكــی  تایمــز(ی  بــە )نیویــۆرك  نێوەڕاســت 
راگەیانــدووە كــە تەقینەوەكــەی 19ی مانــگ لــە 
بنكەیەكی نزیك ئامرلی بەهۆی هێرشی ئیسرائیلەوە 
بــووە. دوو بەرپرســی باڵای ئەمریكیــش دەڵێن لە 
رۆژانی رابردوودا ئیســرائیل چەندین هێرشی بۆ سەر 
جبەخانەی چەك و تەقەمەنی "میلیشیاكانی سەر بە 
ئێــران لە عێراق" ئەنجامداوە. بەرپرســانی ئەمریكی 
ئەو زانیارییەیان بۆ ئاژانسی )ئەسۆشێتید پرێس(ی 

ئەمریكیش پشتڕاست كردووەتەوە. 
نەتانیاهــو،  بنیامیــن  رابــردوو،  هەفتــەی 
لــە هەڤپەیڤینێكــی  ســەرۆكوەزیرانی ئیســرائیل، 
تەلەڤزیۆنیــدا رایگەیاند: "ئێمە لە زۆر بواردا لە دژی 
حكومەتێــك كاردەكەین كە دەیەوێ بمانســڕێتەوە. 
بێگومان من دەســتی هێزە ئەمنییەكانم واڵا كردووە 
و رێنماییم پێداون كە ئەوەی پێویست بێ بیكەن بۆ 
ئەوەی پلانەكانی ئێران پووچەڵ بكەنەوە". نەتانیاهو 
ئاماژەی بە عێراق نەدا وەك یەكێك لەو ناوچانەی كە 

ئیسرائیل تێیدا بەرەنگاری ئێران دەبێتەوە.
نەتانیاهو جەختی لەوەش كردەوە كە "من لە هیچ 
شــوێنێك پارێزبەندی بە ئێران نــادەم". لە كاتێكدا 
ئێرانــی بەوە تۆمەتبار كرد كە لە هەموو شــوێنێك 
لەدژی ئیســرائیل بنكەیان دروستكردووە، لەوانەش: 

"لە سووریا، لوبنان، یەمەن و عێراق".
كاربەدەستە هەواڵگرییەكەی رۆژهەڵاتی نێوەڕاست 
ئاماژە بۆ ئەوە دەكات "هێرشەكەی 19ی تەمووز بۆ 
ســەر بنكەیەك بووە كە سوپای پاسدارانی شۆڕشی 
ئیســامی ئێران بۆ گواســتنەوەی چەك بۆ سووریا 
بەكاریهێناوە و هێرشــەكە لەناو خاكی عێراقەوە بۆ 
سەر كۆگایەكی مووشــەك كراوە كە مووشەكەكانی 
ناوی توانای پێكانی ئامانجیان لە دووریی 125 میل 

هەبوو".
هێرشــەكەی تەمووز، یەكەم هێــرش بوو لە 40 
ســاڵی رابــردوودا كــە لەلایــەن ئیســرائیلەوە لەناو 
خاكــی عێراقدا بكرێ. ئیســرائیل لە ســاڵی 1981 
دامەزراوەیەكــی ئەتۆمیــی عێراقی لــە نزیك بەغدا 
تێكــدا. ئەوكات حكومەتی ئیســرائیل جەختی لەوە 
دەكردەوە كە ســەدام حوسێن، ســەرۆكی ئەوكاتی 
عێراق، بەنیازی بەدەستهێنانی چەكی ئەتۆمی بووە.

هەر ئەو ساڵە ئیسرائیل بە بڕی 75 ملیۆن دۆلار 
چەك و كەرەستەی ســەربازی بە ئێران فرۆشتبوو. 
هەندێــك ســەرچاوە ئامــاژە بــۆ ئەوە دەكــەن كە 
ئیسرائیل لە نێوان ساڵانی1981 بۆ 1983 بە بەهای 
500 ملیۆن دۆلار بە نهێنی چەكی بە ئێران فرۆشتووە 
كە ئێران لە جەنگی دژی عێراقدا بەكاریهێناون. لەو 
ساڵانەدا ئیســرائیلییەكان عێراقیان وەك هەڕەشەی 
ســەرەكی بۆ سەر ئاسایشی رۆژهەڵاتی نێوەڕاست و 

دەوڵەتی جوو دەزانی.
ئیســرائیلییەكان چەند ساڵێكە بنكە و جبەخانە 
و دامەزراوە سەربازییەكانی ئێران لە سووریا دەكەنە 
ئامانــج. گادی ئایزینكــۆت، فەرمانــدەەی گشــتیی 
پێشــووی هێزەكانی ئیســرائیل، پێش وازهێنانی لە 
پۆســتەكەی لە كانوونی دووەمی ئەمساڵ رایگەیاند، 
ئیســرائیل "هــەزاران جار" ئامانجــی ئێرانی و هێزە 
وەكیلەكانی لە سووریا و لوبنان كوتاوە "بێ ئەوەی 

بەرپرسیارێتییەكەی بگرێتە ئەستۆ".

هەرچەنــد هەتــا ئێســتا ئیســرائیل بــە فەرمی 
بەرپرســیارێتی هیچكام لە رووداوەكانی نەگرتووەتە 
ئەســتۆ، بەڵام تەقینــەوەی بنكە ســەربازییەكان و 
جبەخانەكان لە چوار ناوچەی عێراق لە یەك مانگی 
رابــردوودا ئامــاژەن بۆ ئــەوەی ئیســرائیل دەیەوێ 
بەرەیەكــی نوێی بەرەنگاربوونــەوەی ئێران بكاتەوە 
كــە لــە ســنوورەكانی خــۆی دوور بــێ و رێگە لە 
قووڵبوونەوەی زیاتری دەسەڵاتی سەربازی ئێران لە 

عێراق و ناوچەكە بگرێ.
كێشــەكە لە ئابی ســاڵی رابــردوودا تەقییەوە، 
كاتێــك ئاژانســی )رۆیتــەرز(ی بەریتانی لــە زاری 
ســەرچاوەی ئێرانی، عێراقی و رۆژئاوایی ئاشــكرای 
كرد ئێران مووشــەكی باڵســتیكی داوە بە میلیشیا 
شیعەكانی عێراق و خەریكە دامەزراوەی دروستكردن 
و پەرەپێدانــی ئــەو چەكانــەش لە عێــراق دادەنێ. 
حكومەتی ئێران هــەر زوو راپۆرتەكەی رەتكردەوە، 
ئاژانســە  بــە  رۆژئاوایــی  ســەرچاوەیەكی  بــەڵام 
بەریتانییەكــەی راگەیاند "لــەوە دەچێ ئێران بیەوێ 
عێراق بكاتە بنكەی مووشەكیی پێشەنگ بۆ خۆی".

عێراق بەرمیلی بارووت
جگــە لــە رووداوەكەی تەمــووز، ســێ حاڵەتی 
تەقینەوەی گوماناوی بنكە و جبەخانەی ســەربازیی 
دیكەش لە عێراق روویانداوە، كە یەكێكیان لە رۆژی 
28ی تەمووز لە كەمپی ئەشرەف لە نزیك سنووری 
ئێران بووە كە بنكەی حەشــدی شەعبییە. لە رۆژی 
12ی ئاب جبەخانەیەكی چەك لە بنكەی سەربازیی 
ئەلســەقەر لە نزیك بەغدا تەقییەوە كە جبەخانەی 

چەكی كەتیبەی سەیدولشــوهەدای لێبــووە. دوایین 
حاڵەتیــش لــە نزیك بنكــەی ئاســمانیی بەلەد لە 

باكووری بەغدا بووە.
كــە  شــەعبی  حەشــدی  گرووپانــەی  ئــەو 
جبەخانەكانیــان كراونەتە ئامانج، هیچیان ســەر بە 
مەرجەعییەتــی نەجەف نین، بەڵكــو ئەو گروپانەن 
كە لە ئێرانەوە نزیكن و لە ژێر ناونیشــانی گشــتیی 

لەوانــەش  كاردەكــەن،  موقاوەمــە"دا  "میحــوەری 
سەیدولشوهەدا، حیزبوڵڵا، كەتائیبی جوندولئیمام.

بــەڵام ئەگــەر ئیســرائیل بەڕاســتی بەنیــاز بێ 
چالاكییەكانــی خــۆی لــەدژی ئێــران بــۆ عێــراق 
فراوانبكاتــەوە، كاریگــەری گــەورە لەســەر عێراق، 
ئەمریكا و ئیســرائیل دادەنێ. بەگوێرەی راپۆرتێكی 
ناوەنــدی )ســتراتفۆر( "لــە ســیناریۆیەكی ئــاوادا 
گروپــە جیاجیاكانی عێراق یەكدەگرن و گوشــار بۆ 
عادل عەبدولمەهدی دەهێنن رێگە لە پێشــێلكردنی 

سەروەری وڵاتەكەیان بگرێ".
راپۆرتەكــە ئامــاژە بۆ ئــەوەش دەكات كە "ئەو 
گوشارە كێشە بۆ سیستەمی سیاسی عێراق ئاڵۆزتر 
دەكات، كێشــەی دیپلۆماســی بۆ بەغدا لەگەڵ دوو 
پایتەختــی دیكەدا دروســتدەكات كە عێراق ناتوانێ 

هیچیان پشتگوێبخات، واتە واشنتن و تاران".
ناوەندەكــە ئەمریكییەكــە ئــەوەش دەخاتــەڕوو 
ئیســرائیل هەمــان جــۆر فڕۆكــە بەكاردەهێنێ كە 
ئەمریكییەكان بەكاری دەهێنن، جیا لەمە ئاســمانی 
عێراق بەهۆی ئۆپەراســیۆنەكانی دژی پاشماوەكانی 
داعش قەرەباڵخن، ئەو دوو فاكتەرەش یارمەتیدەرن 
بۆ ئــەوەی فڕۆكە ئیســرائیلییەكان بەناوی فڕۆكەی 

دیكەوە بە ئاسمانی عێراقدا بسووڕێنەوە.
جیا لەمە عێراق تەكنەلۆجیای سەربازی پێویستی 
بۆ لێدانی فڕۆكە ئیسرائیلییەكان نییە، بە پێچەوانەی 
سووریا كە سیستەمی دژەمووشەكی S300ی رووسیا 
دەتوانــێ رێگری لە جوڵەی فڕۆكە ئیســرائیلییەكان 

بكات.
ئەمریكییــەكان هەســتیان بــە مەترســیی ئــەو 
هەنــگاوەی ئیســرائیل كــردووە. هەفتــەی رابردوو، 
ئەبــوو مەهــدی موهەندیــس، جێگــری ســەرۆكی 

دەســتەی حەشــدی شــەعبی، لە بەیاننامەمەیەكدا 
رایگەیاند "ئەمریكا بە هاوكاریی ئیســرائیل پلانی بۆ 

بەئامانجكردنی بارەگاكان بەڕێوەدەبات".
هەرچەنــد فالــح فەیــاز، ســەرۆكی دەســتەكە، 
لێدوانەكەی موهەندیسی بە بۆچوونی شەخسی ناوزەد 

كرد، بــەڵام وەزارەتی دەرەوەی عێــراق دامەزراوەی 
دیپلۆماسی ئەمریكا لە عێراقی ئاگاداركردووەتەوە كە 

دەبێ رێگری لە دەستێوەردانی دەرەكی بكات.
بەرپرسێكی باڵای ئەمریكی بە )تایمز(ی ئەمریكی 
راگەیاندووە هەنگاوەكانی ئیسرائیل بۆ تاقیكردنەوەی 
هێڵــی ســوورن و "هێرشــە ئاســمانییەكان دەكرێ 
ئەمریكا ناچار بكەن عێراق جێبهێڵێ". ئەمریكا 5000 

سەربازی لە عێراق هەیە كە بە رەزامەندی حكومەتی 
عێراق و بۆ بەرەنگاربوونەوەی داعش لەو وڵاتەن.

هێزە شــیعەكان لە پەرلەمانی عێراق، ماوەیەكە 
گوشار دەكەن بۆ دەركردنی بڕیارێك لە پەرلەمانەوە 
بــۆ دەركردنــی هێزەكانــی ئەمریــكا لــە عێــراق، 
رووداوەكانــی ئەم دواییە پێگەی ئەو گروپانە بەهێز 
دەكات. كۆتایــی هەفتــەی رابــردوو، كازم حائیری، 
مەرجەعــی شــیعەی عێراقــی دانیشــتووی ئێــران، 
فەتوایەكی دەركرد بۆ دەركردنی و بەرهەڵســتكاری 
لە دژی هێزەكانی ئەمریكا لەسەر خاكی عێراق، پاش 
ئەوە رێكخراوی بەدر رایگەیاند ئەو هەوڵەی حائیری 

دەبەنەوە نێو پەرلەمانی عێراق.
فــازڵ فەتــاوی ئەندامــی هاوپەیمانــی فەتح لە 
پەرلەمانــی عێــراق لــە بەیاننامەیەكــدا رایگەیانــد 
"هاوپەیمانی فەتح لە ســەرەتای وەرزی یاســادانانی 
نوێ لــە مانگی ئەیلوو و لــە ئەنجوومەنی نوێنەران 
پشتگیری لە فەتواكەی سەید كازم حائیری دەكات، 
ئەوەش لە رێگەی هەڵوەشاندنەوەی رێككەوتننامەی 
ســتراتیژی لەگــەڵ واشــنتن و دەنگدان بــە بڕیاری 
دەركردنــی هێــزە بیانییەكان لــە وڵاتــدا. فەتواكە 
هەبوونــی هێزەكانی ئەمریكای لــە وڵاتدا كردووە بە 

داگیركاری و پێشێلكردنی سەروەری عێرا".
بەردەوامیــی  پێیوایــە  )ســتراتفۆر(  ناوەنــدی 
هێرشەكانی ئیسرائیل "ئاسایشی هێزەكانی ئەمریكا 
دەخاتە مەترسییەوە، سەقامگیری عێراق تێكدەدات و 
رەنگە ئەمریكا ناچار بكات بە جۆرێك وەڵام بداتەوە 
كە ناوچەكە پەلكێشــی جەنگ بكات" بە تایبەتیش 
ئەگەر ئێران لەسەر میلیشیاكانی حەشد بێتەدەنگ.   

عێراق دەبێتە گۆڕەپانی جەنگی ئیسرائیل و ئێران؟

د.بەرهەم ساڵح

هێز و وزەی 
شەڕێكی دیكەی 
بە وەكالەتمان 
نەماوە

دوو بەرپرسی باڵای ئەمریكی

ئیسرائیل لە پشت 
هێرشی سەر 
جبەخانەكانی 
حەشدی شەعبییە 
لە عێراق

سەرۆكوەزیرانی ئیسرائیل

دەستی 
هێزەكانم بۆ 
پووچەڵكردنەوەی 
پلانەكانی ئێران واڵا 
كردووە

ئێران ئێستا 
سەرقاڵی سزاكانە 
نەك هێرشكردن 
لە رۆژهەڵاتی 
نێوەڕاستدا

ئێرانییەكان 
لەهەموو شوێنێك 
گەشە دەكەن جگە 
لە ئێران

هێرشەكانی ئیسرائیل تەنیا جبەخانەی ئەو میلیشیا شیعە عێراقیانەی كردووەتە ئامانج كە لە ئێرانەوە نزیكن

عەفرین ناوچەیەكی زۆرینە 
كوردییە و گۆڕانی بەسەردا نایەت

دیما موسا، جێگری سەرۆكی ئیئتیلافی هێزەكانی سووریا بۆ )رووداو(:

ئەگەر لەڕێی 
راپرسییەوە 

ئۆتۆنۆمی بدرێتە 
ناوچە كوردییەكان، 

قبوڵمانە

رێككەوتنی سۆچی 
ژینگەیەكی 

لەباری بۆ هەیئەی 
تەحریری شام 

دروستكرد

مەلەسەی نووسینی 
دەستووری نوێی 

سووریا بووەتە 
شتێكی گاڵتەجاڕی

رژێمی سووریا 
جددی نییە 

لە مەسەلەی 
نووسینی دەستوور

پێشوازی لە 
دروستكردنی 
ناوچەی ئارام 

دەكەین

دروستكردنی 
ناوچەی ئارام زۆر 
لەوە ئاڵۆزترە كە 

باس دەكرێ

رووسیا و ئێران و 
سووریا پابەندی 
هیچ رێككەوتنێك 

نابن

ناوچەی ئارام
رووداو: بەپێــی زانیارییەكانــی ئێــوە، ناوچەی 
ئــارام لەنێــوان توركیــا و باكــووری رۆژهەڵاتــی 
ســووریادا دروســتدەكرێت؟ رێككەوتنــی كۆتایــی 

لەنێوان توركیا و ئەمریكا كراوە؟
دیمــا موســا: ئێمــە لەگــەڵ هــەردوو لایەنــی 
ئەمریكــی و توركی لەبــارەی دامەزراندنی ناوچەی 
ئــارام لە پەیوەندیداین، بێگومــان وردەكارییەكانی 
ئەو بابەتە هێشتا روون نین، ئێمە هەفتەی رابردوو 
دیدارێكمــان لەگەڵ مەولوود چاوشــئۆغڵو، وەزیری 
دەرەوەی توركیا هەبوو، رۆژێك پێشــتریش لەگەڵ 
لایەنــی ئەمریكــی. ئــەوەی دیــارە تاوەكو ئێســتا 
نەگەیشتوونەتە رێككەوتنێك لەسەر وردەكاری ئەو 

ناوچەیە.
بــە بۆچوونــی ئێمــە، گرنــگ ئەوەیــە ســەرنج 
بخرێتــە ســەر ئــەوەی ناوچەكە ببێتە شــوێنێكی 
ئــارام بــۆ ســوورییەكان و پاراســتنیان لــە هــەر 
لایەنێكی پێشــێلكار. ئەگەر بەم شێوەیە بێت ئەوا 
پێشوازی لێدەكەین و دڵخۆش دەبین. بەڵام تاوەكو 
ئێســتا لەنێــوان خۆیانــدا لەســەر وردەكارییەكان 
رێكنەكەوتوون، ئەوان دەڵێن قســە لەسەر قووڵایی 
ئەو ناوچەیە دەكەن، بەڵام ئێمە پێمانوایە بابەتەكە 

زۆر لەوە ئاڵۆزترە.
رووداو: بۆچی ئێوە پشــتیوانی لە دروستكردنی 

ئەو ناوچە ئارامە دەكەن؟
دیما موســا: ئێمە وەكو ئۆپۆزســیۆن پێشوازی 
لــە دامەزراندنی هەر ناوچەیــەك دەكەین كە ببێتە 
ناوچەیەكی ئارام بۆ ســوورییەكان. لەگەڵ هەردوو 
لایەنــی ئەمریكــی و توركــی لــە پەیوەندیدایــن و 
جەختمــان لەســەر ئــەوە كردووەتەوە كــە ئەوەی 
گونجاو بێت و خواســتی ســوورییەكان بهێنێتەدی 
، هاوكات یەكێتی خاك و گەلی ســووریا بپارێزێ، 
پشــتیوانی دەكەیــن. هەر شــتێك پێچەوانەی ئەو 

ئاراستەیە بێت، جێی قبووڵ نییە.
رووداو: توركیــا داوا دەكات ئــەو ناوچە ئارامە 
بە قووڵایی 20 كیلۆمەتر بێت، هێزەكانی سووریای 
دیموكراتیــش داوا دەكــەن 5 كیلۆمەتر بێت، ئێوە 

داوا دەكەن چەند بێت و چۆن بێت؟
دیما موســا: ئێمە كاتێك قســە لەسەر قووڵایی 
ئــەو ناوچەیە دەكەیــن وردەكارییەكەی گرنگ نییە 
بەقــەد ئــەوەی لــە دەرەوەی ئــەو ناوچەیــە چی 
روودەدات. پێموایــە ئــەو وردەكارییــە كاریگــەری 
دەبێت لەســەر گەیشــتن بــەو رێككەوتنــە. ئەگەر 
بمانەوێت قســە لەســەر پێكهاتەی كورد بكەین كە 
لــەو ناوچەیەن، لــەو هێڵە ســنوورییە بە قووڵایی 
1-2 كیلۆمەتــر زیاتــر لــە 80%ی كــوردن، بۆیــە 

بابەتەكــە پەیوەســتە بــەو هێــزە چەكدارانەی لە 
ناوچەكــەن، ئێمــە قســە لەســەر PYD دەكەیــن. 
توركیــا دەیەوێــت قووڵایی ئەو ناوچەیــە زۆر بێت 
و هێڵــە ســنوورییەكەی لەگەڵ ســووریا بپارێزێت، 
بەڵام مــن پێموایــە بابەتەكە زۆر لــەوە ئاڵۆزترە، 
تەنیا لەسەر قووڵایی ناوچەكە نییە، بەڵكو لەدوای 
ئــەو ناوچەیــە چــی لەگــەڵ هێزەكانی ســووریای 
دیموكراتــی روودەدات، هــاوكات لەگــەڵ پەیەدە و 
باڵە سەربازییەكەی، چی لە دەرەوەی ئەو ناوچەیە 
روودەدات، هــاوكات ئــەو بابەتە گرنگــی خۆی بۆ 
ئێمــە هەیــە، چونكــە چۆڵكردنی ئــەو ناوچەیە لە 
هێزەكان دەبێتە ناوچەیەكی ئارام بۆ سوورییەكان.
رووداو: لە ســاڵانی شەســتەكاندا پشتێنەیەكی 
عەرەبــی لەســەر ســنوور لــە ناوچــە كوردییەكان 
دروســتكرا، ئێســتا ئێوە لەگەڵ ئەوەن ئاوارەكانی 
ناوچە عەرەبیەكانی ســووریا ببردرێنە ئەو ناوچەی 

ئارامە؟
دیما موســا: بێگومان ئێمە بــە لەبەرچاوگرتنی 
ئــەوەی هــەر دەوڵەتێك هەوڵی ئــەوە دەدات چی 
بــكات، یــان هەر لایەنێــك تەنانەت ئــەو هێزانەی 
لە خاكی ســووریان و ئــەو هەڵانەی حیزبی بەعس 

لە بەرامبەر ســەرجەم پێكهاتەكانی گەلی ســووریا 
كردوویەتــی، ناكرێت بەهیچ شــێوەیەك گۆڕانكاری 
دیموگرافــی لە ســووریا بكرێت، كــۆچ بە خەڵكێك 
بكرێــت بە ئامانجــی گۆڕینی هــەر پێكهاتەیەك لە 
ناوچەكــە لــە بەرژەوەنــدی پێكهاتەیەكــی دیكــە. 

دەمانەوێت سووریا بۆ هەموو سوورییەكان بێت.

شەڕی ئیدلب
رووداو: هێزەكانی سووریا دەستیان بەسەر خان 
شــەیخوندا گرت. چارەنووسی ئیدلب بەهەمانشێوە 

دەبێ؟
دیما موسا: رژێمی سووریا هەوڵدەدات ئەوەی لە 
ئیدلب كردی، لە ناوچەكانی دیكەش بیكات. ئەمەش 
پاڵ بــە خەڵكی ســڤیلەوە دەنێت لــە ناوچەیەكی 
تەســك كۆبنــەوە، مــن باس لــەو خەڵكە ســڤیلە 
دەكەم كە باوەشیان بۆ ئۆپۆزیسیۆن كردووەتەوە، 
رژێــم هەموویانی پێ تیرۆریســتە، هــەر یەكێك لە 
دژی بوەســتێ و لە دژی دەربچێت و داوای ئازادی 
بكات، بــەلای ئەوانەوە دوژمنــە. بەداخەوە ماوەی 
100 رۆژە هەوڵدەدات بەرەو ئیدلب پێشڕەوی بكات 
بە پاڵپشــتی رووســیا، ئێســتاش پێش ماوەیەكی 
كەم میلیشــیای شــیعەی ئێرانی هاتوون بۆ ئەوەی 
لەســەر ئەرزەوە پاڵپشتییان بكەن. رژێم بەتایبەت 
بــە پاڵپشــتی هاوپەیمانەكانــی، هەوڵــدەدات بــە 
 M4 دیاریكراوی كۆنترۆڵی هەردوو رێگای سەرەكی
و M5 بكات بۆ گەیشــتن بە ســەرجەم ناوچەكانی 
ســووریا بە یەكدی. دوایین شــت بەلایەوە خەڵكی 
سڤیلە، بەپێچەوانەوە هەرچی پێیكرابێت خەڵكێكی 
زۆری ســڤیلی ناچار بەوە كــردووە لە ناوچەكانیان 
بچنە دەرەوە. ئــەوەش ئەو خەونەی دێنێتەدی كە 
ســەرۆكی ئــەو رژێمە تاوانــكارە لە ســاڵی 2017 
گوتی دەمەوێت كۆمەڵگەیەكی ســووری هاوچەشنم 
هەبێت، تا چەند ژمارەی سوورییەكان كەم ببێتەوە 

بەلای ئەوەوە باشترە.
رووداو: وەكــو ئۆپۆزیســیۆن لــەو بــاوەڕەدان 
توركیا ئەو بەرپرسیارێتیەی لەسەر شانیەتی و ئەو 

بەڵێنانەی داویەتی بۆ ئیدلب بەجێی گەیاندووە؟
دیمــا موســا: ئێمــە لەلایــەن خۆمانــەوە وای 
دەبینیــن كە توركیــا بەرپرســیارێتییەكی گەورەی 
لەســەر شــانە، چەنــد هۆكارێــك وای لــە توركیا 
كــردووە رووبــەڕووی رووســیا و ئێــران ببێتــەوە 

لــەو مەلەفــەدا، وای دەبینیــن هەوڵەكانــی توركیا 
بــۆ ناوچــەی داماڵــراو لــە شــەڕ لــە بەرژەوەندی 
شۆڕشــگێڕاندا دەبێت و دەبێتە باوەشێك بۆ ئەوان 
وەكو ئیدلب، بەڵام رووســیا و ئێران و رژێم بەهیچ 
شــێوەیەك پابەندی هیچ رێككەوتنێك نابن، توركیا 
بە تەنیا ناتوانــێ رێككەوتنەكە جێبەجێ بكات كە 
لایەنــی جیا لە توركیــای تێدایە، هــاوكات ئەوەی 
لەتوانیدابوو كردی، پاڵپشتیی گرووپەكانی كردووە 
لە مــاوەی 100 رۆژی رابردوو لە بەرپەرچدانەوەی 
رووســیا و رژێــم، پاڵپشــتییەكی لۆجیســتی ئــەو 

گرووپانەی كردووە كە لە مەیداندا شەڕ دەكەن.
رووداو: بۆچی هێزەكانی هەیئەی تەحریری شام 

رازینەبوون لەو ناوچەیە بكشێنەوە؟
دیما موســا: مانەوەی هەیئەی تەحریری شــام 
پەیوەستە بە وجودی لە ناوچەكە، هەڵوەشاندنەوەی 
رێكخســتنێكی وەكــو هەیئــەی تەحریــری شــام، 
دەوەســتێتە سەر ئاســتی توندڕۆیی و ئەو بڕوایەی 
هەیانە، بۆ لەبەر یەكهەڵوەشاندنەوەشی پێویست بە 
ژینگەیەكی گونجاو دەكات، بێگومان واژۆكردنی ئەو 
یاداشتی لێكگەیشتنەی لە سۆچی لە نێوان هەردوو 
لایەنی توركی و رووسی كرا، دەكرێت بڵێین لەڕووی 
تیۆرییــەوە ژینگەیەكــی گونجاوی بۆ ئــەو لایەنانە 
دروســتكرد. ئێمە قســە لەســەر توركیــا دەكەین، 
توركیا دەتوانێت پاڵپشــتی ئەو سووریانە بكات كە 
لە ناوچەكــەن لە رێگەی ئەنجوومەنە خۆجێییەكان 
و رێكخــراوەكان و حكومەتــی كاتی، دەتوانێت ئەو 
رێكخستنە لەبەریەك هەڵوەشێنێتەوە بە رێگەیەكی 
دروســت نەك لە رێگەی بۆردومان و كوشتن. بۆیە 
من پێموایــە دەرفەتێك بە لایەنە پەیوەندیدارەكان 
نەدراوە، بە تایبەت ئەو ســووریانەی لەو ناوچەیەن 
بۆ ئەوەی هەوڵی لەبەریەك هەڵوەشــاندنەوەی ئەو 

رێكخستنە بدەن.

دەستووری سووریا
رووداو: ئێــوە وەك ئیئتیــاف لــەو بڕوایــەدان 
پرســی نووســینی دەســتوورێكی نوێ بۆ ســووریا 

سەربگرێ؟
دیما موســا: لە راســتیدا ئێمە ماوەیەكی درێژە 
قســەمان لەســەر ئەو بابەتە كردووە، دەتوانم بڵێم 
ئێســتا وەكو شــتێكی گاڵتەجاری لێهاتووە، بەڵام 
ئــەوە راســتە پێكهێنانــی لیژنەیەك بۆ نووســینی 

دەســتوور، تەنانەت كارەكانــی ئەو لیژنەیەش دیار 
نییە، پێكهێنانی لەســەر 6 كەس هەڵپەســێردراوە 
بۆ ماوەی نزیكەی ساڵێك دەبێت، ئێمە وایدەبینین 
لیژنەی دەســتووری و پرۆســەی سیاســی شتێكی 
ســڕكراو و هەڵپەســێردراوە و وەكــو مــردوو وایە، 
ئەمــەش دەگەڕێتەوە بۆ كاری ئەو میلیشــیایانەی 
لەلایەن رووســیا و ئێرانەوە پاڵپشتی دەكرێن، هیچ 
گوشــارێك لەسەر رژێم نەكراوە بۆ ئەوەی بێتە نێو 
پرۆســە سیاســییەكەوە. هیــچ هەوڵێكیش نییە بۆ 
وەســتاندنی كارە ســەربازییەكانی و كۆچپێكــردن 
و پێشــێلكاری و ئــەو تاوانانــەی بەرامبــەر بــە 
گیــراوەكان دەیكات كە تاوەكو ئێســتا مردن لەژێر 
ئەشــكەنجەدان بەردەوامە، هــاوكات كۆچپێكردنی 
زۆرەملــێ لــە چەندیــن ناوچــە لــە ماوەی ســاڵی 
رابــردوو. هیچ لایەنێك بەجیــددی نەهاتووەتە نێو 
پرۆسە سیاسییەكە، لەگەڵ ئەوەشدا ئۆپەراسیۆنی 
ســەربازی و پێشــێلكاری بەردەوامە، بۆیە ناكرێت 
قسە لەسەر پرۆسەی سیاسی و لیژنەی دەستووری 
بكەین. ئۆپۆزسیۆن هەموو شتێكی كردووە، ئەوەی 
لێی خوازراوە لەبارەی لیژنەی دەستووری و بابەتی 
دیكەی پەیوەســت بە پرۆسەی سیاسی، ئێستا ئەو 

بابەتە لە گۆڕەپانی نەتەوە یەكگرتووەكانە.
رووداو: بەبــڕوای ئێــوە كێشــەی هــەرە گەورە 

چییە لەبەردەم نووسینەوەی دەستووری نوێ؟
دیما موســا: گرفتی هەرە گەورە، جددینەبوونی 
رژێمــە لە بارەی لیژنەی دەســتووری و پرۆســەی 
سیاسی بەشێوەیەكی گشتی، رژێم و هاوپەیمانەكانی 
ئەگەر بیانەوێت و جیددی بن دەتوان گوشار بخەنە 
ســەر رژێــم و ناچــاری بكــەن بچێتە ســەر مێزی 
دانوســتاندن، جا بۆ پرســی دەستووربێت یان هەر 
بابەتێكی دیكە. دەســتووریش بەشێكە لە پرۆسەی 

سیاسی.
رووداو: ئێوە هیــچ ناڕەزاییەكتان دەبێت ئەگەر 
پارتــی یەكێتــی دیموكراتــی PYD بەشــداری لــە 

كۆبوونەوەكانی نووسینی دەستووردا بكات؟
دیما موســا: لەڕاســتیدا لیژنەی دەستووری لە 
ســێ بەش پێكهاتووە، بەشــێك لە ئۆپۆزســیۆن، 
بەشــێك بۆ رژێم و بەشــێكیش بــۆ رێكخراوەكانی 
كۆمەڵگــەی مەدەنــی و پێكهاتەكانــی دیكــە كــە 
نوێنەرایەتیــان لــە دوو لایەنەكــەی دیكــەدا نییە. 
نامەوێت بــاس لە PYD بكەم وەكو لایەنێك، ئێمە 
كە باس لە نووسینەوەی دەستوور دەكەین، دەبێت 

بــاس لە پێكهاتەكانی گەلی ســووریا بكەین، كورد 
نوێنەرایەتیــان لــە لیژنــەی دەســتووری هەیە، لە 
لایەنی ئۆپۆزســیۆن بە دڵنیاییەوە ژمارەیەك كورد 
هەن و نوێنەرایەتی ئەنجوومەنی نیشتمانی دەكەن، 
پێمانوایــە گرنگە نوێنەری ســەرجەم پێكهاتەكانی 
گەلــی ســووریای تێدابێــت كاتێــك بــە یەكــەوە 
دادەنیشین بۆ نووسینەوەی دەستوور بۆ سووریای 
دواڕۆژ. جــا پەیەدەی تێدابێت یان نا، دەگەڕێتەوە 
بــۆ ئەوەی كێ نوێنەرایەتی دەكات، چۆن بەشــدار 
دەبێت و لە چ لایەنێكەوە دەبێت، بەڵام ئێمە وەكو 
لایەنــی ئۆپۆزســیۆن پێمانوایــە زۆر گرنگە هەموو 

پێكهاتەكانی سووریای تێدابێت.
رووداو: ئێــوە رازیــن ئۆتۆنۆمــی بدرێتە ناوچە 

كوردییەكانی وەك حەسەكە، قامشلۆ و عەفرین؟
دیمــا موســا: دواجار دەســتوور لەلایەن هەموو 
ســوورییەكان دەنووســرێتەوە، شتێك پێویستی بە 
راپرسی گەل هەبێت لەبەردەم هەموو سوورییەكان 
دەبێــت، دەكرێــت ئــەو بابەتــە ببێتە بەشــێك لە 
گفتوگۆی پێش نووسینەوەی رەشنووسی دەستوور 
یــان دەكرێــت ئامــاژەی بــۆ بكرێــت و لەبــەردەم 
ســوورییەكان روونبكرێتەوە بۆ دەنگدان لەســەری، 
دیموكراتمــان  ســووریایەكی  دەمانەوێــت  ئێمــە 
هەبێت، هەر شتێكیشــی تێدابێت بۆ راپرسی، ئێمە 

قبووڵمانە.
 

عەفرین
رووداو: كەی گرتن، تاڵانكردن، سەرانەســەندن 
و كوشــتنی خەڵكــی مەدەنــی لەلایــەن گرووپــە 
چەكدارەكانــی ئۆپۆزیســیۆنی ســووریا لە عەفرین 

كۆتایی دێت؟
دیما موســا: عەفرین بەشێكە لە سووریا، وەكو 
هــەر ناوچەیەكی دیكەی ســووریا بۆ ‌ئێمە گرنگە. 
ئێمــە چاودێــری ئــەو پێشــێلكاریانە دەكەین كە 
رژێــم یان هەر لایەنێكی دیكــە لە هەر ناوچەیەكی 
ســووریا دەیكات، بە تایبــەت عەفرین یەكێكە لەو 
ناوچانەی كە دژ بەو رژێمە وەســتایەوە، لەو ماوە 
درێژەی لەژێر دەســتی پەیەدە بوو ستەمی لێكرا، 
ئێمــە دەمانەوێت وەكــو هــەر ناوچەیەكی دیكەی 
ســووریا خاڵی بێت لە پێشــێلكاری، ئێمە هەر لە 
یەكــەم رۆژەوە كــە گوێمان لەوەبوو پێشــێلكاری 

لــەو ناوچەیە دەكــرێ، چاودێــری بارودۆخەكەمان 
كــردووە، هــەر ناوچەیــەك لــە ســووریا ناوچەی 
شــەڕە، ناكۆكی ســەربازی لە زۆربــەی ناوچەكان 
هەیــە، ئەمەش جۆرە ئاژاوەیەكی دروســتكردووە، 
ناكرێت بە تەواوەتــی كۆنترۆڵ بكرێت، بەڵام ئێمە 
لەلایــەن خۆمانەوە وەكــو ئیئتیلاف بــە هاوكاری 
لەگــەڵ ئەنجوومەنی نیشــتمانیی كــورد و خەڵكی 
عەفرین ئەوانەی لە عەفرینن، هەر پێشــێلكارییەك 
بكرێت دۆكیۆمێنتی دەكەین و چارەسەری دەكەین 
ئەوەنــدەی كــە لــە تواناماندابێت، بــەڵام ناكرێت 
گەرەنتــی ئــەوە بدەین هیــچ ناوچەكانی ســووریا 

100% خاڵی بێت لە پێشێلكاری.
رووداو: بەپێــی ئامــاری رێكخراوەكانــی مافی 
مرۆڤ ، سەدان خانوو دەستیان بەسەرداگیراوە، لە 
ماوەی 13 مانگی رابردوودا 2600 كەســی مەدەنی 
گیراون، لەوانە 1000 كەس هێشتا لە زیندانەكانی 
ئەو گرووپانەدان، 384 كەسی مەدەنی كوژراون كە 
55 یان منداڵن و 36 یان ژنن، هەروەها دەستدرێژی 
بۆ سەر ژنان بە ئاشكرا باسدەكرێت. هەست ناكەن 
ئەو گرووپە چەكدارانەی ئۆپۆزیســیۆن لە عەفرین 
بەوشــێوەیە بــاوەڕی كوردیــان بە ئۆپۆزیســیۆنی 

سووریا نەهێشت؟
دیما موســا: ئێمە جیاكاری لەنێوان هاووڵاتیان 
ناكەیــن، هەر دەســتگیركردن یان پێشــێلكردن و 

ئەشــكەنجەدان و كۆچپێكــردن لەبەرامبــەر هــەر 
هاووڵاتییەكی سووری بكرێت، جێگەی قبووڵ نییە 

جا لەلایەن هەر لایەنێكەوە بكرێت.
رووداو: بۆچــی سیســتەمی خوێندن لە عەفرین 
لــە كوردییــەوە كرایــە عەرەبــی، ئایــا تێڕوانینی 
ئۆپۆزیســیۆن بۆ ســووریای ئایندە بەوشێوەیە كە 
زمانی قسە و خوێندنی منداڵانی هەموو نەتەوەكان 

عەرەبی دەبێت؟
دیمــا موســا: پێموایــە ئــەو بابەتــە پێشــتر 
گفتوگۆی لەسەر كراوە، قسە لەسەر وردەكارییەكی 
نەكــراوە، بــەڵام ئۆپۆزســیۆن لەلایــەن خۆیــەوە 
شــانازی بەســەرجەم پێكهاتەكانی گەلی ســووریا 
دەكات، دەكرێت هەموو پێكهاتەیەك مومارەســەی 
پیرۆزییەكانــی بــكات و زمانی خــۆی بەكاربهێنێ، 
بــە دڵنیاییــەوە ئێمــە نامانەوێــت هەموو شــتێك 
بگۆڕیــن كە رژێمی ئەســەد كردوویەتی و دەرفەت 
بە پێكهاتەكان نەدرێت بە زمانی دیكە قســە بكەن 
و بخوێنــن و رۆڵەكانیان فێر بكەن، بێگومان ئەمە 

قبووڵكراو نییە.
رووداو: رێــژەی دانیشــتووانی كورد لە عەفرین 
95%بوو پێش هێرشی هێزەكانی توركیا و گرووپە 
چەكدارەكانی ئۆپۆزیســیۆن، ئێســتا رێژەی كورد 

دابەزیوە بۆ 25% و رێــژەی عەرەب بەرزبووەتەوە 
سیســتەماتیكی  گۆڕینێكــی  ئــەوە   ،%75 بــۆ 

دیمۆگرافی نییە؟
دیمــا موســا: وەك دەزانن ســووریا پێكهاتەی 
جۆراجــۆری تێدایــە، بێگومــان ئێمــە دەزانین كە 
عەفریــن ناوچەیەكــی زۆرینــە كوردییــە، ئەمــە 
گۆڕانــی بەســەردا نایەت، بــەڵام ئێســتا ئێمە لە 
بارودۆخێكــدا دەژیــن كــە بەملیۆنان ســووری لە 
ناوچەكانیــان ئاوارەبوونــە، بــە تایبەت لە ســاڵی 
رابــردوودا كــە شــەپۆلێكی گــەورەی ئاوارەبوون 
هەبووە لە دەوروبەری دیمەشق لە ناوچەی غوتەی 
رۆژهــەڵات، لە باشــووری ســووریا لــە دەرعا، لە 
دەوروبــەری حومســی باكــوور، بەشــێكی زۆریان 
روویان لە باكووری ســووریا كرد و بەســەر ناوچە 
جیاجیاكانــدا دابەشــبوون، بەشێكیشــیان روویان 
لــە عەفریــن كــردووە، لەگەڵ ئەوەش بەشــێك لە 
خەڵكــی عەفرین ئاوارەبوون كاتێك ئۆپەراســیۆنی 
ســەربازی دەســتیپێكرد، ئێمــە خوازیاریــن لــە 
دواڕۆژدا هەموو ســوورییەك بگەڕێنەوە ناوچەكانی 
خۆیــان. پێمانوایــە ئێســتا ئــەوەی لــە ســووریا 
روودەدات، قۆناغێكی كاتییە. بە داخەوە شەڕ ئەو 
بارودۆخەی بەســەر سەرجەم ناوچەكانی سووریادا 
ســەپاندووە، بەڵام ئــەوە قۆناغێكــی كاتییە، بەو 
هیوایەین عەفرین بگەڕێتــەوە بۆ عەفرینی جاران، 
ریفی دیمەشق بۆ ریفی دیمەشقی جاران و حومس 

بۆ حومسی جاران.
رووداو: هەندێــك كەســایەتی كــورد و حیزبی 
كــوردی داوا لە ئەنجوومەنی نیشــتیمانی كورد لە 
ســووریا دەكەن لــە ئیئتیلافی هێزەكانی ســووریا 
بكشــێتەوە، لەبەر ئەو پێشــێلكاریانەی لە عەفرین 
و بایەخنەدانی ئێوە بە هەڵوێســت و بۆچوونەكانی 
ئەنجوومەنی نیشتیمانی كورد. كەی ئۆپۆزیسیۆنی 

سووری دەتوانێت كورد رازی بكات؟
دیما موســا: تووڕەبوونی شــەقام شــتێكە زۆر 
ئاســاییە رووبــدات، خەڵــك داواكاری هەیە، بەڵام 
دواجــار ئێمــە لــە ئیئتیــاف نوێنەری ســەرەكی 
سیاسی شۆڕشی ســووریاین، هاوكات لە دەستەی 
دانوســتاندن یەكێــك لە پێكهاتە ســەرەكییەكانی 
دەستەی دانوستاندنن، پێمانوایە كاری سیاسیمان 
پێویســتە نوێنەرایەتــی راســتەقینەی ســەرجەم 
پێكهاتەكانــی گەلی ســووریا بێــت، ئەمەش بەدی 
ناهێنرێت ئەگەر هاوكارە كوردەكانمان لە ئیئتیلاف 
بكشێنەوە، چەندین كێشە روویانداوە، ئێمە پێشتر 
رووبەڕوویان بووینەتەوە، لە ناوچەكانی دیكەش بە 
رێژەیەكی زۆر پێشــێلكاری كراوە، چەندین كێشــە 
هــەن، لایەن هەبووە كــە نوێنەرایەتی ناوچەیەكی 
كــردووە داوای كشــانەوەی كــردووە، بــەڵام ئێمە 
حــەز ناكەیــن هیــچ پێكهاتەیەك لــە ئیئتیلافەكە 

بكشێتەوە.

دیما موســا، جێگری ســەرۆكی ئیئتیلافی هێزەكانی ســووریا لە هەڤپەیڤینێكدا 

لەگــەڵ )رووداو( باس لە بابەتــی ناوچەی ئارام، دۆخی ئیدلیب، عەفرین، نووســینی 

دەستووری نوێی ســووریا و چەند پرســێكی دیكە دەكات و دەڵێت وەكو ئیئتیلاف 

بەدواداچوون بۆ ئەو پێشــێلكارییانە دەكەن كە لەلایەن هێزەكانی ئۆپۆزیسیۆنەوە 

لە عەفرین دژی كورد دەكرێن. ئــەو دەڵێت ئەو دۆخە كاتییە و عەفرین دەبێ ببێتەوە 

بە عەفرینەكەی جاران.

هەڤپەیڤین: كەمال ئاڤچی

رووداو - ئەنقەرە

توركیا بە تەنیا 
ناتوانێ رێككەوتنی 

ناوچەی لەچەك 
داماڵراو جێبەجێ بكات

نەوزاد مەحموود
رووداو - دهۆك

ئۆتۆمبیلەكە سێ چەكداری تێدا بوو. شۆفێرەكە 
دەنگی سروودێكی ئیسلامی تاوەكو ئاستی بێزاركردن 
بڵنــد كردبــوو كە زینە تەنیا ئەوەندە لە وشــەكانی 
تێگەیشت "باسی سەركەوتنی دەكرد بەسەر كوفردا". 
ئەو چەكدارەی بە قۆڵڕاكێشــان ئەوی هاویشــتبووە 
نێو ئۆتۆمبیلەكــە، روویكردبووە زینە و پێیگوتبوو: 
"خــودای من بەو شــتانە رازی نابێت كە خودای تۆ 
پێــی رازی دەبێت. كچی جوان، ئیدی تۆ گوێڕایەڵی 
من دەبیت و بەو شێوەیە بەدوور دەبیت لە هەر ئازار 
و ناخۆشــییەك". بەڵام زینە ئەوكات حاڵی ئەوەندە 

پەرێشان بووە، هیچ قسەیەكی نەبووە بۆ گوتن.
زینە لەبیری ماوە كە ئۆتۆمبیلەكە زۆر لە بازگەی 
شنگال بە ئاراســتەی تەلەعفەر دووركەوتەوە. بەڵام 
پێــش ئــەوەی خــۆی بــكات بەنێو ئەو شــارۆچكە 
شیعەنشــینەدا، لــە بارەگایەكی تازەدروســتكراوی 
چەكدارانی داعش لایدا. ژمارەیەك چەكدار كە وشەی 
"برام"دەبــووە پێشــگری ناویان لەكاتــی ئاخاوتندا، 
دەستخۆشــییان لێكــردن بــەوەی رێگەیــان نەداوە 
ژمارەیەكی زۆر خەڵك لە شــنگالەوە بەرەو هەرێمی 
كوردســتان هەڵبێــن: "ئــەم بەرخە جوانــە دەبێتە 
خواردنی كێ؟ بــرام، ئەبوو حەمزە، بۆچی هەندێك 

كارمامزی ئاواشتان بۆ ئێمە نەهێنا؟".

ئەبوو حەمزە، دڵنیــای كردەوە زۆر زیاتر لەوەی 
ئەو لە بیركردنەوەی خۆیدا مەزەندەی دەكات، ژنانی 
تاڵانكراو بەڕێگاوەن. كاروان دەكەوێتە رێ، ئەمجارە 
زینــە و دوو كچــی ئێزدیــی دیكــە پێكــەوە بوون. 
ئۆتۆمبیلەكــە ملی رێگای گرتەوەبەر بە ئاراســتەی 
تەلەعفــەر. لە رێــگا یەكێك لە كچــەكان بە زینەی 
گوتبــوو "مــن دەزانم چیمان بەســەر دێنــن، ئێمە 
دەكرێینە كۆیلە و كەنیزەك و هەموو شتێكمان لەگەڵ 

دەكەن و ناشبینە هاوژینی ئەوان".
بە كۆمەڵ دەستدرێژییان 

كردە سەرم
زینە ناوی راســتەقینەی خۆی نییە، ئەو دەڵێت 
تانە و تەشــەری رۆژانەی خەڵك وەك تارماییەك بۆ 

هەمیشە بەدوایەوە دەبێت "چەكدارەكان لە تەلەعفەر 
یەكــەم كاریان ئەوە بوو مــن لە دوو كچەكەی دیكە 
جیــا بكەنەوە. ئەو چەكدارەی یەكەمجار لە بازگەكە 
بــە منیدا هەڵگــوت، منی بــردە خانوویەكی چۆڵ، 
دواتــر دوو چەكــداری دیكــەی بانگكــرد و پێكەوە 

دەستدرێژییان كردە سەرم".
 دوای ئــەوەی كاری خۆیــان كــرد، یەكێــك لە 
چەكدارەكان رووی لە زینە كردبوو: "پێویست ناكات 
هیچ بشاریتەوە"، مۆبایلەكەی لە گیرفانی دەرهێنا و 
گوتی، ئەوە مۆبایلە و تەلەفۆن بۆ كێ دەكەیت بیكە. 
بە شــێخەكەت بڵێ با ئۆباما تێبگەیێنێ كە چیتان 

بەسەر هاتووە".
بــەڵام نە مۆبایلەكەی بە راســتی دایە زینە و نە 
زینــەش هێز و گــوڕی ئەوەی تێدا مابــوو گوێ بەو 
ئامێــرە بچووكــەوە بنــێ و ســكاڵای درێــژی خۆی 

بگەیەنێتە هیچ كەسێك. 
خۆر نیشــت و دنیــا تاریك داهــات. چەكدارەكە 
دەركەوتــەوە و پێیگــوت دوای بكەوێــت "بردمییــە 
خانوویەكی دیكە كە چەند ژنێكی دیكەی تێدا بوو، 
لەوێ تێگەیشــتم، من خەو نابینم و هەر بەڕاســتی 
جارێكــی دیكــە گوندەكــەی خــۆم و خێزانەكــەم 

نابینمەوە".

لەمیا: تۆ دەزانی ئێمە لەكوێین؟
زینە: تەنیا دەزانم شوێنێكە پێیدەڵێن تەلەعفەر. 
لەمیــا: هەمــوو شــنگال و كۆمەڵگــەی ئێــزدی 
هێنراونەتــە ئێــرە. لەوانەیــە خێزانەكەشــت چەند 

مەترێك لێتەوە دوور بن.
زینە: بەڵام بۆچی ئێمە لێرە جیاكراوینەتەوە؟ 

لەمیا: بۆ ئەوەی كە خۆیان دەیانەوێ، بەڵام بزانن 
ئەوە لەدەستچوونی حەیا و ئابڕوو نییە. چونكە ئێمە 

هیچمان لەدەستنایەت.
لەمیــا، لەنێو هەموویانــدا چاوكراوەتــر و ژیرتر 
دەردەكــەوت. دوای كەمێــك بێدەنگــی هەڵیدایــێ 
و وەك ئــەوەی بیــەوێ بەرچــاوی كچەكان رۆشــن 
بكاتەوە: "دەزانم كەس نایەوێ باسی ئەوە بكات كە 
دەســتدرێژی كراوەتە ســەر، بەڵام ئەمانە كۆمەڵێك 
دڕندەی برسین، ئەوەی بیانەوێ دەیكەن، دەیفرۆشن، 
زەلیلــی دەكەن، تاوەكو زۆرتر داواكارییەكانیشــیان 
رەتبكەیتــەوە و رەق مامەڵەیــان لەگــەڵ بكەیــت، 

دەتدەنە دەست كەسانی دڕندەتر".
لــە مــاوەی ئــەو دوو هەفتەیەی لــەو خانووەدا 
مابوونەوە، زینە چەند جارێك دەســتدرێژی كرابووە 
ســەر، هیــچ گرنگییەكــی نییە بــۆ ئەو، نــاوی ئەو 
دەســتدرێژیكارانە ریــز بــكات كــە هیچیــان نــاوی 
راســتەقینەی خۆیــان نەدەگــوت، بــەڵام چیرۆكی 
یەكێك لە دەســتدرێژییەكان بە ئــازارە. ئەو رۆژەی 
لــە ماڵی یەكێك لە ئەمیرەكاندا دایاننا و پێیانگوت 
بچێتــە یەكێــك لــە ژوورەكان بە جوانترین شــێوە 
خۆی ئامادە بكات و ئارایشــت بــكات و جلوبەرگی 
ورووژێنــەر بپۆشــێت: "ئەمیرەكــە، یەكێــك بــوو 
لــەو پیاوە ناشــیرینانەی هەرگیــز نەمبینیبوو، من 
رەتمكــردەوە خۆم رادەســتی بكــەم و زۆری لێدام، 
دواتــر دوو لــە چەكدارەكانی بانــگ كرد و پێیگوتن 
ســەری خۆم لەگەڵ ئەم بەرەڵڵایە نایەشــێنم، ئێوە 
بۆ خۆتــان چیتان دەوێ لەگەڵی بكــەن، لەوكاتەدا 
قسەكانی لەمیام بیركەوتەوە، كاتێك پێیگوتین هەر 

فەرمانشكێنییەكی ئەوان، خراپتری بەدوادا دێت".

زینــە، دواجــار كەوتە نێــو یەكێك لــە كاروانی 
كەنیزەكــەكان كە بردرابوون بۆ رەققە. لەوێ لە نێو 
باڵەخانەیەكــی كــۆن و داڕزاو دانرابوون. زینە ئەوێ 
بە"زیندان"نــاو دەبــات. ئــەوێ وێســتگەی یەكەمی 
هێشــتنەوەیان بووە، بۆ ئــەوەی ئامادەیان بكەن بۆ 
فرۆشتن. رۆژی دواتر، چەكدارێك چووەتە نێویان بۆ 
ئەوەی هەرچی بە مێشكیدا دێت لەبارەیانەوە بپرسێ 
و لە دەفتەرەكەی دەســتیدا تۆماری بكات: "لەگەڵ 

كچە جوانەكان زۆرتر دەمایەوە و وردەكاریی زۆرتری 
لەوان دەپرسی. ئەو هیچ كچێكی لەگەڵ خۆی نەبرد، 
بــەڵام رۆژی دواتر كە لە گۆڕەپانەكە كۆكراینەوە بۆ 
ئەوەی نیشــانی چەكدارانمان بــدەن، ئەو جوانترین 

كچی لەگەڵ خۆی برد".
زینــە، مەچەكــی خۆیــم نیشــان دەدات و داوام 
لێــدەكات ســەیری ئاســەواری ئــەو برینەی ســەر 
دەســتی بكــەم. هێڵی برینەكە وەك دەســتوخەتی 
نەخوێندەوارێــك خواروخێچــە "دەبــوو ئــەو رۆژە 
مــن بمردمایە. لە گەرمــاوی ماڵەكــە تەنیا پێمكرا 
پەرداخێك بشكێنم و بە پارچە شووشەیەك دەماری 
دەســتم ببڕم، بۆ ئــەوەی مردنی خۆم پێشــبخەم. 

دەتوانــم ســوێندت بۆ بخۆم، نیــوەی كچان و ژنانی 
ئێزدی، ئەو برینە بەسەر مەچەكیانەوە هەیە".

 بۆچی زۆربەیان ئەو شــێوازەیان بۆ خۆكوشــتن 
هەڵدەبــژارد؟ زینە دەڵێت چونكە چەكدارانی داعش 
هەموو رێگاكانی خۆكوشتنیشیان لەوان داخستبوو: 
"راستی بڵێم، رەنگە هەندێك لە كچان بە مەبەستی 
خۆكوشــتنی راســتەقینە وایان نەكردبێــت و تەنیا 
بۆ ترســاندنی چەكداران بووبێــت، تاوەكو ئەگەر بۆ 

ماوەیەكیــش بێت نەچنە لایــان، خەڵكیش هەبوون 
بەو رێگەیە هەر بەڕاستی خۆیان كوشت، بۆ نموونە 
كچیكــی تەمــەن 12 ســاڵ ئاوا خۆی كوشــت كە 
دوای ئەوەی چەند كەســێك ئاڵوگۆڕیان كرد، دواتر 

فرۆشتبوویانەوە بە پاكەتێك جگەرە".
ئەوەی هەیە تێكینادەم

برینەكەی دەســتی زینە تەنیا ئەوەندە بەكەڵكی 
هات، چەكدارەكەی تووڕە كرد بۆ ئەوەی بیفرۆشێتەوە 
بە كەسێكی دیكە: "دەبینی دەتدەم بە كێ. كەمێكی 
دیكە سەت خۆزگە بە من دەخوازیت". پیاوێكی پیر 
كە نزیك بووە لــە تەمەنی باپیرییەوە، كاتێكی زۆر 
لە سەودا و مامەڵەی كڕینی ئەودا نەمایەوە و زینەی 
لەگــەڵ خۆی بــرد: "بەڵام ئەوە بۆ من باشــتر بوو. 
چونكە ئەو پیاوە زۆر پیر بوو، بە ئەبوو ساڵح ناویان 
دەبرد. تەنانەت زۆر بەكەمی دەیانبرد بۆ شــەڕ، ئەو 
لە ماڵەكەیدا پێیگوتبوو دەبێ گوێڕایەڵی بێ و بیر لە 

راكردن نەكاتەوە.
"ئــەوەی هەیە لە خۆمی تێكنــادەم" زینە، وەك 
ئەوەی هێشتا لە ماڵی چەكدارە تەمەن هەڵكشاوەكە 
بێت، دەڵێ "باشتر بوو بۆ من بێدەنگ خزمەتی بكەم 
و لەوێ بمێنمەوە نەك لە بەردەســتی كەسانێك بم 
رۆژانە دەستدرێژی بكەنە سەرم. هەرچۆن بوو ماوەی 

مانگێك لەگەڵ ئەو رامكێشا".
ئێوارەیــەك ئەبــوو ســاڵح رووی كــردە زینــە و 
پێیگوت، بیرۆكەی فرۆشــتنی ئەو لەســەری داوە و 

لەوانەیە كەسێك لەو رۆژانە بێتە ماڵەوە بۆ كڕینی.

زینە: ئایا هیچ كەمتەرخەمییەكەم هەبووە، بیر لە 
فرۆشتنم دەكەیتەوە؟

ئەبوو ساڵح: مەسەلەكە پەیوەندی بەوە نییە. من 
دەمەوێ لێرە بڕۆم و دەچمە شارێكی دیكە.

زینە: دەتوانم لەگەڵت بێم.
ئەبوو ســاڵح: ئەگەر ئەوە بۆ من گونجاو بووایە، 

بــۆ خۆم دەمبردی، بەڵام تۆ ســەرەتا هەر شــەڕت 
پێدەفرۆشــتم، بۆچــی ئێســتا دەتــەوی لەگەڵ من 

بمێنیتەوە؟
زینە: بێدەنگ دەمێنێتەوە .

زینــە، خۆی بــاش دەیزانــی بۆچی هەڵــوەدای 
ئــەو پیــاوە بــووە. دڵنیابوو لــەوەی فرۆشــتن بە 
مانــای گەڕانــەوە دێت بــۆ لای كەســانێك كە هیچ 

دانوستاندنێك لەگەڵ حەزەكانیان ناكرێت. 
 "مــن بڕیارم داوە لەگەڵت بمێنمەوە تاوەكو ئەو 
كاتەی تۆ بتەوێ". زینە وای بە ئەبوو ساڵح گوتبوو.

قەرزەكەی بە چی دایەوە؟ 
چەنــد كاژێرێك بــەر لە رۆیشــتنی، چەكدارێكی 
تونســی رەشــتاڵەی كەڵەگــەت بە ئەبوو ســاڵحی 
گوتبــوو: دەیەوێ ئەو كچــە ببینێ كە بە وێنە بۆی 
ناردبــوو "ئەوەتــا لــە ژوورەوە، دەتوانــی بێیــت و 
بیبینی". كارلــەكار ترازابوو "دەبــوو دوای بكەوم و 
چارەنووســی نوێم قبوڵ بكەم، ئــەو بەدرێژایی ئەو 
رێگایەی پێیدا رۆشــتین وشــەیەك لە دەمی نەهاتە 
دەرەوە، بە شێوازی سەیركردنی وادەرنەدەكەوت من 
بەدەست كڕیارێكی ئێجگار توند و خراپەوە بم، بەڵام 
ئەوان هەمیشە كەسانی ناپەسەندبوون و چاوەڕوانی 

چاكەیان لێنەدەكرا".
لــە گوندێكــی نزیك تەبقە، نزیكــەی دوو هەفتە 
لەگــەڵ ئەو چەكــدارە مایەوە. لــەوێ هەلی ئەوەی 
دەستگیر بوو، ژنێكی دیكەی ئێزدی ببینێ لە ماڵی 

داعشــێكی لیبیدا. ژنەكــە بۆی باســكردبوو، چۆن 
لــە تاو ئــازاری لەدەســتدانی هاوژینەكــەی و دواتر 
كوشتنی باوكی لەبەرچاوی خۆی و دواتریش دانانی 
كوڕە تەمەن 8 ســاڵەكەی، تووشــی نەخۆشییەكی 
قــورس بووە و نــاو و ژمــارەی تەلەفۆنی نزیكترین 
كەسەكانیشــی لەیادكردووە. بۆی باســكردبوو چۆن 
یەكێــك لــەو چەكدارانــەی بــۆ مــاوەی دوو مانــگ 
دەستدرێژی كردووەتە سەری و پاش بێزاربوون لێی، 
بردوویەتییە بازاڕ و لەوێ لە بەرامبەر قەرز، داویەتی 
بــە هاوڕێیەكی خۆی "داعشــێك منی بە قەرز كڕی، 
بــەڵام چەندی كــرد پارەكەی پێنەدرایــەوە و دواتر 
پێیگوتم كەسێك هەیە بڕێك قازانجم پێدەدات، بۆیە 
دەتفرۆشمەوە و قەرزەكەی پێدەدەمەوە، هێشتا بڕێك 

پارەشم بۆ دەمێنێتەوە".
 زەینــە دەڵــێ كاتێك گوێی لــە خەمەكانی ئەو 
ئافرەتە بووە، هەموو خەمەكانی خۆی بیرچووەتەوە.
چەنــد جارێكــی دیكە كڕین و فرۆشــتن، زینەی 
هەڵدایــە كــون و قوژبنــی شــار و شــارۆچكەكانی 

بندەســتی داعشــەوە. هەر یەكێك لەوانە، بۆ خۆی 
چیرۆكێكــە لــە بــارەی هەرزانبوونی نــرخ و بەهای 

مرۆڤ.
 زینــە خوازیــاری ئەوەبــوو بەنێــو پێــچ و پەنا 
تاریكەكانی ئــەو وردەكارییەدا نەیگێڕمەوە بۆ دواوە 
كــە رۆحــی ئەویــان وێران كــردووە "لەبــەر ئەوەی 
چەكدارانــی داعش هەموویان لــە بێویژدانیدا لەیەك 
دەچــوون، چیرۆكی ئێمەی ئێزدیــش هەموو لەیەك 
دەچن، بەســەرهاتەكانمان هەموو دووبارەن، دەڵێی 
یەك پیاو هەموومانی چەوســاندووەتەوە. من كاتێك 
ئازاد بووم و ژنانی دیكەم بینی و قسەمان لە بارەی 
رابــردووی خۆمان دەكرد، هەموویان هەمان چیرۆكی 

منیان هەبوو".
دوایین نزای زینە

وەك خــۆی دەڵــێ "هەر چۆن بــوو رزگارم بوو" 
رزگاربوون لەدەســتی ئەو خەڵكانەی، لە تەنیشــت 
جیهــادی رەشــەكوژییەوە، وەســتایەكی كارامــەی 
بەدەســتهێنانی چێژەكانــی ژیانیشــیان بــوون لــە 
جەســتەی داگیركراوی ئەودا. ئێســتا خەونی زینە، 
گەشــتێكی بێگەڕانەوەیــە. خەونــی پەناهەندەیی و 
رووكردنــە یەكێك لەو وڵاتە رۆژئاواییانەی، ســۆزی 
ئەوەیان داوە بڕێك میهرەبانی پێشكەشی لێقەوماوانی 
ئێزدی بكەن. بەڵام ئایا هێندەی پارە بەدەستەوەیە 
ئــەو خەونــە بكڕێــت؟ تاوەكــو كۆتایی قســەكانی 
گوێمڕادێرابــوو، تێگەیشــتم ئــەوە تەنیــا خۆزگەی 
وەدینەهاتــووە و زۆرجاران نــزاش دەكات بۆ ئەوەی 
خودا یارمەتی بدات گەشتێكی بێگەڕانەوە بكات: "زۆر 
كچ و ژنی ناسراوم لە دەرەوەن، هەندێكجار لەگەڵیان 
دەدوێم، دەزانم لە ناخەوە تەواو ئاسوودە نین، بەڵام 
زۆر لــە ئێمە باشــترن. تۆ دەزانی ئێمە هێشــتاش 
نازانین دەگەڕێینەوە نێو ماڵە رووخاوەكانمان یان نا؟ 
نازانین هێشــتا داعش چەنــد لێمانەوە دوورە؟ كێیە 
ئەوەی گەرەنتی دەدات ئێمە دەگەڕێینەوە سەر ژیانی 

ئاسایی خۆمان؟".

بە كۆمەڵ 
دەستدرێژییان 
كردە سەرم

كچێكی 
ئێزدییان 
بە پاكەتە 
جگەرەیەك 
فرۆشت

ئافرەتێكی 
ئێزدی لەبری 
قەرز فرۆشرا

بۆ ئەوەی 
چیدی 
دەستدرێژیم 
نەكرێتە 
سەر بوومە 
كەنیزەكی پیرە 
پیاوێك

كەنیزەكەكانی خەلافەت..

داعشەكان بە بەرخی جوان و كارمامز 
ناویان دەهێناین

چیرۆكی 28  

هەندێك ئافرەت لە رێگەی 
بڕینی دەماری دەستیانەوە 
هەوڵی خۆكوشتنیان دەدا

ئەمساڵ 10 ملیۆن گەشتیار سەردانی ئەنتاڵیایان كردووە
رووداو - ئەنتاڵیا 

بەپێی ئاماری بەڕێوەبەرایەتیی رۆشــنبیری و گەشــتوگوزاری ئەنتاڵیا، لەســەرەتای ئەمساڵ تاوەكو 22ی ئاب، 10 ملیۆن و پێنج هەزار و 323 گەشتیار لە 
رێگەی هەردوو فڕۆكەخانەی ئەنتاڵیا و غازی پاشــا ســەردانی ئەنتاڵیایان كردووە. بەم پێیە لە هەمان ماوەی ئاماژە پێكراودا ژمارەی گەشــتیاران بەڕێژەی %17 

زیادیكردووە.
هەر بەپێی داتاكان، گەشتیارانی رووسی لە ریزبەندی یەكەمی گەشتیاراندان كە سەردانی ئەنتاڵیایان كردووە و گەشتیارانی ئەڵمانیش لە ریزبەندی دووەمدا دێن. 

لە هەمان ماوەی ساڵی 2017 دا، شەش ملیۆن و 609 هەزار و 636 گەشتیار سەردانی ئەنتاڵیایان كردبوو.

ئابووری

ئەمساڵ جووتیارانی 
دهۆك 19 هەزار دۆنم 
برنجیان چاندووە

 )فۆتۆ: رووداو(

رەوا عەبدوڵڵا
رووداو - هەولێر

ماوەی چەند ســاڵێكە خواســت لەســەر برنجی 
خۆماڵــی زیــاد بووە، بــەم هۆیەشــەوە جووتیاران 
جارێكی دیكە روویان لە چاندنی برنج كردووەتەوە. 
مــاوەی دوو ســاڵە رووبەرێكــی فــراوان لە هەرێمی 
كوردستان بەگشــتی و پارێزگای دهۆك بەتایبەتی 

بە برنج دەچێنرێ.
بەپێی ئاماری وەزارەتی كشوكاڵ و سەرچاوەكانی 
ئــاو كە پشــتی بە داتــای كشــتوكاڵی پارێزگاكان 
بەســتووە، بەرهەمی دوو ســاڵی رابردووی برنج لە 
هەرێمی كوردســتان بەراورد بە دوو ســاڵی پێشتر 
55.6% زیاد بووە، بەجۆرێك بڕی بەرهەم لە 4،934 
تۆنــەوە لە 2016 بۆ 13.485 تۆن لە 2018 زیادی 

كردووە.
ئەحمەد كامیــران، بەڕێوەبــەری خزمەتگوزاری 
كشــتوكاڵی لە وەزارەتی كشتوكاڵ و سەرچاوەكانی 
ئاو بە )رووداو(ی گوت: "بەهۆی زیادبوونی خواست 
لەســەر برنجی خۆماڵی، جارێكــی دیكە جووتیاران 
روویان لە چاندنی برنج كردووەتەوە. پێشتر ساڵانە 
نزیكــەی 6 تاوەكو 8 هەزار دۆنــم زەوییان بە برنج 
دەچاند، بەڵام ئەم رووبەرە لە دوو ســاڵی رابردوودا 
بــۆ دوو بەرامبــەر زیاد بووە، بۆ نموونە لە ســاڵی 
2016 رووبەری 6،309 دۆنم زەوی بە برنج چێنراوە، 
بەڵام لە ساڵی 2018 بۆ 16،171 دۆنم زیاد بووە".

توێژینــەوەكان كەشــوهەوا و خاكــی  بەپێــی 
كوردســتان زۆر گونجــاوە بۆ چاندنــی برنج، بەڵام 
ئــەم بەرهەمە وەكو پێویســت گرنگی پێنــەدراوە، 
ئەمــە لەكاتێكدایە برنج خۆراكی ســەرەكی زۆربەی 

دانیشتووانەكەیەتی. 
وەزارەتــی كشــتوكاڵ 38.5 كیلــۆ برنجــی بــۆ 

پێویستیی ساڵانەی تاك دیاری كردووە.
 بەپێی داتاكانی دەســتەی ئامار، ساڵی رابردوو 

ژمارەی دانیشــتووانی هەرێمی كوردستان 5 ملیۆن 
و 895 هەزار كەس بووە. بەو پێوەرە بێت هەرێمی 
كوردستان بێ ئاوارە و پەنابەران ساڵانە پێویستی بە 
نزیكــەی 227 هەزار تۆن برنجە كە بەرهەمی ناوخۆ 

نزیكەی 6%ی ئەو بڕە پڕدەكاتەوە.
لەناوچــە  برنجانــەی  جــۆرە  ئــەو  ســەرجەم 
جیاوازەكانــی هەرێمــی كوردســتان دەچێنرێــن لە 
جــۆری برنجی خڕی دەنك كورتن، بەڵام بەگوێرەی 
ناوچــەكان ناوی جیاوازی لێنــراوە. وەك مەولەوی، 
بازیان و نەگازە لە سلێمانی و گەرمیان و هەڵەبجە. 
بەرازیلی، شــەش مانگی و سێ مانگی و سەدری لە 

پارێزگای دهۆك و هەولێر. 
لــەڕووی رووبــەری چانــدن و بــڕی بەرهەمەوە، 
پارێزگای دهۆك لەســەر ئاستی هەرێمی كوردستان 
لە پلەی یەكەمدایە. ســاڵی رابردوو جووتیارانی ئەم 
پارێزگایە رووبــەری 11.726 دۆنم زەوییان بە برنج 
چانــد و 9.382 تۆن بەرهەمیــان هەبوو كە دەكاتە 
نزیكەی 69.5% كۆی بەرهەمی ساڵی رابردووی برنج 

لە هەرێمی كوردستان.
لەپارێــزگای دهــۆك برنــج زیاتــر لە ســنووری 
قەزاكانــی ئاكرێ، بــەردەڕەش، شــێخان و ئامێدی 
دەچێنــرێ. لــەڕووی چاندن و بڕی بەرهەمیشــەوە 

قەزای ئاكرێ لە پلەی یەكەمدایە.

خــدر دێوالــی عەبدوڵــا، بەڕێوەبــەری پلان و 
بەدواداچوون لە بەڕێوەبەرایەتی گشتیی كشتوكاڵی 
دهۆك، بە داتا باســی زیادبوونــی رووبەری چێنراو 
و بڕی بەرهەمی برنج لە ســنووری پارێزگای دهۆك 
دەكات و دەڵێت: "لە ساڵی 2017 جووتیارانی دهۆك 
رووبــەری 9،764 دۆنم برنجیان چاند و 7،811 تۆن 
بەرهەمیان هەبوو. ســاڵی 2018 رووبەری 11،726 
دۆنم برنجیان چاند و 9،382 تۆن بەرهەمیان هەبوو. 
بەپێــی ئــەو داتایانەی لەبەردەســتدان، ئەمســاڵ 
جووتیارانــی دهۆك رووبەری 19،764 دۆنم برنجیان 
چاندووە. بڕشتی برنج بۆ هەر دۆنمێك 800 كیلۆیە، 

بۆیە پێشبینی دەكەین بەرهەمی ئەمساڵ بەتەنیا لە 
دهۆك بگاتە زیاتر لە 15،800 تۆن". 

خــدر دێوالی دەڵێت: "لەڕێگەی دۆزینەوەی بازاڕ 
بــۆ برنجــی خۆماڵی لە ناوخــۆ و دەرەوە، هەروەها 
زیادكردنی پاڵپشــتییەكانمان و هاندانی جووتیاران 
بــۆ چاندنی برنج ، لەهەوڵداین تاوەكو چوار ســاڵی 
داهاتــوو رووبەری چێنــراو و بڕی بەرهەمی برنج لە 

دهۆك بۆ دوو هێندەی ئێستا زیاد بكەین".  
لــە جیهانــدا دوو خێزانــی بــاوی برنــج هــەن، 
ئەوانیش خێزانی )جابونیكا و ئیندیكا(یە، كۆمەڵەی 
جاپۆنیكا زیاتر بۆ كەشوهەوای باشوور و باشووری 

رۆژهەڵاتی ئاسیا گونجاوە. بەڵام كۆمەڵەی ئیندیكا 
لە زەوییە نزمە ئاوییەكانی ئاسیا دەچێنرێ، قەبارەی 
برنجەكەشــی ســێ جۆرە )درێژ، مامناوەند، خڕ(، 

برنجی خۆماڵیش لە جۆری ئیندیكای خڕی كورتە.
توێژینــەوەی  بەڕێوەبــەری  محەممــەد،  زانــا 
كشتوكاڵی پارێزگای سلێمانی، دەڵێت: "لە ئەنجامی 
توێژینــەوە دەركەوتــووە خــاك و ئــاو و هــەوای 
كوردستان زیاتر بۆ برنجی جۆری خڕی دەنك كورت 
گونجاوە. بەڵام لە بانكی بۆماوەیی بەغدا ســێ جۆر 
برنجی كۆنی عێراقیمان دەســتكەوتووە، یەكێكیان 
برنجێكــی دەنك درێژی ئۆرگانییــە و توێژینەوەمان 

لەسەر چاندنیان كردووە زۆر گونجاون لەگەڵ كەشی 
كوردستان و بڕشتی باشە، ئێستا هەوڵی زیادكردنی 

تۆوەكەی دەدەین".
بەهــۆی بەكارهێنانــی بنەتۆی بــاش و ئامێری 
هاوچــەرخ بۆ چاندن و دروێنە، بەرهەمی یەك دۆنم 
برنــج لە وڵاتانی پێشــكەوتوو دەگاتە 6 تاوەكو 10 
تۆن، بەڵام لە كوردســتان تائێســتاش بە شێوازی 
كلاســیكی برنــج بەرهەم دێــت، بۆیە لە باشــترین 

حاڵەتدا بەرهەمی دۆنمێك لە 1.5 تۆن تێناپەڕێ.
زانــا محەممەد دەڵێت: "ئەو هۆكارەی وایكردووە 
بەرهەمــی وڵاتــان لــە یەكــەی رووبــەر زۆر لە هی 
كوردســتان زیاتر بێت ئەوەیە ئــەوان بۆ زیادبوونی 
بەرهەم دەســتكاری جیناتی برنجەكانیان كردووە و 
بەشێوازی شەتڵ برنج دەچێنن. ئامێری پێشكەوتوو 
بۆ چاندن و دروێنە و پاككردنی بەكاردەهێنن، بەڵام 
لە كوردستان تا ئێستاش ئامێری كلاسیك بۆ چاندن 
و دروێنــە و پاككــردن بەكاردێــت. ئــەو برنجانەی 
جووتیارانی كوردستان دەیچێنن دەستكاری جیناتی 

نەكراوە و بە تۆو دەیچێنن".

رەوا عەبدوڵڵا
رووداو - هەولێر

بەپێــی ئامارێــك، لــە مــاوەی شــەش ســاڵی 
رابــردوودا، بەهــۆی قەیرانــی دارایــی و راگرتنــی 
پێشینەكان و شــەڕی داعشــەوە، پاشەكشەیەكی 
گەورە لە كەرتی بیناســازی لە هەرێمی كوردستان 
روویداوە، بەجۆرێك ژمارەی مۆڵەتی دروســتكردنی 

خانوو و باڵەخانە بەڕێژەی 64% كەمی كردووە. 
بەپێــی داتاكانــی دەســتەی ئامــاری هەرێمی 
كوردســتان كە پشــتی بە ئامــاری شــارەوانی لە 
پارێزگاكانی هەرێمی كوردستان بەستووە، لە ماوەی 

شەش ســاڵی رابردوودا پاشەكشــێیەكی گەورە لە 
ژمارەی مۆڵەتی دروستكردنی خانوو و باڵەخانە لە 
هەرێمی كوردســتان روویداوە، بەجۆرێك لە ســاڵی 
2013 شــارەوانییەكان مۆڵەتیان بە دروســتكردنی 
27.269 خانوو و باڵەخانە بە تێچووی زیاتر لە دوو 
ترلیۆن و 46 ملیار دینار داوە، بەڵام ساڵی رابردوو 
تەنیــا مۆڵەت بــە دروســتكردنی 9.746 خانوو و 
باڵەخانە بە تێچووی نزیكەی 658 ملیار و 2 ملیۆن 
دینار دراوە. لەم داتایەدا دەردەكەوێت دروستكردنی 
خانوو و باڵەخانە لە ساڵی 2018 بەراورد بە ساڵی 

2013 بە رێژەی 64.2% كەمی كردووە.
بەپێــی ئامارەكــە، ســاڵ بــە ســاڵ رێــژەی 

پاشەكشــەكە رووی لە زیادبوون كردووە. لە ساڵی 
2013 مۆڵــەت بــە دروســتكردنی 27.269 خانوو 
و باڵەخانــە دراوە. لە ســاڵی 2014 بــۆ 20،339 
مۆڵەت، لە ســاڵی 2015 بــۆ 15،047 مۆڵەت، لە 
ســاڵی 2016 بۆ 11.293 مۆڵەت، لە ساڵی 2017 
بــۆ 9.110 مۆڵــەت دابەزیوە. ئەگەرچــی ژمارەی 
مۆڵەتــەكان لە ســاڵی رابــردوو بەراورد بە ســاڵی 
پێشــتر 6.6% زیادی كردووە، بەڵام هێشتا كەرتی 
بیناســازی بەتایبەت دروســتكردنی خانوو، شۆكی 

قەیرانی دارایی بەری نەداوە. 
مــوراد زەینــەڵ ئەحمــەد، بەڕێوەبەری بەشــی 
ئامــاری بیناســازی لە دەســتەی ئامــاری هەرێمی 

كوردســتان، كە سەرپەرشتی كۆكردنەوەی داتاكان 
و رووپێــوی هۆكارەكانی پاشەكشــێی لــە كەرتی 
بیناسازی كردووە، دەڵێت: "هۆكاری ئەو پاشەكشێ 
گەورەیەی لە شــەش ســاڵی رابــردوودا لە كەرتی 
بیناسازی روویداوە، دەگەڕێتەوە بۆ قەیرانی دارایی، 
شەڕی داعش، راگرتنی پێشینەی نیشتەجێبوون و 

پاشەكەوتی مووچەی فەرمانبەران".
لەســەر  خواســت  كەمبوونــەوەی  بەهــۆی 
دروســتكردنی خانوو و باڵەخانە، تێكڕای دەســتی 
كار و كەرەســتەكانی بیناسازیش رووی لە دابەزین 
كــردووە، بەجۆرێك تێكــڕای تێچووی یــەك مەتر 
دووجا لە كاری بیناســازی لە ساڵی 2013 بە 268 
هەزار دینار خەمڵێنراوە، بەڵام لە ســاڵی 2018 بۆ 
231 هەزار دینار دابەزیوە، ســاڵی 2016 كەمترین 
ئاســتی تۆمار كردووە كە تەنیــا 214 هەزار دینار 

بووە.
مــوراد زەینەڵ دەڵێــت: "جیاوازییەكــی زۆر لە 
تێكڕای تێچووی دروســتكردنی یــەك مەتر دووجا 
لەكاری بیناســازی لە نێــوان پارێزگاكانــدا هەیە. 
بەرزترین تێچوو لە پارێزگای دهۆك بووە لە ساڵی 
2013 كە 303 هەزار دینار بووە. لە ســاڵی 2018 
بــۆ 288 دابەزیــوە. دوای ئەو پارێزگای ســلێمانی 
دێت كە پێشــتر تێچــووی دروســتكردنی مەترێك 
دووجا لە كاری بیناســازی 260 هەزار دینار بووە. 
ســاڵی رابردوو بــۆ 191 هەزار دینــار دابەزیوە. لە 
پارێــزگای هەولێریش لــە 253 هــەزارەوە بۆ 227 
هەزار دابەزیوە. هۆكاری ئەم جیاوازییەش ئاســتی 

بژێوی خەڵك و جیاوازیی دەستی كار بووە". 
مــراد زەینەڵ گوتی: "قەیرانی دارایی و راگرتنی 
پێشــینەكان و پاشــەكەوتی مووچــە، كاریگــەری 
لەسەر كەمبوونەوەی تێچووی دروستكردنی خانوو 
و باڵەخانەكانیــش هەبــووە و تێچــووی یەك مەتر 
دووجا لە دروســكردنی خانوو بەرێژەی 14% كەمی 

كردووە".
لــەڕووی زۆریی ژمارەی مۆڵەتی دروســتكردنی 
خانوو و باڵەخانە لەسەر ئاستی هەرێمی كوردستان 
پارێزگای هەولێر لەپلەی یەكەمدایە. لە ساڵی 2013 
مۆڵەت بە دروستكردنی 11،756 خانوو و باڵەخانە 
دراوە، بــەڵام لە ســاڵی 2018 بــۆ 4،419 مۆڵەت 

دابەزیــوە. پارێزگای ســلێمانی بــە پێدانی 9،153 
مۆڵــەت لــە 2013 لە پلەی دووەم بــووە، بەڵام لە 
ساڵی 2018 ژمارەی مۆڵەتەكانی بۆ 3،158 مۆڵەت 
دابەزیوە، پارێزگای دهۆك بەپێدانی 5،346 مۆڵەت 
لــە 2013 لە پلەی ســێیەم بووە، بەڵام لە ســاڵی 
رابــردوو ژمــارەی مۆڵەتەكانی بــۆ 1،567 مۆڵەت 
دابەزیــوە. گەرمیانیــش ژمــارەی مۆڵەتەكانــی لە 

1،014 مۆڵەتەوە بۆ 575 مۆڵەت دابەزیوە.
گشــتیی  بەڕێوەبــەری  محێدیــن،  نەبــەز 
شارەوانییەكانی هەولێر دەڵێت: "جگە لە كاریگەری 
قەیرانــی دارایــی و شــەڕی داعــش و راگرتنــی 
پێشــینەكانی خانووبــەرە و پاشــەكەوتی مووچە، 
كەمكردنــەوەی بودجــەی وەزارەتــی شــارەوانی و 

شارەوانییەكانیش وایكرد شــارەوانییەكان نەتوانن 
نەمانتوانــی  تەنانــەت  بكــەن،  تەســویەی زەوی 
قەرەبووی خاوەن زەوییەكانەش بكەینەوە كە پێشتر 

زەوییەكانیان تەسویە كرابوو".
نەبەز محێدیــن پێیوایە زیادكردنی روســوماتی 
مۆڵەتی دروســتكردنی خانوو، قیڕانە، رەســیف و 
ئاوەڕۆ رســوماتەكانی دیكەش كاریگەرییان لەسەر 
كەمكردنــەوەی مۆڵەتــی دروســتكردنی خانــوو و 
باڵەخانە هەبووە، بۆیە دەڵێت "پێویســتە چاو بەو 
رسوماتانە بخشێنرێتەوە و بەشێكیان كەمبكرێنەوە".
 بەهۆی باشبوونی بارودۆخی ئابووریی كوردستان 
كەمێــك جووڵــە كەوتووەتەوە نێو دروســتكردنی 

خانوو و باڵەخانە بە تایبەتی لە شاری هەولێر.
بەڕێوەبــەری  بەرزنجــی،  گــوڵ  رەزا  بەشــدار 
شارەوانیی پێنج كە سەرپەرشتی 14 گەڕەكی شاری 
هەولێر دەكات، دەڵێت: "ساڵی رابردوو جووڵەیەكی 
باش لە دروستكردنی خانوو و باڵەخانە لە سنووری 
ســەرجەم شــارەوانییەكانی هەولێــر بەگشــتی و 
شــارەوانی پێنــج بەتایبــەت روویدا، ئەمســاڵیش 
بارودۆخی ئابووریی كوردســتان باشتر بووە. بۆیە 
جووڵەكــە زیاتــرە، ئەگەر بڕیــاری راگرتنی زەویی 
تەقسیم دوو نەدرابایە كە ماوەیەك سیستی خستە 
جووڵەی دروســتكردنی خانوو، گەشەكە زۆر زیاتر 
دەبــوو، بەڵام لەگەڵ ئەوەشــدا پێشــبینی دەكەین 
جووڵەی دروســتكردنی خانوو و باڵەخانە ئەمساڵ 

لە ساڵی رابردوو زۆر باشتر بێت".

بەرهەمی برنجی خۆماڵی لە
دوو ساڵی رابردوودا 55 % زیاد بووە

لە شەش ساڵی 
رابردوودا مۆڵەتی 
دروستكردنی 
باڵەخانە و خانوو
 64 % دابەزیوە

بەرپرسێكی كشتوكاڵی دهۆك

پێشبینی دەكەین 
ئەمساڵ بەرهەمی 
برنجی دهۆك بگاتە 
15 هەزار تۆن

لە هەرێمی كوردستان ساڵانە 227 هەزار تۆن برنج دەخورێ

ژمارەی مۆڵەتی دروستكردنی خانوو و باڵەخانە لە2013 - 2018   
دهۆك	   گەرمیان	         هەرێم ساڵ	      هەولێر	         سلێمانی	

2013
2014

2016
2015

2017
2018

27،269      	1،014  	5،346             9،153          11،756
20،339      	829      	3،396             6،457          	9،657  
15،047      	1،037  	2،998             5،637          	5،375  
11،293      	689      	2،886             3،205          	4،513  
9،110        	580      	1،569             2،830           4،131  
9،746        	575      	1،567             3،185          	4،419  

كەرتی بیناسازی لە كوردستان
هێشتا لە شۆكی قەیرانی ئابووریدایە

ساڵی رابردوو مۆڵەتی دروستكردنی نزیكەی 10 هەزار باڵەخانە و خانوو دراوە

)AFP :فۆتۆ( 

شــەفافیەت  دەستپێشــخەریی  رێكخــراوی 
بــە   ،)EITI( دەرهاتــووەكان  پیشەســازییە  لــە 
دەستپێشــخەریی ژمارەیــەك وڵات و كۆمپانیــا و 
دەســتەی چاودێــری و رێكخــراو لــە ســاڵی 2002 
دامــەزرا و لەلایەن ژمارەیــەك كۆمپانیا و رێكخراوی 
ناحكومی نێودەوڵەتییەوە پێشــوازی لێكرا. لەسەر 
لەوانــەش  وڵات  چەندیــن  نێودەوڵەتــی  ئاســتی 
)ئەمریكا، بەریتانیا، ئەڵمانیا، فەرەنســا، ئیتاڵیا و 
ئیسپانیا و ژاپۆن( پاڵپشتی دروستبوونی رێكخراوەكە 
بوون. لەســەر ئاستی كۆمپانیا نێودەوڵەتیەكانیش، 
كۆمپانیای وەك )ئیكســۆن مۆبیل، تۆتاڵ، شــێل، 
ئانگیلــۆ و ئێینی( پابەندیی خۆیان بۆ ســتاندارد و 

پێوەرەكانی ئەم رێكخراوە راگەیاندووە.
 ئەرك و ئامانجەكانی 

رێكخــراوی )EITI( وەك بنەمــای كارەكان و لە 
یەكەمیــن كۆنفرانســیدا كە لە ئۆســلۆی پایتەختی 
نەرویج لە ساڵی 2006 بەسترا، بڕیاری دروستكردنی 
ئەنجوومەنی ســكرتاریەتی گشــتی دا بۆ ماوەی دوو 
ساڵ 2006 – 2008 و زیاتر لە 20 وڵات و چەندین 

رێكخراو و كۆمپانیا تێیدا بوونە ئەندام.
ئێستا 52 وڵات پابەندیی خۆیان بۆ پێوەرەكانی 
رێكخراوەكە راگەیاندووە و ئەندامن تێیدا. رێكخراوەكە 
ساڵانە هەڵسەنگاندن بۆ مامەڵەی وڵاتە ئەندامەكان 
لە بەڕێوەبردنی ســامانی سروشتی و جێبەجێكردنی 
پێــوەر و ســتانداردەكانی دەكات كــە بریتیــن لــە 
وردبینــی لە داهات، بــاج، هەناردە، ئاشــكراكردنی 
داهاتی كۆمپانیاكان، بەشداركردنی لایەنی سێیەم بۆ 
پشتڕاستكردنەوەی داتاكان و هەروەها پێدانی رۆڵی 

چاودێری بە رێكخراوەكانی كۆمەڵی مەدەنی.
 پرەنسیپ و پێوەر و ئەندامبوون

رێكخــراوی دەستپێشــخەری لــە پیشەســازییە 
دەرهاتــووەكان )EITI( لــە كۆنگــرەی )لانكاســتر 
هــاوس( لــە بەریتانیــا )2003( و بــە ئامادەبوونی 
ژمارەیــەك لە وڵاتان و كۆمپانیــا گەورەكانی بواری 

سامانی سروشتی و رێكخراوەكانی كۆمەڵی مەدەنی، 
هاوڕابوون لەسەر دانانی چەند پرەنسیپ و بنەمایەك 
بەمەبەســتی هێنانەكایــەی شــەفافیەتی زیاتــر و 
ئیدارەد‌انێكی باشــی سامانی سروشــتی لە وڵاتانی 
ئەندام، گرنگترین پێوەر و پرەنسیپ بریتی بوون لە:
1 - پێویســتە ســامانی سروشــتی بۆ گەشــەی 
ئابــووری بەكاربهێنرێــت كــە دواجــار دەبێتە هۆی 
گەشــەی بەردەوام و ســنوورێك بــۆ بەرزبوونەوەی 
هــەژاری دادەنێ، بە پێچەوانەوە خراپ بەكارهێنانی 
سامانی سروشتی رەنگدانەوی خراپی لەسەر هەردوو 

بواری ئابووری و كۆمەڵایەتی دەبێ.
2 - بەڕێوەبردنی سامانی سروشتی دەبێ لەپێناو 
هاووڵاتیان بێ، ئەمــەش كاری حكومەتێكی خاوەن 

سەروەرییە.
3 - دەكــرێ بــۆ ســوودی دەرهێنانــی ســامانی 
سروشــتی كــە وەك داهاتێكی ســاڵانە دێتە وڵات، 

نرخەكان لەبەرچاو بگیرێن .
4 - پێویستە خەڵك گۆش بكرێ بە زانیارییەكان 
و تێگەیشتنیان بۆ داهاتی حكومەت و خەرجییەكان. 
5 - بوونی شەفافیەت لای حكومەتەكان و كۆمپانیا 
كاركــەرەكان لە بواری پیشەســازییە دەرهاتووەكان 
پێویســتی بە بەهێزكردنی سیستەمی دارایی گشتی 

و لێپێچینەوە هەیە.
6 - شــەفافیەتێكی زۆر و بەهێــز دەبــێ لــە 
چوارچێوەی رێزگرتن لە یاسا و گرێبەستەكان بێت .
7 - شــەفافیەت هۆكارێكــی بەهێزی راكێشــانی 
وەبەرهێنانی ناوخۆیی و دەرەكی دەبێت بەشێوازێكی 

راستەوخۆ.
8  - بــڕوای تەواومــان هەیــە بــە ملكەچبوونــی 
حكومەت و كۆمپانیاكان بۆ لێكۆڵینەوە و لێپێچینەوە 
لەلایەن هەموو هاووڵاتییەكەوە و لەپێناو سەرپەرشتی 

داهات و خەرجییە گشتییەكان.
لە چوارچێوەی ئەو پرەنســیپانەدا، هەر وڵاتێكی 
خوازیار بۆ ئەندامێتی ئەم رێكخراوە، پابەند دەكرێ 
بــە چەند رێنمایــی و پێوەر و مەرجێــك كە دەبنە 
دەروازە بــۆ بوونە ئەندام لــەم رێكخراوە. عێراق كە 
ماوەی چەند ساڵێكە لە ئەندامێتی سڕكراوە، لەكۆی 
22 رێوشوێن بۆ بوونە ئەندام، تەنیا 10 رێوشوێنی 
جێبەجێ كردووە و سەرەڕای ئەمەش چاوەڕێ دەكرێ 

ئەمساڵ متمانەی ئەندامێتی بە عێراق ببەخشرێ.
 EITI و رۆڵی رێكخراوەكان 

 هەر وڵاتێك بۆ بوونە ئەندام پێویستە كۆمیتەیەك 
یاخــود ســكرتاریەتێك بــە ســەرۆكایەتی گــەورە 
بەرپرســێكی حكومی رابگەیەنێ. ئەو ســكرتاریەتە 
Multi- كە بە ئەنجوومەنی خاوەن بەرژەوەندییەكان
stakeholder group(MSG( ناسراوە، پێكدێت لە:

1 - نوێنەری حكومی.
2 - نوێنەری كۆمپانیاكان.

3 - نوێنەری رێكخراوەكانی كۆمەڵی مەدەنی .
لە عێراق لەلایەنی بەرپرسێكی باڵای حكومییەوە 
ئەنجوومەنێــك پێكدێــت بــۆ سەرپەرشــتی. بەڕێز 
ســامر غەزبــان وەزیــری نەوتــی عێــراق و جێگری 
ســەرۆكوەزیران بۆ كاروباری وزە ئەو سەرۆكایەتییە 
دەكات و كەســێكی دیكەش بە پلــەی بەڕێوەبەری 

گشتی، بەڕێوەبەری جێبەجێكار دەبێ .
لەگەڵ دووبارە خۆڕێكخستنەوە بۆ نووسینەوەی 
راپۆرتەكان و جێبەجێكردنی راسپاردەكانی كۆمیتەی 
گشــتی رێكخــراوی EITI، تا ئێســتا تەنیا لەســەر 
ئاســتی پارێزگاكان )جگە لە كوردســتان( نوێنەری 

رێكخراوەكان دەستنیشان كراون.
بەداخەوە چەند كەسێكی بیرتەسكی مەزهەبی و 
حیزبی لە چوارچێوەی ســكرتاریەتی بەغدا رێگرن و 
نایانەوێ هەرێمی كوردستان نوێنەری هەبێ. دوایین 
هەوڵەكانیشــیان تێكدانــی پرۆســەی هەڵبژاردنــی 
2018/09/22 بــوو. بــەو پیلانە سیســتەماتیكە و 
چەند كەســێكی نــاو رێكخراوەكانــی هەرێمیش كە 
دڵنیابوون لــەوەی نوێنەرە حیزبیەكانیان دەرناچن، 

پرۆسەكەیان تێكدا.
 هەرچەند دوای تێكچوونی پرۆسەی هەڵبژاردنەكە، 
بەڕێز پارێزگاری هەولێر داوای لێكردن هەڵبژاردنەكە 
بكەن و هەموو هاوكارییەكیان لە رووی لۆجستیك و 
سكیوریتییەوە دەكەن، بەڵام چونكە مەبەستەكەیان 

دیــار و روونــە كــە لایەنێــك دژی دانانــی نوێنەری 
رێكخراوەكانی هەرێمە لە بەغدا، ئەوە چەندین جارە 

شكست بەو هەوڵانە دەهێنرێت.

گرنگی ئەندامبوون 
EITI لە رێكخراوی

رێكخــراوی EITI لەســەر ئاســتی نێودەوڵەتــی 

متمانەیەكــی زۆری هەیــە و پێــوەر و بنەماكانــی 
ئــەو رێكخــراوە لە ســێكتەری نــەوت و گاز و كانزا 
دەرهاتووەكانــدا دەرخــەری روونــی و شــەفافیەتی 

سامانە سروشتییە دەرهاتووەكانی هەر وڵاتێكە.
زۆر لــە هاوكاریــە نێودەوڵەتییــەكان و قــەرز و 

كۆمەكــی دارایــی و هاوكاریــی مرۆیــی و هــاوكاری 
لەلایــەن بانكــی نێودەوڵەتــی و ســندوقی قــەرزی 
نێودەوڵەتــی پشــت بە راپۆرتەكانی ئــەم رێكخراوە 
دەبەستێ و لەسەر ئاستی نێودەوڵەتی متمانەیەكی 
گەورەی هەیە و رۆڵێگی گرنگ دەبینێ لە پەیوەندیە 
نێودەوڵەتییەكان لەگەڵ وڵاتانی پابەند بە بنەماكانی 

روونی و مافی مرۆڤ.

كوردستان و وەڵامدانەوی 
EITI پێوەركانی

 كابینــەی نۆیــەم وەك هەنــگاوی كردەیــی و 
نیشاندانی نیەتی جێبەجێكردن و ئیدارەدانێكی باش، 

پێویستە بە فەرمی پاڵپشــتی و ئامادەیی خۆی بۆ 
جێبەجێكردنی پێوەر و ستانداردەكانی ئەم رێكخراوە 
رابگەیێنێ، ئەمەش لەپێنــاو بەڕێوەبردنێكی چاكی 

سامانی سروشتی.
 ئەگەرچــی لــە یاســای نــەوت و گازی هەرێمی 
كوردســتاندا بە روونی ئاماژە بە پابەندیی حكومەت 
بۆ پێوەرەكانی شەفافیەت كراوە، بەڵام تائێستا ئەم 

هەماهەنگیە نەگەیشتووەتە ئاستی ئەوەی وەزارەتی 
سامانە سروشتییەكان نوێنەرێك دەستنیشان بكات 
لە ئەنجوومەنی رێكخراوی EITI لە بەغدا و بەشدار بێ 
لە نووسینەوەی راپۆرتەكان. ئەگەرنا وەكو حكومەتی 
هەرێمــی كوردســتان لــە زۆر بواری شــەفافیەت لە 
پێشــەوەی حكومەتی عێراقین، تا ئێستا حكومەتی 
عێراق بەشێوازێكی ناڕوون گەڕەكانی پێدانی مۆڵەتی 
گەڕان و پشــكنین دەدات و گرێبەســتەكانی عێراق 
ناڕوونــن و بڵاونەكراونەتەوە، ئەمە وێڕای ئەو داتا و 
ژمارانەی كە سۆمۆ بڵاوی دەكاتەوە و جێگای تێبینی 

زۆر لە شارەزایان و وردبینانی بیانی و عێراقین‌.
پێویســتە حكومەتی هەرێمی كوردستان دەست 
بــۆ یەكێــك لــەو دوو براژەیە ببات كــە تایبەتن بە 

شەفافیەت لە كەرتی وزەدا:
 1 - پێكهێنانــی ئەنجوومەنێكی EITI تایبەت بە 
هەرێمی كوردستان كە هاوشێوەی ئەنجوومەنی بەغدا 

بێت و دواجار راپۆرتە كۆتاییەكان یەكخرێن. 
 2  - نوێنەرێك بۆ بەغدا دەستنیشان بكات و لە 
بەغدا دەستبەكاربێ و لە نزیكەوە سەرپەرشتی ئەم 

كەیسە بكات.
ئــەم رێكخــراوە دەرفەتێكە بــۆ خزمەتی خەڵك 
لەســەر ئاســتی ناوخــۆ و خزمەتێكە بــە نێوبانگی 

حكومەتی هەرێم لەسەر ئاستی نێودەوڵەتی.

* بەڕێوەبەری پەیمانگەی كوردستان بۆ وزە 

سعود هاشم*

‘‘ چەند كەسێكی بیرتەسكی مەزهەبی و حیزبی لە 
بەغدا رێگرن لەوەی رێكخراوەكانی هەرێمی كوردستان 

نوێنەریان لە ئەنجوومەنی رێكخراوی EITI هەبێ
‘‘

هەرێمی كوردستان و رێكخراوی ئیتی

رووداو - هەولێر

داتاكانــی رێكخــراوی وڵاتانی هەنــاردەكاری 
نــەوت )ئۆپێــك( دەریدەخــەن پشــكی نەوتی 
ئۆپێك لــە بازاڕەكانــی جیهاندا گەیشــتووەتە 
رێژەیەكی ئەوەندە نزم كە لە 10 ساڵی رابردوودا 
بێوێنەیە. كەمكردنەوەی ئاستی بەرهەمهێنان و 
دابەزینی هەناردەی نەوتی ئێران و ڤەنزوێلا دوو 
هۆكاری ســەرەكیی ئەمەن، لە كاتێكدا پێناچێ 
ئۆپێك بەنیاز بێ واز لە سیاســەتی دابەزاندنی 

بەرهەم بهێنێ.
رێكخــراوی ئۆپێــك هەفتــەی رابــردوو لــە 
راپۆرتێكدا ئاشــكرای كرد كە رێكخراوەكە تەنیا 
30%ی نەوتی جیهان دابین دەكات، بەو پێیەش 
لە چاو 10 ساڵی رابردوودا پشكی ئەو رێكخراوە 
لە بازاڕەكانی جیهان بە رێژەی 4% و بە بەراورد 

لەگەڵ ساڵی 2012 بە رێژەی 5% دابەزیوە.
ئۆپێــك بــە ســەركردایەتی ســعودیە و 10 
وڵاتی هاوپەیمانی بە ســەركردایەتی رووســیا، 
رێككەوتنێكی دابەزاندنی ئاستی بەرهەمهێنانیان 
هەیە كــە هەتا ئاداری 2020 كاری پێكدەكرێ. 
ســەرەڕای ئەو هەوڵــەش نرخەكانــی نەوت لە 
چــوار مانگــی رابــردوودا لــە 75 دۆلارەوە بــۆ 
دەوروبەری 60 دۆلار بۆ هەر بەرمیلێك دابەزیوە. 
هۆكاری سەرەكیی شــكانی بەهای نەوتیش بۆ 
نیگەرانییەكانــی بــازاڕ لە ململانێــی بازرگانیی 
چین و ئەمریكا و نادیاریی چارەنووسی برێگزت 

دەگەڕێتەوە.
بــەڵام ئەگــەر نرخی نــەوت بــەو خێرایی و 
رێژەیــەی ئەم چەند مانگەی رابــردوو دابەزێ و 
پشــكەكانی ئۆپێــك لە بازاڕەكانیــش بەو رێژە 
بەرچاوە كەم بكات، ئەوە دیار نییە هەوڵەكانی 
ئۆپێك بۆ گەڕاندنەوەی هاوسەنگی بۆ نرخەكانی 

نەوت هەتا چەندە سەركەوتوو بووە.
هەوڵەكانی ئۆپێك بۆ كەمكردنەوەی ئاستی 
بەرهەمهێنان لە كۆتایی 2016 دەستیپێكرد و لە 
سەرەتای 2017 كەوتە بواری جێبەجێكردنەوە. 
ئامانــج لــە هەوڵەكــە كەمكردنــەوەی نەوتــی 
ئەمبــارەكان و بەرزكردنــەوەی نرخەكانی نەوت 
بوو. ســەرچاوەكانی نزیك لە بڕیاربەدەســتانی 
ئۆپێــك ئاماژە بۆ ئەوە دەكەن كە ئێســتا هیچ 
لایەنێــك ئامــادە نییــە جارێكی دیكە ئاســتی 

بەرهەمهێنان بەرز بكاتەوە.
سەرچاوەیەكی سعودی بە ئاژانسی )رۆیتەرز(
ی بەریتانــی راگەیانــدووە: "ســعودیە پابەندە 
بــەوەی هەموو هەوڵــی خۆی بدات بــۆ ئەوەی 
بازارەكان هاوسەنگ بن. بەپێی ئەو پەیوەندییە 
نزیكەی لەگەڵ ئەندامانی ئۆپێك پڵەسدا هەمانە، 
بڕوامــان وایــە ئەوانیش هەمان شــت دەكەن". 
ئۆپێك پڵەس بــە گروپی وڵاتانی ئۆپێك و 10 

وڵاتە هاوپەیمانەكەی دەگوترێ.
بەگوێــرەی داتــاكان دابەزینی پشــكەكانی 
ئۆپێــك لە دوو ســاڵی رابردوودا روویــداوە، لە 

كاتێكدا ئاستی خســتنەڕووی جیهان بە رێژەی 
2.7% بەرزبووەتەوە و گەیشتووەتە 98.7 ملیۆن 
بەرمیــل لــە رۆژێكدا، بــەڵام لە هەمــان ماوەدا 
رێژەی بەرهەمهێنانی ئۆپێك بە 8.4% دابەزیوە 
و گەیشتووەتە 29.6 ملیۆن بەرمیل لە رۆژێكدا.

هەرچەند رێككەوتنەكەی ئۆپێك پڵەس تەنیا 
بەرهەمهێنــان دەگرێتــەوە، ئاســتی هەناردەی 
ئــەو رێكخراوەش دابەزینی بەرچــاوی بە خۆوە 
بینیوە. ئێران لە دابەزینەكەدا پشــكی شــێری 
بەردەكەوێ. بەگوێرەی داتاكانی ئۆپێك و تۆڕی 
میدیایــی )بلومبێرگ(، ئاســتی بەرهەمهێنانی 

رۆژانــەی ئێران لــە نێوان تەمــووزی 2018 بۆ 
تەمــووزی 2019 بە بــڕی 1.52 ملیۆن بەرمیل 

كەمی كردووە.
ئاســتی  دابەزینــی  رووی  لــە  ســعودیە 
بەرهەمهێنانــەوە لە پاش ئێــران دێ. لە ماوەی 
ئەو یەكساڵەدا ئاستی بەرهەمی رۆژانەی نەوتی 
ریاز 670 هەزار بەرمیل كەمیكردووە، لە كاتێكدا 
شانشین بەشێكی زۆر لە قورسایی جێبەجێكردنی 
رێككەوتنەكەی ئۆپێك پڵەسی خستووەتە سەر 
شــانی خۆی. ڤەنزوێــا كە بەدەســت قەیرانی 
سیاســی، ئابــووری و ئەمنییــەوە دەناڵێنێ لە 

پلەی سێیەم دێ. ئاستی دەرهێنانی نەوتی ئەو 
وڵاتە لە تەمووزی پارساڵ بۆ تەمووزی ئەمساڵ 

بە بڕی 530 هەزار بەرمیل كەمیكردووە.
عێــراق، ئیمــارات، نایجیریا و لیبیا ئاســتی 
بەرهەمهێنانیــان بــە تێكڕایــی بــە بــڕی 850 
هــەزار بەرمیل بەرزبووەتــەوە. داتاكانی ئۆپێك 
دەریدەخــەن بــڕی بەرهەمــی رۆژانــەی نەوتی 
ئۆپێك لە یەك ساڵی رابردوودا 2 ملیۆن بەرمیل 

دابەزیوە.
ئێران و ڤەنزوێلا سزای ئابووریی ئەمریكایان 
لەســەرە، هەر ئەوەش وڵاتانــی كڕیاری نەوتی 

ناچاركردووە بۆ نەوتی خاو بەدوای سەرچاوەی 
دیكــەدا بگەڕێن، بۆیە ئاســاییە ئــەو دوو وڵاتە 
زیانمەندی یەكەم بن. ئەمریكا لە مانگی ئایاری 
2018ەوە لە رێككەوتنی ئەتۆمی نێوان ئێران و 
گروپی 5+1 كشاوەتەوە و سزای قورسی بەسەر 
كەرتــی وزە، پیشەســازی و بازرگانیــی ئێراندا 

سەپاندووە.
بڕیارە مانگی داهاتوو، وەزیرانی نەوت و وزەی 
گروپــی ئۆپێك پڵەس لە ئەبوزەبی كۆببنەوە و 
تاوتوێــی ئاكامی رێككەوتنەكەی تەمووز بكەن. 
ئۆپێك پێشــبینی دەكات لە چارەكی چوارەمی 
ئەمساڵدا، ئاستی نەوتی ئەمبارەكانی جیهان بە 
بڕی 780 هــەزار بەرمیل لە رۆژێكدا كەمبكات، 
 )EIA( بەڵام فەرمانگەی زانیاریی وزەی ئەمریكا
پێیوایــە نەوتــی ئەمبــارەكان لە ســێ مانگی 
داهاتــوودا بە بــری رۆژانە 100 هــەزار بەرمیل 

دابەزێ. 
ئاژانســی  و  ئەمریكییەكــە  فەرمانگــە 
نێودەوڵەتیــی وزە )IEA( پێشــبینی دەكــەن 
ئاستی بەرهەمهێنان لە وڵاتانی دەرەوەی ئۆپێك 
هەتا كۆتایی ئەمساڵ بەشێوەیەكی بەردەوام لە 
بەرزبوونەوە دابێ، بەڵام ئۆپێك پێشبینی دەكات 
ئاســتی گەشــەی بەرهەمهێنانی ئەو وڵاتانە لە 

چارەكی كۆتایی ئەمساڵ خاو ببێتەوە.
سعودیە گەورەترین لایەنگری كەمكردنەوەی 
ئاســتی بەرهەمهێنانــە، هەرچەنــد ئــەو وڵاتە 
ساڵانێكی زۆر لەگەڵ ئەندامانی دیكەی رێكخراوی 
ئۆپێــك ململانێی هەبوو بۆ ئەوەی پشــكەكانی 
سعودیە لە بازاڕەكان بەرزبكاتەوە. ئەو ململانێیە 
و سیاســەتی ئازادی ئۆپێك لە هەمبەر ئاستی 
بەرهەمهێنانی ئەندامەكانی یەكێك لە هۆكارەكانی 
بەرزبوونەوەی ئاستی نەوت لە بازاڕەكانی جیهان 

و دابەزینی نرخەكان لە 2014 بوو.
ژمارەیەك لــە وڵاتان پێیانوایــە هەوڵەكانی 
ئۆپێــك پڵــەس چیــدی یارمەتیــدەر نیــن و 
پێشبینیش دەكەن رێككەوتنەكە تەمەنێكی زۆری 
نەمابێ. ســەرچاوەیەكی ئۆپێك بــە )رۆیتەرز( 
"گومانم هەیــە هەنگاوی دیكە بهاوێژرێ، ئەگەر 
شــتی وەهاش بكرێ كاریگەرییەكــی زۆر كاتی 
دەبێ، چونكە پاڵنەرەكانی ئێســتای نرخەكانی 

نەوت بازرگانی و ئابوورین".

دابەزینی پشكی نەوتی ئۆپێك لە بازاڕەكانی جیهاندا بە ئەندازەیەكە كە لە 10 ساڵی رابردوودا بێوێنەیە

ئۆپێك تەنیا 30 %ی نەوتی جیهان دابین دەكات

تاراوگەهونەری رۆناڵدۆكەی كوردستان سەرنجی بەریتانییەكانی راكێشاوەفیلمەكەی یڵماز لە چوار فێستیڤاڵ نمایش دەكرێت
رووداو - هەولێر

 مانگی داهاتوو، فیلمێكی دەرهێنەری ناوداری باكووری كوردســتان یەلماز ئۆزدل، بەناوی Barê Giranلە چوار فێســتیڤاڵی نێودەوڵەتی نمایش دەكرێت. 
فیلمەكە پێشــتریش لە چوارچێوەی فێســتیڤاڵی فیلمی كان لە بەشــی Short Film Corner نمایشــكرابوو. ئەم فیلمە لە شــاری مێردینی باكووری كوردســتان 

وێنەگیراوە، كە باس لە عەبدال و ماڵباتەكەیان دەكات، عەبدال گوێدرێژێكی هەیە كاری رۆژانەی پێدەكات، بەڵام ئەم گوێدرێژە پیر بووەو ناتوانێت هەموو كارێك 
بكات. لەم فیلمەدا هەریەك لە ئەكتەران عادل عەبدولرەحمان، سامان مستەفا و نەزمی كریك رۆڵی سەرەكی تێیدا دەبینن، كاری دەرهێنانیش لەلایەن دكتۆر یەلماز 

ئۆزدل كراوە كە خەڵكی جۆلەمێرگی باكووری كوردستانە.

رووداو - هەولێر
بێوار عەبدوڵڵا كە بە هۆی وێكچوونی لەگەڵ كریســتیانۆ رۆناڵدۆ لە كوردســتان ناوی دەكردبوو، لە بەریتانیاش خەریكە ناوبانگ پەیدا دەكات. بیوار، تەمەن 

25 ســاڵ، لە مانگی ئایاری ئەمســاڵ كوردســتانی بەرەو شــاری دێربی لە بەریتانیا جێهێشت، لەوێ دوكاندارێك بەناوی شەین دۆگلاس هەستی بە وێكچوونی نێوان 
بیوار و رۆناڵدۆ كردبوو، دوای ئەوەش بڕیاریدا لە بۆنە و جەژنەكان بانگهێشتی بكات و بیكات بە پەبلیك فیگەر. بەگوێرەی میدیای بەریتانیا خەڵك لە شەقامەكانی 

دێربی پێشی پێدەگرن و داوا دەكەن سێڵفی لەگەڵ بگرن و هیواخوازە هەوڵەكەی شەین سەربگرێ.

شەبنەم بارانی، نمایشكار و فۆتۆمۆدێلی كورد بۆ )رووداو(:

رووداو: شەبنەم بارانی كێیە؟
شەبنەم: خەڵكی رۆژهەڵاتی كوردستانم و 
لە مهاباد لەدایكبووم. تەمەنم چوار ساڵ بووە 
كاتێــك مهابادمان جێهێشــتووە و لە نەرویج 
گــەورە بووم. باوكــم خەڵكی مهابادە و دایكم 
خەڵكی رانیەی باشووری كوردستانە و تەمەنم 

24 ساڵە.
رووداو: چەند ساڵە نەگەڕاویتەوە رۆژهەڵاتی 

كورددستان؟
ســاڵە  حــەوت  نزیكــەی  شــەبنەم: 
نەگەڕاومەتەوە، چونكە خزم و كەســی باوكم 
لەوێ نەماون، یان لە باشوورن یان هاتوونەتە 
ئەوروپا. ئێستا زوو زوو دەگەڕێمەوە باشووری 
كوردستان، چونكە خزمانی دایكم لەوێ زۆرن، 

بەشێكی زۆریان لە رانیە دادەنیشن.
رووداو: لە نەرویج لە چ بوارێك دەخوێنی؟

شــەبنەم: خوێندكاری دوا قۆناغی كۆلیژی 
پزیشــكی دەروونیــم. ســاڵێكی دیكــە تەواو 
دەبــم و دێمــەوە كوردســتان نۆڕینگەیەكــی 
تایبــەت دەكەمــەوە. بۆیــە ئێســتا زۆرتــر 
دەكــەم،  كوردســتان  باشــووری  ســەردانی 
دەمەوێــت كوردییەكەم باشــتر بكەم، لەگەڵ 
چەند كەســێكیش قسەمان كردووە بۆ ئەوەی 

ئامادەكاری بۆ كردنەوەی نۆڕینگە بكەین.
رووداو: خۆت بەشــی پزیشــكی دەروونیت 

هەڵبژارد یان خێزانەكەت؟
شــەبنەم: لە منداڵییەوە هەمیشە هەستم 

بە تەنیایی دەكرد، هەرچەندە لە ماڵەوە سێ 
خوشــك و دوو براین. ئەم هەســتەش لەگەڵم 
گەورە بوو، لە قوتابخانە هاوڕێم نەبوو، لەگەڵ 
ئەوەشــدا باوەڕم بەخۆم نەبوو، كەشــوهەوای 
نەرویجیش زۆر ســاردە. ئەو شارەی من تێیدا 
دەژیام شەش مانگ شەو بوو، شەش مانگیش 
رۆژ، ئیــدی ئەمانــە هەموویــان كاریگەرییان 
لەســەر من هەبووە، بۆیە بڕیارم دا لەم بەشە 
بخوێنم بۆ ئەوەی یارمەتی ئەو كەســانە بدەم 

كە وەكو من ئەم كێشانەیان هەیە.
رووداو: بۆچی كاری مۆدێلینگت هەڵبژارد؟ 

كێ هاوكاریت دەكات؟
شەبنەم: كاتێك دەستم بە كاری مۆدێلینگ 
كرد، تەمەنم تەنیا 16 ساڵ بوو، ئەوكات تەنیا 
فەیســبووك هەبوو لێیەوە وێنەكانم پۆســت 
بكــەم. كاتێــك وێنەكانــم پۆســت دەكردن، 
زۆر دەستخۆشــی و هەندێجاریــش رەخنەیان 
لێدەگرتم، چونكە ئەوەی لەم بوارە كاری دەكرد 
زۆر كەم بوون، بۆیە چاوەكان زیاتر لەسەر من 
بوون. دواتر كە ئینستاگرام كرایەوە، هەوادارانم 
ناویان لە من نا شــاجوانی ئینستاگرام ، ئیتر 
ئەمە باری سەرشانی قورستر كردم و بەردەوام 
كاری مۆدێلینــگ و بڵاوكردنــەوەی وێنەكانــم 
لە سۆشــیالمیدیا دەنگدانەوەی زۆری هەبوو. 
ئەمەش بووە هۆی ئەوەی زیاتر لەنێو خەڵكدا 
بناسرێم، ســەرەتا دایك و باوكم لەگەڵ ئەوە 
نەبــوون كاری مۆدێلینگ بكەم، بــەڵام دواتر 

توانیم قەناعەتیان پێ بكەم و رازییان بكەم كە 
من كارێكی ئاسایی دەكەم.

رووداو: جگە لە كاری مۆدێلینگ حەزت لە 
چ بوارێكی دیكەیە؟

شــەبنەم: زۆر شەیدای هونەری سینەمام، 
حــەزم لــە ئەكتەرییە و دەمەوێت بەشــداری 
لــە فیلم و درامای كوردی بكــەم، هەرچەندە 
لە نەرویــج داوایان لێكردووم وەكو ئەكتەر لە 
فیلمــی نەرویجیدا رۆڵ ببینــم، بەڵام من حەز 
دەكەم لە فیلمی كوردیدا بەشــداری بكەم. لە 
بەریتانیــاش داوایان لێكــردووم بەرنامەیەكی 
شۆ پێشــكەش بكەم، بەڵام چونكە ناوبانگی 
من زیاتر لە كوردســتانە، بۆیــە حەز دەكەم 

كارەكانیشم هەر لە كوردستان بێت.
رووداو: رۆژانە چەند كات بۆ سۆشیالمیدیا 

تەرخان دەكەی؟
شــەبنەم: لەبەر ئــەوەی هــەوادارم زۆرن، 
بەردەوام دەبێت پۆستی نوێم هەبێت، چونكە 
ئەگەر پۆستی نوێم نەبێت هەوادارەكانم دوور 
دەكەونــەوە و ئەنفۆلــۆم دەكــەن، بۆیــە رۆژ 
هەبــووە 10 كاژێر لــە كاركــردن بوومە، كە 
گەڕاومەتەوە ماڵەوە پۆســتم كردووە و لەگەڵ 
هەوادارەكانم گفتوگۆم كردووە، بۆیە كاتێكی 

زۆرم بۆ سۆشیالمیدیا دەڕوات.

رووداو: بــەردەوام لــە سۆشــیالمیدیادا بە 
پێكەنین و كەیفخۆشــی دەبینرێی، بەڕاستی 

وایت؟
شەبنەم: هەموو كەسێك چەند ماسكێكی 
هەیــە. لــە سۆشــیالمیدیا ماســكێكی دیكە 
دەبەســتین، بۆیــە كەســمان خۆمــان نین. 
منیش وەكو ئەو خەڵكە ماســكی خۆم هەیە، 
هەرچەنــدە مــن لە ژیانــدا زۆر كەیفخۆشــم، 
بەڵام كەســێكی زۆر بە هەستم و زۆر جاریش 
غەمگین بووم، بەڵام لە سۆشــیالمیدیادا ئەم 

هەستانە كەمتر دەردەكەون.
رووداو: لە سۆشــیالمیدیادا داواكاری زۆرت 

بۆ دێت؟
شــەبنەم: بەڵێ بێگومــان داواكاری زۆرم 
بــۆ دێت، هــەم لــە دەرەوەی كوردســتان و 
هەمیش لە ناوەوەی كوردستان، هەندێك لەو 
كەســانە خزمی خۆشم بوونە، بەڵام زەواج لە 
ئینســتاگرامەوە ناكرێت. من نامەوێت كوڕێك 
لەبــەر وێنەكانی مــن زەواجم لەگــەڵ بكات. 
دواتریش من ئێســتا تەمەنم 24 ســاڵە و زۆر 
زووە بــۆ زەواج، بڕیارمداوە لە تەمەنی 27 
ساڵی شوو بكەم. چونكە پێموایە ئەو 

كاتە تەمەنەكەم كامل دەبێت.

لە شــاری مهابــادی رۆژهەڵاتی كوردســتان لەدایكبــووە، ماوەی 20 ســاڵە لەگەڵ 
خانەوادەكــەی لە نەرویج دەژی. شــەبنەم بارانــی، كچە نمایشــكار و فۆتۆمۆدیلینگی 
رۆژهەڵاتی كوردستان بۆ چەند پرۆژەیەك لە باشووری كوردستانە. ئەگەرچی خوێندكاری 
بەشی دەروونی كۆلیژی پزیشكییە لە نەرویج، بەڵام ئەوە رێگری لە حەزەكەی نەكردووە 

كە نمایشكارییە. بارانی لەبارەی پرۆژە نوێیەكانی قسەی بۆ )رووداو( كرد.

هەڤپەیڤین: هیوا سەڵاح
رووداو- هەولێر

با هیچ 
كوڕێك لەبەر 

وێنەكانم داوای 
هاوسەرگیرم لێ 

نەكات

منیش وەكو 
هەموو خەڵك لە 
سۆشیالمیدیا 
ماسكێكم هەیە

لە تەمەنی 27 ساڵیدا 
شوو دەكەم

شەیدای سینەمام و حەزم 
لێیە ببمە ئەكتەر

نۆڕینگەیەكی پزیشكی دەروونی 
لە كوردستان دەكەمەوە

بڕیارمداوە دەست بۆ
هەموو بڤەكانی نێو كۆمەڵگە بەرم

رووداو: ساندرا كێیە؟
ســاندرا: نــاوم ســاندرا ئەلیســاندرایە، لــە 
ســلێمانی لەدایكبووم، زۆر منداڵ بووم كاتێك 
لەگەڵ خێزانەكەم كۆچمان كردووە بۆ سویسرا. 
لەوێ بەشــی بازرگانیم تەواو كردووە، ئێستا لە 
كۆمپانیایەكی فرۆشــتنی ئۆتۆمبێل كاردەكەم. 
لە پــاڵ كارەكــەم گۆرانیــش دەڵێــم. تاوەكو 
ئێســتا دوو ڤیدیۆكلیپم هەیە كــە هەردووكیان 

دەنگدانەوەیەكی زۆر باشیان هەبووە.
رووداو: نــاوی ســاندرا ئەلیســاندرا ناوێكی 

خوازراوی هونەرییە؟
ســاندرا: نەخێر ناوی ســاندرا راستەقینەیە 
و ناوێكــی خــوازراو نییــە، بــەڵام لــە ئەوروپا 
بــە ئەلیســاندرا بانــگ دەكرێــم و ئــەم ناوەم 
وەرگرتووە، لەبەر ئەوەی من لە سویسرا دەژیم 
نەمویست ناوەكە بگۆڕم، هەر وەكو خۆی لەنێو 
كاری هونەری بەكارمهێنایەوە و بووەتە ناوێكی 
فەرمــی بۆ من، هەر بەم نــاوەش لە نێو كاری 

هونەری دەناسرێم.
رووداو: لــە كاری هونــەری كــێ هــاوكار و 

پاڵپشتی تۆیە؟
ســاندرا: هەڵبەت بنەماڵەكــەم، بەتایبەتی 

باوكم و براكەم، باوكم هەموو خەرجی كلیپەكانم 
بۆ دابین دەكات، لەگەڵ ئەوەشــدا مامۆستاكەم 
رێنیشــاندەرێكی زۆر باشــی من بووە، دونیای 
هونەری حەزێكی منداڵیی من بووە، هەمیشــە 
حــەزم كــردووە خــۆم لەنێــو ئــەم جیهانــەدا 
ببینمــەوە، خۆشــبەختانە توانیــم خەونەكانم 

بهێنمەدی.
 رووداو: چــۆن بــوو گۆرانــی و میوزیكــت 

هەڵبژارد؟
ســاندرا: من دانســەرێكی زۆر باشم، لەگەڵ 
ئەوەشدا گوێیەكی باشی میوزیكم هەیە. هاوكات 
بەهرەیەكی باش لە بواری گۆرانیگوتن و سەما 
لە خۆمدا دەبینم، من پێموایە گۆرانیگوتن تەنیا 
وشــە گوتن نییــە، دەبێت گۆرانیبێــژ هونەری 

جەستە و نمایشكردنی جەستەشی هەبێت.
رووداو: دوو كلیپت هەیە، لە كلیپی دووەمدا 
زۆر بــە جورئەتەوە دەردەكــەوی، پێتوایە ئەم 
بەرهەمەت جێی خۆی لە نێو كۆمەڵگای كوردی 

دەكاتەوە؟
ســاندرا: ئەو كلیپە نوێیەی من رچەشكێنە 
لەنێو هونەری كوردیدا. من بڕیارمداوە دەســت 
بۆ هەمــوو ئەو كارانە ببەم كــە لە كۆمەڵگەدا 
بڤەیــە. نامەوێت كارێك بكــەم دووبارە بێت و 

هیــچ مانایەكــی نەبێت. بۆیە هەوڵمــدا كارێك 
بكــەم لە نێو خەڵكدا دەنگدانەوەی هەبێت. من 
وەكو كچێكی كورد ئــەم كلیپەم كردووە، نەك 
كارێكی كــوردی، چونكە گۆرانییەكە بە زمانی 
ئینگلیزییە، رەنگە كۆمەڵگا و هەندێ كەس ئەم 
كارەی منــی قبوڵ نەبێت، بەڵام ئەوە رێچكەی 
منە و لێی پەشیمان نیم و لەسەریشی بەردەوام 

دەبم.
رووداو: بۆچی لەنێو كلیپەكەتدا ســەماكاری 
بیانیــت هێناوە، ئایا كچی ســەماكاری باشــی 

كوردمان نییە؟
ســاندرا: من زۆر خۆشــحاڵ دەبــووم ئەگەر 
كچانــی كــورد لەنێــو كلیپەكەمــدا ســەمایان 
كردبووایــە، بــەڵام وەكو هەموو لایــەك دەزانن 
هێشتا سەماكردن لەنێو كورد نەبووەتە كولتوور، 
بگرە رێگریشــی لێ دەكرێ، وەكو ئەوەی ســێ 
كچ دەیانویســت لە نێو قەیسەری هەولێر سەما 
بكــەن. بەڵام بێگومان لــە بەرنامەمدا هەیە لە 
داهاتوودا كچانی كورد لەنێو كلیپەكانمدا هەبن.

رووداو: گوێ لە گۆرانی كوردی دەگریت؟
ســاندرا: گوێ لە زۆربەی گۆرانیبێژانی كورد 
دەگرم، بەتایبەتی گەنجەكان كە ئێستا بەرهەمی 
جوان پێشــكەش دەكەن، هەموویانم لاخۆشە، 
لەگەڵ ئەوەشدا زۆر گوێ لە گۆرانی ئیسپانی و 

ئینگلیزی و فەرەنسی دەگرم.
رووداو: زۆربەی خانمە گۆرانیبێژەكان بەسەر 
بــەژن و باڵای كچاندا گۆرانــی دەڵێن، ئێوە بۆ 

رەگەزی بەرامبەر گۆرانی دەڵێن؟
 ساندرا: هەمیشە بۆ كوڕ گۆرانی دەڵێم، بە 
پێچەوانەی هەندێ گۆرانیبێژی كچ كە بەســەر 
باڵای ژندا گۆرانــی دەڵێن. من هەوڵمداوە رێك 

هەســتی خۆم بۆ رەگەزی بەرامبەر دەرببڕم بۆ 
ئەوەی بەشێوەیەكی راستەوخۆ بگاتە گوێگر و 
چێــژ لە گۆرانییەكە ببینــێ، چونكە دەبێت لە 
گۆرانیگوتندا موخاتەبەی بەرامبەر بكەی، نەك 
پێچەوانە، نابێت ئەوەش بە عەیب سەیر بكرێت 
كاتێك گۆرانیبێژێكی كچ گۆرانی بۆ كوڕ دەڵێ.

رووداو: بەنیاز نیت گۆرانییەكی نیشــتیمانی 

یــان گۆرانییەك بۆ بەرگری 
لە ئافرەتان بڵێی؟

و  بەخۆشــحاڵی  ســاندرا: 
شــانازییەوە ئامــادەم گۆرانــی 

نیشــتیمانی بڵێــم، بــەڵام حەز 
دەكــەم گۆرانییەك بێــت لە رووی 
ئاواز و تێكســت و هەموو شتێكەوە 
پرۆفیشــناڵ بێت. بۆ گۆرانی لەسەر 
ژنــان، من لــە هــەردوو كلیپەكەمدا 
هەوڵمداوە جێی پەنجەی ژنانی پێوە 
دیــار و بەرچاو بێت، لەبەر ئەمەشــە 
كــە ژن پانتاییەكــی زۆر مەزنی لە نێو 

بەرهەمەكانمدا گرتووە.

خانمە گۆرانیبێژی كورد ساندرا ئەلیساندرا بۆ )رووداو(:

ســاندرا ئەلیســاندرا، خانمــە گۆرانیبێژێكــی كــوردە، 
تاوەكــو ئێســتا خاوەنــی دوو ڤیدیۆكلیپــە كــە تێیاندا بە 
نیمچەڕووتی و بەشــێوەیەكی ورووژێنــەر دەردەكەوێت، 
بۆیــە لــە سۆشــیاڵمیدیادا بووەتــە مایەی قســەوباس، 
بەتایبەتــی دوایین ڤیدیۆكلیپــی بەنــاوی "I Am fire" كە 
دەنگدانەوەیەكی زۆری هەبوو. ساندرا دەڵێت بڕیاری داوە 
دەســت بۆ هەموو ئــەو كارانە ببات كە لەنێــو كۆمەڵگەی 
كوردیــدا بڤــەن. )رووداو( لــە رێگەی مەســنجەرەوە ئەم 

هەڤپەیڤینەی لەگەڵ كردووە.

هەڤپەیڤین: هیوا سەڵاح
رووداو- هەولێر

دەبێت گۆرانیبێژ 
هونەری 
نمایشكردنی 
جەستەشی هەبێت

خەرجی هەموو 
كلیپەكانم باوكم 
دابینی دەكات

هەموو گۆرانییەكانم 
بۆ پیاوانن

رووداو - هەولێر

13 ســاڵ دوای رووداوەكــە، چیرۆكــی بەناز 
مەحمــوود كە بەدەســتی كەســوكاری كــوژرا، 
دەكرێتــە درامایەكــی تەلەفزیۆنــی. چیرۆكــی 
دراماكــە لەبــارەی لێكۆڵینــەوە لــە دۆســیەی 
كوژرانی ئەو ژنەیە، خوشــكی بەناز پێیوایە ئەو 

درامایە باسی خوشكی ئەو ناكات.
هەوڵەكانــی  لەبــارەی  دراماكــە  چیرۆكــی 
لێكۆڵەرێكــی پۆلیس بەناوی كارۆلین گوودە كە 
لە 2006 هەوڵی دۆزینەوەی ئەنجامدەرانی تاوانی 

كوشــتنی بەنازی دابوو. كارۆلیــن لە لێدوانێكدا 
بــۆ رۆژنامــەی )زی ســان(ی بەریتانــی دەڵێ: 
"لە زۆربەی كەیســەكانی كوشــتندا مەســەلەكە 
ئەوەیــە دادپەروەری بۆ خێزانەكە بگەڕێنیتەوە، 
بەڵام لەو كەیســەیاندا دەمویســت هەق بۆ بەناز 
بگەڕێنمــەوە". ئــەوەش ســەرەڕای هەوڵەكانی 

خێزانەكەی بۆ پەردەپۆشكردنی رووداوەكە.
هەواڵــی دروســتكردنی دراماكــە لــە تــۆڕە 
كۆمەڵایەتییەكانــدا ناڕەزایەتی لێكەوتووەتەوە و 
)ITV( بەرهەمهێنەرانــی دراماكە لە تەلەڤزیۆنی
ی بەریتانــی بــە پەردەپۆشــكردنی چیرۆكەكە 

تۆمەتبار دەكرێن، بەڵام بەرپرســانی تەلەڤزیۆنە 
بەریتانییەكــە دەڵێــن ئــەوان لەگەڵ خوشــكی 

بەنازدا قسەیان كردووە و رێگەیان پێدراوە.
لــە  بەنــاز،  خوشــكی  مەحمــوود،  پاییــز 
هەڤپەیڤینێكــدا لەگەڵ تــۆڕی میدیایی )بی بی 
ســی(ی بەریتانــی دەڵێ: "بەڕاســتی ئەوە لای 
مــن جێی قەبووڵ نییــە كە دەبینم ئــەوان ئەو 
گۆشــەیەیان هەڵبژاردووە كاری لەســەر بكەن، 
چونكە ئەمە چیرۆكی بەناز نییە، ئەمە چیرۆكی 

كەسێكی دیكەیە".
 )Honour( شــەرەف درامــای  ســیناریۆی 
و  دەرهێنــەر  هیــوز،  گوینیــس  لەلایــەن 
بەریتانییــەوە  بەناوبانگــی  سیناریۆنووســی 
نووسراوە و ئەكتەری بەناوبانگی بەریتانی كیلی 
هیــوز رۆڵی كارۆلین گــوود دەگێڕێ. گوتەبێژی 
)ITV( بە رۆژنامەی )زی سان( دەڵێ: "گوینیس 
هیوز، كە ســیناریۆی شــەرەفی نووســیوە، بە 
درێژی لەگەڵ پاییزی خوشــكە بچووكی بەنازدا 
قسەی كردووە"، بۆ ئەوەی رەزامەندییان بداتێ. 
پاییز كە هەڵمەتێكی دژی كوشــتن لەســەر 
"ئــەوە  پێیوایــە  دەســتپێكردووە،  شــەرەف 
چیرۆكی كەســێكە بەشێوەیەكی تراژیدی گیانی 
لەدەســتداوە، نــەك ئــەوەی كەســێك بێــت و 
چیرۆكــی خۆی تێدا بگێڕێتەوە. پێموانییە ئەمە 
رێزلێنان بێ لە بەناز"، جەخت لەوەش دەكاتەوە 
كە ئەوانەی كاری لێكۆڵینەوەیان بۆ ئامادەكردنی 
دراماكــە كــردووە، پــرس و راوێژیــان بــەوان 
نەكــردووە و ئــەوان لە تــۆڕە كۆمەڵایەتییەكان 

زانیویانە شتێكی وەها بەڕێوەیە.
بەناز مەحموود، خەڵكی باشووری كوردستان، 
بــە هاودەســتیی باوك و مامــی و دوو خزمی و 
بكوژێك، لە بەریتانیا كوژرا، دوای ئەوەی داوای 
تەڵاقی لە هاوژینەكەی كرد و پەیوەندیی لەگەڵ 
كوردێكی رۆژهەڵاتی كوردستان بەناوی رەحمەت 
ســولەیمانی دانا. خێزانی بەناز لە ساڵی 1998 
روویــان لــە بەریتانیا كردبوو، ئــەوكات تەمەنی 
بەناز تەنیا 13 ســاڵ بوو. پێنج ســاڵ دوای ئەو 
رۆژە بەناز بە هاوســەگیرییەكی رێكخراو لەگەڵ 
پیاوێــك كــە 15 ســاڵ لە خــۆی گەورەتر بوو، 

هاوسەرگیری كرد.
پۆلیســی بەریتانی بە یەكێك لە هۆكارەكانی 
كوژرانــی بەناز دەزانــرێ، لە كاتێكــدا ئافرەتە 

كوردەكە پێش كوژرانی بە لایەنی كەمەوە پێنج 
جــار پەیوەندی بە پۆلیســەوە كردبوو بۆئەوەی 
بیپارێزن. بە گوێرەی )زی سان(، یەكەمجاریان 
لە 10ی تشــرینی یەكەمــی 2005 بوو، كاتێك 
ئافرەتێكی تەمەن 19 ساڵ خۆی كرد بە بنكەی 
پۆلیســدا و ئــاگاداری كردنەوە كــە هاوژینە 34 

ساڵانەكەی دەستدرێژی دەكاتە سەری.
ئەوكات، بەناز لە گرتەیەكی ڤیدیۆییدا گوتی: 
"ئەو مێردێكی وشكە، هەر كاتێك سێكسی بوێ، 
دەبێ بە قســەی ئەو بێ، وەڵامی نەخێر قەبوڵ 
ناكات و دەســتدرێژیم دەكاتە ســەر". دوای دوو 
ساڵ بەناز چووەوە ماڵی باوكی و بە خێزانەكەی 

خۆی گوت كە دەیەوێ داوای تەڵاق بكات.
بەناز پۆلیسی ئاگادار كردبووەوە كە كۆمەڵێك 
پیاو بە ئۆتۆمبێل بە شــوێنیەوەن و هەڕەشەی 
لێدەكــەن، هەتا ئێســتاش دەرنەكەوتــووە ئەو 
پیاوانــە كــێ بــوون، بەڵام لــەو ســەروبەندەدا 
دەنگۆی پەیوەندیــی نێوان بەناز و رەحمەت بە 
گوێی ماڵــی باوكی گەیشــتبووەوە. ئاری مامی 
و مەحمــوودی باوكــی بەناز، بڕیاری كوشــتنی 
ئافرەتــە كوردەكــە و رەحمەتیان دابــوو. بەناز 
لــە نامەیەكدا لــە 12ی كانوونی یەكەمی 2005 

پۆلیسی لەو مەترسییە ئاگادار كردبوو. 
لــە دواییــن رۆژەكانــی 2005، بەنــاز لــە 
هەوڵێكی كوشتن بەدەستی باوكی رزگاری بوو، 
بەڵام لە نەخۆشــخانەوە جارێكی دیكە رەوانەی 
ماڵــەوە كرایــەوە. بەگوێرەی راپۆرتــی رۆژنامە 
بەریتانییەكــە، ئــەو بە پەرســتارەكانی گوتبوو 
ئەگــەر بچێتەوە ماڵ دەكــوژرێ. لە رۆژی 24ی 
كانوونی دووەمی 2006 ترسەكەی وەڕاستگەڕا، 

كاتێك محەممەد حەمە كە بۆ كوشتنەكە بەكرێ 
گیرابوو، دەستدرێژی كردە سەری و كوشتی.

چیرۆكــی درامــای شــەرەف لەو شــوێنەوە 
دەستپێدەكات كە رەحمەت تەلەفۆن بۆ پۆلیس 
دەكات و ئاگاداریــان دەكاتەوە لەوەی بەناز دیار 
نەماوە، بۆیەش فۆكەسی سەرەكیی بەرهەمەكە 
لەســەر ئــەو لێكۆڵینەوەیەیــە كــە دوای ئــەو 
تەلەفۆنە دەســتپێدەكات و هەوڵەكانی لێكۆڵەر 

كارۆلین لەخۆدەگرێ. 
كیلی هیوز كە پێشــتر خەڵاتــی ئەكادیمیای 
بەریتانــی )BAFTA(ی  تەلەڤزیۆنــی  و  فیلــم 
وەرگرتووە، لەبارەی رۆڵگێڕان لەو درامایە دەڵێ 
"لە ســەردەمێكدا كە كوشــتن لەســەر شەرەف 
شــتێكی باوە، زۆر گرنگــە رووناكییەك بخرێتە 

سەر بابەتێكی ئەوەندە گرنگ".
پاییز بە ماڵپــەڕی )ڤایس(ی گوتووە "بەناز 
)لە ڤیدیۆكاندا( بە قەناعەتی تەواوەوە دەیزانی 
كــە لــە مەترســیدایە، پۆلیــس چــۆن ئەمــەی 
نەبینیــوە؟ كاتێك ســەیری ڤیدیــۆكان دەكەم 
كچێكی تۆقیــو دەبینم. من خــۆم ناتوانم گوێم 
لێبێ كەســێك وەك بەناز باسی مەترسیی بكات 

و جێی بهێڵم. ئەمە چۆن روویدا!".
بەدواداچوونێكی ســەربەخۆی ســاڵی 2015 

دەریدەخــات تەنیــا لە نێوان ســاڵانی 2014 بۆ 
2015 ژمــارەی كەیســەكانی پەیوەندیــدار بــە 
توندوتیژی لەســەر شــەرەف لــە بەریتانیا 225 
كەیس بووە، كە 96 كەیسیان هیچ حوكمێكی بۆ 
دەرنەچووە، هۆكارەكەشــی ئەوەیە قوربانییەكە 
یــان خێزانــی قوربانییەكە ئامادەنین شــایەتی 
بدەن یــان لە ســكاڵاكەیان پاشــگەز دەبنەوە. 
خوشــكەكەی بەناز پێیوایــە: "هێزی پۆلیس لە 

داینامیكی خێزان تێناگات".
كارۆلیــن بــە رۆژنامەكــە دەڵێ "لە كەیســی 
بەنازدا 50 ئەندامی كۆمەڵگەكە لە كوشتنەكەدا 
بەشــدار بــوون، چ وەك پلاندانــان، كوشــتن و 
لەناوبردنــی تەرمەكــە و چ وەك شــایەتیدانی 
درۆ". یەكێك لە خوشــكەكانی بەناز لە دادگا لە 

قازانجی باوكی شایەتی دابوو.
پاییــز بە )بی بی ســی( دەڵــێ: "ئێمە زۆر 
نزیــك بوویــن، زۆر حەزی هاوبەشــمان هەبوو. 
تاكە رێگە بۆ وەســفی دۆخــی ژیانم لەو كاتەوە 
ئەوەیە بڵێم 13 ســاڵی رابــردووی ژیانم دۆزەخ 
بووە. هەموو رۆژێكم دۆزەخە. ناكرێ لە كەسێك 
ببووریت كــە دەتوانێ كەســێكی دیكە بكوژێ. 
خوشــكەكەم هاواری كــرد بۆ ئــەوەی یارمەتی 

بدەن، ئەو لەوە زیاتر هیچی لەدەست نەهات".

لە بەریتانیا چیرۆكی كوژرانی ژنە كوردێك 
دەكرێتە دراما

بەناز لە كانوونی دووەمی 2006 لەلایەن بەكرێگیراوێكەوە كوژرا

كیلی هیوز، ئەكتەری بەناوبانگی بەریتانی لە دراماکەدا رۆڵی لێکۆڵەرێکی پۆلیس دەگێڕێت

خوشكی بەناز

ئەوە چیرۆكی 
خوشكی من نییە

رووداو – ستۆكهۆڵم

دەستهەقی كارەكەی نوورەدین هەتا بڵێی گرانە، 
بــەڵام ســوێدییەكان نۆرەیان بۆ گرتــووە، چونكە 
متمانــەی زۆریان بــە كارەكەی هەیە و بەبێ ترس 
و بەدڵنیاییــەوە ئۆتۆمبێلەكەیان لێدەخوڕن. بەڵام 
كورد و بیانییەكانی دیكەی سوید بە دەگمەن روو 

لە كۆمپانیاكەی دەكەن.
ســەرمان كەنات یــان نوورەدین، خاوەنكارێكی 
كــوردە، لــە ســاڵی 1992 لەگــەڵ خانەوادەكەی 
رووی لە ســوێد كردووە و ئێســتا خاوەنی یەكێك 
لە ناوەنــدە گەورەكانی چاككردن و خزمەتگوزاری 
 . )US center( و بازرگانیــی ئۆتۆمبێلە بەنــاوی
زیاتر لە بیســت كارمەندی كارامەی هەیە، خاوەنی 
زیاتر لە شەش كۆمپانیایە لە بوارەكانی ئۆتۆمبێل، 
وەك بازرگانی، كڕین و فرۆشــتن لەســەر ئاســتی 
خزمەتگوزاریــی  و  چاككردنــەوە  نێودەوڵەتــی، 
گشــتی، بازرگانی كەلوپەلــی یەدەگی ئۆتۆمبێل. 
شووشــتن و پاككردنەوە و خزمەتگوزاری گۆڕین و 

پەنچەریكردنی تایە.

چەنــد  بریــكاری  نوورەدیــن  لەمانــە  جگــە 
كۆمپانیایەكــی ناســراوی جیهانیــی ئۆتۆمبێلە لە 

بوارەكانی چاككردنەوە و خزمەتگوزاری .
پێچەوانەی تاراوگەنشینانە

ئــەو فیتەر و كۆمپانیا كــوردی و بیانیانەی لە 
ســوێد ناسراون و جێگەی سەرنجی سوێدییەكانن، 
زیاتــر بەهــۆی هەرزانیــی نــرخ و زوو بەڕێكردنی 
كارەكانیانــە، بەڵام بە پێچەوانەوە ئەم خاوەنكارە 
كــوردە، نرخەكــەی زۆر گرانە، كاتێكی زۆریشــی 
دەوێــت تــا كارەكەت بــۆ تەواو دەكات. بەشــێك 
لە شــۆفێر و شــارەزایانی ئۆتۆمبێــل دەڵێن "ئەو 
ئۆتۆمبێلەی بە كۆنترۆڵ و چاككردنەوەی نوورەدیندا 

رۆیشتبێ، لێی بێخەم بە".
نوورەدین باســی خۆی بــۆ )رووداو( دەكات و 
دەڵێت: "تەمەنم 14 ســاڵ بوو كە هاتمە ســوێد. 
بەهــۆی كارەكانــی باوكــم، ژیانــم هــەر لــە نێو 
ئۆتۆمبێــل بوو، یەكــەم كار كە بیــرم لێكردەوە، 
بــواری چاككردنەوەی ئۆتۆمبێل بوو، بەڵام هەر لە 
سەرەتاوە مەبەستم بوو شتێكی تەقلیدی نەكەم".

ئەوەنــدەی پێناچێ دەبێتە ناوێكی ناســراو لە 
ســوێد "لەو بوارە خوێندم و لە 18 ســاڵییەوە لە 
رێگــەی ناوەندێكی بچووك لەگەڵ چەند كەســێك 
دەســتم بە كار كرد. ئەوە بۆ 12 ساڵیش دەچێت 
كارەكانم بەم شێوەیە گەورە بووە، ئێستا نزیكەی 
20 كارمەندی هەمیشــەییەم هەیە و نزیكەی 200 
ئۆتۆمبیلیش بــەردەوام لە كۆگاكانمدایە، رۆژانەش 
نزیكەی 20 ئۆتۆمبێــل چاك دەكەینەوە، جگە لە 

خزمەتگوزارییە بچووكەكان".
لە ئاوارەیی كۆنیاوە 

بۆ ملیۆنێری ستۆكهۆڵم
ســەرمان لەدایكبووی شاری كۆنیای توركیایە، 
لەوێــش هــەروەك ئاوارەیەك ژیــاون. ئەو دەڵێت: 
"ژیان لە دەرەوەی وڵاتی خۆت ئەســتەمە، ئێمەش 
هەر بە ئاوارەیی هاتووین چ لە كۆنیا و چ لە سوێد، 
زۆر مەبەستم بوو كاری خۆم هەبێ، ژیانی باوكیشم 
هەروەها، رابردووشم كە هەر لەنێو ئۆتۆمبێل بوو، 

زیاتر هانیدام كار لە بواری ئۆتۆمبێلدا بكەم".
شــوێنی كارەكــەی نووردەین كە لــە ناوچەی 

لــە باشــووری رۆژئــاوای شــاری  هارگێرســتێن 
ستۆكهۆڵمە، هەتا بڵێی رێكوپێك و بە سیستمە. 
20 وەستای كارامەی هەیە، بەڵام تەنیا یەكێكیان 
كوردە، ئەوانی دیكە سوێدی و پۆڵەندی و رووسی 

و ئیسپانین.
نــزار وەجــدی خەڵكی دهۆكە و 15 ســاڵە لە 
ســوێدە، تاكە كــوردە كــە لــەلای نوورەدین كار 
دەكات. ئەو دەڵێت: "ئاســان نییە لە شــوێنێكی 
وەك ئــەم ناوەنــدە كار بكەیــت. كاركــردن لەلای 
نووردەین دەبێتە پاشــخانێكی بەهێــز و دواتر بە 

ئاسانی كارت دەستدەكەوێ".
نزار نایشــارێتەوە بەشــێك لە موشتەرییەكان 
گلەییان لە گرانیی نرخی خزمەتگوزارییەكان هەیە، 
بــەڵام دەڵێــت "كێبڕكێ لەم جۆرە كارانە لەســەر 

بنەمای نرخ نییە، بەڵكو كواڵیتییە".
ســەردانی  لەكاتــی  ئۆتۆمبێــل  شــۆفیرێكی 
كۆمپانیاكــە بە )رووداو(ی گــوت: "بۆ حاڵەتێكی 
چاككردنــەوەی ئاســایی نایەمــە ئێــرە، چونكــە 
بەڕاســتی گرانە، بەڵام بۆ پێداچوونەوە و پشكنین 
ناچــارم لێــرە بیكــەم، چونكە هەقــی گرانییەكە 

وەردەگریتەوە".
ســەرەڕای گرانیــی نرخــی خزمەتگوزارییەكان 
لــە كۆمپانیاكــەی نوورەدین، بەڵام وا بە ئاســانی 
نۆرەشت ناگاتێ. دەبێت پێشتر لە رێگەی ئیمەیڵ 
یان بە تەلەفۆن، كاتێك بۆ ســەردانی كۆمپانیاكە 

دابنێی.
كــە  پێگەیشــتووەتەوە  ئــەوەی  نوورەدیــن، 
موشتەرییەكانی گلەییان لە گرانیی دەستهەق هەیە. 
بــەڵام ئەو پاســاوی خۆی هەیــە و دەڵێت "بەڵێ 
دەســتهەقم گرانە، بەڵام زەمانەتێكی راســتەقینە 
لەپشت گرانی كارەكە هەیە و شۆفێر بە متمانەوە 
دەچێتــە دەرەوە، لەگەڵ ئەوەش بەرزیی ئاســتی 
كارەكــەم و ئەو باجە زۆرەی دەیدەین، بەشــێكی 
هۆكاری گرانــی كارەكەمانە، ســاڵانە نزیكەی 20 
ملیــۆن كرۆن بــاج دەدەینە دەوڵــەت". نوورەدین 
پێیوایــە ئەو لە ســوێد شــتێكی تازە پێشــكەش 

دەكات، بۆیەش نرخەكەی گرانە.
شــوێنی كاری كۆمپانیاكانی نوورەدین، لەگەڵ 
ئــەوەی تەواو گەورەیە و لە ناوچەیەكی گرانبەهای 
ســتۆكهۆڵمە، بەڵام پێیوایە بۆ كارەكەی ئێستای 

بچووكە "زۆری ویســت تا كارەكەمان بەم شێوەیە 
گەورە كرد، بەڵام لە ئاســتی خواســتی ئێســتا و 
پلانــی داهاتوومــان نییــە، بۆیە ئێســتا بــەدوای 

شوێنێكدا دەگەڕێم گەورەتر بێ لەوەی ئێستا".
نوورەدین باســی پلانی داهاتووی كۆمپانیاكەی 
دەكات و دەڵێــت: "كــەم بەكارهێنانــی بەنزین و 
پاكڕاگرتنی ژینگە ویستێكی هەنووكەییە و بنەمای 
پێشخستنی كاری داهاتوومانە". نوورەدین بەنیازە 
ئەزموونێكــی نــوێ بهێنێتــە ســوێد كــە ئەویش 
پێشخســتنی كەرتی گواســتنەوەی كارەباییە، بۆ 

ئۆتۆمبێلی بچووك. 
لە ســوێد و بەتایبەت لە كەرتی گواســتنەوەی 
گشتی، نابێت ئۆتۆمبێل تەمەنی لە سێ ساڵ زیاتر 
بێت. بەر لەوەی ئۆتۆمبێلەكانیش بكەون، لە رێگەی 
نوورەدینەوە كۆدەكرێنەوە و دوای چاككردنەوەیان 

هەناردەی وڵاتانی دیكە دەكرێن.
نوورەدین دەڵێت :"پەیوەندیمان لەگەڵ رووسیا، 
ئۆكراینــا و مۆلدۆڤا و چەند وڵاتێكی دیكە هەیە و 
ســاڵانە بایی زیاتر لە 40 بۆ 50 ملیۆن دۆلار لەو 

جۆرە ئۆتۆمبێلانەیان پێ دەفرۆشین".

ساڵانە 20 ملیۆن كرۆن باج دەدات

نوورەدین بە فیتەری دەبێتە ملیۆنێر

20 وەستای كارامە لە كۆمپانیاكەی نوورەدین كار دەكەن

دوای 68 رۆژ تەرمی هنداف دۆزرایەوەژنان
رووداو – دهۆك

هنداف فەرهاد كە بە گوتەی كەسوكارەكەی، باری دەروونی جێگیر نەبووە، رۆژی 2019/6/17 لە ناحیەی دیرەلووك خۆی فڕێدایە نێو زێی گەورە و خنكا. رۆژی 24ی 
ئەم مانگە تەرمەكەی بەدووری 50 كیلۆمەتر لەو شوێنەی خۆی فڕێ دابووە نێو رووبارەكە، دۆزرایەوە. فەرهاد باقی كە باوكی ئەو كچەیە بە )رووداو(ی راگەیاند سەعات 

چواری ئێوارەی رۆژی 2019/8/24 تیمەكانی بەرگری شارستانیی سۆران، تەرمی كچێكیان لە نزیك ناحیەی بلێ لە دەڤەری بارزان دۆزییەوە، بەهۆی تێكچوونی تەرمەكە 
سەرەتا نەمانناسییەوە، بەڵام دوای ئەوەی بردیان بۆ پەیمانگەی دادپزیشكی و پشكنینیان بۆ كرد دڵنیا بووینەوە كە ئەوە تەرمی هندافە.

سەرۆكی رێكخراوێك

دۆسیەی 42 
كەسم لەلایە كە 
هێنراون بۆ هەرێمی 
كوردستان و دواتر 
فرۆشراون بە 
خەڵكی تر لە بەغدا

خوشكی مێردەكەی

كەس هەڕەشەی 
لێ نەكردووە و 
خۆی منداڵەكانی 
بەجێهێشتووە

ئافرەتێكی غانایی لە هەولێر ئەشكەنجە دەدرێ
شكار ئەحمەد

رووداو – هەولێر

لە هەولێر كۆمپانیایەكی هێنانی كرێكاری بیانی 
ئەشــكەنجەی كرێكارێكی غانایی دەدەن و بەندی 
دەكەن. بەپێی قســەی بەڕێوەبەری نووسینگەی 
بەرەنگاربوونەوەی بازرگانیكردن بە مرۆڤ، وەكو 

كۆیلە مامەڵە لەگەڵ ئەو ژنە كراوە.
ئۆلیڤیــا تەمەنی نزیكەی 30 ســاڵە و خەڵكی 
غانایە، لە رێگەی كۆمپانیایەكی هێنانی كرێكارەوە 
هاتووەتە هەرێمی كوردســتان، بەڵام دوای ئەوەی 
دەینێرن بۆ دوو ماڵ و چەند مانگێك لەو ماڵانە كار 

دەكات، دەگەڕێنرێتەوە بۆ كۆمپانیاكە.
رائید ســەردار فازڵ، بەرپرســی نووســینگەی 
هەولێــری بەرەنگاربوونــەوەی بازرگانیكــردن بە 
مرۆڤ لە وەزارەتی ناوخۆ بە )رووداو(ی راگەیاند: 
"ئــەو ئافرەتە لــە دوو ماڵ بووە، بــەڵام ماڵەكان 
ناردوویانەتــەوە بۆ كۆمپانیاكــە، ئەوانیش لەبەر 
ئەوەی پارەیان لێ خەرج كردووە، ویستوویانە بە 

زۆر كاری پێبكەن".
ئەو كۆمپانیایــەی ئۆلیڤیای هێناوە بۆ هەولێر 
بــە  و  داوە  غاناییەكەیــان  ژنــە  ئەشــكەنجەی 
كەلەپچەكــراوی بەندیــان كردووە. رائید ســەردار 
گوتی: "شــایەتحاڵێك بە بەڵگە و وێنەوە زانیاری 
لەبارەی ئۆلیڤیا پێداین. چاودێری كۆمپانیاكەمان 
كرد، دواتر لەگەڵ بەڕێوەبەری بەرەنگاربوونەوەی 
توندوتیــژی دژی ئافرەتان چووینــە كۆمپانیاكە. 
بینیمــان هەموو دەرگاكانی داخرابوون، لەكاتێكدا 
دوو ئافــرەت لــە ژوورە بــوون. ئافرەتەكــە وەكو 

بەندییــەك مامەڵەی لەگەڵ كــراوە، چونكە لەنێو 
كۆمپانیاكە دەرگای لەسەر داخرابوو".

رائید ســەردار گوتیشــی: "ئافرەتەكە شپرزە 
ببوو، نەشــیوێرابوو ســكاڵا تۆمار بكات، چونكە 
ئــەوان وایان تێگەیاندووە لە هەرێمی كوردســتان 
مافــی مــرۆڤ نییە و ناتوانێت لە هیچ شــوێنێك 
هێنامانــە  بۆیــە  بــكات،  خــۆی  مافــی  داوای 
بەڕێوەبەرایەتییەكەی خۆمان و وەكو لێقەوماوێك 

وتەمان لێوەرگرت".
نووســینگەی بەرەنگاربوونەوەی بازرگانیكردن 
بە مرۆڤ دۆسیەی ئۆلیڤیا دەنێرنە پێش دادوەر. 
دادوەریــش بڕیــاری دا بەڕێوەبــەری كارگێڕیــی 
كۆمپانیاكە دەستگیر بكرێت، بەڵام بەپێی ماددە 
240 لە یاســای ســزادانی عێراقی كە ماددەیەكی 
جۆكــەرە و هیــچ پەیوەندییەكی بە دۆســیەكەوە 
نییە، هەر هەمان رۆژیش تۆمەتبارەكەی ئازاد كرد.
بڕیارەكــەی دادوەر پارێــزەری ئافرەتەكــە و 
داواكاری گشتیشی نیگەران كردووە. رائید سەردار 
فازڵ دەڵێ: "پارێــزەری كرێكارەكە لە رێكخراوی 
ســید فاوندەیشــن كار دەكات كــە تایبەتــە بــە 
نەهێشــتنی بازرگانیكردن بە مــرۆڤ و هاوكاریی 
قوربانییــەكان دەكات. ئەو بــە بڕیارەكەی دادوەر 
رازی نییــە و داواكارییەكــی پێشــكەش كــردووە 
و دەڵــێ دۆســیەكە بازرگانیكــردن بــە مرۆڤــە 
نــەك مــاددەی 240، بــەڵام دادوەرەكە لەســەر 
داواكارییەكەی نووسیبوو داواكاریی پارێزەرم بینی، 

نە رەتیكردووەتەوە و نە قبوڵیشی كردووە".
 ئەندامێكی داواكاری گشــتی كە دۆســیەكەی 
بینیــووە، پێیوایــە مــاددەی 240 بۆ دۆســیەكە 

گونجــاو نییــە و داوای لــە دادوەرەكــە كــردووە 
ماددەكــە بگۆڕێــت بۆ 421 كە زیاتر پەیوەســتە 
بــە بابەتــی حیجزكردنــی مــرۆڤ و رفاندنیان و 
گلدانەوەیــان. بۆیــە داوای كــردووە بەڕێوەبەری 
كارگێڕیی كۆمپانیاكە دووبارە دەستگیر بكرێتەوە.

بەرپرســی نووســینگەی بەرەنگاربوونــەوەی 
بازرگانیكردن بە مرۆڤ دەڵێ: "ئێمەش بڕگەیەكی 
دیكەمان لە داواكارییەكــە بۆ دادوەر زیاد كردووە 
و داوامان كردووە دۆســیەكە بكرێــت بە ماددەی 
6ی بازرگانیكردن بە مرۆڤ، چونكە هەڕەشەیەكی 
تونــدی لێكــراوە. دەســتی بەســتراوەتەوە و لە 

شوێنێكی نەشیاو دانراوە".

رائید فــازڵ هەروەهــا دەڵێت: "ئــەو ئافرەتە 
وەكــو كۆیلەیــەك مامەڵەی لەگەڵ كــراوە. چەند 
مانگێكیش كرێیان پێنەداوە و بەزۆر ویســتوویانە 
كاری پێبكــەن. ئافرەتەكەمــان نارد بــۆ بەردەم 
لیژنەی پزیشكی، راپۆرتی لیژنەكە گەڕایەوە دەڵێ 

ئەو ئافرەتە تووشی نەخۆشیی دەروونی بووە".
ئۆلیڤیا یەكەم كەس نییە توندوتیژی بەرامبەر 
بكرێ، رائید سەردار فازڵ دەڵێت: "ئافرەتی بیانی 
بۆ كاركردن هاتووە و هیچ كێشەیەكی نەبووە، لێرە 
كوێر بووە و دۆسیەكەشی داخراوە و نێردراوەتەوە 
بۆ وڵاتەكەی خۆی، بەڵام لەمەودوا ئەو دۆســیانە 

لەلای ئێمە بەبێ سزا تێناپەڕن".
ئێستا دۆسیەی ئۆلیڤیا و كۆمپانیاكە لە دادگایە. 
بەرەنگاربوونــەوەی  نووســینگەی  بەڕێوەبــەری 
بازرگانیكردن بە مرۆڤ دەڵێت: "وەزارەتی ناوخۆ 
كۆمپانیاكــەی داخســتووە و كارەكانــی راگیراوە 

تاوەكو دۆسیەی ئۆلیڤیا یەكلایی دەبێتەوە". 
محەممەد هەژار كە سەرۆكی رێكخراوێكی تایبەت 
بە كرێكارە بیانییەكانە لە هەرێمی كوردســتان بە 
)رووداو(ی گوت: "دۆســیەكانی بازرگانیكردن بە 
كرێكاری بیانی جۆراوجۆرن. بەشێكیان ئەشكەنجە 
دەدرێــن و بــەزۆر كاریــان پێدەكرێــت و مــاف و 
مووچەیان پێنادەن. هەندێكیان كڕین و فرۆشتنیان 
پێوە دەكرێت. ئێســتا دۆسیەی 42 كەسم لەلایە 
كــە لەلایەن كۆمپانیاكانەوە هێنــراون بۆ هەرێمی 
كوردســتان و دواتر فرۆشــراون بە خەڵكی تر لە 

بەغدا".

دۆسیەكەی لە دادگایە

عومەر چاوشین
رووداو - قەڵادزێ

زەریفــە بــۆ بەســەربردنی كاتێكی خۆش 
لەگەڵ هاوژینەكەی دەچنە نێو باخەكەیان لە 
دەرەوەی قــەڵادزێ، بەڵام هاوژینەكەی بەهۆی 
كارێكەوە جێیدەهێڵێــت، كاتێك دەگەڕێتەوە 
نێو باخەكە، دەبینێ زەریفە خۆی هەڵواسیوە 

و كۆتایی بە ژیانی خۆی هێناوە.
زەریفە عەلی حەســەن، تەمەن 45 ســاڵ، 
دانیشتووی گەڕەكی ئاشتی لە قەزای پشدەر، 
شــەوی 2019/8/21 لــە نێــو باخەكەیان لە 
دەرەوەی قەڵادزێ، بە پەتێك خۆی هەڵواسی 
و كۆتایی بە ژیانی خۆی هێنا. لە دوای خۆی 
پێنج منداڵی جێهێشتن )چوار كچ و كوڕێك(. 

كــوڕە تاقانەكــەی زەریفــە بــە تۆمەتــی 
كوشتنی هاوپۆلێكی لە زیندانە. كەسوكارەكەی 
وا مەزەنــدە دەكــەن لە داخــی ئازادنەكردنی 

كوڕەكەی، خۆی خنكاندبێ.
حەسەن كە برای زەریفەیە، لەبارەی ژیانی 
خوشــكەكەیەوە دەڵێت: "ماڵی خوشــكەكەم 
باری ئابوورییان باش بوو، بەڵام بەهۆی ئەوەی 
كە لەوان دوورم، نەمدەزانی كێشەیان هەیە یان 
نا. ئەگەر بمزانیایە كێشەیان هەیە نەمدەهێشت 

بگاتە ئەوە و بۆم چارەسەر دەكردن".
حەســەن رەتیكــردەوە كە ئــەوان داوایان 
لــەدژی كــەس هەبــێ و گوتــی "مــادام بــە 
دەســتی خۆی، خۆی خنكاندووە، ئێمە وەكو 

بنەماڵەكەی سكاڵامان لەدژی كەس نییە".
محەممــەد عەبــاس كــە بــرازای هاوژینی 

زەریفەیە، ئاماژەی بەوەدا كە كێشــە لە نێوان 
مامــی و ئامۆژنیدا هەبووە و دەڵێت "پێشــتر 
چەند جارێك كێشــە لــە نێوانیاندا دروســت 
بووە، بەڵام چارەسەریان كردووە. كێشەكانیش 
بچووك بوون و هێندە گەورە نەبوون كە بگەنە 

ئاستی ئەوەی لە یەكدی جیاببنەوە".
بــە گوتــەی محەممــەد، ئامۆژنی پێشــتر 
هەڕەشــەی خۆكوشــتنی كــردووە. هــۆكاری 
هەڕەشە لەخۆكردنەكەی ئامۆژنی رووندەكاتەوە 
و دەڵێت "ســاڵێك لەمەوبەر كوڕە تاقانەكەی 
مامم لە رووداوێكی كوشتن تێوەگلا. هاوڕێكانی 
بەشــەڕ هاتبــوون و یەكێــك لــە قوتابییــە 
بەشەڕهاتووەكان كوژرا. ئیدی ئەویان تۆمەتبار 
كرد. بەڵگە هەیە كە ئەو دەستی لە تاوانەكەدا 
نییە، تاوەكو ئێســتاش دووجــار بە كەفالەت 

ئازاد كراوە، بەڵام دواتر دەســتگیركراوەتەوە. 
لەســەر ئەوە ئامۆژنم هەڕەشــەی خۆكوشتنی 
كردبوو، تەنانــەت دوایین جار چووبووە ماڵی 
باوكی كــوڕە كوژراوەكــە و داوای لێكردبوون 
سكاڵاكەیان لەسەر كوڕەكەی بكێشنەوە، چەند 

رۆژێك دوای ئەوە خۆی خنكاند".
وەك محەممــەد دەڵێت، ئەو رۆژە ئامۆژنی 
داوای لــە مامــی كردووە، بۆ كاتبەســەربردن 
و نانخواردنــی ئێــوارە بچنە باخەكەیان كە لە 
دەرەوەی قەڵادزێیــە "ســەر لــە ئێــوارە مامم 
دەڕوات بۆ دووكانەكەی و گوتبووی سەیارەت 
لایە بۆ خۆت وەرەوە. كاتێك مامم گەڕابووەوە 
ماڵەوە، بینیبووی ئامۆژنم هێشتا نەگەڕاوەتەوە. 
تەلەفۆنی بۆ كردبوو وەڵامی نەدابووەوە، بۆیە 
مامم بە پەلە خۆی گەیاندبووە باخەكە. لەوێ 

بینیبووی ئامۆژنم بە پەت خۆی هەڵواسیوە".
محەممەد پێیوایە ئامۆژنی بەرگەی دووریی 

كوڕەكەی نەگرتووە بۆیە خۆی خنكاندووە.
شــۆڕش ئیســماعیل، گوتەبێژی پۆلیسی 
راپەڕین ســەبارەت بەو دۆسیە بە )رووداو(ی 
گوت: "شــەوی 20ی ئابــی 2019 بە پۆلیس 
ڕاگەیێندرا كە تەرمی ژنێكی تەمەن 45 ســاڵ 
لــە دەرەوەی قــەڵادزێ لــە نێــو باخێكدا بە 
هەڵواســراوی دۆزراوەتەوە. پۆلیس تەرمەكەی 
برد بۆ نەخۆشخانە و دۆسیەی بۆ رووداوەكەش 

كردەوە".
بەگوێرەی زانیارییە سەرەتاییەكانی پۆلیس 
"ئەو ژنە پێشــتر دوو جار لەگەڵ هاوژینەكەی 
كێشــە كەوتووەتــە نێوانیــان و پەنایــان بۆ 
دادگا بردووە، بــەڵام دواتر پێكهاتوونەتەوە و 

دۆسیەكەیان لە دادگا كشاندووەتەوە".
ســەبارەت بــەوەی كــە دەگوتــرێ كە ئەو 
ژنە لەداخی دەســتگیركردنی كوڕەكەی خۆی 
خنكانــدووە، رائید شــۆڕش دەڵێت: "راســتە 
كوڕە تاقانەكەی بە تۆمەتی كوشتنی كەسێك 
بەپێی ماددە 406 لە یاسای سزادانی عێراقی 
دەســتگیركراوە. بەڵام پۆلیــس لێكۆڵینەوەی 
هــۆكاری  بزانــێ  تاوەكــو  دەكات  خــۆی 

خۆخنكاندنەكەی چی بووە".
پۆلیــس ئیفــادەی لــە هاوژینــی زەریفــە 
وەرگرتووە. لە ئیفادەكەیدا دەڵێت "هاوژینەكەم 
نەخۆشیی دەروونی هەبووە. لە كاتی رووداوەكە 
بە تەنیا بووە و هەر بەهۆی نەخۆشییەكەیەوە 

خۆی خنكاندووە".

شكار ئەحمەد
رووداو – هەولێر

هاوژینی پێشووی لەدەستداوە. دوو ساڵیشە 
شــەش منداڵەكەی خۆی نەبینیوە و لە ترســی 
كوردســتانی  خەزوورانــی،  ماڵــە  هەڕەشــەی 

جێهێشتووە و چووەتە یۆنان.
)خەنــدە.ع.س( ناوی خــوازراوی ئافرەتێكی 
كــوردە و دانیشــتووی یەكێــك لــە قەزاكانــی 
كوردســتانە. تەمەنی تەنیا یەك ســاڵ بووە كە 
باوكی مردووە. پاشان دایكی شووی كردووەتەوە.
خەنــدە لــە ســاڵی 2004 وەك پەرســتار 
لــە نەخۆشــخانەیەكی ئافرەتــان و لەدایكبوون 
دامەزراوە. تەمەنی 18 ساڵان بووە دراوسێیەكی 
ســێ جــار هاتووەتــە خوازبێنــی، بــەڵام ئــەو 
ســەرەتا بە پاســاوی ئەوەی تەمەنــی بچووكە، 
رەتیكردووەتەوە شــووی پێ بــكات، دواتر رازی 
دەبێ و شوو بەو كوڕە دەكات كە پێنج ساڵ لە 

خۆی گەورەتر بووە.
بەگوتەی خەندە، هاوژینەكەی بێ كار بووە، 
بۆیە ئەركی بەخێوكردنی خێزانەكە لە ئەستۆی 
ئــەو بووە: "من دوو دەوامم دەكرد، باری داراییم 
بــاش بــوو. بە پــارەی خۆم خانووێكــم كڕی و 

ئۆتۆمبێلێكیشم بۆ هاوژینەكەم كڕی".

خەنــدە كە ئێســتا خاوەنی شــەش منداڵە، 
دەڵێــت: "هاوژینەكەم زۆر خراپ بوو لەگەڵمان. 
لە ئاهەنگی هاوسەرگیرییەكەمان ئافرەتێك هات 
و كردی بە شــەڕ، نازانم خۆشەویستی پێشووی 
بووە یان چی. هەڤاڵ لەگەڵ باوك و برای خۆی 
بــوو بە دەمەقاڵێیان و رۆیشــت، دواتر لەســەر 
پردێكەوە خۆی فڕێدایە نێو ئاوەوە بەڵام نەمرد، 
چەند جارێكی دیكەش هەڕەشــەی خۆكوشتنی 
كــرد، هەمــووان دەیانزانــی كە ئەو نەخۆشــیی 

دەروونی هەبوو".
خەنــدە دەڵێــت ژیانێكــی ناخۆشــی لەگەڵ 
هەڤاڵدا هەبووە، چەند جارێك لێیداوە و هەروەها 
ناپاكیشــی لەگەڵ كردووە: "لە نیســانی 2016 
دەستدرێژی كردە سەر كچی زڕبراكەم كە تەمەنی 
13 ساڵ بوو، دەستگیر كرا و پاشان بە كەفالەت 
ئــازاد كرا". خەنــدە دەڵێت "تەنیا لەبەر خاتری 

منداڵەكانم ئەو ناپاكییەم لێ قبوڵ كرد".
بەگوتــەی خەنــدە، پارێزەرێك بــە هەڤاڵی 
گوتبــوو لەســەر ئەو كەیســە پێنج ســاڵ بەند 
دەكــرێ، بۆیە هەڤاڵ گوشــاری بــۆ هێنابوو كە 
كوردستان جێبهێڵن "زێڕ و ئۆتۆمبێل و شتەكانی 
فرۆشــت و چووین بۆ ئیستانبوڵ، 28 رۆژ لەوێ 
ماینەوە، قاچاخچی فێڵــی لێكردین و پارەكەی 

خواردین. بۆیە گەڕاینەوە".

رۆژی 2016/7/4 كــە دوو رۆژی مابــوو بــۆ 
جەژنــی رەمــەزان، هەڤاڵ خــۆی دەخنكێنێ و 
خەندەش دەكەوێتە زیندان، بەڵام ئەو رەتیكردەوە 
دەســتی لــە رووداوەكــەدا هەبووبــێ و دەڵێت: 
"هەڤــاڵ زوو زوو دەیگوت خــۆم دەكوژم، بەڵام 
بڕوام نەدەكرد، من ئەوكات سكم چوار مانگ بوو، 
منداڵی شەشــەمم لە سكدا بوو. بەیانی بە ئاگا 
هاتم هەڤاڵ لەســەر جێگاكەی نەمابوو، كاتێك 
چوومە نهۆمی سەرەوە بینیم بە لەچكەكەی من 
خۆی هەڵواسیوە. هاوارم كرد، دراوسێكان هاتن، 
پاشان پۆلیس هات و تەرمەكەیان گواستەوە بۆ 

نەخۆشخانە".
خەنــدە لەلایــەن ماڵــە خەزوورانییــەوە بــە 
خنكاندنی هەڤاڵ تۆمەتبار دەكرێ و بە دووگیانی 
دەكەوێتە زیندان. ماوەی 16 رۆژ لە زیندان بووە، 
بەڵام لەبەرئەوەی سكی هەبوو بە كەفالەت ئازاد 

كرا.
خەندە دادگایی دەكرێ و بێ تاوان دەردەچێ: 
"راپۆرتە پزیشكییەكان و لێكۆڵینەوەی پۆلیسیش 
دەریانخست كە هەڤاڵ خۆی خنكاندووە، بۆیە لە 
دووەم دانیشتنی دادگا دادوەر بڕیاری دا من بێ 

تاوانم".
بــەڵام بنەماڵــەی هەڤــاڵ واز لــە خەنــدە 
ناهێنــن: "دوای بڕیاری ئازادكردم، كەســوكاری 
هەڤاڵ گوتیان پزیشــكەكان هاوڕێــی تۆن و بۆ 
پاراســتنت راپۆرتــی پزیشــكی ســاختەیان بۆ 
كردووی، لەكاتێكدا ئەو پزیشكانەی راپۆرتەكەیان 
نووسیبوو هیچیانم نەدەناسین. ماڵی خەزوورانم 

چەند جارێك هەڕەشەی كوشتنیان لێكردم".
خەندە لەبەر هەڕەشــەی ماڵــی خەزووری لە 
رۆژی 2017/11/19 كوردستانی جێهێشت و لە 
2017/12/8 گەیشــتە یۆنان "تەنیا كەسوكاری 
خۆم ئاگادار بوون لە رۆیشتنم، بەڵام دوای سێ 
رۆژ لــە رۆیشــتنم ماڵی خــەزوورم زانیبوویان و 

منداڵەكانمیان لە دایكم سەندبوو".

خەندە لە یۆنان شوو دەكاتەوە. ئەو دەڵێت: 
"ماڵی خەزوورم تۆمەتیان بۆ دروســتدەكردم كە 
بۆ كاری بەدڕەوشــتی كوردستانم جێهێشتووە، 
لەكاتێكدا خۆشــیان دەزانن لەترسی هەڕەشەی 
ئــەوان هەڵاتم، بۆیە بە ئاگاداری كەســوكارم لە 
2018/4/4 لەگەڵ كەســێكی زاخۆیی لە یۆنان 

هاوسەرگیریم كرد".
خەندە نزیكەی دوو ســاڵە منداڵەكانی خۆی 
نەبینیــوە و دەڵــێ: "ناهێڵن بیانبینــم، منداڵە 
بچووكەكەمیــان داوە بــە براژنی هەڤاڵ، چونكە 

منداڵیان نییە، بەوە دڵم زیاتر سووتاوە".

ئێستا خەندە لەڕێگەی )رووداو(ـــەوە داوا لە 
رێكخراوەكانی داكۆكیكردن لە مافی ژنان و لایەنە 
پەیوەندیدارەكان دەكات كێشەكەی بۆ چارەسەر 

بكەن و بتوانێت بە منداڵەكانی شاد بێتەوە.
بەڵام )م.یوســف( كە خوشــكی هەڤاڵە، بە 
)رووداو(ی گــوت: "ئێســتا ئێمە هیچ كەســێك 
بــەو ناوە ناناســین و لەلای ئێمــە مردووە، هیچ 
هەڕەشــەیەكمان لــەو نەكــردووە و كەســیش 
خــۆی  بەڵكــو  لێنەســەندووە،  منداڵەكانــی 

بەجێیهێشتوون".

دایكی پێنج منداڵ خۆی دەخنكێنێ

دەڵێت لە ترسی هەڕەشەی ماڵە خەزوورانم رۆیشتووم 

شەش منداڵی خۆی جێدەهێڵێ و
لە یۆنان شوودەكاتەوە

ئۆلیڤیا لە کۆمپانیایەکی هێنانی کرێکاری بیانی، بەندکرا بوو

خەندە و شەش منداڵەکەی

لە هەولێر پیاوێك خۆی دەسووتێنێکۆمەڵایەتی
رووداو - هەولێر

كاژێر 11:30 خولەكی رۆژی 2019/8/24 كەســێك لە گەڕەكی راســتی لە هەولێر، لەســەر باڵەخانەیەكی هەشــت نهۆمی خۆی دەسووتێنێت و خۆی فڕێدەداتە خوارەوە، 
شایەتحاڵێكیش دەڵێت: دەستبەجێ گیانی لەدەستداوە. پۆلیسی هەولێر هەواڵەكەی بۆ )رووداو( پشتڕاستكردەوە و رایگەیاند: كەسەكە لەسەر باڵەخانەیەك خۆی سووتاندووە و 

خۆی فڕێداوەتە خوارەوە، بەڵام تاوەكو ئێستا نازانین كێیە و بۆچی خۆی فڕێداوەتە خوارەوە. مازن هاشم، شایەتحاڵێكی نزیك لە رووداوەكە بە )رووداو(ی راگەیاند: "ئەو گەنجە 
لەسەر باڵەخانەیەكی هەشت نهۆمی تەواونەكراو خۆی سووتاند و دواتر خۆی فڕێدایە خوارەوە، كەوتووەتە نێو ماڵێك لە تەنیشت باڵەخانەكە، بەڵام جگە لە چەند كلیلێك هیچ شتێكی 

دیكەی پێنەبووە".

دوای ئەوەی دڵنیابووینەوە مردووە، 
دەستدرێژیمان كردە سەری

  ئەحمەد غەدیر

 پۆلیس 13 كەسی بە تۆمەتی كوشتنی حاجی ئیدریس دەستگیركردووە

  بكوژەكان )رەسوڵ و هاوار(

دیمەن بورهان
رووداو - هەولێر

مردنــی ئەحمــەد بــەلای خێزانەكەیــەوە بە 
رادەیەك ســەختە، تەنانەت هێشتا پرسەشیان 
بۆ دانەناوە، تاكە دڵنەواییەك بۆ خانەوادەكەی 
ئەوەیە، كەسوكاری بكوژانی ئەحمەد داوا دەكەن 
كوڕەكانیــان لە هەمــان شــوێنی تاوانەكەیاندا 

لەسێدارە بدرێن.
تەمــەن  منداڵێكــی   2019/8/19 شــەوی 
هەشــت ســاڵ بەناوی ئەحمەد غەدیر، لەلایەن 
دوو مێرمنداڵەوە بە بەرد و پارچە بلۆك كوژرا، 
بكــوژەكان )رەســوڵ تەمەن 16 ســاڵ و هاوار 
تەمــەن 14 ســاڵ، دوای كوشــتنی ئەحمــەد، 

دەستدرێژیشیان كردبووە سەری. 
هۆگــر عەزیــز، گوتەبێژی پۆلیســی هەولێر 
بــە )رووداو(ی راگەیاند: "ئــەو دوو مێرمنداڵە، 
ئەحمەدیان بە مەبەســتی دەســتدرێژی لەگەڵ 
خۆیان بردووەتە نزیك كۆمەڵگەی هیران سیتی، 
بــەڵام ئەو خۆی بەدەســتەوە نەدابوو، بۆیە بە 
بەرد و بلۆك لە ســەریان داوە و كوشــتوویانە، 

دواتریش دەستدرێژییان كردووەتە سەری".
ئەحمەد بەهۆی داوێك كە رەسوڵی پوورزای 
بــۆ دانابــووەوە، پێوەبــوو. ئــەو دوای ئەوەی 
ئامادە نەبووبوو خۆی بەدەستەوە بدات، لەلایەن 
رەسول و هاوارەوە بە بەرد و بلۆك لە بن دیواری 
مزگەوتی باغی بەهەشــت لە كۆمەڵگەی هیران 

ستی كوژرا.
)رەســوڵ. س( كــە تەمەنــی 16 ســاڵە و 

نەخوێنــدەوارە بــە )رووداو(ی گــوت: "رقم لە 
ئەحمەد بوو، چونكە تووڕەی كردبووم، كوڕێكی 
لاســاری نازدار بوو، هەمووان خۆشیاندەویست، 
بەڵام هیچ كات بیرم لە كوشــتنی نەكردبووەوە. 
ئەو ئێوارەیە بە هــاوارم گوت بیهێنێتە دەرەوە 
لــە مــاڵ. هــاوار هێنــای. دوای دەرچــوون لە 
كۆڵانەكەیان، پێمگوت دەچین بۆ پیاسە و ئێستا 
دەگەڕێینەوە، دەســتمان لە تەكسییەك ڕاگرت 
و گوتمــان بمانبە بۆ كۆمەڵگای هیران ســتی، 
لــە نیوەی رێــگا داوای پارەی لێكردین هیچمان 
پارەمان پێنەبوو، شۆفێرەكە پێیگوتین دابەزن".
بۆچی هیران ستی؟ رەسوڵ دەڵێت: "چونكە 
چۆڵە و كەســی لێ نییە، لە پشــت مزگەوتێك 
لە هیران ســتی زللەیەكم لە ئەحمەد دا، هیچی 
نەگوت. دواتر ویستم دەستدرێژی بكەمە سەری، 
بەڵام رێگەی نەدام، بۆیە بلۆكێكم لە ســەری دا 
و كــەوت. هیــچ جوڵەی نەمــا. مۆبایلەكەیم لە 
گیرفانی دەرهێنا. بە هاوارم گوت پشتم تێ بكە. 

كاری خۆم لەگەڵ كرد" .
)هاوار. ئی( كە وەكو رەسوڵ نەخوێندەوارە، 
خــۆی بــە هەڵخەڵەتێنــراو دەزانــێ و دەڵێت: 
"ئێوارە بوو، رەســوڵ پێیگوتم دەبێت ئەحمەد 
بهێنیتــە دەرەوە. منیــش هاوڕێمــە و چاكــەی 
بەسەرمەوە هەیە و دڵیم نەشكاند. ئەحمەدم بۆ 
هێنایە دەرەوە. دوای ئەوەی رەسوڵ دەستدرێژی 
كردە ســەری، پێیگوتم تۆش ئیشی خۆت بكە. 
منیــش بۆ ئەوەی دڵنیا بم كە ئەحمەد نەماوە، 
بەردێكم كێشــا بەســەریدا، كاتێــك دڵنیابووم 
ناجوڵێ، دەســتدرێژیم كردە ســەری. بینیمان 

خوێن لە ســەری دەهات، زۆر ترساین، كات بوو 
بە دەی شەو گەڕاینەوە بۆ ماڵەوە".

ئەحمــەد دوای ئــەوەی ناگەڕێتــەوە، دایكی 
تەنگاو دەبێ. بەهۆی ئەوەی باوكی ئەحمەدیش 
لــە ماڵ نەبــووە، پەنا بۆ خزم و ناســیاوەكانی 
دەبات. رەســوڵ و هــاوار كە كــوڕی گەڕەك و 
كەســی ئەحمەدن، بەبێ شــڵەژان لە شــەوەوە 
لەگەڵ خەڵكی دیكە بەدوای ئەحمەددا دەگەڕێن.
بۆ بەیانی كاتێك خەڵك دەچن بۆ مزگەوت، 
تەرمــی مێرمنداڵێــك لە بــن دیــواری مزگەوت 
دەدۆزنەوە و پۆلیسی لێ ئاگادار دەكەنەوە. دوای 
تێپەڕبوونی شەش ســەعات بەسەر دۆزینەوەی 
رێگــەی كامێــرای  لــە  تەرمەكــەدا، پۆلیــس 

چاودێرییەوە بكوژانی ئەحمەد دەدۆزێتەوە.
غەدیــر جەمال ئەو كاتەی كوڕەكەی كوژراوە 
لە بەغدا بووە. ئەو دەڵێت كوڕەكەی بەشێوازێكی 
زۆر دڕاندانە كوژراوە، هەر لەبەر ئەوەش پرسەی 
بــۆ دانەناوە. ئەحمەد كوڕە گەورەی غەدیرە كە 
ئــەو بە كوڕێكی "چالاك و ســەنگین" وەســفی 
دەكات و داواش دەكات بكوژانــی كوڕەكەی لەو 
شــوێنە لە ســێدارە بدرێن كە تاوانەكەیان تێدا 

كردووە.
كەســوكاری هەردوو بكوژەكە لە ماڵی باوكی 
مێرمنداڵــە كوژراوەكــە دانیشــتوون، ئەوان كە 
هەموویان خزمی یەكدین، داوا دەكەن كوڕەكانیان 

لەسێدارە بدرێن. 
پاڵنــەری ســەرەكیی بكوژەكان ســێكس و 
پارە بــووە. جوان فاروق، توێژەری كۆمەڵایەتی 
دەڵێت: "بەپێی گوتەی بكــوژەكان، ئامانجیان 

تەنیا بەتاڵكردنەوەی غەریزەی سێكس نەبووە، 
بەڵكــو بــۆ دەســتكەوتنی بڕێك پــارەش ئەو 
كارەیــان كردووە چونكــە هەردووكیان بێكارن. 

هۆكاری ســەرەكی تاوانەكەش بۆ پــەروەردەی 
خراپی خێزان دەگەڕێتەوە، ئەوانە پێناچێ كاری 

یەكەمیان بێ".

كوشتنی منداڵە هەشت ساڵانەكە لە زاری بكوژەكانییەوە

تریسكە شێرزاد
رووداو - هەولێر

 عیــزەت لەگــەڵ دوو هاوڕێــی بۆ بەســەربردنی 
كات پیاســەیەكی نێو شــاری هەولێر دەكەن. دوای 
گەڕانــەوەی بــۆ ماڵــەوە، لەبــەر دەرگای ماڵیــان 
دەســتڕێژی گوللــەی لێدەكــرێ و دەكــوژرێ. برای 
تۆمەتبارەكە دەڵێت عیــزەت پەیوەندی لەگەڵ ژنی 

بكوژەكەدا هەبووە.
ســەعات 12ی شــەوی 2019/8/18 پیاوێكــی 
تەمەن 34 ســاڵ بەناوی عیزەت رەشید، دانیشتووی 
ناحیەی كەڵەكی سەر بە قەزای بەردەڕەش، لەلایەن 
كەســێكەوە تەقــەی لێكــرا و كــوژرا. رۆژی دواتــر 

تۆمەتبارەكە خۆی رادەستی پۆلیس كرد.
عەقید ســەعدی ئەحمــەد، بەڕێوەبــەری بنكەی 
پۆلیســی قەزای بەردەڕەش بە)رووداو(ی راگەیاند: 
"دوای ئەوەی پۆلیسی ناحیەی كەڵەك لە رووداوەكە 
ئــاگادار كرانەوە، دەســتبەجێ گەیشــتنە شــوێنی 
رووداوەكــە و تەرمەكەیــان رەوانــەی پەیمانگــەی 
پزیشــكی دادوەری كرد. دوای پشكنین دەركەوت بە 

سێ گوللە كوژراوە".
پۆلیــس هــەر زوو تۆمەتبارەكــەی دۆزییەوە كە 
دانیشتووی سەنتەری شاری هەولێرە. عەقید سەعدی 
دەڵێت پەیوەندییان بە تۆمەتبارەكەوە كرد و داوایان 
لێكرد خۆی رادەســت بكات، چەند سەعاتێك دواتر 
تۆمەتبارەكە خۆی رادەست كرد و ئیعترافی كرد كە 

بەهۆی كێشەیەكی كۆمەڵایەتی كوشتوویەتی.
عەقید سەعدی باسی لەو كێشە كۆمەڵایەتییە كرد 
كە لە نێوان بكوژ و كوژراودا هەبووە و گوتی: "ساڵ 
و نیوێــك لەمەوبەر، ژنی بكوژەكە لەگەڵ كوژراوەكە 
لەسەر سكاڵایەكی مێردی ژنەكە بۆ ماوەی سێ مانگ 
دەستگیركران، دواتر بكوژەكە سكاڵاكەی كشاندەوە 

و ئەوانیش ئازاد كران".
ئامۆزایەكی عیزەت زانیاری زیاتری لایە لەبارەی 
كێشە كۆنەكە. جاسم محەممەد دەڵێت: "لە ساڵ و 
نیوێك لەمەوبــەرەوە هاوژینی )س( بەردەوام نامە 

بۆ عیزەت دەنێرێ، كێشەكە لەوەوە سەریهەڵدا".
عیزەت دەرچووی كۆلیژی شــەریعە بووە. وەك 
جاســم دەڵێت، لەلای هاوڕێكانــی گوتبووی ژنێك 
وازی لێناهێنێ و بەردەوام نامەی بۆ دەنێرێ. دواتر 
كەسوكارەكەشی هەستیان بەوە كردبوو كە عیزەت 

لە كێشەدایە.
جاســم دەڵێــت: "هەوڵێكی زۆرم لەگــەڵ دا، تا 
پێیگوتم كە ئافرەتێك نامەی بۆ دەنێرێ. ئافرەتەكە 
مێردیشی هەیە و تەلەفۆنی بۆ دەكات و دەڵێت تۆم 

خۆشدەوێ".
دوای ئەوەی )س( دەزانێت هاوژینەكەی نامە بۆ 
عیزەت دەنێرێ، سكاڵا لەســەر هەردووكیان تۆمار 

دەكات و ماوەی سێ مانگ دەستگیر دەكرێن.
جاسم رەتیكردەوە ئامۆزاكەی پەیوەندی لەگەڵ 
هاوژینــی )س(دا هەبووبــێ و دەڵێــت ئەوە پلانی 
خــۆی و مێردەكەی بووە بۆ ئەوەی پارە لە عیزەت 
وەربگرن. جاســم گوتی: "دوای ســێ مانگ مێردی 
)س( بــە عیزەتی گوت بە 4000 دۆلار ســكاڵاكەم 
دەكشــێنمەوە و تۆ و ژنەكەم ئازاد دەكەم. عیزەت 
ســەرەتا گوتــی مــن هەڵەیەكــم نەكــردووە تا لە 
بەرامبــەردا پــارە بدەم. بەڵام دواتــر بە منی گوت 
كــە 4000 دۆلار بدەمە )س(، تاوەكو ســكاڵاكەی 

بكشێنێتەوە".
 جاســم گوتیشــی: "من بە دەستی خۆم 4000 
دۆلارم دایە ئەو پیاوە، ئەویش سكاڵاكەی كشاندەوە. 
ئێمە لەو باوەڕەدابووین كە دوای ئەو رووداوە )س( 
ژنەكــەی خۆی تــەڵاق دەدات، بــەڵام تەڵاقی نەدا. 

ماڵیان لە كەڵەكەوە گواستەوە بۆ هەولێر".
دوای ســاڵێك و شــەش مانگ دووبارە كێشەكە 
سەرهەڵدەداتەوە. جاســم دەڵێت " برایەكی )س( 
بــەردەوام نامەی بــۆ عیزەت دەنارد و هەڕەشــەی 

لێدەكرد تا ئەو رۆژەی كوژرا".

 جاسم باسی ئەو شەوە دەكات كە عیزەت كوژرا 
و گوتــی: "ئــەو رۆژە عیزەت لەگــەڵ دوو هاوڕێی 
چوونە هەولێر. ســەعات 12ی شــەو گەڕاوەتەوە. 
لە ئۆتۆمبێلەكــەی دادەبەزێ و لــە دەرگا دەدات، 
لای  دەگەڕێتــەوە  لێدەكاتــەوە.  دەرگای  دایكــی 
ئۆتۆمبێلەكەی بۆ ئەوەی دڵنیا بێت دایخســتووە، 
لــەو كاتەدا ئۆتۆمبێلێــك لێی نزیــك دەبێتەوە و 

كەسێك لەنێو ئۆتۆمبێلەكەوە تەقەی لێدەكات".
بە گوتەی جاســم، عیزەتی ئامۆزای تاكە كەس 
نییە كەوتبێتە تەڵەی )س( و هاوژینەكەیەوە. بەڵام 
)د.ك(، برای )س( قسەكانی جاسم رەتدەكاتەوە 
دەڵێــت: "ئەو شــتە بە پــان نەبــوو، براژنەكەم 
پەیوەندی لەگەڵ عیزەت هەبووە، لەســەر ئەوەش 
براكەم ســكاڵای لەسەر تۆماركردن و سێ مانگ لە 

زیندان بوون".
) د( دەشــڵێت: "دوای ئــەوەی براكــەم لــە 
هاوژینەكــەی و عیــزەت خــۆش بــوو، پێمانگوت 
ژنەكــەت تــەڵاق بــدە، بــەڵام تەڵاقی نــەدا، بۆیە 
پەیوەندیمان لەگەڵی پچڕاند و داواشمان كرد ماڵی 
لــە كەڵــەك نەمێنێ. لــە دوای ئــەو رووداوە ئێمە 
ئاگامــان لێی نییە تا ئەو رۆژەی ئەو تاوانەی كرد. 
ئەوكات زانیمان كە دووبارە ژنەكەی قسەی لەگەڵ 

عیزەت كردووەتەوە".

تریسكە شێرزاد
رووداو – هەولێر

كاتێك گوێی لە دەنگ و هەرای دراوســێكانی 
دەبێ، حاجی ئیدریس بە پەلە دەچێتە دەرەوە، 
زۆر نابات لە نێوبژیوانیی دراوسێكانیدا دەكوژرێ. 
پۆلیس 19 كەســی بە تۆمەتی كوشتنی حاجی 
ئیدریس و بەشــداری لە شــەڕەكەدا دەســتگیر 

كردووە.
حاجــی ئیدریس ئەحمەد، تەمەن 75 ســاڵ، 
دانیشــتووی گەڕەكی بەختیاریی قەزای سۆران، 
پێــش نیــوەڕۆی رۆژی 2019/8/1 لــە كاتــی 

نێوبژیوانیی دراوسێكانیدا كوژرا.
 موقەدەم شەماڵ دێوالی گوتەبێژی پۆلیسی 
قەزای ســۆران بــە )رووداو(ی راگەیاند: "ســەر 
لەبەیانی رۆژی 2019/8/1 لە شــەڕی نێوان دوو 
دراوسێ ئاگاداركراینەوە، پۆلیس گەیشتە شوێنی 
رووداوەكە و كۆتایی بە شــەڕەكە هێنا، شــەش 
كەسیشــی دەســتگیر كرد، بەڵام هەر ئەو رۆژە 
شەڕەكە ســەریهەڵدایەوە و پیاوێكی تەمەن 75 
ساڵ كە نێوبژیوانی كردبوون، كوژرا، ئەمجارەیان 

13 كەسی دیكەمان دەستگیركرد".
 بە گوتەی موقەدەم شــەماڵ، شــەڕەكە 
لەســەر مەترێك زەوی بــووە لە نێوان دوو 
دراوسێ بە ناوەكانی ســەردار و عەبدول. 
زەوییەكە هی عەبدول بووە و ویستوویەتی 
دیــواری لەســەر بــكات، بەڵام ســەردار 
رێگری لێكردووە و لەســەر ئەوە بووەتە 
شــەڕیان. حاجی ئیدریسیش كە چووە 

نێوبژیوانییان بكات، كوژراوە.
عەبدول و سەردار سكاڵایان لەسەر 
یەكــدی تۆمــار كردووە و كەســوكاری 
حاجی ئیدریسیش لەســەر هەردوولا. 
پۆلیس 13 كەسی بەپێی مادەی 406 
لە یاسای ســزادانی عێراقی دەستگیر 
كــردووە كە لە كاتی كوشــتنی حاجی 
ئیدریسدا لەوێ بوون. شەش كەسیش 

بەپێی مادەی 413 دەستگیر كراون.
پۆلیس دەڵێت لە شــەڕەكەدا چەك 
بەكارنەهاتووە، شەڕەكە بە دار و بەرد 

و خاكەناز و تەور و پاچ كراوە. 
)رووداو( پەیوەنــدی بــە كەســوكاری 

حاجی ئیدریس و ســەردار و عەبدولەوە كرد، 
بەڵام كەســیان ئامادە نەبوون قســە لەســەر 

كێشەكە بكەن.

عیمران شەمسەدین كە دراوسێی ماڵی حاجی 
ئیدریسە و ئاگاداری شەڕەكە بووە، بە )رووداو(
ی گوت: "ئەو رۆژە شــەڕ لە نێوان ماڵی عەبدول 
و سەردار روویدا، شەڕەكە لەسەر مەترە زەوییەك 
بــوو. زەوییەكــە هی عەبــدول بوو، دەیویســت 
دیــواری لەســەر دروســت بكات، بەڵام ســەردار 
رێگەی نەدابوو، گوتبووی پێش دووكانەكەی من 

دەگرێت".
بە گوتەی عیمران، ئەو كێشــەیە دەمێكە لە 
نێوان هەردوو دراوســێدا هەیە، هیچ كامیشیان 

تەنازولــی بــۆ ئــەوەی دیكەیان نەدەكــرد. بە 
تایبەتــی ســەردار زۆری پێداگری كــردووە كە 
عیمــران ئەو دیوارە دروســت نــەكات، چونكە 
پێیوابووە كاریگەری لەسەر بازاڕی ئەو دەبێت. 
عیمــران دەڵێت: "ئــەوە یەكەم جاریــان نەبوو 
دەمەقاڵێ لەســەر ئەو مەتــرە زەوییەكە بكەن. 
پێشــتریش چەنــد جارێك بەشــەڕ هاتــوون و 

دراوسێكان نێوبژیوانییان كردوون".
عیمران باســی دوایین شەڕی نێوان ئەو دوو 
دراوســێیە دەكات و دەڵێــت: "نزیكی ســەعات 
10ی بەیانی بوو. عەبدول خەریك بوو دیوارەكە 
دروســت بكات. من لە نزیك دووكانی ســەردار 
وەستابووم. سەردار گوتی قەت رێگەت پێنادەم 
ئەو دیوارە دروســت بكەی و بوو بە شــەڕیان، 
دراوسێكان هەوڵیاندا نێوبژیوانییان بكەن، بەڵام 
سوودی نەبوو، بۆیە پۆلیسیان ئاگادار كردەوە. 
پۆلیس هات و كۆتایی بە شەڕەكە هێنا و شەش 

كەسی دەستگیركرد".
دوای ئــەوەی پۆلیــس كۆتایی بە شــەڕەكە 
دێنــێ، عیمران دەچێتەوە ژوورەوە، بەڵام پاش 
ســەعاتێك دیســان لە كــۆڵان دەبێتەوە بە 

شەڕ.
عیمران گوتــی: "كە چوومــە دەرەوە 
بینیم حاجی ئیدریس بەرەو لای شەڕەكە 
دەچــێ، زۆر هەوڵیــدا قســەیان لەگەڵ 
بكات، بــەڵام ئەوان لە شــەڕی خۆیان 
بەردەوام بوون، 13 كەس لە كەسوكاری 
هــەردوولا هاتنــە نێو شــەڕەكە، هەر 
یەكەیــان شــتێكی بەدەســتەوە بوو، 
دار، شیش، بێڵ، تەور و پاچ.. ئاگام 
لێبوو حاجــی ئیدریس كەوتە ســەر 
زەوی، هەموو گیانی خوێن بوو، بەڵام 
ئەوان لە شەڕی خۆیان هەر بەردەوام 
بوون، هەتا ئەوكاتەی دووبارە پۆلیس 

هاتەوە".
بەگوێرەی زانیارییەكانی )رووداو( 
عەبــدول  و  ســەردار  كەســوكاری 
داوایــان لــە ماڵی ئیدریــس كردووە 
ســوڵحیان لەگــەڵ بكەن، بــەڵام تا 
ئێستا كەسوكاری ئیدریس وەڵامیان 

نەداونەتەوە.
پۆلیس 13 كەسی بە تۆمەتی كوشتنی 
حاجی ئیدریس دەســتگیر كــردووە، بەڵام تا 
ئێســتا نازانــرێ حاجی ئیدریس بە دەســتی 

كامیان كوژراوە.

 بە بەرچاوی 
دایكییەوە كوشتیان

حاجی ئیدریس لە شەڕی 
نێوان دراوسێكانیدا كوژرا

عیزەت پێشتر بە چوار هەزار دۆلار سوڵحی لەگەڵ بکوژەکەیدا کردبوو

رووداو – هەولێر

كــوڕی بەرپرســێكی ئەمنی لــە هەولێر لە 
دۆســیەیەكی كوشــتن تێوەدەگلــێ و دادوەر 
فەرمانی دەســتگیركردنی بۆ دەردەكات، بەڵام 
تا ئێستا دەســتگیر نەكراوە. برای كوژراوەكە 
دەڵێت پلانی كوشتنی براكەی لەلایەن باندێكی 
حــەوت كەســییەوە داڕێــژراوە. ئــەو چەكەی 
تاوانەكەشــی پێكــراوە هــی كوڕی بەرپرســە 

ئەمنییەكەیە.
رۆژی 2018/7/3 كەســێك بەنــاوی هەژار 
عەلــی كە ئەندامی كۆمەڵەی خوێنبەخشــانی 
كوردســتان بوو، لە نزیك گوندی جمكە و بن 
بێڵنج لەســەر رێگەی گوێڕ بە دوو ئۆتۆمبێلی 
BMWی رەنگ نیلی و لاندكرۆزەرێك، زیاتر لە 
دوو سەعات چاودێری دەكرێت و دواتر لەلایەن 
كەســێكی دەمامكــدارەوە تەقــەی لێدەكرێ و 

دەكوژرێ.
هــەژار لەكاتــی رووداوەكــەدا دوو كەســی 
دیكەشــی لەگەڵ بــووە كە یەكێكیــان كوڕی 
خاڵیەتی و ئەوەی دیكەیان هاوڕێیەتی، ئەوان 
شــایەتن لەسەر ئەوەی كە بكوژەكە كەسێكی 
دەمامكــدار بــووە. كــوڕە خاڵەكــەی دەڵێت: 
"موەلیــدەی مەزرەعەكە تێكچووبــوو، لەگەڵ 
هــەژار چوویــن بــۆ دوكانێك بەنزیــن بێنین، 
 M4 كەســێكی دەمامكــدار هات و بــە چەكی

دەستڕێژی گوللەی لە هەژار كرد و هەڵات".
لــەو  یەكێــك  رووداوەكــە،  دوای  رۆژی 
پێكرابــوو  تاوانەكــەی  ئۆتۆمبێلانــەی 
دەدۆزرێتــەوە. عەبدولقەهار عەلی، ســەرۆكی 
كۆمەڵەی خوێنبەخشان كە برای كوژراوەكەیە، 
بە )رووداو(ی راگەیاند: "رۆژێك دوای كوشتنی 
براكەم بی ئێمەكــە كە تاوانەكەی پێ كرابوو، 
لەســەر رێگەی كەسنەزان دۆزرایەوە و دەستی 
بەسەرداگیرا، دوای هەشت رۆژ لە رووداوەكەش 
)ر.ك( كە شوفێری ئۆتۆمبێلەكە بوو دەستگیر 

كرا".
)ر.ك( لە ئیفادەیدا بۆ پۆلیس باســی ئەوە 
دەكات كــە بكــوژی هــەژار كەســێكە بەناوی 
)س.ی( و برای )ح.ی(ی سەرۆكی ئەو باندەیە 
كە هەژاریان كوشتووە. لاندكرۆزەرەكەش لەگەڵ 
ئەوان بووە و چاودێریی هەژاریان كردووە، بەڵام 

نازانێت كێ لەنێویدا بووە. 
عەبدولقەهــار دەڵــێ: "ئەوانــە باندێكن كە 

ســەرۆكەكەیان )ح.ی(ـــە، )س.ی(ی برایان 
لەگــەڵ نەبــووە. بەپێــی زانیارییەكانی ئێمە 
)س.ی( لەكاتــی رووداوەكە لە توركیا بووە و 
كەسێكی دیكەی باندەكە براكەمی كوشتووە".

بنەماڵــەی هەژار عەلی ســكاڵایان لەســەر 
باندەكە تۆمــار كــردووە. عەبدولقەهار دەڵێ: 
"ئەو باندە لەلایەن چەند كەســێكی نێو دەزگا 
ئەمنییــەكان هاوكاری و پشــتگیری دەكرێن و 
لەكاتــی تیرۆركردنی براكەشــم ئەو كەســانە 

پاسەوانی باندەكەیان كردووە".
دوای زیاتر لە ســاڵێك كەســێكی دیكە كە 
ئامۆزای سەرۆكی باندەكەیە، دەستگیر دەكرێت 
و زانیاری لەبارەی كوڕی بەرپرسێك دەدات كە 

لەكاتی تاوانەكە لەگەڵ باندەكە بووە.
عەبدولقەهار عەلی دەڵێ: "پێش كوشــتنی 
براكەم، كەســێك بەناوی )س.م.ع( 23 ساڵ 
كە ئامۆزای ســەرۆكی باندەكەیە، هەڕەشــەی 
بــۆ نــاردووە، چونكــە پێیوابــووە كــە هەژار 
براكەی ئەوی بەناوی )ع.م( كوشــتووە، بۆیە 
پێمانوابــوو ئەویــش دەســتی لــە تاوانەكەدا 
هەیە، ماوەیەكــی زۆر چاودێریمان كرد، بەڵام 
شوێنی خۆی دەگۆڕی، رۆژی 2019/7/27 لە 
تۆبزاوا دۆزیمانــەوە و لەلایەن بەڕێوەبەرایەتی 
نەهێشــتنی تــاوان دەســتگیر كرا، ئــەو دانی 
بەوەدا ناوە كە 5 كەس لە تاوانەكەدا بەشــدار 
بــوون و بە دوو ئۆتۆمبێــل چاودێری هەژاریان 

كردووە، دواتر لەنێو دوكانێكدا كوشتوویانە".
بەپێی ئەو دۆكیۆمێنتانەی دەســت رووداو 

كەوتوون، )س.م( لە ئیفادەكەیدا گوتوویەتی: 
"من ئاگاداری كوشتنی هەژار نەبووم، ئەو رۆژە 
لە پرســەی مێری پوورم بووم، بەڵام )س.ی(
ی ئامــۆزام تەلەفۆنی بۆ كــردم گوتی هەژارم 
كوشتووە. هەریەكە لە )ح.ی(ی سەرۆك باند 
و )ب.هەمزە( كە كوڕی بەرپرسە ئەمنییەكەیە، 
لەگــەڵ )ر.ك( كە ئێســتا دەســتگیركراوە و 
)ش(یشــیان لەگەڵ بــووە كاتێــك هەژاریان 
كوشــتووە و هەموویــان پێكــەوە پلانەكەیان 
جێبەجــێ كردووە، ســەرۆك باندەكە و كوڕی 
بەرپرسە ئەمنیەكە پاسەوانییان كردووە، )ش( 

چەكەكەی داوەتە من و كوشتوومە".
لــەو ئیفادەیەدا كە لــە رۆژی 2019/7/28 
لــە بەڕێوەبەرایەتــی نەهێشــتنی تــاوان لێی 
")س.ی(  دەڵــێ:  )س.م(  وەرگیــراوە، 
گوتوویەتی كە دوای كوشــتنی هــەژار لەگەڵ 
)ح.ی(ی برای و )ر. ك( چوون بۆ ماڵی )ش( 
لە عەربەت، بەڵام كوڕی بەرپرسەكە لەگەڵیان 

نەچووە و لە هەولێر ماوەتەوە".
لەبــارەی ئــەو چەكــەش كــە تاوانەكــەی 

پــێ كراوە، عەبدولقەهار عەلــی گوتی: "كوڕە 
 M4 خاڵەكەم دەڵێ بكوژەكە بە چەكی جۆری
تەقەی لە هەژار كردووە، لە وێنەیەكیشــدا ئەو 
چەكە بە دەستی كوڕی بەرپرسەكەوەیە، بۆیە 
ئێمە دڵنیاین ئەو چەكەی براكەمی پێ كوژراوە 

هی كوڕی بەرپرسە ئەمنییەكەیە".
دادگای  زانیارییەكانــی )رووداو(،  بەپێــی 
لێكۆڵینەوەی هەولێر بە بڕیــاری ژمارە 1839 
لە رۆژی 2019/7/29 كە بۆ ئاسایشی گشتی 
ناردووە، داوا دەكات )ب( كە كوڕی بەرپرســە 
ئەمنییەكەیە، بەپێی ماددەی 406 لە یاســای 
سزادانی عێراقی دەستگیر بكرێت. عەبدولقەهار 
دەڵێ: "بەڵام تا ئێستا دەستگیرنەكراوە. باوكی 

ئامادە نییە رادەستی بكات".
پێشــتر تابلۆی ئــەو ئۆتۆمبێلــەی تاوانی 
كوشــتنی هەژار عەلی پێكــراوە گومانی زۆری 
لەســەر دروســت بووبوو، چونكــە دوای چەند 
رۆژێك لە رووداوەكە ئۆتۆمبێلێكی دیكە بینراوە 
كــە هەمــان تابلۆی لەســەر بووە و دەســتی 
بەسەردا گیراوە. هەروەها رۆژی 2018/11/28 

كەســێكی دیكە بەناوی ســەباح محەممەد كە 
بۆ ســەردان لە ئەوروپــا گەڕابووەوە، لە نزیك 
مەیدانی چەكفرۆشان لە كەسنەزان دەكوژرێت، 
ســەباحیش  بكوژانــی  دەردەكەوێــت  دواتــر 
تاوانەكەیان بــە ئۆتۆمبێلێكی BMWی رەنگ 
رەش كــردووە كــە ئەویــش هەمــان ژمارەی 
دوو ئۆتۆمبێلەكــەی دیكــەی لەســەر بــووە. 
عەبدولقەهــار عەلــی دەڵێ: "دواتــر دەركەوت 
سەباحیش بە دەســتی هەمان باند كوژراوە و 
كەسێك بەناوی )ب.س( پیلانی كوشتنەكەی 

داناوە كە هاوڕێی سەرۆكی باندەكەیە".
بەپێــی قســەی عەبدولقەهــار عەلــی ئەو 
بانــدە زیاتــر لە 10 ســاڵە هەن، پێشــتریش 
تاوانی كوشــتنی دیكەیان كردووە: "ئەو باندە 
گەورەتریــن مافیــان، ژمارەیــان زیاتــر لە 12 
كەســە، ســەرۆكی باندەكە )ح.س( كە چەند 
فەرمانێكــی دەســتگیركردنی هەیە لە ســاڵی 
2009 كەســێكی بەناوی )ع. ك( كوشــت، تا 
ئێستا ئەوەی دەزانرێت تۆمەتبارە بە كوشتنی 

7 كەس".

برای هەژار عەلی دەڵێت: "ئەو باندە هەرچی 
كاری تاوانكارییــە دەیكەن، قاچاخچیشــن لە 
توركیــا و یۆنــان. چەندین خێزانیــان بەناوی 
بردنــە ئەوروپــا رووتاندووەتــەوە و پارەیــان 
لێوەرگرتــوون، بێجگە لەوەش كاری دەرمان و 

هەموو شتێكی قاچاخ دەكەن".
 )رووداو( پێشتر بەدواداچوونی بۆ دۆسیەی 
هەژار عەلــی كردبوو، ســەرچاوەیەكی ئەمنی 
ئــەو زانیاریانەی نێو دۆســیەكەی پشتڕاســت 
كردبووەوە و گوتبووی: "ئەو باندە بەئاشــكرا 
هەژاریان لە رێگەی گوێڕ كوشتووە. دوای چەند 
مانگێكیش سەباح محەمەدیشیان كوشت. دوو 
ئۆتۆمبێلــی BMW لەكاتی هــەردوو تاوانەكە 
بەكارهاتوون، كە هەمان تابلۆیان لەسەر بووە، 
هەروەهــا ئۆتۆمبێلێكــی دیكەی رەساســیش 
هەمان تابلۆی لەســەر بووە، بەڵام هێشتا دیار 
نییە ئەو ئۆتۆمبێلەش تاوانی پێكراوە یان نا".

ئەو ســەرچاوەیە گوتیشــی: "ئــەو چەك و 
ئۆتۆمبێلەی تاوانی كوشتنی سەباح محەممەدی 
پێكراوە لە ســۆران بە دەستی )ب.س(ـــەوە 
بینــراوە، ئەمەش بەڵگەی ئەوەیە ئەو كەســە 
لەگەڵ )ح.ی( بەیەكەوە بوون، ئەوانە فەرمانی 
دەســتگیركردنیان هەیــە، بەڵام لــە دەرەوەی 

عێراقن".
ســەبارەت بــە چۆنیەتــی هاتوچۆكردنــی 
ئــەو تۆمەتبارانــە بــۆ هەرێمــی كوردســتان 
و دەربازبوونیــان لــەدوای تاوانــەكان، ئــەو 
سەرچاوە ئەمنییە گوتبووی: "ئەوانە بە نهێنی 
دەگەڕێنــەوە كوردســتان و هــاوكاری دەكرێن 
تاوەكو تاوانەكە دەكەن، دواتر بە پاســپۆرتی 
ساختە دەرباز دەكرێن. زانیاریش هەیە كە سێ 
رۆژ پێش كوشتنی سەباح، )ح.ی( و )ب س( 
بەیەكەوە بوون و لەنێوان هەولێر و ســلێمانی 
هاتوچۆیــان كردووە، دوای تاوانەكەش )ح ی( 
بە پاســپۆرتێكی ســاختەی ئێرانی و بە ناوی 
)ف.ن( كە وێنەی خۆی لەسەر بووە، هەرێمی 
كوردســتانی بەجێهێشــتووە، بیستووشــمانە 
كە پاســپۆرتی ساختەی ســووری و توركی و 
عێراقیشــی هەیە". دەشڵێت: "ئەوانە باندێكی 
قاچاخچــی و قۆڵبــڕن، وەكــو مافیــا كاری 

قاچاخچیەتی و راوەڕووت دەكەن".

شكار ئەحمەد
رووداو – هەولێر

لە بەڕێوەبەرایەتی گشــتیی تەندروســتیی 
ســلێمانی بەدەر لــە رێنماییەكانی وەزارەتی 
تەندروستی، رێگە بە نەشتەرگەری بەخشین 
و چاندنی گورچیلە و جگەری چەند كەسێك 
دەدرێــت. بەرپرســێك لــە بەڕێوەبەرایەتــی 
تەندروســتیی هەولێــر دەڵێــت بەشــێك لەو 
مامەڵە و نەشتەرگەریانەی چاندنی گورچیلە 
كــە لە هەولێــر رەتدەكرێنەوە، لە ســلێمانی 
رایــی دەكرێن. بۆ ئەمــەش داوای پێكهێنانی 

لیژنەیەكی لێكۆڵینەوە كراوە.
بەپێی نووسراوێكی بەڕێوەبەرایەتی گشتیی 
تەندروستیی هەولێر كە لە رۆژی 2019/8/4 
لــە  نێــردراوە،  تەندروســتی  وەزیــری  بــۆ 
بەڕێوەبەرایەتی گشتیی تەندروستی سلێمانی 
چەندین حاڵەتی رەزامەندی و نەشــتەرگەری 
چاندنــی گورچیلە بۆ خەڵكی بیانی كراوە كە 
ئەمــەش بەدەرە لــە رێنماییەكانی وەزارەتی 
تەندروستی. تەنانەت دوو حاڵەتی بەخشینی 

گورچیلەش بە خەڵكی بیانی هەبوون.
زەینــەب محەممــەد فــەرەج، بەڕێوەبەری 
گشــتیی  بەڕێوەبەرایەتــی  لــە  یاســایی 
تەندروستیی هەولێر بە )رووداو(ی راگەیاند: 
"لەمــاوەی حەوت مانگی یەكەمی ئەمســاڵدا 
لــە پارێــزگای دهۆك 128 كەیســی چاندنی 
گورچیلــە هەبووە و چواریان رەتكراونەتەوە. 
لە هەولێریش 195 حاڵەتی چاندنی گورچیلە 
و 9 كەیســی چاندنــی جگــەر هەبــووە كــە 
هەموویــان كــورد و عەرەبــی عێراقی بوون، 
هەروەهــا 23 حاڵەتی رەتكراوەشــمان هەیە 
كــە دەركەوتووە بۆ پارە دەیكەن، یان دوای 
روونكردنــەوەی كاریگەرییەكانــی دەرهێنانی 
گورچیلە لەسەر نەخۆش، كەسەكە پەشیمان 

بووەتەوە".
نەشــتەرگەریی  حاڵەتەكانــی  لەبــارەی 
چاندنــی گورچیلــە لە ســلێمانیش، زەینەب 
محەممــەد دەڵــێ: "لە ســلێمانی لەماوەی 7 
مانگــی یەكەمــی ئەمســاڵدا 206 كەیســی 
چاندنــی گورچیلــە هەبووە. لــەو ژمارەیەش 
17 كەســیان بەخشــەرەكەیان ئێرانــی بوون 
كە ئەمە بەدەرە لــە رێنماییەكانی وەزارەتی 

تەندروســتی و ئێمــە لــە هەولێــر بەهیــچ 
شــێوەیەك جگــە لــە عێراقــی گورچیلــە لە 

خەڵكی دیكە وەرناگرین". 
نەخۆشــێكی  ســلێمانی  "لــە  گوتیشــی: 
كوێتی و یەك نەخۆشی ئوردنی گورچیلەیان 
بۆ چێنــدراوە كــە بەخشــەری گورچیلەكان 
هاووڵاتی عێراقی بوون، ئەمە زۆر مەترسیدارە 
و بەدەرە لە رێنمایی، چونكە نابێت هاووڵاتیی 
عێراقی بەهیچ شێوەیەك ئەندامانی جەستەی 

بە خەڵكی بیانی ببەخشێ".
یاســایی  بەڕێوەبــەری  بەگوتــەی 
تەندروســتیی هەولێــر، ئــەوان تەنیــا لــە 
یەك حاڵەتدا نەشــتەرگەرییەكە بۆ كەســی 
بیانــی دەكــەن كە نەخۆش و بەخشــەرەكە 
خەڵكی یەك وڵات بن و كونســوڵخانەی ئەو 
وڵاتەش رەزامەندی لەســەر بــدات "ئەگەرنا 

رێگــە بە هیچ كەســێكی بیانــی نادرێت لە 
هەرێمی كوردستان گورچیلە ببەخشێت یان 

وەریبگرێ".
هــەر لــە نووســراوەكەی بەڕێوەبەرایەتی 
گشــتیی تەندروســتیی هەولێــردا هاتــووە، 
هەولێــر  لــە  مامەڵانــەی  لــەو  بەشــێك 
رەتدەكرێنــەوە، دەبرێنە ســلێمانی و لەوێ 
رایی دەكرێن. زەینەب محەممەد لەوبارەیەوە 
دەڵــێ: "داوای لێژنەی لێكۆڵینەوەم كردووە 
لەســەر ئەوەی كە زانیاریمان هەیە هەندێك 
لــەو كەیســانەی لــە لیژنەكــەی ئێمــە لــە 
هەولێــر رەتدەكرێنــەوە، دەبرێنە ســلێمانی 
و لــەوێ مامەڵەكانیــان بۆ رایــی دەكرێت و 

نەشتەرگەریی چاندنیشیان بۆ دەكرێت".
بەڕێوەبەری یاســایی تەندروستی هەولێر 
باس لە حاڵەتێكی دیكەش دەكات و دەڵێ: 
"بەشــێك لەوانــە مامەڵەكــە لە ســلێمانی 
دەكــەن و دەیانەوێــت لێرە نەشــتەرگەریی 
چاندنەكــە بكــەن، كاتێــك ئێمــە داوایــان 
لێدەكەیــن دووبارە مامەڵە بكەنەوە، نایكەن 
نەشــتەرگەرییەكە  ســلێمانی  دەچنــەوە  و 
دەكــەن. یان خەڵك هەبــووە لێرە مامەڵەی 
كردووە و رەتكراوەتەوە، بیستوومانە هەمان 
كــەس چووە بۆ ســلێمانی و لــەوێ مامەڵە 
و نەشــتەرگەریی چاندنەكەی بــۆ دەكرێت، 
بۆیــە داوام لە وەزیری تەندروســتی كردووە 
لیژنەیەكــی لێكۆڵینەوە لەســەر ئەو بابەتە 

پێكبهێنرێت".
محەممــەد،  زەینــەب  گوتــەی  بــە 
رێنماییەكانی وەزارەتی تەندروستی لەبارەی 
نەشــتەرگەریی چاندنی گورچیلە و جگەر لە 

پارێــزگاكان وەكو یەك جێبەجــێ ناكرێت. 
ئــەو گوتی: "لەســەر ئــەو حاڵەتانــە داوام 
كــردووە بەپەلە كۆبوونــەی لیژنەی پێدانی 
رەزامەنــدی بــۆ چاندنی گورچیلــە و جگەر 
بكەیــن، بــۆ ئــەوەی چیتــر رێگــە نەدرێت 
بەدەر لە رێنمایی كار لەو بوارە مەترسیدارە 
بكرێت و رێنماییەكان لە هەولێر و ســلێمانی 

و دهۆك یەك بخرێن". 
بەڵام فەرمانگەی تەندروســتیی سلێمانی 
دەڵێن ئــەوان هیــچ رێنماییەكیــان لەلایەن 
نەچــووە  بــۆ  تەندروســتییەوە  وەزارەتــی 

تاوەكو كاری پێ بكەن.
فەریــح تۆفیــق محەممــەد، لێپرســراوی 
بەشــی یاســایی لە بەڕێوەبەرایەتی گشتیی 

بــە )رووداو(ـــی  تەندروســتیی ســلێمانی 
راگەیانــد: "ئێمە تاوەكو ئێســتا رێنماییمان 
نییە و بەدەســتمان نەگەیشــتووە. هەروەها 
یاســای بەخشین و چاندنی ئەندامانی لەشی 
مــرۆڤ لە كوردســتان كە ســاڵی 2018 لە 
پەرلەمان دەرچووە، ئەوەی دیاری نەكردووە 
بەخشــەر و نەخــۆش دەبێــت خەڵكی كوێ 
بــن. ئێمە دوو جــار داوای روونكردنەوەمان 
لــە لیژنــەی باڵا كــردووە بۆ ئــەوەی بۆمان 
جیابكەنەوە و بزانین چۆن مامەڵەیان لەگەڵ 
بكەین، بۆ ئەوەی بەپێی ئەو رێنماییانە كار 

بكەین".
یاســاییەكەی  بەڕێوەبــەرە  بــەڵام 
تەندروستیی هەولێر دەڵێ "ساڵێك لەمەوبەر 
لە كۆبوونەوەی لیژنەی باڵا باس لەو بابەتە 
كــراوە و خۆیشــم بەشــێوەی زارەكی چەند 

جارێك ئەو رێنماییانەم پێداون".

 تەندروستیی هەولێر:
لە سلێمانی بەدەر لە رێنمایی گورچیلە 

بۆ ئوردنی و كوێتی دەچێنن
لە سلێمانی 19 
نەشتەرگەری 
چاندنی گورچیلە 
بەدەر لە رێنمایی 
كراون

لە حەوت مانگی 
رابردوودا 
لە هەرێمی 
كوردستان 520 
نەشتەرگەری 
چاندنی گورچیلە 
كراوە

هەندێك 
مامەڵەی چاندنی 
گورچیلە كە ئێمە 
رەتیدەكەینەوە 
لە سلێمانی رایی 
دەكرێن
بەرپرسێكی تەندروستیی هەولێر

براكەم بە چەكی 
كوڕی ئەو بەرپرسە 
كوژراوە و لەكاتی 
تاوانەكە لەوێ بووە
برای كوژراوەكە

داوای رێنماییمان 
كرد و وەڵامیان 
نەداینەوە

بەرپرسێكی تەندروستیی سلێمانی

مانگێكە فەرمانی دەستگیركردنی هەیە و باوكی تەسلیمی ناكات

كوڕی بەرپرسێكی ئەمنی لە هەولێر 
لە دۆسیەیەكی كوشتن تێوەدەگلێ

كوڕی بەرپرسە ئەمنییەکە هەژار عەلی، قوربانییەکە )ح.ی( سەرۆکی باندەکە

رووداو - برایت ساید

ئەكادیمیــای پزیشــكانی منداڵان لــە ئەمریكا 
رێنمایــی دایكان و بــاوكان دەكات كە مەرج نییە 
منداڵەكانیان داوای هەر خواردن و خواردنەوەكیان 
كــرد، ئەوان بۆیان بكڕن یان بۆیان ئامادە بكەن، 
چونكــە هەندێك لــەو خۆراكانە زیانیان زیاترە لە 
قازانج بۆ جەستە. ئەمانەی خوارەوە هەندێك لەو 

خۆراكانەن كە نابێت بدرێن بە منداڵ:
    خواردنەوە خراپەكان:

دەڵێــن  منــداڵان  پزیشــكانی  ئەكادیمیــای 
منــداڵان نابێت خواردنەوە گازییەكان، شــەربەتە 
دەستكردەكان و ســۆدا بخۆنەوە، چونكە ئەمانە 
هیچ بەهایەكی خۆراكیی گرنگیان تێدا نییە و تەنیا 
شــەكری دەســتكردیان تێدایە كە بەشــێوەیەكی 

خراپ كار دەكاتە سەر تەندروستیی منداڵەكە.
    هەنگوین:

ئەو منداڵانەی تەمەنیان لە خوار یەك ساڵەوەیە 
نابێــت بەهیچ شــێوەیەك هەنگوینیــان بدرێتێ، 
چونكــە جۆرێكی بەكتریا لەنێــو هەنگویندایە كە 
دەبێتە هۆی نەخۆشخستنی، ئەمەش لەبەرئەوەی 
سیستەمی بەرگریی جەســتەی منداڵەكە هێشتا 
پەرەی نەسەندووە، بەڵام دوای تەمەنی یەك ساڵی 

منداڵان دەتوانن هەنگوین بخۆن.
     خۆراكە لە قوتوونراوەكان:

رێژەیەكــی زۆری چەوریــی زیانبەخــش و 
مــاددەی پارێزەریــان تێدایە كە مەترســیی 

تووشبوونی منداڵەكە بە چەندین 
نەخۆشــی درێژخایەن زیاد 

لەوانــەش  دەكــەن، 
شێرپەنجەی كۆڵۆن.

     چپس: 
دروســتكردنیدا  لەكاتــی  پەتاتــە  چپســی 
سووردەكرێتەوە و بڕێكی زۆری خوێی تێدەكرێت، 
ئەمــەش وزەیەكی زۆر بە جەســتە دەبەخشــێ، 
خواردنی بەردەوامی چپس، ئەگەری تووشــبوونی 
منداڵەكە بە بەرزەپەســتانی خوێــن لە داهاتوودا 

زیاد دەكات.
    شیرینییەكان:

رۆژانــە خواردنــی بڕێكــی زۆری شــەكر جگە 
لــەوەی زیان بە ددانــەكان دەگەیێنێت و ئەگەری 
كلۆربوونیان زیــاد دەكات، هەروەها دەبێتە هۆی 
قەڵەویــی منداڵەكــەش كــە ئەمەش هــۆكارە بۆ 
تووشــبوونی بە چەندین نەخۆشی درێژخایەن لە 

داهاتوودا.
     خۆراكە خێراكان:

بڕێكــی زۆر چەوریــی زیانبەخشــیان تێدایە و 
هیــچ بەهایەكی خۆراكیی ئەوتۆیان نییە، خۆراكە 
خێــراكان وزەیەكی زۆر بە جەســتە دەبەخشــن، 
ئەگەری قەڵەوی، نیشتنی چەوری لەنێو لولەكانی 
خوێــن، نەخۆشــییەكانی دڵ و چەنــد جۆرێكــی 

شێرپەنجە زیاد دەكەن.
     ئایسكرێم:

بەهۆی شەكری زۆر، چەوری و رەنگی دەستكرد 
لەنێویاندا، مەترسی لەسەر تەندروستیی 
گورچیلــەكان  و  ددانــەكان 
دروســتدەكات، لەجیاتــی ئەوە 
دەتوانرێت لە ماڵەوە لە میوەی 
سروشــتی ئایســكرێم بۆ 

منداڵ دروستبكرێت.

ئەو خۆراكانەی نابێت 
منداڵان بیانخۆن

رووداو - مایۆكلینیك

پووكانەوەی ئێســكەكان یەكێكە 
لــە نەخۆشــییەكانی ئێســك كــە 
لەگەڵ هەڵكشانی تەمەن مەترسیی 
تووشــبوون بــەم نەخۆشــییە زیاد 
دەكات. هــەردوو رەگــەز ئەگــەری 
بــەڵام  هەیــە،  تووشــبوونیان 
نەخۆشــییەكە لەنێو ئــەو خانمانەی 
دەگەنە تەمەنی نائومێدی بەربڵاوترە، 
بەوپێیــەی هۆڕمۆنــی ئیســترۆجین لە 

جەستەیاندا كەمدەبێتەوە.
بەشێوەیەكی ئاسایی ئێسكەكان بەردەوام 
لە پرۆســەی نوێبوونــەوەدان، ئێســكەخانە 
كۆنەكان تێكدەشــكێن و ئێســكەخانەی نوێ 
جێگەیان دەگرنەوە. لە بیســتەكانی تەمەندا 
ئەم پرۆســەیە زۆر بــە خێرایــی روودەدات، 
لەگەڵ هەڵكشــانی تەمەندا هێواش دەبێتەوە 
و ئێســكەكان چڕیی خۆیان لەدەستدەدەن و 

مەترسیی شكانیان زیاد دەكات.
فاكتەرە مەترسیدارەكان بۆ تووشبوون بە 
پووكانەوەی ئێســكەكان بریتیــن لە: رەگەز 

)خانمــان زیاتــر تووش دەبن(، هەڵكشــانی 
هۆڕمۆنــەكان  لــە  ناهاوســەنگیی  تەمــەن، 
)بەتایبەتــی كەمبوونــەوەی ئیســترۆجین و 
تێستۆســتیرۆن(، گرفت لــە رژێنی دەرەقی، 
كەمیی كالیسیۆم لە جەستەدا، بەكارهێنانی 
هەندێــك  و  ســتیرۆید  وەك  دەرمانەكانــی 
شــێوازی  و  شــێرپەنجە  دەرمانــی  جــۆری 
ژیانی نادروســت، لەوانەش وەرزشنەكردن و 

خواردنی خۆراكە نادروستەكان.
لە قۆناغە سەرەتاییەكاندا هیچ نیشانەیەكی 
ئەوتــۆی نییە، بەڵام بەشــێوەیەكی گشــتی 

نیشانەكانی بریتین لە پشتئێشەی بەردەوام، 
بڕبڕەكانی پشــت دەچەمێنەوە و ئێسكەكان 

ئاسانتر دەشكێن.
بۆ دووربوون لەم نەخۆشییە دەبێت ژەمی 
خۆراكی تەندروســت هەڵبژێریــت، لەوانەش 
خواردنــی ئــەو خۆراكانــەی بــە پرۆتیــن و 
كالیسیۆم دەوڵەمەندن، هەروەها وەرزشكردن 
رێكخســتنی  و   D ڤیتامیــن  وەرگرتنــی  و 
كێشــی جەســتە لەڕێگــە كاریگەرەكانــن بۆ 
كەمكردنــەوەی مەترســیی تووشــبوون بــە 

نەخۆشیی پووكانەوەی ئێسكەكان.

هەموو شتێك لەبارەی 
پووكانەوەی ئێسكەكان 

رووداو - برایت ساید

لەكاتی خەوتندا جەستە نزیكەی 300-400 كالۆری 
دەسووتێنێ، توێژینەوەكان دەریانخستووە كواڵیتی خەو 
رۆڵێكی گرنگ لە دابەزاندنی كێشدا دەگێڕێت، بۆ ئەوەی 
ســوود لە خەوەكەت ببینی بــۆ دابەزاندنی كێش، ئەم 

هەنگاوانە جێبەجێ بكە:

     پلەی گەرمای ژوورەكەت رێكبخە:
هەندێ لە توێژینەوەكان دەریانخستووە پلەی گەرمای 
18 پلە لە ژووری نووستندا یارمەتیدەرە لە چالاككردنی 
زیندەچالاكییەكانــی جەســتە، بۆیە پزیشــكان دەڵێن 
خەوتن لە كەشوهەوایەكی تاڕاددەیەك سارددا بەبێ جل 

رێگەیەكی باشە بۆ سووتاندنی چەوری.
    شەربەتی ترێ بخۆرەوە:

شــەربەتی سروشــتیی ترێ بەهۆی دەوڵەمەندی بە 
ماددەی )رێســڤێراترۆڵ( دەبێتە هۆی گۆڕینی چەوریی 
سپی بۆ چەوریی قاوەیی، لەكاتی نووستنیشدا جەستە 
چەوریــی قاوەیی دەســووتێنێ بۆ گەرم هێشــتنەوەی 

جەســتە، بۆیــە هەوڵبدە پێــش خەوتن شــەربەتێكی 
سروشتی بێ شەكری ترێ بخۆیتەوە.

     كاتی خەوتنت رێكبخە:
كات و مــاوەی خەوتــن زۆر گرنگــە لە رێكســختنی 
كێشدا، هەوڵبدە شەوانە لە كاژێرێكی دیاریكراودا بخەویت 
و لە كاژێرێكی دیاریكراویشدا بە ئاگا بێی، چونكە ناڕێكی 

كاتەكانی نووستن دەبێتە هۆی قەڵەوبوون.
    ژەمی پڕۆتین بخۆ:

بەر لە خەوتن سووكە ژەمێكی تەندروستی پڕۆتینی 
بخۆ، ئەو خۆراكانەی بەسوودن بریتین لە ماستی یۆنانی 
و پارچەیەك پەنیــر، ئەو خۆراكانە زیندەچالاكییەكانی 
جەســتە خێرادەكــەن و قەبــارەی ماســولكەكان زیاد 

دەكەن.
    لە ئامێرە ئەلیكترۆنییەكان دووربە:

بەكارهێنانــی ئامێرە ئەلیكترۆنییەكان پێش خەوتن 
دەبێتە هۆی خەوزڕان كە ئەمەش هۆكارە بۆ زیادبوونی 
كێشــی جەستە، بۆیە چەند كاژێرێك بەر لە خەوتن لە 

بەكارهێنانی هەموو ئەو جۆرە ئامێرانە دووربە.

بەر لە خەوتن ئەم 
كارانە زۆر گرنگن

1

2

3

4

5

ئێوارەی رۆژی هەینیی لە سلێمانی دەگەڕامەوە، لە دووسایدی 
نێوان سلێمانی بۆ دووكان، ئۆتۆمبێلێكی جۆری تۆیۆتا- پیكەب 
كــە بــە مەرزییە ناســراوە، پێشــمكەوتەوە. پیكەبەكــە پڕ لە 
سەرنشــین بوو، تەنانــەت لە بۆدیەكەشــی دوو منداڵی تەمەن 
6-8 ســاڵان بەپێوە وەستابوون. پیكەبەكە هێندە بەخێرایی بە 
تەنیشتمدا رۆیشت! گومانم لە رۆیشتنی ئۆتۆمبێلەكەی خۆم كرد 
و هەستم دەكرد من وەستاوم! دەزانن كاتێك ئەو دیمەنەم بینی 

چی هاتە پێش چاوم؟!
من رۆژانە لە نەخۆشخانە جیاوازەكانی فریاكەوتن قوربانیانی 
رووداوەكانــی هاتوچــۆ دەبینم، ئەگەر نەشــمردبن، دەبینم كە 
قاچیــان شــكاوە و ناتوانن هەنگاوی پەشــیمانی بنێــن! دەیان 
منداڵ دەبینم بەهۆی بەركەوتنی سەریان بە زەوی یان بە جامی 
ئۆتۆمبێل ئێســتا چاوی جوانیان هیچ نابینێ! چەندین شــۆفێر 
دەبینم لەكاتی رووداوی هاتوچۆ هەموو ددانەكانیان لەدەستداوە 
و ناتوانن پەنجەی پەشیمانی خۆیان بگەزن! یان كاتێ هاووڵاتی 
دەبینــم كە لە رووداوێكدا دەســتی دەشــكێت و ئیــدی ناتوانێ 

سووكانی ئۆتۆمبێلەكەی بە دروستی بگرێت! 
رێكخراوی تەندروستی جیهانی لەبارەی رووداوەكانی هاتوچۆ 
دەڵێت ســاڵانە یەك ملیۆن و 300 هەزار كەس بەهۆی رووداوی 
هاتوچۆ دەمرن. نزیكەی 20-30 ملیۆن كەس بەشێوازی جیاواز 
بریندار دەبن. لەبارەی مەترسیی رووداوەكانیش لە سایتی فەرمیی 
رێكخراوەكــەدا هاتــووە: كەمكردنەوەی خێرایی چارەســەرێكی 
دروستە، چونكە تەنیا 1% زیادكردنی خێرایی، مەترسیی مردن 
4% زیاد دەكات، واتە كاتێك كەسێك تووشی رووداوێك دەبێت 
كــە ئۆتۆمبێلەكە خێراییەكەی 65 كیلۆمەتر بێت لە كاژێرێكدا، 
مەترســیی مــردن لەو رووداوەدا 4 جار زیاتــرە لە رووداوێك كە 

ئۆتۆمبێلەكە خێراییەكەی 50 كیلۆمەتر بێت لە كاژێرێكدا.
رێكخــراوی تەندروســتی جیهانــی داوای بەكارهێنانی كڵاوی 
ســەلامەتی بــۆ پاسكیلســوار و ماتۆڕســواران دەكات، چونكە 
 %70 برینداربوونیــش  مەترســیی  و   %42 مــردن  مەترســی 
كەمدەكاتــەوە، بــەڵام ئەو منداڵانەی نێو پیكابەكە ئەوەشــیان 
نەبــوو. بۆیە لەگەڵ هەر رووداوێكدا، یەكەم شــت كە بەر زەوی 
دەكەوێ، سەری منداڵەكانە، بەمەش منداڵەكان دەبنە قوربانیی 
یەكەم، منداڵەكان لەو حاڵەتەدا ئەگەر گیان لەدەستنەدەن، ئەوە 

وەك پێشتر بینیومانە بێهۆش دەكەون.
تاوانباری سەرەكی كێیە؟

لە رووداوێكی لەم شێوەیەدا ئەگەر منداڵێك ببێتە قوربانی و 
بمرێ، هۆكاری زۆر باســدەكرێن، لەوانەش: "خراپیی رێگەكان، 
ناسەلامەتی و نادروستیی ئۆتۆمبێلەكان، نەبوونی ژمارەی تەواوی 
تەختی خەواندنی نەخۆش لە بەشی چاودێریی چڕی هەناسەدان 
و زۆر شتی دیكە". بەڵام ئەوەی تاوانباری سەرەكی رووداوەكەیە، 
شــۆفێرەكە خۆیەتــی كــە زۆركات باســی ناكرێت، شــۆفێر بۆ 
پاراســتنی گیانی خۆی و سەرنشــینەكانی، لەجیاتی ئەوەی لە 
شــەقامێكدا كە ســنووری خێرایی 60 كیلۆمەتر لە سەعاتێكدا 
دیاریكراوە، 120 دەڕوات. وەك ئەوەی لە زۆرینەی راپۆرتەكانی 
پۆلیســی هاتوچۆدا دەبینین كە شــۆفێرەكە بە خێراییەكی زۆر 
رۆیشتووە، دەتوانێت بە هێواشی بڕوات و مەترسییەكە نەهێڵێت 

یان لانیكەم كەمی بكاتەوە. 

ئەو كاتەی ئۆتۆمبێلەكە بە تەنیشتمدا رەت بوو، خێراییەكەم 
100 كیلۆمەتر بوو لە كاژێرێكدا. بەڵام پیكابەكە هێندە بەخێرایی 
پێشمكەوتەوە كە رەنگە لەسەرووی 140 كیلۆمەتر لە كاژێرێك 
بووبێــت، ئەوكاتــە بیرم لە گیانی منداڵەكان و سەرنشــینەكان 
كردەوە. دەبێت ئەو منداڵانە تاوانیان چی بێت كە لە رووداوێكی 

ئاوادا ببنە قوربانیی خێرا لێخوڕینی شۆفێری نابەرپرس؟

هونەر رێبوار

كاكی شوفێر 
لەسەرخۆبە

رووداو - هەولێر

هێرشــەكەی هەفتــەی رابــردووی داعــش بــۆ 
ســەر زەماوەندێــك لە كابول، ســەرلەنوێ ترســی 
هەڕەشــەی ئەمنی لە ئەفغانســتان زیندوو كردەوە، 

ئەوە لەكاتێكدا زۆر كەس بە ئومێدەوە لە گفتوگۆی 
ئاشتیانەی ئەمریكا و رێكخراوی تاڵیبانیان دەڕوانی. 
بەرپرسانی لۆكاڵی باسی زیادبوونی چالاكیی داعش 
لە پارێزگاكانی رۆژهەڵات دەكەن، لە كاتێكدا ترسی 
ئەوەشیان هەیە دوای رێككەوتنی ئەمریكا و تاڵیبان، 

ژمارەیەكــی زۆر لە ئەندامانی تاڵیبان پەیوەندی بە 
داعشەوە بكەن.

هەفتەی رابردوو خەڵك و حكومەتی ئەفغانستان 
خۆیان بۆ یادی 100 ساڵەی سەربەخۆیی وڵاتەكەیان 
ئامــادە دەكــرد. بەڵام دوو رۆژ پێــش یادكردنەوەی 

ئــەو بۆنەیە و لــە رۆژی 17ی ئاب، خۆكوژێك خۆی 
بە بەشــداربووانی زەماوەندێك لــە رۆژئاوای كابولدا 
تەقاندەوە، لە ئاكامــدا 63 كەس كوژران و نزیكەی 

200 كەس بریندار بوون، زۆربەشیان شیعە بوون.
بەپێی داتاكانــی نەتەوە یەكگرتووەكان، تاوەكو 
كۆتایی مانگی حوزەیرانی ئەمســاڵ لە كۆی هێرشە 
تیرۆریســتییەكانی ئەمســاڵ لە ئەفغانستان 3812 
قوربانی هەبوون كە 423 كەســیان لە هێرشــەكانی 
داعشدا بوونەتە قوربانی. لە هێرشە تیرۆریستییەكانی 
شــەش مانگــی یەكەمی ئەمســاڵدا 1366 كوژراو و 

2466 بریندار هەن.
داعش بەرپرســیارێتی هێرشــەكەی گرتەئەستۆ 
كە بە گەورەترین هێرشــی تیرۆریســتی ئەمســاڵی 
ئەفغانســتان و یەكێك لە خوێناویترین هێرشەكانی 
داعش لە پێنج ســاڵی چالاكییان لە ئەفغانستان لە 

قەڵەم دەدرێ.
هەفتــەی  شــەممەی  هێرشــەكەی  ســەرەڕای 
رابردوو، فوئاد ئەمان، گوتەبێژی وەزارەتی بەرگریی 
ئەفغانســتان رایگەیاند "ئێمە بنكەكانــی داعش لە 
رۆژهەڵاتی ئەفغانستانمان لەناوبردووە، ئێستا ئەوان 
لــە ناوچــەی زۆر بچووك بچــووك چالاكن و چیدی 

ناتوانن شەڕی رووبەڕوو بكەن".
عەبدولڕەحمان موسلیم دۆست، ئەندامی پێشووی 
تاڵیبان، لە ســاڵی 2014 بەیعەتی بــە داعش دا و 
هەتا كۆتاییەكانی 2015 لەگەڵ ئەو گروپە بەردەوام 
بوو، لەو ماوەیەشــدا رۆڵی گــەورەی لە دامەزراندنی 
ویلایەتــی خۆراســان لە كۆنە چەكــدارە ئەفغانی و 
پاكســتانییەكانی تاڵیبان هەبووە. موســلیم دۆست 
بە )نیویــۆرك تایمز(ی ئەمریكی دەڵێ "ئەم گروپە 

)ویلایەتی خۆراسان( شوێنگرەوەی تاڵیبانە".

هــۆكاری جیابوونــەوەی خۆی لە داعشــیش بۆ 
ئەوە دەگەڕێنێتەوە كە سوپا و هەواڵگریی پاكستان 
دزەیــان كردبــووە نــاو رێكخســتنەكانی ویلایەتی 
خۆراســان. ژمارەیەكــی زۆر لە بەرپرســانی ئەمنی 
حكومەتی ئەفغانســتان هەمــان بۆچوونیان هەیە و 
پێیانوایە بەهێزبوونی داعش لە وڵاتەكەیان لێكەوتەی 
سیاسەتەكانی پاكســتان بەرامبەر ئەفغانستانە كە 
حكومەتی ئیســامئاباد بە "قووڵایی ســتراتیژی"ی 

خۆی دەزانێ. 
رۆژێك دوای هێرشەكەی كابول، زالمای خەلیلزاد، 
دانوســتانكاری بــاڵای ئەمریــكا لەگــەڵ تاڵیبــان، 
رایگەیاند ســەركەوتنی گفتوگۆكانی نێوان واشــنتن 
و تاڵیبــان "پێگەی ئەفغانییەكان بۆ تێكشــكاندنی 
داعــش بەهێزتر دەكات". داعــش بەهۆكاری جیاواز 
دوژمنی هاوبەشــی تاڵیبان، حكومەتی ئەفغانستان 
و ئەمریكایە. بەڵام بەرپرسانی رۆژئاوایی و كەسانی 
ئاگاداری تۆڕەكانی داعش لە ئەفغانســتان پێیانوایە 
رێككەوتنی نێوان واشنتن و تاڵیبان دەرفەتی زێرین 

بە داعش دەبەخشێ.
موسلیم دۆست یەكێكە لەو كەسانە و دەڵێ: "ئەم 
قســانەی منتان لەبیر نەچێ. ئەگــەر رێككەوتنێك 

لەگەڵ تاڵیبان بكرێ و ببنە بەشــێك لە حكومەتی 
ئەفغانســتان، ئەوە پاكستان شــوێنگەرەوەی هەیە 
بۆیان. ئەوان )پاكســتانییەكان( ئەوجارەیان لەژێر 

ناوی داعش درێژە بە شەڕی ئەفغانستان دەدەن".
بەرپرسێكی رۆژئاوایی، بە مەرجی ئاشكرانەكردنی 
ناوی، بە )واشتن پۆســت(ی ئەمریكی راگەیاندووە 
"داعــش دەیەوێ خۆی وەهــا دەربخات كە دەتوانێ 
لــەدوای رێككەوتنەكە ناكۆكیــی نێوخۆیی تاڵیبان 
بقۆزێتەوە". داعش ركابەرە جیهادییەكەی خۆی بەوە 

تۆمەتبار دەكات كە "لەگەڵ دوژمندا دانیشتووە".
تاڵیبــان مێژوویەكــی درێژی هێرشــی تەقینەوە 
و خۆكــوژی لە ئەفغانســتان هەیــە، خاوەنی تۆڕی 
گەورەی رێكخستنی هێرشی لەو جۆرەشن. دوور نییە 
داعش بەشــێك لە ئەندامانی پێشووی ئەو تۆڕانەی 
بۆ هێرشــەكەی هەفتەی رابردوو بەكارهێنابێ. هەر 
بۆیەش ئەگەرچی داعش بەرپرسیارێتیی هێرشەكەی 
كابولــی گرتەئەســتۆ، ژمارەیــەك لە بەرپرســانی 
ئەفغانســتان رەخنــەی توندیــان لە تاڵیبــان گرت 
كــە لە دوو دەیــەی رابردوودا زەمینــەی ئەم جۆرە 

هێرشانەیان رەخساندووە.
ناوخــۆی  وەزیــری  ئەندەرابــی،  مەســعود 

گەڕانەوەی بەغدا

دەكەوێتــە ناو خاكی بەرازیلەوە و بەشــەكەی 
دیكەشــی لــە پیــرۆ، كۆڵۆمبیــا، ڤەنزوێــا، 
گینــای  و  ســورینام  بۆلیڤیــا،  ئیكــوادۆر، 

نیــوەی  ئامــازۆن  دارســتانی  فەرەنســییە. 
دارســتانە بارانییەكانــی جیهــان پێكدەهێنێ. 
دارستانی بارانی بەوە لە دارستانەكانی دیكەی 

جیهــان جیادەكرێنــەوە كــە رێژەیەكی زۆری 
بارانیان تێدا دەبارێ.

بەگوێرەی داتاكانی پەیمانگەی نیشــتمانیی 

بەرازیــل بــۆ لێكۆڵینــەوەی فــەزا ناســراو بە 
دووەمــی  كانوونــی  مانگــی  لــە   ،)INPE(
حاڵەتــی   300 و  هــەزار   75 ئەمســاڵەوە 

 بدارستانی ئامازۆن 5.5 ملیۆن كیلۆمەتر چوارگۆشەیە و 9 وڵات پێكەوە دەبەستێتەوە

  داعش، تاڵیبان بەوە تۆمەتبار دەكات كە لەگەڵ "دوژمن"دا دانیشتووە

رووداو - هەولێر

دووكەڵــی ئاگرەكــە گەیشــتووەتە شــاری 
ســاوپاوڵۆ، هەڵمەتــی "نــزا بۆ ئامــازۆن" لە 
تــۆڕە كۆمەڵایەتییەكان بەردەوامە. كۆمەڵگای 
نێودەوڵەتی و وڵاتانی جیهان لەبارەی ئاگرەكە 
و كاریگەری لەســەر ژینگەی جیهان هۆشداری 
دەدەن. تاكەكەســێك كــە ئامادە نییە دان بە 
قەبارەی قەیرانەكەدا بنێ، ســەرۆكی بەرازیلە 
كە رێكخراوە ناحكومییەكان بە هەڵگیرساندنی 
لــە  داواش  و  دەكات  تۆمەتبــار  ئاگرەكــە 
وڵاتان دەكات دەســت لــە كاروباری وڵاتەكەی 

وەرنەدەن.
بڕیــارە كۆبوونەوەكانی گروپی 7 لە رۆژانی 
24 بــۆ 26ی ئاب لــە فەرەنســا بەڕێوەبچێ. 
ئیمانوێــل ماكــرۆن، ســەرۆكی فەرەنســا لــە 
تویتێكدا داوای كرد "دەمودەســت باســی ئەو 

بارودۆخە لەناكاوە بكرێ". 
بەڵام ژایر بۆلســۆنارۆ، سەرۆكی راستڕەوی 
بەرازیــل، لــە تویتــەرەوە وەڵامــی ماكرۆنــی 
دایەوە: "بە داخەوە ســەرۆك ماكرۆن دەیەوێ 
وڵاتانــی  و  بەرازیــل  نێوخۆیــی  كێشــەیەكی 
ناوچــەی ئامازۆن بۆ دەســتكەوتی سیاســیی 

خۆی بقۆزێتەوە". 
ئەو باســكردن لە كێشــەكانی پەیوەندیدار 
بــە ئامازۆنی لە كۆبوونەوەی گروپی حەوت بە 
"عەقڵیەتی كۆڵۆنیالیســتی" وەسفكرد و گوتی 

"لە سەدەی 21دا شوێنی نابێتەوە".
ئامازۆن بە ســییەكانی گۆی زەوی ناسراوە 
و ٪20ی ئۆكسیجنی هەموو گۆی زەوی دابین 
دەكات. هەڵمەتــی یەكــدی تۆمەتباركردن لە 

بەرازیل دەستیپێكردووە. حكومەت، رێكخراو و 
گروپــە ناحكومییەكان بە هۆكاری كەوتنەوەی 
ئاگرەكــە تۆمەتبــار دەكات، لەبــەر ئــەوەی 
بودجەیان "لێ بڕدراوە" و دەیانەوێ حكومەت 
لەبەر چاوی خەڵك ناشــیرین بكەن. هەفتەی 
رابــردوو، ســەرۆكی بەڕازیــل گوتــی "وێنەی 
هەمــوو ئامــازۆن هەیە، چۆن شــتی وادەبێ؟ 
هەموو شــتەكان ئامــاژەن بۆ ئەوەی خەڵكێك 
چوونەتە ئەوێ و ئاگریان لە دارستان بەرداوە. 

من وا هەست دەكەم".
بەرازیــل  ژینگەپارێزەكانــی  رێكخــراوە 
هــۆكاری  بــە  بەرازیــل  نوێــی  حكومەتــی 
ئاگركەوتنەوەكــە دەزانــن. بۆلســۆنارۆ كە لە 
دەســەڵاتی  ئەمســاڵەوە  دووەمــی  كانوونــی 
دەڵێــت  بــەردەوام  دەســت،  گرتووەتــە 
وڵاتەكــەی دەبــێ ئامــازۆن بكاتــە ناوچەیەك 
بــۆ بەرژەوەندییــە بازرگانییــەكان و رێگە بە 
كۆمپانیاكانــی كشــتوكاڵ و داربڕینــەوە بدات 
ســوود لــە ســەرچاوە سروشــتییەكانی ئــەو 
ناوچەیە وەربگــرن. ژینگەپارێزەكان پێیانوایە 
ئــەوە زەمینــە ســازكردنە بــۆ تەختكردنــی 

دارستانەكان.
ســەرەتای مانگــی ئابی ئەمســاڵ هەردوو 
وڵاتــی نەرویــج و ئەڵمانیــا هاریكارییەكانــی 
خۆیــان بــۆ بەرەنگاربوونــەوەی لەناوچوونی 
دارســتان لە بەرازیل وەســتاند، لەبەر ئەوەی 
حكومەتــی بەرازیل ئــەو پرۆژانەی گۆڕیوە كە 
دەبــێ هاریكارییــە داراییەكانــی تێــدا خەرج 

بكرێ.
دارســتانی ئامــازۆن 5.5 ملیــۆن كیلۆمەتر 
چوارگۆشــەیە و 9 وڵاتــی ناوچەكــە پێكــەوە 
دەبەســتێتەوە. ٪60ی رووبەری دارســتانەكە 

ئاگرەكەی ئامازۆن هەڕەشە لە مرۆڤایەتی دەكات

داعش سوودمەندی رێككەوتنی ئەمریكا و تاڵیبانە 
ئەفغانستان، رایگەیاند "بەرپرسیارێتیی هەموو ئەو 
هێرشــانە، كە بە هەمان تەكتیكی تاڵیبان دەكرێن، 
لە ئەســتۆی تاڵیبانە. ئەوە تاڵیبانە كە ئەم جۆرە 
تۆڕانەی دروســتكردووە كە وادەكەن هێرشــی سەر 
شارەكانمان شتێكی مومكین بێ". ئەشرەف غەنی، 
ســەرۆككۆماری ئەفغانســتان، لە تویتێكدا نووسی 
"تاڵیبــان ناتوانێ خۆی بێبەری بكات، چونكە ئەوە 

ئەوان پلاتفۆرم بۆ تیرۆریستان دروست دەكەن".
باڵــی داعــش لــە ئەفغانســتان بــە "ویلایەتی 
خۆراســان" ناودەبــردرێ. خۆراســان ناوێكــە لــە 
سەدەكانی ناوەڕاستدا بۆ رۆژهەڵاتی ئێران، ئاسیای 
ناوەنــد و ئەفغانســتان بەكارهاتــووە. بەگوێــرەی 
داتاكانی نەتەوە یەكگرتووەكان، ویلایەتی خۆراسان 
لــە نێــوان 2500 بــۆ 4000 چەكــداری هەیــە كە 
زۆربەیان خەڵكی وڵاتانی ئاسیای ناوەندی، وڵاتانی 
عەرەبی، چیچان، هیندوستان، چین و بەنگلادیشن.

چەكدارانــی ئــەو گروپە لــە هــەردوو پارێزگای 
نەنگەهار و كونەر لە رۆژهەڵاتی ئەفغانستان جێگیرن 
كە هەردووكیان لەســەر ناوچەی شاخاوین و لەگەڵ 
پاكســتاندا هاوســنوورن. ناوچــە شــاخاوییەكانی 
كونەر چەندین ســاڵ حەشارگەی ئوسامە بن لادن، 
ســەركردەی پێشــووی ئەلقاعیدە بــوون. تەنانەت 
هێزی ئاسمانیی ئەمریكاش لە چەند ساڵی رابردوودا 
هیچكات نەیتوانیوە چاودێرییەكی تەواوی بەسەر ئەو 

ناوچەیەدا هەبێ.
سەلیم محەممەد سەلیم، یەكێك لە پەرلەمانتارانی 
پێشووی كونەر، بە )پۆست(ی ئەمریكی راگەیاندووە 
"داعشەكان لە ناوچە سەختەكاندا جێگیربوون و هیچ 
كەســێك ناتوانێ دەریان بــكات. تاڵیبان هەوڵیدا، 
بــەڵام شكســتی هێنــا. ئەمریكییــەكان فڕۆكــەی 

بێفڕۆكەوانیــان دەنــارد، بــەڵام ئەویــش راگیراوە، 
حكومەتی ئەفغانستانیش توانای ئەو كارەی نییە".

جیاوازییەكــی گــەورەی تاڵیبان لەگــەڵ گروپە 
تەكفیریكییەكانــی دیكــەی ناوچەكــە، لەوانــەش 
قاعیــدە و داعش، ئەوەیە كە ئــەو گروپە لۆكاڵییە 
و پشــت بە خەڵكی ئەفغانستان دەبەستێ. سەلیم 
لەبارەی كاریگەریی ئەو تایبەتمەندییەی تاڵیبانەوە 
دەڵــێ "تاڵیبــان نەرمترە و گوێ بــۆ بڕیاری هۆزە 
لۆكاڵییــەكان دەگرێ، بەڵام ســەركردەكانی داعش 

گوێ ناگرن، تەنیا زەخت دەكەن".
بەگوێرەی ئەو زانیارییانەی لە دانوستاندنەكانی 
لــە  ئاشــكراكراون،  تاڵیبــان  ئەمریــكا و  نێــوان 
رێككەوتنەكەدا مەسەلەی داعش باسنەكراوە، ئەوەی 
هەیە تەنیا كشــانەوەی زیاتر لە 5000 ســەربازیی 
ئەمریكی و دەستپێكردنی دانوستاندنی ئاگربەستی 
نێوان تاڵیبان و حكومەتی كابولە كە بە كردەوە لە 
گفتوگۆكانی نێوان واشنتن و تاڵیبان پەراوێز خراوە.
كــە  چارەســەری  پڕۆســەیەكی  هەمــوو  وەك 
چارەنووســی  دێ،  دوورودرێــژ  شــەڕێكی  دوای 
دەیــان هەزار چەكدار و لایەنگــر و خێزانی تاڵیبان 
و تێكەڵكردنەوەیــان بــە كۆمەڵــگای ئەفغانســتان 
دەكەوێتــە گــرەوەوە، دۆڕانی ئەو گــرەوە نەك هەر 
مەترسی لەسەر پڕۆسەی چارەسەری دادەنێ، بەڵكو 
دەستی داعشیش لە ئەفغانستان بەهێزتر دەكات. 

ئەنــدام پەرلەمانەكەی پێشــووی كونــەر دەڵێ 
"ئەگــەر رێككەوتنەكــە هەمەلایەنە نەبــێ و كار بۆ 
چەكدارانی تاڵیبان دابین نەكات و تێكەڵ بە كۆمەڵگا 
و دەســەڵاتیان نەكاتەوە، هەندێك لەوان دەچنە ناو 
داعشــەوە و بەم شێوەیەش شەڕەكە هەر بەردەوام 

دەبێ".

ئێمە شوێنگەرەوەی تاڵیبانین

دامەزرێنەرێكی داعشی ئەفغانستان:

دەبێ ئەمریكا بیر لەو بكاتەوە كە ئێران 
لە سووریا چ وانەیەكی وەرگرتووە

لێكۆڵەرێكی رەند: رووداو - هەولێر

لــە ســەرەتای قەیرانــی ســووریا لــە 2011، 
بەرپرســانی باڵای سیاسی و ســەربازیی ئێرانی بە 
نیگەرانییەوە سەیری داڕووخانی رژێمی دیمەشقیان 
دەكــرد. دوو ســاڵ دواتر ئێران دەســتی بە ناردنی 
پشــتیوانی ســەربازی و مرۆیــی گــەورە كــرد بــۆ 
هێشتنەوەی دەسەڵاتی دیمەشق. شارەزایەكی ئێرانی 
پێیوایە بەشــداریی ئێران لەو قەیرانەدا تەنیا بەشار 
ئەســەدی لەســەر كورسی دەســەڵات نەهێشتەوە، 

بەڵكو شێوازی ململانێی ئێرانیشی گۆڕی. 
ئادریان تەباتەبایی، شارەزای كاروباری ئێران لە 
ناوەندی )رەند(ی ئەمریكی، لە وتارێكدا لە گۆڤاری 
)فۆرین ئەفەیرز(ی ئەمریكی ئاماژە بۆ ئەوە دەكات 
كە "هەتا ئەمڕۆ، تاران نزیكەی 15 ملیار دۆلاری بۆ 

پشتگیری لە بەشار ئەسەد خەرج كردووە".
بەگوێــرەی راپۆرتێكــی رۆژنامــەی )تێلێگراف(

ی بەریتانــی، ئێران هەتــا 2014 نزیكەی 10 هەزار 
ســەرباز و راوێژكاری رەوانەی ســووریا كردووە. لە 
كاتێكدا بەپێی راپۆرتێكی 2014ی رۆژنامەی )وۆڵ 
ســتریت جورنــاڵ(، ئێــران 130 هەزار میلیشــیای 
نائێرانــی رەوانەی ســووریا كردووە. "دامــەزراوەی 
شــەهیدان"ی كۆماری ئیســامیش لە ئاداری 2017 
دا رایگەیانــد كە 2100 ئێرانی لە شــەڕی نێوخۆی 
سووریادا كوژراون و هەتا ئێستاش تەرمی سەرباز و 

راوێژكاری ئێرانی دەهێنرێنەوە وڵات.
تەباتەبایی دەڵێت بەشــداریی ئێران لە شــەڕی 
ســووریادا "كاریگەریی گەورەی لەســەر ئێران خۆی 
داناوە، ئەزموونی شــەڕی ســووریا، شێوازی شەڕی 
ئێرانــی گــۆڕی و وایكــرد تەكتیكەكانــی بگۆڕێ و 
هەوڵی بەدەستهێنانی توانای نوێی سەربازی بدات، 
بەتایبەتی بە هاوكاریكردنی میلیشــیا بیانییەكان و 

راهێنانی هێزە وەكیلەكان".
لە كاتێكدا ململانێی ئێران و ئەمریكا لە رۆژهەڵاتی 

نێوەڕاســتدا گەیشــتووەتە لوتكە، هێزە وەكیلەكان 
بەشــێكی كاریگــەر لە گوشــاری ســەربازیی ئێران 
بۆ ســەر ئەمریكا و هاوپەیمانەكانــی لە ناوچەكەدا 

پێكدەهێنن.
لێكۆڵەرەكــەی )رەنــد( دەڵێــت لە ســەرەتای 
ســەدەی بیســتەمەوە ئێران لە كەم حاڵەتدا هێزی 
ســەبازیی بۆ دەرەوەی سنوورەكانی رەوانە كردووە. 
لە حەفتاكانی سەدەی رابردوو، رژێمی پاشایەتی بۆ 
پشتگیری لە سوڵتان قابوس بن سەعید، سوڵتانی 
عوممان، لــەدژی گروپە نەیارە نێوخۆییەكان هێزی 

رەوانەی ئەو وڵاتە كرد.
لــەدوای كۆتاییهاتنی جەنگی هەشــت ســاڵەی 
ئێران عێراق، تاران بەشــێوەیەكی ســنووردار هێزی 
رەوانەی وڵاتانی ناوچەكە دەكرد و زیاتر فۆكەســی 
لەســەر راهێنان و پڕچەككردنــی هێزە وەكیلەكانی 
وەك حیزبوڵــای لوبنانی بوو، لەبــەر ئەوەی هێزە 

فەرمییەكەی بەشی ئەوەی نەدەكرد.

لە دوو ســاڵی یەكەمی شــەڕی ســووریادا ئێران 
تەنیا چەك و راوێژكاری سەربازی و ئەمنی دەنارد، 
بەڵام لە 2013 گوشــاری ئۆپۆزیسیۆن و هەڕەشەی 
وڵاتانی رۆژئاوا دەســەڵاتی ئەســەدی هێنایە ســەر 
لێواری رووخان. ئێران لەو ســەروبەندەدا دەستی بە 
ناردنی ســەرباز، هێزی بەسیج )حەشدی ئێرانی( و 

هێزەكانی حیزبوڵڵا و میلیشیا عێراقییەكان كرد.

لە ماوەی چەند ســاڵی رابردوودا ڤیدیۆ و وێنەی 
فەرماندەكانی سوپای پاسداران لە بەرەكانی شەڕی 
ســووریا دیمەنی ئاســایی بوون، وەك چــۆن تۆڕە 
كۆمەڵایەتییەكانی سوپا وێنەی میلیشیا شیعەكانی 
رۆژهەڵاتــی نێوەڕاســتیان بڵاودەكــردەوە كــە بــۆ 
هاوكاریكردنی زیانلێكەوتووانــی لافاوەكەی بەهاری 

2019 لە سووریاوە روویان لە ئێران كردبوو. 

لە كۆتایی ئەیلولی 2015 وە، هێزی ئاســمانیی 
رووسیا بەشێوەیەكی راستەوخۆ بەشداری لە شەڕی 
نێوخۆی ســووریادا كرد كە لــەو كاتەوە هاوكاری و 
هاوئاهەنگــی گەورەی لەگەڵ میلیشــیا شــیعەكانی 
بەشــدار لــە شــەڕی نێوخــۆی ســووریادا هەبووە. 
میلیشــیا شیعەكان بە پشــتگیری هێزی ئاسمانیی 
رووسیا رۆڵی سەرەكییان لە كۆنترۆڵكردنەوەی ئەو 
ناوچانــەدا هەبووە كە حكومەتی ســووریا لە چوار 

ساڵی یەكەمی شەڕەكەدا لەدەستی دابوون. 
وەك تەباتەبایــی دەنووســێ "شــەڕی ســووریا 
تەنیا گومانی دوولایەنەی )نێوان ئێران و رووســیا(
ی نەسڕییەوە، بەڵكو ئەوە نموونەیەكی زەقیشە بۆ 
ئەوەی ئەگەر بەرژەوەندییەكانی ئێران و رووســیا لە 
شوێنێكدا یەكبگرێتەوە، هاوكارییەكانی ئەو دوو وڵاتە 

چ دەستكەوتێكی بۆیان دەبێ".
لــە دوای جەنگــی ئێــران و عێراق كــە نزیكەی 
یــەك ملیــۆن كــوژراوی لــە هــەردوولا لێكەوتەوە، 

قەیرانی سووریا ئێرانی بۆ ململانێی ئەمریكا بـەئەزموونتر كرد
ســووریا یەكەم مەیدانی شــەڕ بوو كە تێیدا هێزە 
ئێرانییــەكان لــە دەرەوەی ســنووری وڵاتەكەیان 
بەرەنــگاری لایەنێكــی دژبەر ببنــەوە. لێكۆڵەرە 
ئێرانییەكــە پێیوایە "ئــەو ئەزموونە بیركردنەوەی 
ســەربازیی ئێرانییەكانی گۆڕی، ناچاری كردن بە 
تیۆر و میتۆدە ســەربازییەكانی خۆیاندا بچنەوە، 
یەكڕیزیــی نێوان هێزە جیاجیــاكان زیاتر بكەن و 
توانای رێكخســتنی ئۆپەراسیۆنی هاوبەش لەگەڵ 

میلیشیا بیانییەكان بەرز بكەنەوە".
ئێستا هێزە سەربازییەكانی ئێران و میلیشیاكانی 
سەر بە تاران لە زۆر ناوچەی رۆژهەڵاتی نێوەڕاست 
بنكەیان لــە نزیك بنكەی هێــزە ئەمریكییەكانە، 
لەوانەش عێراق، ســووریا، ئەفغانستان و كەنداو، 
ئــەوەش لــە كاتێكدا هــەردوو وڵات بــە گرژترین 
قۆناغی پەیوەندییەكانیان لە چل ساڵی رابردوودا 
تێدەپــەڕن. بە بۆچوونــی ئەدریان تەباتەبایی، لە 
دۆخێكی وەك ئێستادا "گۆڕانی روانگەی سەربازیی 

ئێران دەشــێ دەرئەنجامی راســتەقینەی بۆ هێزە 
ئەمریكییەكان هەبێ، جا ئەوە راستەوخۆ بێ، یان 

لە رێگەی هێزە وەكیلەكانیەوە".
هێزی فەرمیی ئێران لە ئاست هێزە فەرمییەكانی 
ئەمریكادا نییــە و خاوەن چەكی ئەتۆمیش نییە، 
بــەڵام تاران لە چوار دەیەی رابــردوودا ژمارەیەك 
توانای سەربازیی دیكەی بۆ قەرەبووكردنەوەی ئەو 
كەموكوڕییە بەدەســتهێناوە، لە شەڕی سووریادا 
ئەزموونی شەڕی مەیدانییان وەرگرتووە و شارەزای 
كاركــردن لەگــەڵ هێــزە مەزنەكانــی وەك هێزی 

ئاسمانیی رووسیا بوون.
تەباتەبایــی پێیوایە لە كاتێكدا ئەمریكا بیر لە 
بەرپەرچدانەوەی ئێران لە كەنداو و گەرووی هورمز 
دەكاتــەوە "باشــتر وایە بیر لــەوەش بكاتەوە كە 
ئێران لە سووریا چ وانەیەكی وەرگرتووە. هەرچەند 
وادیار نییە هیچ كەسێك لە واشنتن تێبینی ئەوەی 

كردبێ".

ئاگركەوتنەوە لــە ناوچەی ئامازۆنی بەرازیل 
تۆمار كراوە. بەو پێیەش رێژەی حاڵەتەكان 
لە چاو ســاڵی رابردوو ٪85 بەرزبووەتەوە. 
لە هەشــت مانگی یەكەمی ســاڵی رابردوودا 
40 هــەزار حاڵەتــی ئاگركەوتنــەوە تۆمــار 
كرابــوو. هەتــا رۆژی 22ی ئــاب زیاتــر لــە 
2500 ئاگری چالاك لە دیوە بەرازیلییەكەی 

ئامازۆندا هەبووە. 
لــە ڤەنزوێلا 26 هەزار و 500، لە بۆلیڤیا 
17 هــەزار و 200، لــە كۆڵۆمبیا 14 هەزار 
و 200 و لــە پیــرۆ 5 هەزار و 680 حاڵەتی 
ئاگركەوتنــەوە تۆمــار كــراون. لــە بۆلیڤیا 
حاڵەتەكانی ئاگركەوتنەوە بە رێژەی 114٪ 

لە چاو ساڵی رابردوو بەرزبووەتەوە.
لــە  كــە  ســاڵ  وشــكەكانی  وەرزە  لــە 
تەمووزەوە هەتا تشــرینی یەكــەم بەردەوام 
دەبێ، ئاگركەوتنەوە لە دارستانە بارانییەكان 
ئاســاییە كە دەكرێ هۆكاری سروشتی وەك 
هەورە بروسكەی لە پشت بێ، یان جووتیار 
زەوی  فراوانكردنــەوەی  بــۆ  ئاژەڵــداران  و 
كشــتوكاڵی یان دۆزینەوەی لەوەڕگا ئاگریان 

تێبەردەن.
 )INPE( ئەلبێرتۆ ســێتزەر، لێكۆلــەر لە
بە ئاژانسی رۆیتەرزی راگەیاند "ئەمساڵ هیچ 
شــتێكی نائاســاییمان لە رەوشی كەشوهەوا 
یــان رێــژەی بارانبارین بــەدی نەكردووە كە 
تەنیــا كەمێك لــە خوار رێژە ئاســاییەكەی 
خۆی بووە. راســتە وەرزە وشــكەكانی ساڵ 
هەلومەرجێكــی گونجــاو بۆ هەڵگیرســان و 
بڵاوبوونــەوەی ئاگــر دەڕەخســێنن، بــەڵام 
دەســتپێكی ئاگرەكە كاری مرۆڤە، جا ئەوە 

بە ئەنقەست بێ یان بە رێكەوت".
ویلایەتــی رۆدۆنیــا، رۆرایمــە و ئاكــرێ 
لــە باكــووری بەرازیــل زۆرتریــن زیانیــان 

بەركەتووە. 
ناوچــەی ئامازۆن ماڵی ســێ ملیۆن جۆر 
رووەك و ئاژەڵــە و زیاتــر لــە یــەك ملیۆن 
خەڵكی رەسەنی تێدا دەژی، خەڵكی ناوچەكە 
بە میدیاكانیان راگەیانــدووە كە ژمارەیەكی 
زۆر لە ئاژەڵەكان لە دارســتانەكانەوە بەرەو 
دەشتاییەكان رادەكەن، زانایانیش هۆشداری 
دەدەن لــە لەناوچوونی ئــەو زیندەوەرانەی 
كاریگەریــی قــورس و درێژخایــەن لەســەر 

هاوسەنگیی ژینگەیی دادەنێن.
دارســتانە چڕەكانــی ناوچــەی ئامازۆن 
هەڵمژینــی  ســەرەكیی  هۆكارێكــی  بــە 
دوانۆكســیدی كاربــۆن لە قەڵــەم دەدرێن، 
بەڵام لە ســێ هەفتەی رابــردوودا و بەهۆی 
ئاگركەوتنــەوەوە، ئــەو ناوچەیە خۆی بووە 
بــە ســەرچاوەیەكی ســەرەكیی ئــەو گازە 

مەترسیدارە.
بەپێی داتاكانی ناوەندی كۆپەرنیكۆســی 
خزمەتگــوزاری  بــۆ  ئەوروپــا  یەكێتیــی 
لــە   ،)Cams( ئەتمۆســفەر  پشــكنینی 
چەنــد رۆژی رابــردوودا دووكەڵی ئەو ئاگرە 
ئەتڵەســی،  كەنارئاوەكانــی  گەیشــتووەتە 
لەوانەش كەنارئاوەكانی ساوپاولۆ كە 2000 
میل لە شوێنی ئاگرەكەوە دوورە. بەگوێرەی 
راپۆرتێكــی )Cams( بەهــۆی ئاگرەكانــی 
ئەمســاڵەوە 228 مێگاتــۆن دوانۆكســیدی 
كاربــۆن چووەتــە ناو هەواوە كــە بەرزترین 

ئاستە لە ساڵی 2010 وە.

رادەستكردنەوەی نەوت بە بەغدا 
بیانووەكانی هەرچیەك بن، ناكرێ وەك 
ئاماژەی لاوازیی هەرێم و هەڵكشانی 

دەسەڵاتی ناوەند لێی نەڕوانرێ

‘‘‘‘

زانا كەریم نەجم
ماستەر لە سیاسەتی نێودەوڵەتی

هەرێمــی  هەڵســوكەوتی  و  دەســەڵات    
كوردســتان لــە زۆر بواردا، بەراورد بە پێشــتر 
سنووردار بووە. ئەم وتارە گەنگەشەی سێ لەو 
رووداو و پاڵنەرانــە دەكات كــە هۆكاربوون بۆ 
ئەم ســنوورداری و داكشانەی پێگەی هەرێمی 
كوردســتان. لە بەرانبەردا هەڵكشــانی پێگەی 
ناوەند و ئاماژەكانی هەڵاوسانی دەسەڵاتی بە‌غدا 
و لاوازبوونی دەسەڵاتی هەرێم لەو بوارانەدا كە 
بواری سەروەرین، دەستنیشان دەكات. راپرسی 
و لێكەوتەكانــی، خــراپ مامەڵكــردن لەگــەڵ 
پرســی سەربەخۆ فرۆشتنی نەوت و لێكترازانی 
ناوماڵی كورد وەك سێ پاڵنەری سەرەكی ئەم 
داكشــانە تاوتوێ دەكات و بەرچاوڕوونیی زیاتر 
بەمەبەســتی پاراســتنی پێگە و رۆڵی هەرێمی 
كوردستان و مەترسییەكانی سەر ئەو ئەو پێگە 

و رۆڵە دەخاتەڕوو.
  

پێشەكی  

  مەبەســت لە گەڕانەوەی بەغدا هەڵكشانی 
دەســەڵات و پێگەی ناوەندە بەراورد بە پێگەی 
هەرێمــی كوردســتان و ئامادەگیــی زیاتــری 
دەســەڵاتە فیدراڵییەكانــە لــەو بوارانــەدا كە 
بــواری ســەروەرین و پێشــتر بەهــۆی لاوازیی 
ناوەنــدەوە، هەرێمــی كوردســتان هاوبــەش و 
كێبڕكێكار بوو تیایــدا. ئەم بوارانە یارمەتیدەر 
بوون لە رەخساندنی دەرفەتی لەبار بۆ هەرێمی 
كوردســتان تاوەكو لەسەر ئاستی نێودەوڵەتی 
رۆڵــی خۆی وازی بــكات و لــە هەرێمێكی ناو 
دەوڵەتێكی فیدراڵ زیاتر بێت، بەڵام وردە وردە 
خەریكە جڵەوی دەستپێشــخەری لەم بوارانەدا 
بەتــەواوی دەكەوێتە دەســت ناوەند و هەرێمی 
كوردســتان دەبێتــە گۆڕاوێكــی شــوێنكەوتە. 
ئەم وتارە شان لەســەر ئەوگریمانەیە دادەدات 
كــەوا پەیوەندیی نێوان پێگە و هێزی هەولێر و 
بەغدا پەیوەندییەكــی چەپەوانەیە، واتا هەموو 
هەڵكشــان و بەهێزبوونێكــی بەغدا داكشــانی 
پێگە و هێزی هەرێمە و بەپێچەوانەشەوە. بۆیە 
دەكرێت بڵێین ئێســتا تای ئەم تەرازووە بەلای 
بەغدادا لاسەنگە و ئاماژەكانی ئەم لاسەنگییەش 

سەرەتاتكێ دەكەن.
  لەپێناو شــرۆڤەیەكی ورد و پاسادانكردنی 
نزیكبوونــەوە  بــۆ  و  گریمانەكەشــماندا 
بابەتەكــە،  لــە  باشــتر  )Approach(یەكــی 
ســیانە  بیــردۆزی  دەســتەودامەنی  دەكرێــت 
وێنــا )Three Images Theory( ببیــن كــە 
)Levels of Analysis( ئاســتەكانی شــرۆڤە
یشی پێدەگوترێ و وەك میتۆدی تێگەیشتن لە 
پرسەكە بەكاری بهێنین و سێ وێنا بخەینەڕوو، 
یاخود لەســەر سێ ئاست: ئاستی نێودەوڵەتی 
)جیهانــی( و ئاســتی هەرێمــی )رۆژهەڵاتــی 
ناویــن( و ئاســتی ناوخۆیــی )هەرێــم- بەغدا( 
لەم هاوكێشــەی هەڵكشــان و داكشانە بڕوانین 
و رۆڵی هەریەكێكیان پەیوەست بە هەڵكشانی 
ناوەنــد و داكشــانی هەرێمــەوە دەستنیشــان 
بكەین. ئەم سێ پاڵنەر یاخود ئاستە پابەستی 
یەكترین و كۆمەكمان دەكەن بۆ بینینی هەموو 
رەهەندەكانی پرسەكە و هەموو هەوڵێكیش بۆ 
تێگەیشــتنی هاوكێشەكە بەبێ لەبەرچاوگرتنی 
هەر سێ ئاســتەكە، تێگەیشتنێكی كەموكورت 
و تاكڕەهەنــدە. بــەڵام لێــرەدا و لەبەر كەمیی 
دەرفەت باســەكەمان لەســەر ئاســتی سێیەم 
)ئاستی ناوخۆیی( چڕدەكەینەوە بەو ئومێدەی 
لەداهاتوودا بگەڕێینەوە ســەر دوو ئاســتەكەی 
تــر. لەدیدی ئێمەوە: راپرســی و لێكەوتەكانی 
لەلایــەك و خــراپ مامەڵەكردن لەگەڵ پرســی 
ســەربەخۆ فرۆشــتنی نەوت و قەیرانی دارایی 
لەلایەكی ترەوە، هەروەهــا لێكترازانی ناوماڵی 
كــورد، ســێ لــەو هــۆكارە ســەرەكییانەن كە 
پاڵنــەری بەهێــزی گەڕانەوەی بەغــدان، ئەمە 
جگــە لە هــۆكارە خودییەكانی پەیوەســت بە 

بڕیاردروستكەرانی هەرێمی كوردستانەوە.
راپرسی و لێكەوتەكانی

  راپرســی یــار و نەیــاری هەرێمی خســتە 
بەرەیەكــەوە و راكۆییەكــی دەرەكــی دژی ئەم 
خواســتە هێنایــە كایــەوە. ئەو رووداوانەشــی 
بەدوایدا هاتــن، بە دوو ئاڕاســتە كاریگەرییان 
لەســەر ئــەم هاوكێشــەیە دانا: لەلایــەك ئەم 
كارە وەك سەركێشــییەكی مەترســیدار وایكرد 
هەرێم نەتوانێ وەكو پێویســت بەری رەنجی لە 
شەڕی تێكشكاندنی داعشدا بچنێتەوە و تووشی 
گۆشــەگیرییەكی هەمەلایەنەی كــرد، لەلایەكی 
تریشــەوە كەڵكەڵەی گەڕانــەوە و جڵەوكردنی 
هەرێمــی لای بەغــدا خرۆشــاند و زەمینەیەكی 
پشتیوانیشــی بۆ مســۆگەر كرد. هەموو هێزە 
سیاسییە عێراقییەكانی لەسەر خوانی دژایەتی 

هەرێمی كوردســتان كۆكــردەوە و لەماوەیەكی 
كورتدا ســەرجەم ناوچە ناكۆكی لەســەرەكانی 
دەرەوەی هەرێمیــان تاكلایەنــە كۆنتــرۆڵ كرد 
و بە ســوودوەرگرتن لە گۆشــەگیریی هەرێم و 
كاریگەرییەكانــی قەیرانــی دارایی، دەســەڵاتە 
فیدراڵییەكانیان توندوتــۆڵ كردەوە و بوون بە 
بڕیاردەری سەرەكی و هەرێمیان ناچاری سازش 
و پاشەكشــێ كــرد. بــۆ روونتــر دەرخســتنی 
ئــەم داكشــانەش، دەتوانیــن دوو رووداو وەك 
نموونــە وەربگریــن، دوو رووداوی هاوشــێوە 
جیــاواز  هەڵوێســتی  دوو  وەرگرتنــی  بــەڵام 
لەهەمبەریــان كە دەرخەری داكشــانی پێگەی 
هەرێمن، ئەوانیش رووداوی رادەســتكردنەوەی 
دوو تۆمەتبارە لە دوو بەرواری جیاوازدا لەلایەن 
حكومەتــی هەرێمــەوە بە حكومەتــی ئەڵمانیا 
تۆمەتبــاران  رادەســتكردنەوەی  )ئاشــكرایە 
لەچوارچێوەی سەروەری و دەسەڵاتی دامەزراوە 
فیدراڵییەكاندایە(؛ یەكەمیان رادەستكردنەوەی 

تۆمەتبارێــك بوو لــە 2018/6/9 كە تۆمەتبار 
بوو بە كوشــتنی كچێكی ئەڵمــان و دووەمیان 
رادەستكردنەوەی تۆمەتبارێكی دیكە بوو دیسان 
هــەر بــە حكومەتــی ئەڵمانیا لــە 2019/8/3 
كــە تۆمەتبــار بــوو بــە كوشــتنی ئامۆزاكەی 
لــە ئاهەنگێكــی بووكگواســتنەوەدا لە شــاری 
هانۆڤــەری ئەڵمانیا. لــە یەكەمیاندا حكومەتی 
هەرێمی كوردســتان سەرەڕای ناڕەزایی ناوەند، 
راســتەوخۆ تۆمەتبارەكەی رادەســتی ئەڵمانیا 
كــرد، بــەڵام لــە دووەمیانــدا تۆمەتبارەكــەی 
رادەســتی فەرماندەیــی پۆلیســی بەغــدا كرد 
تاوەكو لەڕێگەی ئەوانەوە رادەســتی حكومەتی 
ئەڵمانیــا بكرێتــەوە. هەرچەنــدە دەكرێت ئەم 
كارە وەك نیازپاكیی حكومەتی هەرێم بەرانبەر 
بەغدا لێكبدرێتەوە و لەچوارچێوەی هەوڵەكانی 
هەماهەنگیی نێوان بەغدا و هەولێر بەگشــتی و 
ئەنجوومەنــی دادوەریی هەرێــم و ئەنجوومەنی 
باڵای دادوەریی بەغدا بەتایبەتی سەیر بكرێت، 
بەڵام لە هەموو بارێكــدا ناكرێت وەك ئاماژەی 

داكشان لێی نەڕوانین.  
پرسی نەوت

  ســەرچاوە سرووشــتییەكان )نــەوت و 
غاز(، ئەگەر بە دروســتی مامەڵەیــان لەگەڵدا 

و  دەركەوتــن  گرنگــی  پاڵنەرێكــی  بكرێــت، 
پتەوكردنی پایەكانی هێزی هەرێمی كوردستانن 
و دەروازەیەكــن بۆ ئامادەبوونی هەرێم لەســەر 
شانۆی رووداوەكان و هەر شكست و هەنگاوێكی 
ســەرنەكەوتووش لەم بــوارەدا باندۆری نەرێنی 
لەسەر پێگە و رۆڵی هەرێم دادەنێ، لەبەر ئەوە 
پێویستە ئاگامان لەوە بێت كە كێماسییەكانی 
مامەڵەكردن بەم سەرچاوانەوە و رەخنەكردنی، 
نابێــت بمانخاتــە دۆخێكەوە بایــەخ و گرنگیی 
ســەربەخۆیی بڕیــار لــەم بــوارەدا نەبینیــن و 
رادەســتكردنەوەی بــە بەغــدا وەك رووداوێكی 
ئاســایی ســەیر بكەیــن. هەرێمی كوردســتان 
هەرێمێكــی ناو دەوڵەتێكــی فیدراڵە و لەڕووی 
یاساییەوە دەســەڵاتی سنووردار و دیاریكراوە، 
بــەڵام لــە واقیعدا و لــە چەند بوارێكــدا وەك 
لــە دەســەڵاتە  شــێوە دەوڵەتێــك و زیاتــر 
دەســتوورییەكانی خۆی هەڵسوكەوت دەكات و 
بــواری نەوت و غازیــش نموونەیەكی بەرچاوی 

ئەم راستییەیە.
  بڕیاری سەربەخۆ فرۆشتنی نەوت لەلایەن 
هەرێمەوە هەنگاوێكی گرنگ و ستراتیجی بوو بە 
ئاڕاستەی سەربەخۆیی زیاتر و خۆڕاپسكاندنی 
لە دەســەڵاتی ناوەند، بــەڵام لەبەر ئەوەی ئەم 
بڕیــارە نەیتوانــی ئاكامەكانــی وەدی بهێنــێ، 
هەرێمــی لــەو داهاتــە فیدراڵییە بێبــەش كرد 
كــە لە بەغــداوە دەهــات و نەشــیتوانی ببێتە 
جێگــرەوەی ئــەو داهاتە و پێداویســتییەكانی 
هەرێمی كوردستان پارەدار بكات، بۆیە هەرێمی 
خســتە گێــژاوی قەیرانێكــی تاقەتپڕووكێــن و 
بەدوایشــیدا شــەڕی داعــش و لێكەوتەكانــی 
راپرســی، بەســەریەكەوە بڕســتیان لێبــڕی و 
ناچاریــان كــرد جارێكی تــر بڕیارەكە بخاتەوە 

سەر مێزی دانوستاندن.
 ئێســتاش رادەســتكردنەوەی نــەوت بــە 
بەغــدا بیانووەكانــی هەرچییەك بــن، ناكرێت 
وەك ئاماژەیەكــی نێگەتیــڤ، واتــا لاوازیــی 
هەرێــم و هەڵكشــانی دەســەڵاتی ناوەنــد لێی 
نەڕوانرێــت، بۆیــە لەجیاتــی پاســاوهێنانەوە 
پێویســتە پێداچوونەوە بە دۆســیەكەدا بكرێت 
و  بكرێــت  دەستنیشــان  لاوازەكانــی  رووە  و 
نــەك  بكرێــن  كەموكورتییەكانــی چارەســەر 
هەندێك لە ئاكامە خراپەكانی بكرێتە هەنجەت 

بۆ دەســتەمۆكردنی هەرێم و ســنوورداركردنی 
بواری جموجوڵی.

لێكترازانی ناوماڵی كورد

  هەموو هەنگاوێك بە ئاراستەی پتەوكردنی 
پێگە و رۆڵی هەرێمی كوردســتان، بە یەكڕیزی 
و یەكگوتاریی نێوخۆیی دەســتپێدەكات و هەر 
پێچەوانــە  دەرئەنجامەكــەی  لێكترازانێكیــش 
دەكەوێتــەوە. لێكەوتەكانی ئەو دوو پاڵنەرەی 
تر كە لە پێشەوە باسكران، كەلێنێكی گەورەی 
خســتە ریزی هێزە سیاسییە كوردییەكانەوە و 
پەرتــەوازەی كردن. لێكترازان و دابەشــبوونی 
ناوخۆیــی و پەرتەوازەیــی گوتــاری سیاســی، 
ســەرەولێژتر  هەرێمــی  داكشــانی  رەوڕەوەی 
كــردەوە و رەوتــی رووداوەكانی بــە ئاقارێكدا 
بــرد كــە هاوكێشــەی هێــز لــە بەرژەوەندیی 
ناوەنــد لاســەنگ بێــت. جیــاوازی و ناكۆكیی 
گوتاری لایەنەكان ســەبارەت بــە نزیكبوونەوە 
رێگاكانــی  و  گرفتــەكان  لــە   )approach(
رووبەڕووبوونەوەیان ئەم لایەنانەی زیاتر لەیەك 
دوورخســتەوە و جۆرێك لە بێمتمانەیی هێنایە 
ئاراوە، لەدەرئەنجامیشــدا وردە وردە ئاڕاستەی 
هەنــگاوی لایەنەكان بــەرەو ناوەند بــووەوە و 
هــەر هێزێك بەجیا و بەكارنامەی تایبەتەوە لە 
بەغدا كەوتە گفتوگۆ. بەمەش قەبارە و مەودای 
دەســەڵاتە فیدراڵییــەكان كشــا و كاریگەریی 
ئــەم كشــانەش وەك لە پێشــەكیی وتارەكەدا 
گریمانەمــان كردبــوو، بــە ســنوورداربوون و 
چوونەوەیەكی زیاتری دەســەڵاتەكانی هەرێمی 

كوردستان كۆتایی هات. 
ئەنجام

  باســكردنی ئەم سێ پاڵنەرە نابێت وامان 
لێبكات خۆمان لە بەرپرسیارێتییە خودییەكانی 
پەیوەســت بــە هەرێمــی كوردســتان ببوێرین 
و پێمانوابێــت خوێندنــەوە و هەڵســەنگاندنی 
بڕیاربەدەستانی هەرێم بۆ رووداو و پێشهاتەكان 
و لێكدانەوەی نادروســت رۆڵی لەم داكشــانەدا 
نییە، بەپێچەوانەوە رۆڵێكی تەوەرەیی هەیە.  

 هەرچەنــدە لاوازبوونــی بەغــدا بەدیــوی 
ئەمدیــودا بەهێزبوونــی دەســەڵات و پێگــەی 
هەرێمی كوردســتانە، بەڵام بەدیــوی ئەودیودا 
دانانی هەرێمیشــە لەنێوان بەرداشی دوو هێزی 
هەرێمیــی وەك توركیا و ئێرانــدا و ئەگەر زۆر 
بە وردی مامەڵە لەگەڵ هاوكێشەكەدا نەكرێت، 
هەرێمی كوردستان دەبێتە قەوارەیەكی وابەستە 
و رەنگە هەڵكشــانی ئەم دوو هێزە و داكشانی 

عێراق هەرێم بپلیشێنێتەوە.
  پێگــە و رۆڵــی هەرێمی كوردســتان وەك 
بكەرێكی "نا- دەوڵەت" پابەستی هاوكێشەكانی 
هێز و رەوشــی هەرێمی و نێودەوڵەتییە، وەك 
چۆن ئەگەری هەڵكشانی هەیە، بەهەمان رادەش 
شیمانەی داكشان و تەنانەت ئاوابوونیشی هەیە، 
بۆیــە روانینێكی "ریاڵگەرایانەی هێزســالار" لە 

پرسەكان كۆمەكی پاراستنی دەكات.
  هەنجەتــەكان هەرچییــەك بن، پەنابردنی 
نوێنەرانــی كورد بــۆ دامــەزراوە فیدراڵییەكان 
بەمەبەســتی دەستبادانی هەرێم، لاسەنگبوونی 
هاوكێشــەی هێــزی نێــوان هەرێــم و بەغــدای 

لێدەكەوێتەوە بە قازانجی بەغدا.  

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

رۆژ لەدوای رۆژ ئەو قســەیە زیاتر بەســەر 
كورددا دەچەســپێت كە دەگوترێ كوردەكان 
بەدەســتی  جەنــگ  مەیدانــی  لــە  ئــەوەی 
دەهێنــن، لەســەر مێــزی گفتوگۆ لەدەســتی 
دەدەن. هۆكارەكــەش ئەوەیــە كە )گفتوگۆ، 
لــە  كــورد  ئەگــەر  هونــەرە،  دانوســتاندن( 
هونەری جەنگدا شــەڕكەری ئــازاش بن، لەم 
هونەرەدا كۆڵەوارن، بۆیە بەردەوام لە جەنگە 

هونەرییەكەدا شكست دەخۆن. 
هەرچەنــدە هاوكێشــەیەكی هاوتەریبە كە 
ئەگــەر هێزێك لەســەر ئــەرزی واقیع پێگەی 
بەهێــز بــوو، لۆژیــك وایــە لەســەر مێــزی 
گفتوگۆش بەهێزبێــت. بەڵام بۆ كورد زۆرجار 
ئەمە پێچەوانە بووەتەوە، جاری وابووە لەسەر 

ئەرزی واقیع باڵانسی هێز بەلای كورددا بووە، 
یــان تا ئەنــدازەی یەكلابوونەوە كێشــەكە لە 
بەرژەوەندیــی كورد كەوتووەتــەوە، بەڵام كە 
چووەتە گفتوگۆوە تووشــی پاشەكشــەی زۆر 

هاتووە. 
ئەگەر تەماشــای مێژووی نزیك بە ســەت 
ســاڵی ململانــێ و خەباتی گەلی كوردســتان 
بكەیــن لە عێــراق، ئەم خەســڵەتە بەتەواوی 
بەرجەســتە بووە. لە ســاڵی 1925 ـــەوە بە 
بڕیــاری كۆمەڵــەی گــەلان لــە چوارچێــوەی 
ویلایەتی مووســڵدا باشووری كوردستان بووە 
بەشــێك لە عێراق، دوای كەمتر لە پێنج ساڵ 
لەوە، خەبات لەپێناوی دانپێدانان بە مافەكانی 
گەلی كوردستان و دیاریكردنی سنووری نێوان 

كوردســتان و عارەبستان دەســتیپێكرد. لەو 
ساتەوە تا كەوتنی سەدام كە نزیكەی هەشتا 
ساڵی خایاندووە، كورد بەقۆناغی جۆراوجۆری 
مەینەتــی و چەوســاندنەوەدا تێپەڕیــوە. لــە 
تــەواوی ئــەو مێژووەدا هەمیشــە تــەرازووی 
هێــز بــەلای بەغدادا بــووە. بەڵام ســەرباری 
لاوازیــی پێگەكــەی، كــورد هیــچ رێگایەكــی 
پەســەند نەكــردووە كە ئەنجامەكــەی حەقی 

داواكردنەوەی ماف لە كورد بسێنێتەوە. 
لە دوای كەوتنی ســەدام ئەم هاوكێشــەیە 
بەقازانجی كورد دەگۆڕێت، ئەمریكا وەك دۆست 
و پشــتیوانی كورد كۆنترۆڵــی عێراق دەكات، 
هێــزی چەكــداری عێــراق هەڵدەوەشــێتەوە، 
سەرانی رژێمەكەی دەســتگیردەكرێن، حیزبە 
عەرەبییە ســوننە و شــیعەكان و ســەرۆك و 
ناكاریگــەر دەبــن.  ســەركردەكانیان لاواز و 
لەبەرانبــەردا پێشــمەرگە وەك هاوپەیمانــی 
ئەمریــكا دەردەكــەوێ، ســەركردە كوردەكان 
دەچنــە بەغــدا و رۆڵی یەكلاكــەرەوە دەبینن 
لــە ســەركردایەتیكردنی ئــەو قۆناغــە، كورد 
دەبێتە هاوبەشــێكی ســەرەكی بنیاتنانەوەی 
عێــراق، لــە كەركــووك و ناوچەكانی تریش، 
زەمینــەی ئەوە خۆش دەكات كــورد لەڕووی 
ئیــداری و ئەمنــی و ئابوورییــەوە هەژموونی 
خۆی بەســەریاندا بســەپێنێ. بــەڵام دەبینی 
كورد لــە گفتوگۆ و دانوســتاندنەكانی لەگەڵ 
بەغدای ئــەوكات كە هیچكات بــەو ئەندازەیە 
لاواز نەبــووە، نــەك نەیتوانی ئەوەی لەســەر 
ئەرزی واقیع بەدەســتی هێناوە بیچەسپێنێ، 
بەپێچەوانەوە بەنەخشەڕێگای چارەسەرێكەوە 

هاتــەوە كــە لەمــادەی 140ی دەســتووردا 
داڕێژراوە و دوور نییە ئەنجامەكەی بەجۆرێك 
بێت دواجار حەقــی داواكردنەوەی مافیش لە 

كورد بسێنێتەوە. 
دەركــەوت عــەرەب لەكاتی نووســینەوەی 
دەســتوور ئەگەر لەڕووی سیاسیشــەوە لاواز 
بووبــن، بــەڵام لــەڕووی یاســاییەوە زۆر ورد 
و بەهێــز بوونــە. بەپێچەوانەشــەوە كورد لە 
رۆڵبینینــی سیاســی ئەوكاتی بەغــدا چەندە 
بەهێــز بــوون، كەچــی لــەڕووی یاســاییەوە 
نەشــارەزا و لاواز بووە. دەركەوت عەرەب زۆر 
لــە كورد ســتراتیژیتر بیریــان كردووەتەوە و 
بە نەخشــەڕێیەكی دەستووری بۆ چارەسەری 
كێشــەی كــورد لە عێــراق دەســتی كوردیان 
بەستووە لە دەستبردن بۆ هەر چارەسەرێكی 
تــر و پابەندیان كردووە بە مادەی 140ـەوە. 
لــە ناوەڕۆكی مادەكەشــدا بەجۆرێك تەڵەیان 
بۆ كورد ناوەتەوە كە بە هیچ جۆرێك نەتوانێ 

خۆی لێ دەرباز بكات.
نەدەبــوو بــە هیــچ جۆرێــك كــورد بــەو 
چارەســەرەی مــادەی 140 رازی بێــت كــە 
راپرســی لەســەر ناســنامەی خاك بكرێت. چ 
لۆژیكێــك لەپشــتی ئەوەوەیــە كە بەشــێكی 
نیشتمانەكەت بەدرێژایی دەیان ساڵ كەوتبێتە 
بەر سیاسەتی پاكتاوی رەگەزی و تەعریب، تۆ 
رازیبیت بڕیاردان لە ناســنامەی ئەو نیشتمانە 
دانیشــتووانەكەیەوە.  دڵــی  بــە  ببەســترێ 
بــا گریمانەی ئــەوە بكەین كە بــاوەڕ وابووە 
بەجێبەجێكردنی ئەو مادەیە دوای گەڕانەوەی 
ئاوارە و چوونــەوەی عەرەب بۆ زێدی خۆیان 

و گەڕانــەوەی قەزاكانــی چەمچەماڵ و كفری 
و كــەلار و خورماتــوو بــۆ ســەر كەركووك، 
لــەو راپرســییەدا كــورد دەتوانــێ دڵــی ئەو 
خەڵكــەی ســەر خاكەكــەی بەدەســتبهێنێ، 
بەڵام پرســیارەكە ئەوەیە چۆن ئەوە بەســەر 
وەفــدی كوردیدا لەناو لیژنەی نووســینەوەی 
دەستوور تێپەڕیوە كە چارەنووسی كەركووك 
و ناوچە كوردســتانییەكانی تر ببەســترێتەوە 
بە كێشەی ئیداریی بەغدا و تكریت و رومادی 
و دیالە و نەجەف و كەربەلاوە؟ لەكاتێكدا بۆ 
كەركووك ئەم گرفتە پەیوەندی بەناســنامەی 
نەتەوەیەكەوە هەیە و كێشەكە كێشەی خاكە، 
بــەڵام هەموو گۆڕانكارییــە ئیدارییەكانی تری 

عێراق كێشەی ئیدارین. 
كورد دەیتوانی لــە هەندێ قۆناغدا مادەی 
140 بۆ چارەســەری كێشــەكان بــە قازانجی 
دەرفەتەكانــی  بــەڵام  بەكاربهێنــێ،  خــۆی 
لەدەســتچوون و كێشــەكان ئاڵۆزتــر بــوون. 
چەنــدە جێبەجێكردنی مادەكــەش دوابكەوێ 
بــە قازانجــی عەرەبــە. بــە دەقیقــی مادەی 
140 وەك چارەســەرێكی پزیشــكی وابوو بۆ 
نەخۆشــییەكی درێژخایــەن، ئەگــەر لەكاتی 
بمێنێتــەوە،  زۆر  و  بەكارنەبرێــت  پێویســت 
دەبێتە ژەهرێكی كوشــندە بۆ نەخۆشییەكە. 
ئێســتا دەبێت كورد لەوە تێبگات كە هێشــتا 
كاركــردن بە مــادەی 140 كەمێك كاریگەری 
مــاوە بــە قازانجــی كوردســتان، بــەڵام زۆر 

دواكەوتنی دەبێتە ئەو ژەهرە كوشندەیە. 
ئێستا لە تەواوی ئەو ناوچە كوردستانیانەی 
دەرەوەی هەرێم كە مادەی 140 دەیانگرێتەوە، 

لە دەرئەنجامی خراپ سیاســەتكردن و خراپ 
ئیدارەدانیان كە 14 ســاڵ بەدەستی كوردەوە 
بوون، هەروەهــا وەك لێكەوتەی رووداوەكانی 
16ی ئۆكتۆبــەر، پێكهاتەكانی تــر بەڕەهایی 
دەســەڵاتی كــورد رەتدەكەنەوە. بەشــێك لە 
كوردیش تا ئەو ئەندازەیە نیگەرانن كە مەیلی 
ئەوەیــان نەماوە كورد حوكمیان بكاتەوە. جا 
مەترسییەكە لێرەدایە كە رۆژ لەدوای رۆژ ئەو 
ئاراستەیە باڵا دەكات. بەغدا هەركات دڵنیابوو 
لــەوەی زۆرینەی دانیشــتووانی ئــەو ناوچانە 
لــە راپرســیدا دەنگ بە مانــەوە لەگەڵ بەغدا 
دەدەن، بەدڵنیاییــەوە هێــزی جێبەجێكــردن 
و ســەپاندنی ئەو مادە دەســتوورییەی هەیە 
و بەزۆریــش بێــت جێبەجێــی دەكات. كــە 
زۆرینــەش دەنگیــان لە دژی ئــەوەدا بخرێنە 
ســەر كوردســتان، ئەوكات بۆ هەمیشە كورد 

مافی داواكردنەوەی ئەو خاكەی نامێنێ. 
لــەوەش مەترســیدارتر ئەوەیــە ئــەوكات 
چەمچەمــاڵ و كفــری و كەلاریــش لــە ئێمــە 
دەســتێننەوە و هەمان ســیناریۆ بۆ پارێزگای 
دهــۆك و ئاكرێــش پەیــڕەو دەكــەن، چونكە 
كورد خۆی رازی بووە هەموو ئەو دەستكارییە 
ئیداریانەی لە دوای ساڵی 1968 بەمەبەستی 
سیاسی كراون، وەك پێشتریان لێ بكرێتەوە. 
واتــا لەبــری ئــەوەی بەمــادەی 140 خاكــی 
زەوتكراو بخەینەوە ســەر هەرێمی كوردستان، 
بەشــێك لــە خاكی هەرێمــی كوردســتانیش 
دەخرێتەوە ســەر بەغدا و مەترسی دەكەوێتە 

سەر قەوارەی هەرێمەكەشمان. 

مادەی 140 دەبێتە 
مەترسی لەسەر 

كوردستان

عارف قوربانی
 arifqurbany@yahoo.com

هەڵەبجە؛ 
پارێزگای بە عاتیفە

هەنگاوەکانی 
حکومەتەکەی "برا گەورە"

هەرجارێــک لە هەولێــرەوە دەچوومە 
سلێمانی بەڕێی کەرکوکدا، لەسەر پردی 
رەحیماوا، تابلۆیەک دڵخۆشــی دەکردم، 
لەپــاڵ ئاماژەکــردن بــۆ ســلێمانی لــە 
تابلۆکە نووســرابوو پارێزگای هەڵەبجە، 
هەر بۆ یادگاری وێنەی تابلۆکەم گرتووە 
کە لە دوای 16ی ئۆکتۆبەرەوە نەماوە.

 چوارشــەممەی رابردوو لەگەڵ تیمی 
لــەوێ  رووداو چوویــن بــۆ هەڵەبجــە، 
پێنجەمــی  دانیشــتنی  لــە  بەشــداریم 

بەدادگاگەیاندنی تۆمەتبارانی کیمیاباران 
کــرد، رۆژی دادگاییەکــە هــاوکات بــوو 
لەگەڵ ســاڵیادی یەکەم دادگایی سەدام 
حوسێن لە ســاڵی 2006، پێش ئەوەی 
دادگاییەکــە لە هەڵەبجە دەســتپێبکات، 
لەگــەڵ تاقانەیەکــی هەڵەبجەیی چوومە 

بازاڕ.
لــە چــوون و هاتنەوەمان، هــەم لەو 
چایخانەیەش کە چایەکمان لێخواردەوە، 
چاومان بە چەندیــن هەڵەبجەیی کەوت، 

زاراوەی برا گەورە، لای بەشێکی زۆری 
پارتیــەکان بــۆ بەرێــز مەســرور بارزانی 
بەکاردێــت. لە ئەدەبیاتی سیاســی کورد 
و جیهانیشــدا زاراوەکانی برا، کاک، مام، 
هاوڕێ، هەڤــاڵ، هاوبیر و.. تاد، جگە لە 
رەهەنــدە کۆمەڵایەتیەکــەی رەهەندێکــی 
سیاسیشــیان هەیــە. بۆ نموونــە زاراوەی 
رەفیق، یان هاوڕێ تا ئێستاش لەناو ریزی 
گشــت پارتــە کۆمۆنیســتەکانی جیهانــدا 
لــە  گــەورە"  "بــرا  زاراوەی  بەکاردێــت. 

ئەدەبیاتی کوردیدا گوزارشــتە لە کەسێک 
کە ئەرکێکی ســەرەکی خانەوادەکەی یان 
گروپێک لەئەستۆ دەگرێت، لە هەمانکاتدا 
دەسەڵاتیشــی پێدەبەخشــێت و دەبێتــە 
جێگای هیوا و ئومێدی کەسەکانی. کەچی 
بەپێچەوانەوە ئــەو چەمکە لە رۆمانەکەی 
جۆرج ئۆروێڵدا )1984( گوزارشــتێکی 
دکتاتۆریانــە و نێگەتیڤی هەیە، بەڵام من 
لێــرەدا کارم بە گوزارشــتە نێگەتیڤەکەی 
نییــە، ئــەوەی کارم پێیەتــی گوزارشــتە 

زۆر گفتوگۆمــان کرد لەومــاوە کورتەدا، 
بەڵام رســتەیەک زۆر سەرنجی راکێشام، 
هــاوڕێ تاقانەکــەم گوتــی: "هەڵەبجــە 
تەنهــا بــە عاتیفە بــووە بە پارێــزگا"، 
نەکێشــا،  درێــژەی  زۆر  قســەکانمان 
ئەوانــەی  دەســتیپێکرد،  دادگاییەکــە 
ئامادەبــوون هەنــدێ لــە ســاکاڵاکار و 
هەڵەبجــە،  کیمیابارانــی  شــاهێدحاڵی 
تیمــی پارێزەرانــی ســکاڵاکاران، )یەک 
لــەوان پارێزەرێکی ئەمریکییە( و هەندێ 
میدیــاکار. ئــەوەی لــە دادگاییەکە بۆم 
سەرنجڕاکێش بوو، پرۆسەی دادگاییەکە 
بە ساردی بەڕێوەچوو، ئەو خەڵکە زۆرە 
هەڵەبجەییــەی لــە باڵەخانــەی دادگاکە 
بوون بــۆ کاروباری خۆیان، ئەوانەشــی 
لــە چایخانــە  نزیکــی  بازاڕەکــەی  لــە 
دانیشــتبوون، نەهاتــن بــۆ ئاگاداربوون 
لە پرۆســەی دادگاییەکــە، )رەنگە هەر 
نەیانزانیبێــت کە دادگایــی هەیە(. لەوە 
سەرنجڕاکێشــتر و جێــی پرســیار ئەوە 
بوو، نوێنەری وەزارەتی شەهیدان و هیچ 

پەرلەمانتارێکیش لەوێ نەبوون.
با مەســەلەی دادگاییەکە لێگەڕێین و 
چاوەڕێــی وەڵامــی وەزارەت و پەرلەمان 

بین، بۆ بەدواداچوون بۆ ئەو رســتەیەی 
کــە هەڵەبجە بەعاتیفە بووە بە پارێزگا. 
هەندێ پرســیارم کــرد، گەیشــتمە ئەو 
بەهێــزە،  ئەرگۆمێنتێکــی  بڕوایــەی 
ئەگەرچــی حکومەتی عێــراق بە بڕیاری 
 2013/12/31 لــە   )568( ژمــارە 
هەڵەبجــەی وەک پارێــزگا ناســاندووە، 
بــەڵام هێشــتا وەک پارێــزگا مامەڵــەی 

لەگەڵ ناکات.
هــەر لــە چوارچێــوەی ئــەو بڕیــارە 
و هەنــدێ بڕیــاری وەزارەتــی ناوخــۆی 
هەنــدێ  عێــراق  حکومەتــی  عێراقــدا، 
فەرمانگەی فیدراڵی ناردووە بۆ هەڵەبجە، 
هــەم حکومەتــی هەرێمــی کوردســتان 
بەڕێوەبەرێتی گشتی کردووەتەوە، کۆی 
گشتی 22 بەڕێوەبەرێتییە، بەڵام ئەمانە 
نەبوونــە هــۆی بەفەرمــی مامەڵەکردن 

لەگەڵی وەک پارێزگا.
حکومەتی عێراق فەرمانگەی پاسپۆرتی 
ناردووە بــۆ هەڵەبجە، بەڵام ئەوە مانای 
ئــەوە نییــە لەبــەر بەپارێزگابوونیەتی، 
لــە  پاســپۆرت  فەرمانگــەی  چونکــە 
ســۆرانیش کراوەتەوە کە قەزایەکی سەر 
بــە هەولێرە، لە فەرمانگەی پاســپۆرتی 

هەڵەبجــە کــە کارمەندەکانیشــی رۆژانە 
لــە ســلیمانییەوە دەچــن، مامەڵــەکان 
وەردەگیرێــن و هەرلەوێ هاونیشــتمانی 
پاســپۆرت وەردەگرێتەوە، بەڵام لەســەر 
ســلێمانی  پارێــزگای  پاســپۆرتەکە 

نووسراوە نەک پارێزگای هەڵەبجە!!
بــۆ ئــەوەی بەرنامەکــەم لەوهۆڵــەدا 
تۆمــار بکەم کە پرۆســەی دادگاییەکەی 
تێــدا ئەنجامدەدرا و تێیدا 20 کەســێتی 
دادگایــی  تۆمەتبــار  وەک  کۆمپانیــا  و 
دەکــران، ویســتم مۆڵــەت لە ســەرۆکی 
دادگای هەڵەبجە وەربگرم بۆ ئەنجامدانی 
کارەکەم، سەرۆکی دادگا بەڕێزەوە وەڵامی 
دامەوە کە دەبێت پرس بەسەرووی خۆی 
بــکات، کاتێ پرســیم ســەرووی خۆتان 
کێــن؟ گوتی دەبێت پرس بە ســەرۆکی 
دادگای ســلێمانی یــان گوتەبێژەکەیــان 
بکەین، ئەوەش جێی ســەرنج بوو، ئەی 
هەڵەبجە پارێزگایەکی ســەربەخۆ نییە؟ 
یانی ســەرۆکی دادگای سلێمانی دەبێت 
پرس بــە ســەرۆکی دادگای هەولێر یان 
دهۆک بــکات بۆ ئــەوەی کارێک بکات؟ 
پاشــان ئــەوەم بــۆ دەرکــەوت، دادگای 
هەڵەبجە فەرمانگەیەکی سەر بە دادگای 

پارێزگای سلێمانییە!!
ئیــدی لێرەوە نموونــەکان زۆر دەبن، 
هــەروەک لــە یاســای بودجــەی عێراق، 
هێشــتا کــە نــاوی هەرێمی کوردســتان 
دەهێنرێت، ناوی سێ پارێزگا دێت، جگە 
لەوەش خۆ هێشــتا وەزارەتــی ناوخۆی 
عێــراق فەرمانــی نەداوە تابلــۆ بدات بە 

ئۆتۆمبیلەکانی هەڵەبجە.
 2013/12/31 لــە  ئەگەرچــی 
ئەنجوومەنــی وەزیرانی حكومەتی عێراق 
لە دانیشــتنی ژمارە 45 دا پڕۆژە یاسای 
خســتە  هەڵەبجــەی  بەپارێزگابوونــی 
دەنگدانــەوە و بــە وتــەی پارێــزگاری 
هەڵەبجە و نوێنەرانی كورد لە بەغدا، بە 
زۆرینەی دەنگ پەسەند كراوە و هەڵەبجە 
وەك پارێــزگا لــە حكومەتــی عێراقیــدا 
چوارچێوەیەكــی یاســایی وەرگرتــووە، 
ئەوەش پاش ئەوەی سەرۆكی حكومەتی 
هەرێمی كوردســتان لــە 2013/8/7 بە 
بڕیــاری ژمــارە 7692 نامــەی فەرمــی 
ئاڕاســتەی حكومەتی عێراق كرد، بەڵام 
هێشــتا بــە فەرمــی مامەڵــەی لەگــەڵ 
ناکرێت، کەواتە ئەو قســەیە راســتە کە 

هەڵەبجە بە عاتیفە پارێزگایە.

کوردیەکەیەتــی کــە پــڕە لــە ئــەرک و 
بەرپرســیارێتی بەو مانایەی دوای نزیکەی 
ســێ دەیە لــە چاوەڕوانی، کەســێک یان 
چەند لایەنێکی سیاسی چاوەڕێی ئەوەیان 
لێدەکرێــت ئەو وڵاتە بخەنە ســەر رێگای 
حوکمڕانیی دروســت، واتا گەر هیچ نەبێت 
بناغەیەکــی سیاســی، ئابووری، یاســایی 
و دەوڵەتــداری بــۆ دابنێن کــە بەداخەوە 
تائێســتا ئەو بناغەیە نەبووە. بۆ نموونە، 
کوا بناغەی کەرتی کشتوکاڵ، گواستنەوە 
پیشەســازی،  کارەبــا،  گەیانــدن،  و 
تەندروســتی، ژینگە و.. تاد. ئەوەی هەیە 
تا ئێســتا تەنیــا بناغەی کەرتــی وزەیە، 
ئەویــش لەبــەر ئــەوەی وزە دەتوانێــت 
پارەیەکــی خێــرا و کاشــی زۆر بخاتــە 
دەســت حکومەتەوە. ئابووریــی هەرێم تا 
ئێستاش هیچ بنەمایەکی زانستی ئابووری 
نییــە، بەڵکــو لە کورتترین واتــادا بریتیە 
لــە بەفیڕۆدانی هەڕەمەکیانەی ســامان و 

داهات. 

هەنگاوەکانی چاکسازی چۆن 
دەڕۆن؟

سەرەتای هەنگاوەکانی هەر حکومەتێکی 
تازە بــۆ رای گشــتی زۆر گرنگن، چونکە 
یەکەم ئینتباعی خەڵک لەســەر حکومەت 
دروست دەکەن، لەرووی سایکۆلۆجیشەوە 
رای زۆربــەی خەڵک لەســەر حکومەت لە 

یەکەم هەنگاوەوە دروست دەبێ.

 "برا گەورە" ســەرەتا بە کارنامەیەکی 
پوخــت و ئومێدبەخــش هاتــە مەیدانەوە 
بڕگەکانــی  هەمــوو  لەڕاســتیدا  کــە 
کارنامەکــەی گوزارشــت بــوون لــە ناخی 
خەڵــک. هەرچەنــدە هێشــتا زۆر زووە بۆ 
هەڵســەنگاندنی کارەکانی ئەم حکومەتە، 
بــەڵام وەک ئەکادیمیســتێکی ئــەو بوارە 
دەتوانــم بڵێــم کــە گشــت هەنــگاوەکان 
هەتا ئێســتا بە رێگای دروســتدا دەڕۆن. 
هەوڵــی جــددی بــۆ رێککەوتــن لەگــەڵ 
بەغــدا، تەبەنیکردنی پرۆژەی چاکســازی 
و بــە تایبەتیــش دەســتکاریکردنی پلەی 
پلــە  بــە  پێداچوونــەوە  و  خانەنشــینی 
ســه‌رجه‌م  گه‌ڕانــه‌وه‌ی  تایبەتــەکان، 
داهاته‌كانــی وه‌زاره‌تــه‌كان بــۆ خه‌زێنه‌ی 
وه‌زاره‌تی دارایــی و ئابووری کە له‌مه‌ودوا 
به‌بــێ  نەبێــت‌  بــۆی  وه‌زاره‌تێــك  هیــچ 
گه‌ڕانه‌وه‌ بــۆ وه‌زاره‌تی دارایی ئه‌و پاره‌یه‌ 
خه‌رج بکات، بەکارنەهێنانی موڵکی گشتی 
و گەڕاندنــەوەی بــۆ حکومــەت. راســتە 
ئەمانــە هەمــووی هەنــگاوی ســەرەتایی 
راســتکردنەوەی بــواری حوکمڕانیــن لــە 
دەبێــت  بــەڵام  کوردســتاندا،  هەرێمــی 
لەبیرمان نەچێت کە هەر بڕیارێکی گەورە 
بە هەنگاوێکی بچووک دەســتپێدەکات. بۆ 
پاڵپشــتیکردن لەو هەوڵانە دەبێت خەڵک 
لــە ورد و درشــتی ئەو پرۆســەیە ئاگادار 
بێــت و زوو زوو ئەنجامەکانی بخرێنە روو 
بۆ رای گشتی، هەر لایەنێکیش بەربەستی 
بۆ دروســتبکات حکومەت دەتوانێت پەنا 

بباتــە بــەر رای گشــتی کە پاڵپشــتێکی 
گــەورەی پرۆســەی چاکســازیە بــۆ ئــەو 
حکومەتە. قســە شــکاندنی ســەت کۆنە 
وەزیر و راوێژکار زۆر باشــترە لە دۆڕاندنی 
هاووڵاتــی.  ملیۆنێــک  چەنــد  متمانــەی 
لەڕاستیدا دەرفەتێکی زێڕین لەبەردەم ئەو 
کابینەیەدایە کە مێژوویەک بۆ خۆی تۆمار 

بکات. 

کێ دەتوانێ نوێنەری 
بارزانی بێت لە بەغدا؟ 

گومانــی تێــدا نییە کە کــورد لە بەغدا 
بەســەر  نەمــاوە  جارانــی  کاریگەریــی 
پرۆســەی سیاســییەوە، بــە نەمانی مام 
جــەلال کەلێنێکــی گەورەی تێکــەوت، لە 
دوای نوشستیەکەی شانزەی ئۆکتۆبەریش 
پێشــنیاز  هەندێــک  لووتکــە.  گەیشــتە 
دەکــەن ئەو رۆڵــەی جارانی مــام جەلال 
بە دکتۆر بەرهەم بســپێردرێت. لەڕاستیدا 
نوێنەرایەتــی کورد لــە بەغدا نە بە دکتۆر 
بەرهەم و نە بەهیچ ســەرکردەیەکی تریش 
دەکرێــت. ئەو قۆناغە بەســەرچوو لایەنە 
کوردیــەکان گوێرایەڵــی یەک ســەرکردە 
بــن. ئــەو قۆناغــە سیاســەی ئێســتا لە 
یەکدەنگیــی  ئاراســتەی  بــە  بنەڕەتــدا 
نەتەوەیی و مەزهەبی نییە. دابەشــکردنی 
پێکهاتەکانــی عێراق بە پێوەرە کۆنەکانی 
پێشوو، واتا ســێکوچکەی شیعە، سوننە 
کورد، ئێســتا کێشەی تێکەوتووە، چونکە 

دابەشــبوونەکە چیتــر تەنیا لەســەر ئەو 
بنەمایــە نییــە، خودی ســێ پێکهاتەکان 
تێکەوتــووە.  دابەشــبوونیان  چەندیــن 
لەلایەکی ترەوە بەشــی هەرە زۆری هێزی 
هەر ســەرکردەیەکی سیاســی لــە خودی 
حزبەکەی خۆیەوە دێت، ئاشــکرایە دکتۆر 
بەرهەم ناتوانێ ســەرچاوەی یەکخســتنی 
نــاو حزبەکەی خۆیشــی بێــت چجای هی 
کورد. دواتریش ســەرەرای ئاشتبوونەوەی 
پارتی لەگەڵ دکتۆر بەرهەم، بەڵام هێشتا 
بەستەڵەکی نێوان پارتی و دکتۆر بەرهەم 
نەتواوەتــەوە. خــودی پارتیــش ئامــادە 
نییــە ئــەو رۆڵــە بداتــە دکتــۆر بەرهەم. 
بــۆ دەربازبــوون لــە بەشەخســەنەکردنی 
پێگەکانــی حوکمڕانــی کــە لە پێشــوودا 
کــورد زۆر زیانــی لــێ بینیــوە، دەکرێت 
ئەم رۆڵــە بدرێت بــە پەرلەمانی هەرێمی 
کوردســتان کــە لە بەغدا رۆڵــی مەرجەع 
ببینــێ بۆ کورد. ئەم پرســە سیاســی و 
یاســاییانە دەبێت بــە دامەزراوەیی بکرێن 
ئەگەرنــا کورد هەر لە دەوری یەک بازنەی 
داخــراودا دەســوورێتەوە. پەرلەمــان بــە 
حوکمی ئەوەی نوێنــەری هەموو پێکهاتە 
سیاسیەکانی هەرێمی کوردستانی تێدایە، 
دەکرێــت ئــەو رۆڵــە ببینــێ. لــەو چوار 
ســاڵەدا گرنگە کار بۆ ئەو پرســە بکرێت، 
چونکــە پەرلەمانتارەکانــی کورد لە بەغدا 
بــە دەنگی خەڵکــی هەرێمی کوردســتان 
پارێــزەری  دەبێــت  و  بەغــدا  چوونەتــە 

بەرژەوەندییەکانی هەرێمیش بن. 

هیوا جەمال

د. زوبێر رەسوڵ 

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

 hemen@rudaw.net

هێمن عەبدوڵڵا

سەردەمی 
سەرکردەی 

دەمڕووتە

جاران لەنێو کورددا وشــەی دەمڕووت جوێن بوو. 
بەو کەســەیان دەگوت کە هێشتا سمێڵی نەهاتبێ و 
منداڵ بێ و ئەزموونی نەبێت.  کەچی ئەم هەفتەیە 
رۆژنامەی )ئێن ئێر ســێی هاندڵسبڵاد(ی هۆڵەندی 
بــە بایەخــەوە لێکۆڵینەوەیەکــی بڵاوکردبــووەوە و 
ئەنجامگیرییەکــەی ئەوەبوو کە لــە هەموو جیهاندا 
سەردەم سەردەمی سەرکردە دەمڕووتەکانە. ئەمە بۆ 

کوردستانیش راستە، بەڵام بە دیوێکی تایبەتدا.

کۆمەڵێــک  دڵخــوازەکان  نوێیــە  ســەرکردە 
تایبەتمەندیی هاوبەشیان هەیە: زۆر گەنجن و زۆرتر 
کچــن و ئینگلیزیــش دەزانــن. بیر لە نادیــە موراد 
بکەنــەوە. لــەوە گەڕێ کــە خۆی پێ کــورد نییە، 
بەڵام جیهان لەجیاتی هەموو ژن و پیاو و منداڵێکی 
قوربانیــی دەســتی توندئاژۆیــی ئیســامی، نادیە 
دەناســێت و وەک سەرکردەیەکی رێزلێنراو لە کۆڕ و 
کۆمەڵی نێودەوڵەتی رێگەی دەدرێ قسە بکات. یان 
بیر لە مەلالە یوسف بکەنەوە، ئەویش دیسان کچە و 
گەنجە و ئینگلیزی دەزانێ و لەدنیادا بووەتە نوێنەری 
ئەوانەی لەپێناوی چوونە قوتابخانەدا زوڵمیان لێکراوە 

و داوای مافی خۆیان دەکەن.

یەکێــک لەو نموونانەی دیکە کە دنیای بەخۆیەوە 
سەرقاڵ کردووە و بە ملیۆنان کەس پێی کاریگەرن، 
گرێتا تونبێرگی سوێدییە. ئەو کچێکە تەمەنی حەڤدە 
ساڵە و لە سوێدەوە رێبەرایەتی تەڤگەرێکی جیهانی 
دەکات بۆ پاراســتنی ژینگە. هــەر لەژێر کاریگەریی 
ئەودا رۆژانی هەینی قوتابیان لە زۆر شوێنی جیهان 

ناڕۆنە قوتابخانە و چالاکیی ژینگەدۆستانە دەکەن.

راســتییەکەی ئەوەی لە دنیــادا هەیە بە رێکەوت 
رووینەداوە و بەرهەمی دەســتپێکردنی سەردەمێکی 
نوێیە کــە بەقەولی جاران ســەرکردە دەمڕووتەکان 
نوێنەرایەتــی دەکەن. ئــەو ســەردەمە وادەکات کە 
چیدیکە بۆ دڵدانەوە و هاندان گەنج نەیەنە پێشەوە، 
بەڵکو واقیعەکە ئەو هاتنەپێشەوەیەیان بچەسپێنێ. 
بۆیەش ئەوەی کە ســەرکردەیەکی سەرســپی بڕوای 
بــە توانــای گەنج هەبێ و پشــتیان بگرێ، چیدیکە 
لە جوامێری و باشــیی ســەرکردەکە نییە، بەڵکو لە 
ناچاری و خۆگونجاندنە لەگەڵ دۆخێک کە وردە وردە 

جێگەی ئەوی تێدا نامێنێتەوە.

نەوەی نوێ بە تەمەن هەڵناســەنگێنرێ. چونکە 
چیدیکــە دایک و باوک تەنانەت لە پەنجا لەســەتی 
پەروەردەکردنیشیاندا رۆڵ و دەسەڵاتی نییە و نازانێ 
ئــەوەی لە دنیای دیجیتاڵییەوە فێری دەبێ چییە و 
چۆن فێری بووە. من کوڕە سێ ساڵییەکەم هەندێک 
دەســتەواژە و دەربڕینــی ئینگلیــزی بەکاردەهێنێ 
لەگەڵمــان کە هەرگیز چــاوەڕوان ناکەم بیزانێ. ئەو 
لەئێستاشــەوە رای هەیە لەســەر هەموو شــتێک و 
زۆرجار تەواو پێچەوانەی ئەوەیە کە ئێمە پێیدەڵێین 
و لێــی چاوەڕوان دەکەین. بەڵام راســتییەکە ئەوەیە 
کە ئەو سەر بە نەوەیەکە خۆی زۆرتر لە دایکوباوکی 
خەریکــی پەروەردەی خۆیەتــی و کە گەورەش بوو، 
مەرج نییە بڕوای بە هیچ بەهایەک هەبێ لەوانەی بۆ 

نەوەی ئێمە پیرۆز و نەگۆڕن.

لە کوردستان لەبەرئەوەی ئەهلی خوێندنەوە کەمن 
و سۆشــیالمیدیاش حیزبەکان مۆنۆپۆلیان کردووە، 
سەرکردەی گەنجی دیجیتاڵی بە کەمی دەردەکەون. 
بــەڵام لەبەرئــەوەی گۆرانی و میوزیــک مۆنۆپۆل و 
بەحیزبیکردنیان ســەختە، بۆیە دەبینیت سەرکردە 
گەنجــەکان لەو بــوارەدا دەردەکــەون. ئەوەی نەڤید 
زەردی لــە نوێتریــن گۆرانییدا باســیدەکات و دەڵێ 
کوردیش لەگەڵی رادێ و شەڕە دۆڕاوەکەی مەلاکەش 
لە دژی ماریا هەورامی نیشــانەی ئەوەن کە فیگەری 
گەنج و یاخی و دەمڕووت لە کوردستان دێنە پێشەوە 

و "کوردیش لەگەڵیان رادێ".

بۆچی رقیان لێمانە؟

 عەبدولمەهدی 
وەكو دەرفەت

مەجید نیزامەدین گلی* 
بەرپرسی نووسینگەی تۆڕی میدیایی رووداوە لە نەتەوەیەكگرتووەكان

عــادل عەبدولمەهدی لە 2018/10/25 لە ئەنجامی 
ناكۆكــی و ململانێی نێوان هەردوو بــەرەی ئەمەریكا 
و ئێران و لایەنە شــیعییە ناكۆكــەكان، وەك كاندیدی 
ناچاری، بازی بەخت لەســەر شــانی نیشتەوە و بووە 
پێنجەمیــن ســەرۆكوەزیرانی عێــراق دوای ڕووخانــی 
رژێمی بەعس. بە حوكمی پەیوەندیی دێرین و ئەرێنیی 
عەبدولمەهــدی لەگەڵ لایەنە كوردییەكان و تێڕوانین و 
تێگەیشتنی ئەرێنیی ئەو بۆ كێشەی كورد، هەڵبژاردنی 
ناوبــراو هــەر لــە ســەرەتاوە جۆرێك لە گەشــبینی 
و خۆشــحاڵی لەنــاو لایەنــە كوردییــەكان و خەڵكی 

كوردستاندا دروستكرد.
پــاش 10 مانــگ لە حوكمڕانــی، عەبدولمەهدی بە 
ئاساییكردنەوەی پەیوەندییەكانی نێوان بەغدا- هەولێر 
و ناردنی بەشــێكی بەرچاو لە مووچەی فەرمانبەران، 
بە شێوەیەكی ڕێژەیی هاوكار بووە لە بەرەوپێشچوونی 

پەیوەندییەكانــی هــەردوولا و جۆرێك لە متمانەی بۆ 
ئــەم پەیوەندییە ئاڵۆزانە گەڕانــدەوە. هەرچەند ئەمە 
بە واتای چارەســەری هەموو كێشەكان نییە، چونكە 
هەڵوێست و هەنگاوەكانی هەرێمی كوردستانیش وەك 
لایەنێكی دیكەی كێشــەكە رۆڵی هەیە لە چارەسەری 
كێشــەكان و نابــێ ئەو ڕاســتییەش لەیــاد بكەین لە 
دۆخی ئەمڕۆی عێراق و ناوچەكەدا ڕەنگە چارەســەری 
یەكجارەكیی كێشەكان ئەستەم بێت، یاخود پێویستی 

بە كاتی زیاتر بێت.
هەڵبژاردنــی عەبدولمەهــدی بــەو واتایــە نایــەت 
كــە هەنــگاو و سیاســەتەكانی بــە تــەواوی جێــی 
ڕەزامەندیــی لایەنە شــیعییەكان و هێزە هەرێمییەكان 
بێــت. بە ســەرنجدان لەوەی عەبدولمەهــدی بۆ خۆی 
خاوەنی هیچ فراكســیۆنێكی پەرلەمانــی نییە، لایەنە 
عێراقییــەكان و بەتایبەت شــیعییەكان بــەردەوام بۆ 

سەپاندنی داواكارییەكانی خۆیان لەسەری، هەڕەشەی 
لێســەندنەوەی متمانــە و ڕووخاندنــی حكومەتەكەی 
دەكەن. هەرچەند لەوانەیە بەشــێكی ئەم هەڕەشــانە 
كارتــی گوشــار بــن، بــەڵام ئــەو ئەگەرەش بــەدوور 
نازانرێت كە هاوپەیمانییەك لەنێوان لایەنە نەیارەكانی 
عەبدولمەهدی دروست ببێت و كۆتایی بە حوكمی ئەو 
بهێنن. یەكێك لە بیانووەكانی نەیارانی عەبدولمەهدیش 
بۆ دژایەتیكردنی، نەرمی نواندنی ئەوە بەرامبەر هەرێمی 
كوردستان و ناردنی بەشێك لە مووچەی فەرمانبەرانی 

هەرێمە بەبێ ڕادەستكردنی نەوت.
بەوپێیــەی لــە مانگی نیســانی 2020 هەڵبژاردنی 
لایەنــە  بەڕێوەدەچــێ،  پارێــزگاكان  ئەنجوومەنــی 
عێراقییەكان هەر لە ئێستاوە كەوتوونەتە خۆیان و بە 
شێوازی جۆراوجۆر سەرنجی شەقامی عێراقی بۆ خۆیان 
ڕادەكێشــن و بانگەشەی نافەرمیی هەڵبژاردن دەكەن. 
یەكێــك لەو كارتــە گرنگانەش كە لەم بانگەشــەیەدا 
بەكاردێت، دژایەتیكردنــی بەرژەوەندییەكانی هەرێمی 
كوردستان و بڕینی ئەو بەشە مووچەیەیە كە بۆ هەرێم 

دێت.
لــەم ســۆنگەیەوە، هەرێمی كوردســتان نابێت لە 
بەرژەوەندییــە باڵاكانــی خۆی غافڵ بێت و پێویســتە 
عەبدولمەهــدی وەك دەرفەتێــك ســەیر بــكات بــۆ 
پاراستنی بەرژەوەندییەكانی و چارەسەركردنی دۆسیە 
هەڵواســراوەكانی نێوان هەولێر و بەغــدا. لە ئەگەری 
لێســەندنەوەی متمانە لە ناوبراو، ئەوا زۆر ئەســتەمە 
جێگرەوەكەی كەســێك بێت لە بەرژەوەندیی هەرێمی 
كوردســتان كار بــكات. هەربۆیــە پێویســتە هەمــوو 
فراكســیۆنە كوردســتانییەكانی ناو پەرلەمانی عێراق 
هــەوڵ بدەن بە یەكگرتوویی لە پشــت عەبدولمەهدی 
بوەســتن، چونكە وا چــاوەڕوان دەكرێت كە مانەوەی 
عەبدولمەهدی لە حوكم دەرفەتێكی باشتر بڕەخسێنێ 

بــۆ چارەســەركردنی كێشــەكانی نێــوان هــەردوولا 
وەك مووچــە و بودجە، چارەنووســی ناوچە ناكۆكی 
لەسەرەكان، دۆسیەی نەوت، هێزی پێشمەرگە و هتد.

لەلایەكــی تــرەوە، پێویســتە حكومەتــی هەرێمی 
كوردســتانیش ئەو ڕاســتییەی لەبەرچاو بێت كە كات 
لــە قازانجــی ئــەو نییە، چونكە ئێســتا كار لەســەر 
پرۆژەیاســای بودجەی 2020 دەكرێــت و لە ئەگەری 
نەگەیشتنە ڕێككەوتن لەسەر دۆسیەی نەوت، ئەوا دوور 
نییە كێشە داراییەكانی نێوان هەولێر و بەغدا سەرلەنوێ 
سەرهەڵبدەنەوە، هەربۆیە دەبێ حكومەتی هەرێم زۆر 
بە جدی و خێرایی كار بكات بۆ چارەسەركردنی كێشە 
هەڵواسراوەكان. ئەوەی كە تا ئێستا بینراوە لە سەردان 
و لیژنــە و لیژنــەكاری تێنەپەڕیــوە و چارەســەرێكی 
بنەڕەتی بەدی نەهاتووە. هەرێمی كوردستان لە پێناو 
بەهێزكردنی پێگەی عادل عەبدولمەهدی و پاراســتنی 
بەرژەوەندییەكانی هەرێم و چارەســەركردنی خێراتری 
كێشــەكان، وا باشــە هەتا ئەوپــەڕی مومكین نەرمی 
بنوێنێ بــۆ ئەوەی بەڕە لەبن پێی ئەو كەس و لایەنە 
شــۆڤینیانە دەربهێنــێ كە شــەو و ڕۆژ خــەو بەوەوە 
دەبینن هەرێمی كوردستان لەسەر نەخشە بسڕنەوە و 

زیان بە بەرژەوەندییەكانی بگەیەنن. 
هــەروا نابێــت ئــەو ڕاســتییەش لەیــاد بكەیــن، 
هەوڵدان بۆ باشتركردنی پەیوەندییەكان لەگەڵ بەغدا 
و چارەســەركردنی كێشــە هەڵواســراوەكانی نێــوان 
هــەردوولا بەو مانایــە نایەت كە هەرێمی كوردســتان 
هەموو هێلكەكانی بخاتە ســەوەتەی بەغداوە، بەڵكوو 
گرتنەبــەری سیاســەتێكی هاوســەنگ لەگــەڵ لایەنە 
هەرێمــی و نێودەوڵەتییــەكان بــە میحوەرێتی بەغدا، 
دەتوانێ سیاســەت و ســتراتیژێكی دروســت بێت بۆ 
پاراســتن و بەرەوپێشــبردن و بەهێزكردنــی هەرێمی 

كوردستان. 

خەتای ئێمەیە. مەبەستم لە "ئێمە" كەسوكاری 
قوربانیانی ئەنفال و ملیۆنان كورد نییە كە هێشتا 
رای گشــتی عێراقی بەچاوی گومانەوە تەماشایان 
دەكــەن و، گومانم نییە كە لە داهاتوودا بەشــێكی 
كۆمەڵگــەی عەرەبــی عێــراق ئامادەبــن ئەنفال و 
زیاتریش بەرامبەر كورد دووبارە بكەنەوە. مەبەستم 
لە"ئێمە" نوخبەی سیاســی و ئابووری و بەتایبەتی 
میدیایی كوردســتانە كە بەكۆمــەڵ خەتابارین. لە 
خوارەوە باسی گرنگی وەڵامدانەوە پرسیاری "بۆچی 
رقیان لێمانە؟" دەكەم كە لە ئەدەبیاتی ژمارەیەكی 
زۆر وڵاتــدا هەیــە، بــەڵام لــە گرنگــی وەڵامی ئەو 
پرسیارە تێناگەین تاوەكو لەم راستییە تێنەگەین.

كــورد كەمینەیــە. تاوەكو بەشــێكی عەرەب و 
تــورك و فــارس هاوســۆزیان بۆ ئێمــە نەبێت یان 
لانیكــەم مێــژووی ئێمــە نەزانــن لــە هەڕەشــەی 
كۆمەڵكــوژی و لەنێوچووندایــن و پێویســتمان بە 
یارمەتــی نێودەوڵەتــی دەبێت. تەنیا پشتبەســتن 
بــە یارمەتــی نێودەوڵەتــی دەرئەنجامەكەی 16ی 

ئۆكتۆبەر و عەفرینە.
بەڵــێ دەكرێــت زۆرینــەی عێراقــی و ئێرانی و 
ســووری و تەنانەت توركیش هاوســۆزیان بۆ كورد 
هەبێت، یان لانیكەم بە چاوی دووژمن تەماشــامان 
نەكەن. منیش جاران لەوباوەڕە بووم كە رقی ئەوان 
ناســڕێتەوە. منیش لەو باوەڕەدابــووم كە چەك و 
پارە و سیاســەت تاكە رێگەن بۆ ئەوەی گەرەنتی 
ئەوە بكەین كە ئەنفال دووبارە نەبێتەوە. منیش بە 
چاوی نووسەر و بیرمەندەكانی رۆژئاوایی تەماشای 
دۆزی كــوردم دەكــرد و پێموابوو وەك ماكیەڤێڵی 
تەنیا سیاسەت دەخوات، یانیش وەك ماركس بیرم 
لە كاریگەری ئابووری دەكردەوە لەسەر سیاسەتی 

وڵاتان بەرامبەر كورد.
منیش لەو باوەڕەبووم كە پێویستە لە نەتەوەكانی 
دیكە فێربین بۆ ئەوەی ببینە دەوڵەت. یانیش وەك 
زۆربــەی بەناو-رۆشــنبیرانی كــورد هەندێكجار لەو 
باوەڕەبووم كە هۆكاری ســەرەكی شكســتی ئێمە، 
كورد خۆیەتی. "كورد یەكگرتوو نییە" و "كورد خۆ 

خۆرە" و قسەی دیكە.
ئەو خەسڵەتانە لە هەموو نەتەوەیەكی سەر ئەم 
زەمینە هەیە. ئینجا كە بەناو-رۆشنبیرێكی خۆمان 
دێتە ئەمریكا یان وڵاتێكی ئەوروپی دوو شتی جوان 
دەبینــێ و دەڵێ "ســەیری ئەمانەكــە و كورد هیچ 
نییــە و لەبەرئەوە نەبووینەتــە دەوڵەت"، ئەوە رق 

لــە خۆبوونە و دووبارەكردنەوەی قســەی نەیارانی 
كوردە. لە راســتیدا دەستەبژێری كورد كێشەی رق 
لە خۆبوونی هەیە و زۆربەی نووســەرانی كورد لەو 
باوەڕەن كە زۆربەی ئەو كارەســات و شكســتانەی 
بەسەر ئێمە هاتوون خەتای تاكی كوردە. وەك بڵێی 
لە خوێن و ناخی تاكی كوردســتانیدا نوقسانییەك 
هەیــە كە لە كابــرای عەرەب و تــورك و فارس دا 
نییە. ئەمەش دووبارەكردنەوە پروپاگەندەی بەعس 
و سیاســەتە شــۆڤینیەكانی وڵاتانی دابەشــكەری 

كوردستانە.
 هۆكاری ســەرەكی شكســتی كورد بریتییە لە 
1 - جوگرافیــای خــراپ. 2 - رێكەوت و شانســی 
مێژوویــی خــراپ. 3 -رەگەزپەرســتی نەتەوەكانی 

دەوروپشتمان.
ئینجا ئەو هۆكارە لاوەكیانەی دیكە دێن. ئەگەر 
یەكجار خەتای خۆمان بێت كە سەربەخۆ نین، ئەوە 
دە جار خەتای ئەوانیدیكە و جوگرافیا و چانســی 

خراپی مێژووییە.
 كاتێك پێش زیاتر لە سەت ساڵ، دوای ئەوەی 
ئینگلیز رازی دەبێ لەســەر دامەزراندنی دەوڵەتێك 
بۆ كورد، لە پڕ ئەفســەرێك لە ســوپای عوسمانی 
شــكاو )ئەتاتورك( شۆڕش بەرپا دەكات و توركیا 
بەهێزدەكاتــەوە و بەهێــزەوە دەچێتە ســەر مێزی 
گفتوگۆ لەگەڵ ئینگلیز و ناوی كورد لە نەخشەكان 
دەســڕێتەوە، ئــەوە چ خەتــای باوباپیرانی ئێمەی 
تێدایــە؟ ئەمــە پێــش هەموو شــتێك رێكەوتێكی 
نەخوازراو بوو بەسەر كورد هات لە جوگرافیایەكی 

خراپ.
نە رووداوەكانی پێش نزیكەی ســەد ســاڵ و نە 
جوگرافیامــان پێ دەگۆڕدرێت، بــەڵام دەكرێ كار 
لەســەر دڵ و عەقڵی بەرامبەرمان بكەین. ســەدان 
شەڕ و دەیان هەڵبژاردن و هەڵوێستی سیاسییەكان 
ئەوەنــدەی وێنەی عومەری خــاوەر و ئالان كوردی 
كاریگــەری نەبــووە. من ناڵێم سیاســەت و چەك 

گرنگ نین، دەڵێم بەس نین.
ئێمــە كەمینەیــن. تەنیا بە چەك و پشــتگیری 
نێودەوڵەتــی و دەنگــی زۆر لــە هەڵبژاردنــەكان 
نایبەینەوە. پێویســتمان بــە گۆڕینی دڵ و عەقڵی 
بەرامبــەرە. ئەركی ئێمە لــە نەتەوەكانی دیكە زۆر 
زەحمەتترە، لەبەر ئەو ســێ هۆكارەی لەســەرەوە 
باســمكردن، نەك لەبەرئەوەی گرفتێك لە دی ئێن 

ئەی تاكی كورد دا هەیە.

 هۆكاری رقی ئەوان:

ئەوەی زۆرینەی تورك و فارس و عەرەب لەسەر 
كــورد دەیزانێت، لەســەر زاری حكومەتەكانیانەوە 

فێریبوون.
 بیهێنــە پێش چاوت، ژمارەیەكی زۆری عەرەبی 
عێراقــی لــە ئازارەكانت تێبگەن. بزانــن كە تۆ نە 
مشــەخۆری نەوتــی بەســرەی و نــە بەكرێگیراوی 
ئیســرائیل و ئەمریكا. بەڵكو تــۆ خاوەن ماڵیت و 
چەوسێندراویتەوە. لە هەشتاكان باوك و كەسوكاری 
ئــەو هاتــوون دایك و بــرای تۆیان لــە گوندەكانی 
گەرمیان و بــارزان كۆمەڵكوژ كردووە. تێبگەن كە 
كۆمەڵكوژی كورد یەكســان نییە بە لەسێدارەدانی 
ئەندامانــی حیزبــی دەعوە و ســەددام حوســێن و 
رژێمەكەی تاكە بەرپرســیار نین لە ئەنفال. بەڵكو 
لە هەفتاكان ســەدان هەزار رۆڵەی بەغدا و بەسرە 
بەشداربوون لە بە زیندەبەچاڵكردنی هەزاران كورد 
و، ملیۆنــان عێراقی بێدەنگیــان هەڵبژارد. بیهێنە 
پێش چاوت بەشــێك لە رای گشتی عێراقی بتوانێ 
خــۆی بێنێتە جێگەی تۆ و بڵێت "ئەگەر من كورد 

بوومایە، چۆن بیرم دەكردەوە".
ئــەوكات زۆر شــت ئاســانتر دەبــن. لەجیاتــی 
ئەوەی ســووكایەتی بــە كەســوكاری ئەنفالكراو و 
میدیــای عێراقی هەڵدانەوەی گۆڕی كەســوكارمان 
پشــتگوێ بخات، بەشــێك لــە شــەقامی عێراقی 
لەوانەیە لەگەڵت بگرین یانیش لانیكەم نەفرەت لەو 
كوڕانەی نەجەف بكەن كە بە ئەبرامز لە كەركووك 
لاشەی پێشمەرگەیان شێلا. بیهێنە پێش چاوت كە 
عەبادی و مالیكی و سیاسییە چاوچنۆكەكانی دیكە 

لە رێگەی دووژمنایەتی كورد دەنگ كۆنەكەنەوە.
دەزانم باوەڕناكەیت و لەوانەیە بڵێی ئەمە خەونە. 
تۆ بەڵگەی زیاتر لە سەت ساڵ رق و كۆمەڵكوژیت 
هەیــە لە عــەرەب و فارس و توركــەوە، بەڵام من 
باســی داهاتــوو دەكەم. من باســی ســەردەمێكی 
نوێــی میدیا و تەكنەلۆجیا دەكەم. ئەگەر برادەری 
عەرەبت هەیە، لێیان بپرسە بزانە چ لەسەر ئەنفال 
دەزانن. زۆر زۆر بزانن ئەوەیە كە دەیان هەزار كورد 
كوژراوە. بەڵام دەیان هەزار یان 182 هەزاریش هەر 
ژمارەن. نە سۆز دەجوڵێنێت و نە وا دەكات كەس 
هەڵوێست دەربڕێت. هەر لەوانەیە زۆربەی كوردیش 
تاوەكــو وێنــەی گۆڕە بەكۆمەڵــەكان و جلوبەرگی 
ئەنفالكراوانــی بــارزان و كورپەكانــی گەرمیانیــان 

نەبینبێ نەگریابن بۆ ئەنفال.
"وێنەیــەك هەزار وشــە دەهێنێت" زۆر راســتە. 
لە فەرهەنگی زۆربــەی ئەو نەتەوانەی كە زوڵمیان 
لێكراوە یان تووشــی هەڕەشەیەكی دەرەكی بوون، 
ئــەم پرســیارە هەیــە: "بۆچــی رقیــان لێمانە؟". 
تەنانەت لەم ئەمریكا زلهێزە دوای 11ی سێپتەمبەر، 
نووسەری بەنێوبانگی ئەمریكی فەرید زەكەریا ئەو 
پرســیارەی لە وتارێكــدا كرد و پاشــان كتێبێكی 
لەســەر نووســی كە یەكێكــە لە پــڕ خوێنەرترین 
بەرهەمــەكان لەســەر بەرەنگاربوونەوەی تیرۆر. لە 
ئەدەبیاتی زۆر نەتەوەی دیكەش كاری زۆر لەســەر 
ئەو پرسیارە كراوە. گرنگە ئەو پرسیارە لە خۆمان 
بكەین، چونكە رق هەستە و هەستیش دەگۆڕێت.

 ئەم بۆچوونەم لە ئەزموونەوەیە. من رۆژنامەڤانم 

و هەروەها بەشــێكی زۆری ژیانم لە شارێك بەسەر 
بــردووە و كارم تێیدا كردووە كــە ترلیۆنەها دۆلار 
تێیدا وەبەرهێنراوە لە پیشەســازیەك كە ئامانجی 
ســەرەكی گۆڕینــی عەقڵ و دڵــە. نیویۆرك چەقی 
پیشەســازی میدیا و ریكلامە. لەهەمانكاتدا من لە 
كوردســتان گەورە بووم. ئەوە نییە لەم دوورەم و 

ئاگام لە حالی خۆمان نەبێت.
بەشــێكی وەڵامی ئەو پرسیارە بۆ كورد ئەوەیە 
كــە ئــەوان مێــژووی تــۆ لــە حكومەتەكانیانەوە 
فێربوون. ئــەوان لە ئازاری تۆ تێناگەن و زۆر جار 
تەنیــا هەڕەشــە دەبینن. كــورد وەك نەتەوەیەكی 
دیكــەی ركابەر دەبینــن نەك ملیۆنــان مرۆڤ كە 
ئازادی و ژیانیان سنوورداركراوە، تەنیا لەبەرئەوەی 
لە كەركوك، ئامەد، عەفرین و مەهاباد لەدایكبوون.
دوای زیاتــر لــە 15 ســاڵ لــە رووخانی بەعس 
و كرانــەوە دەرگای بەغدا بۆ كورد، دەســتەبژێری 
سیاسی و ئابووری و رۆژنامەڤانی كوردی خەتابارە 
كە تائێستا ئەفسەرێكی سامەڕایی وا دەزانێت ئاڵای 
كوردســتان ئاڵای دووژمنــە )وەك مانگی رابردوو 
بینیمــان(. ئــەو رووداوە رەنگدانەوەی دیاردەیەكی 
و  سیاســی  داهاتــووی  كــە  مەترســیدارترە  زۆر 
ئابووری و میدیایی دەستەبژێری كوردیش دەخاتە 

مەترسییەوە.
 چارەسەر چییە؟

 زۆر رێگە هەن كە دەتوانی وابكەیت كار لەسەر 
ســۆز و هزری نەتەوەكانی دەوروپشتمان و وڵاتان 
بكەیــن و پــردی پەیوەنــدی میدیایــی و هونەری 

بكەینەوە.
دەكرێــت هەوڵی ئەوە بدرێت كــە دەنگی كورد 
لە میدیای چوار وڵاتە دابەشــكەرەكەی كوردستان 
هەبێــت، بەتایبەتی لە میدیــای عێراقی و عەرەبی 
كــە ئەو دەرفــەت و ئازادیەیــان تێدایــە. هاندانی 
و  عێراقــی  میدیــای  لــە  كــوردی  وەبەرهێنانــی 
عەرەبی و نێودەوڵەتی یەكێكە لە چارەســەرەكان. 
حیزبەكانمــان ژمارەیــەك دەزگای میدیایی زمانی 
عەرەبیــان هەیــە كــە دە كەس لە بەغــدا بینەر و 
خوێنــەری نییە، پارە بەفیڕۆدانــە. لەجیاتی ئەوە 
دەكرێت دەستبكرێت بە كڕینی بەش و وەبەرهێنان 
لە میدیای عێراقی و پاشانیش نێودەوڵەتی لەلایەن 

وەبەرهێنەر و دەستەبژێری كوردەوە.
رێگەیەكــی دیكــە ئەوەیە كــە هەولێــر بكرێتە 
ســەنتەرێكی ســەرەكی بــۆ كاری میدیایــی بیانی 
و عەرەبــی. رێگەخۆشــكردن بــۆ ئــەوەی میدیای 
عێراقــی و عەرەبــی و رۆژئاوایی بنكەی ســەرەكی 
و نووسینگەیان لە شــارەكانی هەرێمی كوردستان 
و  سۆشــیالمیدیا  ســەردەمی  لــەم  و  بكەنــەوە. 
هەرزانی دروســتكردنی بەرهەمی میدیایی، دڵنیام 
رێگــەی دیكــەی زۆر هەیــە بۆ ئــەوەی چیرۆك و 
مێژووی راســتەقینەی كورد بگەیێنیتە هاووڵاتیانی 
بەرامبەرمان. گرنگ ئەوەیە لەو راســتییە تێبگەین 
كە دۆزی كورد تەنیا پرسێكی سیاسی نییە، بەڵكو 
گەورەترین بەربەســت تێیدا رەگەزپەرزستی و رقی 
بەرامبەرەكانمانن و پێویســتە كاری لەسەر بكەین 
و بــە هەزار رێگــەی جیاواز وەڵامی ئەو پرســیارە 

بدەینەوە كە "بۆچی رقیان لێمانە؟".

